
ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 
ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 
ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 
ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 
ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 
ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 
 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 
 

ᓄᓇᕗᑦ ᒪᓕᒐᓕᐅᕐᕕᖓ 
 

ᐂᖀ⅔ᐸ 
ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 
 

ᐄᐂᓖᑑᐸᓵᑑ 
ᐊᓪᓚᑦᑎ   ᐊᓪᓚᑦᑎᐅᑉ ᑐᓪᓕᐊ  
ᓯᑏᕙᓐ ᐃᓄᒃᓱᒃ   ᓈᓐᓯ ᑐᐱᖅ 

 

ᐊᓪᓚᑦᑎᐅᑉ ᐃᑲᔪᖅᑎᖓ 
ᖂᔪᖅ ᓄᓱᑦᑕᖅ 

ᒪᓕᒐᓕᕆᔨ 
ᒪᐃᑯᓪ ᓵᓐᑐᓗ 

ᐃᖅᓱᖅᑎ 
ᐃᒻᒥᓚᔪ ᐊᕐᓇᖅᑯ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐅᖃᐅᓯᕐᒥᒃ ᐅᖃᐅᓯᕐᒧᑦ ᑎᒥᖓᑦ  

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 
(ᖁᑦᑎᑦᑐᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒻᒥ ᓇᖕᒥᓂᖃᖅᑐᓄᑦ 
ᐊᑐᖅᑐᐊᕐᕕᒃ; ᒥᓂᔅᑕ ᑲᒪᒋᔭᖃᑦᑐᖅ ᓄᓇᕗᒻᒥ 
ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᓐ; ᒥᓂᔅᑕ 
ᑲᒪᒋᔭᖃᖅᑐᖅ ᐅᔭᕋᖕᓂᐊᕐᓂᕐᒧᑦ; ᒥᓂᔅᑕ 
ᑕᐅᖅᓯᕋᕐᓂᕐᒥᒃ ᐱᓕᕆᐊᒃᓴᓕᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑐᓕᕆᓂᕐᒧᑦ ᑲᑎᒪᔨᓂᒃ; 
ᒥᓂᔅᑕ ᑲᒪᒋᔭᖃᖅᑐᖅ ᐃᓄᐃᑦ ᐱᔪᓐᓇᐅᑎᖏᓐᓄᑦ 

ᑲᑎᒪᔨᓂᒃ 
 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 
(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ ᓄᓇᕗᒻᒥ; ᒥᓂᔅᑕ ᓯᕗᓕᖅᑎᓄᑦ 
ᒐᕙᒪᐅᖃᑎᒌᒃᑐᓕᕆᔨᒃᑯᓐᓄᓪᓗ; ᒥᓂᔅᑕ 
ᐃᓕᖅᑯᓯᓕᕆᔨᒃᑯᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 
ᑲᓇᑕᐅᑦ ᓯᓚᑖᓃᖖᒑᖅᑐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ; 
ᒥᓂᔅᑕ ᑲᒪᒋᔭᖃᖅᑐᖅ ᐃᓐᓇᕐᓂᒃ; ᒥᓂᔅᑕ 

ᐅᖃᐅᓯᓕᕆᓂᕐᒧᑦ 
 

ᐹᐱ ᐊᓇᕕᓗᒃ 
(ᖁᕐᓗᖅᑑᖅ) 

 

ᐱᑦᓯᐅᓛᖅ ᐳᕉᔅᑐ 
(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᐹᒥᓚ ᒍᕌᔅ 
(ᐃᖃᓗᒃᑑᑦᑎᐊᖅ) 

ᓄᓇᕗᒻᒧᑦ ᓯᕗᓕᖅᑎᐅᑦ ᑐᖓᓕᖓ; 
ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑎᓕᕆᔨᒃᑯᑦ; ᒥᓂᔅᑕ 
ᑲᒪᒋᔭᖃᖅᑐᖅ ᐃᖅᑲᐃᔭᖅᑎᓄᑦ 

ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐊᒃᑯᒫᓂᒃ 
ᖃᐅᔨᓴᖅᑏᑦ 

ᔪᐊᔾ Hᐃᒃᔅ 
(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 
ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 
ᒐᕙᒪᒃᑯᑦ ᓯᕗᒃᑲᖅᑕᖅᑎᖓ; ᒥᓂᔅᑕ ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᑦ; ᒥᓂᔅᑕ 
ᐊᕙᑎᓕᕆᓂᕐᒧᑦ; ᒥᓂᔅᑕ ᐆᒻᒪᖅᑯᑎᓕᕆᓂᕐᒧᑦ 

 

ᔪᐃᓕ ᖃᐃᕐᓂᖅ 
(ᐊᒥᑦᑐᖅ) 

 

ᒥᐊᓕ ᕿᓕᖅᑎ 
(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 
(ᑲᖏᖅᖠᓂᐅᑉ ᓂᒋᐊ) 

ᑮᓇᐅᔭᓕᕆᓂᕐᒧᑦ ᒥᓂᔅᑕ; ᒥᓂᔅᑕ ᑲᒪᒋᔭᖃᖅᑐᖅ 
ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂᒃ; ᒥᓂᔅᑕ 
ᑲᒪᒋᔭᓕᒃ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 

ᓱᕐᕋᓐᓇᖅᑐᓕᕆᓂᕐᒧᓪᓗ ᑲᑎᒪᔨᖏᓐᓄᑦ; ᒥᓂᔅᑕ 
ᑲᒪᒋᔭᓕᒃ ᓄᓇᕗᒻᒥ ᐃᒥᐊᓕᓗᕆᔨᒃᑯᑦ 
ᓱᕐᕋᖕᓇᖅᑐᓕᕆᔨᒃᑯᓪᓗ ᑲᑎᒪᔨᖏᓐᓄᑦ 

 

ᐋᑕᒻ ᓚᐃᑦᓯᑑᓐ 
(ᐃᖃᓗᐃᑦ-ᒪᓂᕋᔭᒃ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 
(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 
ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ 
ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

ᓵᓚᒪᓐ ᒪᓕᑭ 
(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 
ᑲᑎᒪᔨᖏᑦ 

 
ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 
ᒥᓂᔅᑕ ᐃᓄᓕᕆᔨᒃᑯᓐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 
ᐊᕐᓇᐃᑦ ᑲᑎᒪᔨᖏᓐᓂᒃ; ᒥᓂᔅᑕ ᑲᒪᒋᔭᖃᖅᑐᖅ 
ᐊᖏᕐᕋᖃᖏᓐᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 
ᐊᒃᖢᓂᕐᒥᒃ ᒥᒃᖠᒋᐊᖅᑎᑦᑎᓂᕐᒧᑦ; ᒥᓂᔅᑕ 
ᑲᒪᒋᔭᖃᖅᑐᖅ ᓄᓇᕗᒻᒥ ᓯᓚᑦᑐᖅᓴᕐᕕᖕᒥᒃ 

 
ᑭᐊᕆᓐ ᓄᑕᕋᖅ 

(ᑐᓄᓂᖅ) 
 

ᑖᓂᐅ ᖃᕝᕕᒃ 
 (ᑕᓯᐅᔭᕐᔪᐊᖅ) 

 

ᔪᐊᓇ ᖁᐊᓴ 
(ᐊᒡᒍ) 

 

ᐃᓐᓇᖓᔪᖅ ᖂᑭᐊᖅ 
(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 
(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᔫ ᓴᕕᑲᑖᖅ 
(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 
ᑲᑎᒪᔨᖏᑦ 

 

ᑯᕋᐃᒃ ᓯᒪᐃᓚᒃ 
(ᖃᒪᓂᑦᑐᐊᖅ) 

ᐃ. 
ᖃᐅᑕᒫᒧᑦ ᖃᐅᔨᒋᐊᕈᑎᑦ 

ᐊᐃᑉᐹ, ᒫᔾᔨ 11, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

1 

ᐃᖃᓗᐃᑦ, ᓄᓇᕗᑦ 
ᐊᐃᑉᐹ, ᒫᔾᔨ 11, 2024 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 
ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᒥᐊᓕ 
ᕿᓕᖅᑎ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ 
ᒫᒡᒍᓚ ᓇᑲᓱᒃ, ᑭᐊᕋᓐ ᓄᑕᕋᖅ, ᐊᖓᔪᖅᑳᖅ ᑖᓂᐅ ᖃᕝᕕᒃ, ᔪᐊᓇ ᖁᐊᓴ, ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ 
ᓴᒻᒧᖅᑐᖅ, ᔫ ᓴᕕᑲᑖᖅ, ᑯᕋᐃᒃ ᓯᒪᐃᓚᒃ.  
 
>>ᑲᑎᒪᓂᖅ ᐱᒋᐊᖅᑐᖅ 10:00ᒥ 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): ᐅᓪᓛᒃᑯᑦ, ᐱᒋᐊᕐᓂᐊᓕᖅᑎᓪᓗᑕ, ᒥᔅ ᕿᓕᖅᑎ, ᑐᒃᓯᐊᕐᓂᒃᑯᑦ 
ᐊᖕᒪᐃᔪᓐᓇᖅᑭᑦ? 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᐅᓪᓛᒃᑯᑦ ᐃᓄᐃᑦ. ᐃᓄᐃᑦᑐᖅ ᑖᒻᓇ ᖁᐊᓇ, ᑕᐅᑐᒃᑐᑦ, ᐳᓛᖅᑐᑦ. ᐃᓄᐃᓪᓗ ᓈᓚᖕᓂᐊᖅᑐᑦ ᑏᕖᒃᑯᓪᓗ 
ᖁᖕᓂᐊᕐᓂᐊᖅᑐᑦ ᑐᙵᓱᒋᑦᓯ. 
 
(ᑐᓵᔨᑎᒎᓕᖅᑐᖅ) ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ ᒍᕌᔅ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 572 - 6(2): ᓄᓇᕘᒥᑦ ᓴᓇᔭᐅᓯᒪᔪᑦ ᐃᓕᓐᓂᐊᕈᑎᒃᓴᓕᐊᑦ ᐱᒋᐊᖅᑎᑕᕗᑦ (ᒍᕌᔅ) 
 
ᐊᖓᔪᖅᑳᖅ ᐹᒥᓚ ᒍᕌᔅ: ᐅᑉᓛᒃᑯᑦ ᑕᒪᔅᓯ. ᐊᓕᐊᓇᐃᑦ ᑕᒫᓂᖃᑕᐅᒋᐊᒥᒃ ᐃᓄᒋᐊᒃᑐᓃᑦᑐᓂ ᑕᕝᕙᓂ ᐃᒡᓗᒥ ᐅᑉᓛᖅ. 
ᐅᖃᖅᑎ, ᐅᓪᓛᕐᓗ ᓄᓇᕗᒻᒥᐅᓕᒫᑦ ᓄᓇᕗᓗᒃᑖᒥ ᓈᓚᑦᑐᑦ ᐅᑉᓗᒥ ᑲᑎᒪᑎᓪᓗᑕ.  
 
ᐅᖃᖅᑎᑦᑎᔩ, ᖁᕕᐊᓱᒃᐳᖓ ᑐᓴᖅᑎᑦᑎᔪᓐᓇᕋᒪ, 2025-2026−ᒥ ᐃᓕᓐᓂᐊᕐᓇᒥ ᐱᒋᐊᕐᓗᓂ, ᐃᓕᓐᓂᐊᕐᓂᓕᕆᔨᒃᑯᑦ 
ᐊᑐᓕᖅᑎᑦᑎᕙᓪᓕᐊᓂᐊᓕᕐᒪᑕ ᓄᓇᕗᒻᒥ ᓄᑖᒥᒃ ᐃᓕᓐᓂᐊᓕᓵᖅᑐᓂᑦ ᐊᔪᙱᓐᓂᓕᖕᓄᑦ 6−ᒧᑦ ᐃᓕᓐᓂᐊᕈᑎᒃᓴᓂᒃ, 
ᐱᒋᐊᕐᓗᑎᒃ ᐃᓕᓐᓂᐊᓕᓵᖅᑐᓂᑦ ᐊᔪᙱᓐᓂᓕᖕᓄᓪᓗ 1−ᒥᒃ ᓄᓇᕘᓕᒫᒥ."  
 
ᑖᓐᓇ ᐱᒻᒪᕆᐅᔪᖅ ᐊᓂᒍᖅᑕᐅᔪᖅ ᐃᑲᔪᖅᑐᐃᓪᓗᓂ ᑕᐅᑐᖅᑰᖅᑕᐅᔪᒥᒃ ᓄᑲᖅᖠᕐᓄᑦ ᐃᓕᓐᓂᐊᕈᑎᓂᒃ, ᐃᓕᓯᒪᓪᓗᓂ 
ᐃᓄᐃᑦ ᖃᐅᔨᒪᔭᑐᖃᖏᑦ ᐃᓕᓴᐃᔾᔪᑕᐅᔪᓐᓇᖅᑐᑦ ᓄᓇᕗᒻᒥ ᐃᓕᓐᓂᐊᕈᑎᒃᓴᓄᑦ. 
 
ᐃᓂᒋᔭᐅᔪᓐᓇᖅᑐᑦ ᐱᑕᖃᑦᑎᐊᙱᓐᓂᖏᓐᓄᑦ, ᐃᓕᓐᓂᐊᕈᑎᒃᓴᓂᒃ ᐃᑲᔫᑎᒃᓴᖏᓐᓂᒡᓗ ᐱᕙᓪᓕᐊᑎᑦᑎᓪᓗᑎᒃ, 
ᐋᖅᑭᒃᓱᐃᓪᓗᑎᒃ, ᐊᑐᓕᖅᑎᑦᑎᓪᓗᑎᒡᓗ ᐊᔪᕐᓇᖃᑦᑕᓚᐅᖅᐳᖅ. ᐃᓕᓐᓂᐊᓕᓵᖅᑐᓂᑦ ᐊᔪᙱᓐᓂᓕᖕᓄᑦ 6−ᒧᑦ 
ᐃᓕᓐᓂᐊᕈᑎᒃᓴᓕᐅᓯᒋᐊᓚᐅᖅᐳᒍᑦ 2018−ᒥᑦ, ᐊᒻᒪᓗ ᐃᓄᓪᓗᐊᑕᐃᑦ ᐃᓐᓇᐃᑦ, ᐃᓕᓴᐃᔨᑦ, ᐅᖃᐅᓯᓕᕆᔨᒻᒪᕇᑦ, 
ᖃᐅᔨᒪᔭᓂᒡᓗ ᐸᐸᑦᑎᔩᑦ ᐃᑲᔪᖅᑎᒋᓪᓚᕆᓚᐅᖅᐸᕗᑦ ᐱᕙᓪᓕᐊᑎᓪᓗᑕ ᑐᕌᖓᖁᓪᓗᒋᑦ ᐃᓄᐃᑦ ᐅᖃᐅᓯᖓᓂᑦ 
ᐃᓕᖅᑯᓯᖓᓂᒡᓗ.  
 
ᐅᖃᖅᑎᑦᑎᔨ, ᐃᓗᓕᖏᑦ ᐋᖅᑭᒃᑕᐅᔪᑦ ᓄᓇᕗᒻᒥ ᓴᓇᔭᐅᓯᒪᔪᑦ ᐃᓕᓐᓂᐊᕈᑎᒃᓴᑦ ᐃᑲᔫᑕᐅᓂᐊᖅᐳᑦ ᐃᓕᓐᓂᐊᖅᑎᑦ 
ᐃᓕᑉᐸᓪᓕᐊᑦᑎᐊᖁᓪᓗᒋᑦ ᐃᓕᓐᓂᐊᕐᕕᖕᓂ ᑕᑯᒃᓴᐅᑎᑦᑎᓗᑎᒃ ᐊᒻᒪᓗ ᐊᑑᑎᖃᕐᓗᑎᒃ ᐃᓅᓯᕐᒥ ᐊᑐᓚᐅᖅᑕᒥᓂᑦ 
ᐊᑐᖅᑕᐅᓪᓚᕆᒃᑐᓂᓪᓗ ᓄᓇᕗᒥᐅᓄᑦ ᑭᐅᔾᔪᑕᐅᔪᓐᓇᕐᓗᑎᒡᓗ ᐃᓕᓐᓂᐊᖅᑎᓄᑦ, ᐃᓚᒌᓄᑦ, ᐊᒻᒪ ᓄᓇᓕᖕᓄᑦ. 
 



ᐊᐃᑉᐹ, ᒫᔾᔨ 11, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᑦᑎᔩ, ᐃᓕᓐᓂᐊᕐᓂᓕᕆᔨᒃᑯᑦ ᐅᐸᓗᖓᐃᔭᖅᐸᓪᓕᐊᕗᖅ ᑕᒪᑐᒥᖓ ᐊᓯᔾᔩᓂᕐᒥᒃ. ᑕᐃᒪᐃᒻᒪᑦ, ᒫᔾᔨ 17-ᒥᑦ 21-ᒧᑦ 
ᐊᒻᒪᓗ ᒫᔾᔨ 24-ᒥᑦ 28-ᒧᑦ, ᐊᑐᓂ, ᐊᔪᙱᓐᓂᓕᑦ 1 ᐊᒻᒪᓗ ᐃᓕᓐᓂᐊᓕᓵᖅᑐᑦ ᐃᓕᓴᐃᔨᖏᑦ ᓄᓇᕗᒻᒥ 
ᐃᖃᓗᖕᓄᙵᐅᓂᐊᕐᒪᑕ ᓴᖅᑭᑕᐅᔭᖅᑐᕐᓗᑎᒃ ᓄᓇᕗᒻᒥ ᐃᓕᓐᓂᐊᕐᕈᑎᒃᓴᑦ ᐊᒻᒪᓗ ᑎᑎᖅᑲᐃᑦ ᐃᑲᔪᖅᑐᐃᓂᐊᖅᑐᑦ 
ᐊᑐᓕᖅᑎᑕᐅᓂᖓᓄᑦ. ᑖᒃᑯᓇᓂ ᑎᑎᕋᖅᓯᒪᔪᓂᒃ, ᐃᑲᔪᖅᓱᐃᔪᑦ ᐃᓕᓴᐃᔨᓄᑦ ᐅᖃᓕᒫᒐᑦ ᐃᓕᓴᐃᔨᓄᑦ 
ᐊᑐᐃᓐᓇᐅᑎᑦᑎᓂᐊᖅᐳᑦ ᐃᓕᓐᓂᐊᕈᑎᒃᓴᓂᒃ−ᑐᓴᐅᒪᑦᑎᐊᕐᓗᑎᒃ ᐃᓕᓐᓂᐊᖅᑎᑦᑎᔾᔪᑎᒃᓴᑦ, ᐃᑲᔫᑎᒃᓴᑦᑎᐊᕙᑦ, 
ᐃᓕᓐᓂᐊᕈᑎᒃᓴᑦ ᐊᒻᒪᓗ ᖃᐅᔨᓴᕈᑎᒃᓴᑦ, ᐱᓇᓱᐊᕈᓯᑕᒫᑦ ᐸᕐᓇᐅᑎᑦ ᐊᒻᒪᓗ ᐱᓕᕆᓪᓚᑦᑖᕐᓗᒋᑦ ᐃᓕᓐᓂᐊᖅᑎᑦᑎᔾᔪᑎᒃᓴᑦ. 
 
ᐃᓕᓴᖅᓯᓯᒪᑦᑎᐊᖅᑐᒍᑦ ᑖᓐᓇ ᐊᕐᕌᒍᓄᑦ ᖃᔅᓯᑲᓪᓚᖕᓄᑦ ᐱᓕᕆᐊᖑᓂᐊᕐᒪᑦ ᓄᑖᓂᒃ ᐃᓕᓐᓂᐊᕈᑎᒃᓴᓂᒃ 
ᓴᖅᑭᑦᑎᓂᐊᖅᖢᑕ ᐊᒻᒪᓗ ᐃᓕᓐᓂᐊᖅᑎᑦᑎᖃᑦᑕᕐᓗᑎᒃ ᐃᓕᓴᐃᔨᓂᒃ, ᑭᓯᐊᓂ, ᐃᓕᓐᓂᐊᖅᑐᓕᕆᔨᒃᑯᑦ ᓴᖅᑭᑦᑎᔪᒪᖕᒪᑕ 
ᐃᓕᓐᓂᐊᕐᕕᖁᑎᑦᑎᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ, ᒥᓂᔅᑕ ᐊᕙᑎᓕᕆᓂᕐᒧᑦ ᒥᔅᑕ ᔪᐊᓇᓯ. 
 
ᐊᖓᔪᖅᑳᑉ ᐅᖃᐅᓯᖓ 573 - 6(2): ᓇᓄᐃᑦ ᓇᐄᓴᖅᑕᐅᓂᖏᑦ ᑕᕆᐅᖓᒍᑦ ᐃᑭᖅ (ᔪᐊᓇᓯ) 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ ᐅᖃᖅᑎ ᐊᒻᒪᓗ ᐅᓪᓛᒃᑰᑦᓯᐊᖅᐸᒃᑲ ᐳᓛᕆᐊᖅᓯᒪᔪᐃᑦ ᐊᒻᒪᓗ 
ᒪᓕᒐᓕᐅᖅᑎᐅᖃᑎᒃᑲ ᓄᓇᕗᒻᒥᐅᓕᒫᓪᓗ. 
 
ᐅᖃᖅᑎ, ᐅᓪᓗᒥ ᓇᖏᖅᓯᕗᖓ ᑐᓴᖅᑎᑦᑎᔪᒪᓪᓗᖓ ᒪᓕᒐᓕᐅᖅᑎᓂᒃ ᐊᒻᒪ ᐃᓄᖕᓂᒃ ᐊᒥᑦᑑᑉ ᑕᕆᐅᖓᓂ ᓇᓄᐃᑦ 
ᖃᐅᔨᓴᖅᑕᐅᒃᑲᓐᓂᕐᓂᖏᓐᓂᒃ. ᐱᓕᕆᖃᑎᒋᓪᓗᒋᑦ ᑯᐸᐃᖕᒥᐅᑦ ᐊᒻᒪ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ, ᖃᖓᑕᓲᒃᑯᑦ 
ᐅᓄᕐᓂᕆᔭᖏᓐᓂᒃ ᖃᐅᔨᓴᓚᐅᖅᐳᑦ ᐋᒡᒌᓯ 7−ᒥᑦ ᓯᑎᐱᕆ 30−ᒧᑦ, 2024−ᒥᑦ, 40,000 ᑭᓛᒥᑕᔅ−ᐸᓗᖕᓂᑦ.  
 
ᑖᒃᑯᐊ ᐅᓄᕐᓂᖏᑦ ᐅᓄᓛᖑᖃᑕᐅᔪᑦ ᓄᓇᕗᒻᒥ, ᓯᕗᓪᓕᐅᔾᔭᑦ ᐊᒃᑐᕐᑕᐅᔪᓄᑦ ᓄᓇᓕᖕᓄᑦ ᑭᕙᓪᓕᕐᒥᑦ ᕿᑭᖅᑖᓗᖕᒥᓪᓗ. 
ᖁᔭᓕᔪᒪᕙᒃᑲ ᐊᖑᓇᓱᒃᑐᓕᕆᔨᒃᑯᑦ ᑭᒻᒥᕈᒻᒥ, ᓇᐅᔮᓂ, ᓴᓪᓕᕐᒥ, ᖃᒪᓂ'ᑐᐊᕐᒥ, ᐃᒡᓗᓕᒑᕐᔪᖕᒥ, ᑭᙵᕐᓂ, ᓴᓂᕋᔭᖕᒥ ᐊᒻᒪᓗ 
ᐃᒡᓗᓕᖕᒥ ᑐᓴᖅᑎᑦᑎᓚᐅᖅᑐᑦ ᐱᒻᒪᕆᐅᔪᓂᒃ ᑐᑭᓯᒋᐊᒐᒃᓴᓂᒃ ᖃᐅᔨᓴᖅᑕᐅᓂᐊᖅᑐᑦ ᐋᖅᑭᒃᓯᒪᓂᒃᓴᖏᓐᓂᒃ 
ᑐᓴᕋᓱᒃᑎᓪᓗᒋᑦ. 
 
ᐅᖃᖅᑏ, ᓄᓇᕗᑦ ᐊᐅᓚᑦᑎᒻᒪᑦ 60%-ᓂᒃ ᓯᓚᕐᔪᐊᕐᒥ ᓇᓄᕐᓂᒃ, ᑕᒪᓐᓇ ᐱᓕᕆᐊᕆᒋᐊᖃᖅᑐᒻᒪᕆᐅᓪᓗᓂ. ᐱᓕᕆᕝᕕᒋᔭᒃᑲ 
ᐱᓕᕆᖃᑎᖃᐃᓐᓇᖅᐳᑦ ᐊᐅᓚᑦᑎᔨᐅᖃᑎᖏᓐᓂᒃ ᐊᒻᒪ ᓯᓚᑖᓂᙶᖅᑐᓂᒃ ᑮᓇᐅᔭᖃᖅᑎᑦᑎᔨᓂᒃ, ᑮᓇᐅᔭᖅᑖᕋᓱᒃᖢᑎᒃ 
ᐊᑐᕈᓐᓇᖅᑐᓂᒃ ᐱᓕᕆᐊᒃᓴᓂᒃ ᐱᐅᓯᒋᐊᖅᑎᑦᑎᔪᓂᒃ ᖃᐅᔨᓴᕈᑎᑦᑎᓐᓂᒃ ᐊᒻᒪᓗ ᑐᓴᖅᑎᑦᑎᒃᑲᓐᓂᖅᐸᒡᓗᑎᒃ ᓄᓇᕗᒻᒥᐅᓄᑦ 
ᐊᒻᒪ ᐊᐅᓚᑦᑎᔨᐅᖃᑎᑦᑎᓐᓄᑦ, ᐃᑲᔪᕐᓗᒋᑦ ᑐᓴᐅᒪᑦᑎᐊᕐᓂᖅᓴᐅᖁᓪᓗᒋᑦ ᐃᓱᒪᓕᐅᕆᑎᓪᓗᒋᑦ. 
 
ᐅᖃᖅᑎᑦᑎᔩ, ᐱᓕᕆᕝᕕᒃᐳᑦ ᐱᓕᕆᐊᖃᓪᓚᕆᒍᒪᕗᑦ ᐃᓚᓕᐅᔾᔨᓂᖕᓂᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᓇᓄᖕᓂᑦ 
ᖃᐅᔨᓴᖕᓂᖕᓂᑦ ᐊᐅᓚᑦᑎᓂᖕᓂᓪᓗ ᐃᓱᒪᓕᐊᖑᔪᓂᑦ ᑖᒃᑯᐊᓗ ᐃᓕᓴᕆᓪᓗᒋᑦ ᖃᐅᔨᒪᓃᑦ ᐊᖑᓇᓱᒃᑏᑦ ᐃᓐᓇᑐᖃᐃᓪᓗ 
ᐊᔾᔨᒌᙱᑦᑑᑎᓂᑦ ᓵᓂᑦ ᐃᓚᐅᓪᓗᑎᒃ ᐊᖑᓇᓱᒃᑐᓕᕆᔨᒃᑯᑦ, ᐊᕕᒃᑐᖅᓯᒪᔪᓂᑦ ᐆᒪᔪᓕᕆᔨᒃᑯᑦ ᑲᑐᔾᔨᖃᑎᒌᒃᑯᖏᑦ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ. ᑕᒪᐃᓐᓂ ᖁᔭᓐᓇᒦᑦᓯᐊᖅᐸᒃᑲ ᐅᖃᖅᑎ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ, ᒥᓂᔅᑕ ᐃᓄᓕᕆᓂᕐᒧᑦ, ᒥᔅ ᓇᑲᓱᒃ. 
 
ᐊᖓᔪᖅᑳᑉ ᐅᖃᐅᓯᖓ 574 - 6(2): ᑮᓇᐅᔭᖅᑑᑎᒃᓴᑦ ᑐᕌᕝᕕᓄᑦ ᓴᓇᔪᓕᕆᔨᑦ ᐱᔫᒥᓴᐅᑎᖏᑕ ᓴᖅᑭᔮᖅᑎᑕᓄᑦ 

(ᓇᑲᓱᒃ) 
 
ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᓄᓇᕗᒻᒥᐅᑦ ᐊᒻᒪ ᑕᕝᕙᓃᑦᑐᐃᑦ ᖁᔭᓐᓇᒦᒃ. ᐊᔅᓱᐊᓗᒃ 
ᐃᑉᐱᓐᓇᖅᑐᖅ ᑕᕝᕙᓃᑎᓪᓗᓯ. 
 
ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᔪᖓ ᑐᓴᖅᑎᑦᑎᔪᒪᓪᓗᖓ ᑖᔅᓱᒥᖓ ᐱᓕᕆᐊᖑᐃᓐᓇᖅᓯᒪᔪᖅ ᑲᔪᓯᒻᒪᑦ ᑐᕌᖓᔪᖅ 
ᐃᖅᑲᓇᐃᔭᕈᓐᓇᖅᑐᓄᑦ ᐱᓕᕆᐊᖅ ᑮᓇᐅᔭᖅᑖᕈᓯᐊᖅᑎᑦᑎᒍᑕᐅᖃᑦᑕᖅᑐᖅ ᐃᖅᑲᓇᐃᔭᕐᕕᓐᓄᑦ, ᐱᓕᕆᕝᕕᐅᔪᓄᑦ, ᐊᒻᒪᓗ 
ᐃᓕᓐᓂᐊᖅᑎᑦᑎᔨᐅᕕᓕᓐᓄᑦ ᐃᓕᓐᓂᐊᖅᑎᑦᑎᖃᑦᑕᖅᑐᓄᑦ ᐱᓕᒻᒪᔅᓴᖅᑎᑦᑎᖃᑦᑕᖅᑐᓄᓪᓗ ᓄᓇᕗᒻᒥ.  

ᑐᕌᒐᖓ ᑖᔅᓱᒪ ᓄᓇᕗᒻᒥᐊᓂᑦ ᐃᖅᑲᓇᐃᔭᕈᓐᓇᖅᓯᑎᑦᑎᒍᑕᐅᓗᓂ ᐊᓯᐊᓂᓪᓗ ᐃᖅᑲᓇᐃᔭᕐᕕᓐᓂᑦ ᐊᑐᕈᓐᓇᕐᓗᒋᑦ ᓅᑉᐸᑦ 
ᐃᓕᓐᓂᐊᕈᑎᒋᓯᒪᔭᖏᑦ ᑲᓇᑕᓕᒫᒥᑦ ᐃᓕᓴᕆᔭᐅᓯᒪᓪᓗᑎᑦ ᑭᙴᒪᒋᔭᐅᓪᓚᕆᑦᑐᓂᑦ ᐃᖅᑲᓇᔭᐃᕈᓐᓇᖅᑐᓂᑦ ᓄᓇᕗᒻᒥ 
ᑲᓇᑕᒥᓗ.   
 
ᐅᖃᖅᑎᑦᑎᔩ, 17 ᐱᖃᑕᐅᔪᓐᓇᖅᑐᑦ ᐱᓕᕆᐊᖑᔪᑦ ᐊᖏᖅᑕᐅᓚᐅᖅᑐᑦ 2024-2025 ᑮᓇᐅᔭᑦ ᐊᕐᕌᒍᖓᓐᓄᑦ. 
ᐱᓕᕆᕝᕕᕗᑦ ᑐᔅᓯᕋᐅᑎᓕᐅᖁᔨᔾᔪᑎᒥᑦ ᐱᒋᐊᖅᑎᑦᑎᓛᖅᑐᖅ ᑮᓇᐅᔭᖅᑖᕈᓯᐊᔅᓴᓂᑦ ᑖᒃᑯᓄᖓ ᑐᕌᖓᔪᖅ 
ᐃᖅᑲᓇᐃᔭᕈᓐᓇᖅᑐᓄᑦ ᐱᓕᕆᐊᒧᑦ 2025/26 ᑮᓇᐅᔭᑦ ᐊᕐᕌᒍᖓᓐᓄᑦ ᒫᑦᓯᒥ ᓴᖅᑭᖅᑕᐅᓗᓂ. ᓯᕗᓪᓕᐅᑎᔭᓯᒪᓛᖅᑐᑦ 
ᑖᒃᑯᐊ ᐱᓕᕆᕝᑯᖃᑦᑕᖅᑐᑦ ᐃᓄᑦᑑᕐᓗᑎᑦ ᓄᓇᓕᓐᓃᑦᑐᓄᓪᓗ ᐅᑯᐊ ᓯᓚᑖᓃᑦᑐᓄᑦ ᐃᖃᓗᐃᑦ, ᑲᖏᖅᖠᓂᖅ, ᐊᒻᒪᓗ 
ᐃᖃᓗᑦᑑᑦᑎᐊᖅ. 
 
ᐅᖃᖅᑎᑦᑎᔩ, ᐃᓕᓴᖅᓯᒐᑦᑕ ᐱᒻᒪᕆᐅᒻᒪᑦ ᑕᒪᒃᑯᓂᖓ ᐱᓕᕆᐊᔅᓴᖃᖅᑎᑦᑎᓂᕐᒥᑦ ᓄᓇᕗᒻᒥᐅᓂᑦ 
ᐊᔪᕈᓐᓃᖅᐹᓪᓕᖅᑎᑦᑎᓂᕐᒥ, ᐱᕕᔅᓴᖅᑖᖅᑎᑦᑎᓂᕐᒥᑦ, ᐊᒻᒪᓗ ᐊᑐᐃᓐᓇᖃᖅᑎᑦᑎᓂᕐᒥᑦ ᐃᑲᔫᑎᔅᓴᐅᔪᓂᑦ ᒪᑭᒪᑦᑎᐊᖁᓪᓗᒋᑦ 
ᐃᑲᔪᕈᓐᓇᖅᓯᑦᑎᐊᕈᓐᓇᓕᖁᓪᓗᒋ ᓄᓇᒋᔭᖏᓐᓂ. ᐱᓕᕆᐊᔅᓴᐅᔪᑕ ᑕᒪᒃᑯᐊ ᐃᒻᒥᓐᓄᑦ ᐱᕚᓪᓕᕐᓂᕐᒧᑦ, ᐃᒻᒥᓂᒃ 
ᐅᑉᐱᕆᔪᓐᓇᖅᓯᑦᑎᐊᕐᓗᑦ, ᐊᒻᒪᓗ ᓯᕗᓪᓕᖅᑎᕈᖅᐸᓪᓕᐊᔪᓐᓇᖅᓯᓂᕐᒧᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ, ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᒥᓂᔅᑕ ᒪᐃᓐ.  
 
ᐊᖓᔪᖅᑳᑉ ᐅᖃᐅᓯᖓ 575 - 6(2): ᓇᓪᓕᐅᒃᑯᒫᖃᖏᑦᑐᓄᑦ ᐋᓐᓂᐊᖅᑐᓕᕆᓂᒻᒧᑦ ᐱᕚᓪᓕᐅᑎᒃᓴᑦ (ᒪᐃᓐ) 
 
ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ, ᐅᑉᓛᑦᓯᐊᖅ ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᓄᓇᕗᒻᒥᐅᑦ.  
 
ᐅᖃᖅᑎᑦᓯᔩ, ᓇᓪᓕᐅᒃᑯᒫᖃᙱᑦᑐᖅᓯᐅᑎᑦ ᐃᑲᔫᑎᑦ ᑕᒪᓐᓇ ᒐᕙᒪᑐᖃᒃᑯᓐᓂᙶᖅᓯᒪᔪᖅ ᐃᓄᓕᕆᔨᑐᖃᒃᑲᓐᓄᓪᓗ 
ᑎᒍᒥᐊᖅᑕᐅᖦᖢᓂ. ᑕᒪᓐᓇ ᐃᑲᔫᑕᐅᓂᓗᒃᑲᓗᐊᕐᒪᑦ ᐊᐳᖅᑕᕈᑕᐅᓱᖅᑐᓄᑦ ᖄᖏᕈᑕᐅᓂᓗᒃᑕᖅᖢᓃᓛᒃ 
ᖁᓛᒎᕈᑕᐅᓂᓗᒃᑕᖅᖢᓂ ᐊᒻᒪ ᐊᑐᐃᓐᓇᐅᔭᕆᐊᓕᖕᓂᒃ ᐋᓐᓂᐊᖅᑐᓕᕆᓂᕐᒧᑦ ᑐᕌᖓᔪᓂᒃ ᐊᑐᐃᓐᓇᕈᐃᔾᔪᑕᐅᓂᓗᒃᖢᓂ 
ᓄᓇᖃᖅᑳᖅᓯᒪᔪᓄᑦ ᓄᓇᕗᑦ ᐃᓄᐃᑦ ᐃᓚᒋᔭᐅᑉᓗᑎᒃ.  
 
ᖃᐅᔨᒪᓗᒃᑖᖅᑐᒍ ᑕᐃᒪ ᐋᓐᓂᐊᖅᑕᐅᓕᑎᑦᓯᔨᒃᑯᑦ ᑕᒪᑦᓱᒥᖓ ᓇᓪᓕᐅᒃᑯᒫᖃᙱᑦᑐᖅᓯᐅᑕᐅᔪᓂᒃ ᐊᐅᓚᑦᑎᓯᒪᒐᑉᑕ 
ᐅᑯᐅᓄᑦ ᐊᒥᓱᓄᑦ ᓄᓇᕗᑦ ᐃᓄᐃᑦ ᐱᔾᔪᑎᒋᑉᓗᒋᑦ ᒐᕙᒪᑐᖃᒃᑯᓪᓗ ᐱᓕᕆᒍᑎᑦᑕᖅᖢᑎᒍᑦ 1999ᒥ ᑕᒪᓐᓇ 
ᐱᒋᐊᕐᓂᑰᓯᒪᔅᖢᓂ.  
 
ᑕᐃᒪ ᒐᕙᒪᑦ ᐃᓄᓕᕆᔨᑐᖃᒃᑯᓪᓗ ᓄᓇᕗᑦ ᒐᕙᒪᒃᑯᓪᓗ ᐊᑭᓖᖃᑎᒌᑦᓯᐊᖅᑕᕋᓗᐊᖅᖢᑕ ᐃᓚᖓᒍᑦ ᐊᒻᒪ 
ᓯᕗᒻᒧᐊᖅᐸᓪᓕᐊᔪᒥᑦ ᑕᐅᑐᖅᑰᕐᓇᖅᓯᑦᑕᕋᓗᐊᖅᖢᓂ ᑕᒪᓐᓇ ᑮᓇᐅᔭᖅᑐᕐᓂᕆᔭᖓ ᓇᓪᓕᐅᒃᑯᒫᖃᙱᑦᑐᖅᓯᐅᑏᑦ ᐃᑲᔫᑎᑦ 
ᑮᓇᐅᔭᖅᑐᕐᓂᕆᔭᖓ ᑕᐅᑐᒃᖢᒍ, ᑭᓯᐊᓂ ᐅᒡᒍᕐᓇᓪᓚᕆᒃᑑᒐᓗᐊᖅ ᒫᓐᓇᒧᑦ ᓱᓕ ᒐᕙᒪᑐᖃᒃᑯᑦ ᐊᖏᖃᑎᒌᒍᒻᒥᒃ 
ᓈᒻᒪᑦᓯᐊᖅᑐᒥᒃ ᑮᓇᐅᔭᓂᒃᑎᑕᐅᓯᒪᑦᓯᐊᖅᑐᒥᒡᓗ ᓱᓕ ᓴᖅᑮᓯᒪᙱᒻᒪᑕ 2025-2026ᒧᑦ ᑐᕌᒐᓇᔭᖅᑐᒥᒃ.  
 
ᑕᒪᓐᓇ ᓈᒻᒪᙱᑦᑐᒧᑦ ᑐᕌᒍᑕᐅᕗᖅ, ᐃᓚᑰᔪᓂᒃ ᑮᓇᐅᔭᖅᑐᕐᓂᕆᓂᐊᒃᑲᕗᑦ ᑕᐅᑐᒃᖢᒋᑦ ᐃᓚᑰᔪᒥᒃ 
ᐋᖅᑭᒃᓯᒪᔾᔪᑕᐅᓕᖅᖢᓂ ᐊᒻᒪᓗ ᑮᓇᐅᔭᖅᑐᕐᓂᕆᓂᐊᒃᑲᕗᑦ ᑕᐅᑐᒃᖢᒋᑦ ᐃᓚᑰᓂᐊᖅᑑᔭᓕᕐᒪᑕ ᐋᓐᓂᐊᖅᑕᐃᔪᓕᕆᓂᐅᑉ 
ᐃᓗᐊᓂ. (ᑐᓵᔨᑎᒎᓕᖅᑐᖅ) ᑭᖑᓪᓕᖅᐹᒥ ᓇᓪᓕᐅᒃᑯᒫᖃᙱᑦᑐᓄᑦ ᐃᓅᓕᓴᖅᑕᐅᔭᕆᐊᓕᖕᓄᑦ ᐃᑲᔫᓯᐊᓄᑦ ᐊᖏᕈᑎ 
ᐊᑎᓕᐅᖅᑕᐅᓚᐅᖅᑎᓪᓗᒍ ᒫᑦᓯ 2024−ᒥᑦ.  
 
ᓄᓇᕗᑦ ᒐᕙᒪᒃᑯᖏᑦ ᓴᖅᑭᑦᑎᓚᐅᖅᑐᑦ ᑲᑐᔾᔨᓪᓗᑎᒃ ᐱᓕᕆᖃᑎᖃᕐᓂᐊᕐᓗᑎᒃ ᓄᓇᖃᖅᑳᖅᓯᒪᔪᑦ ᐱᔨᑦᑎᕋᖅᑎᖏᓐᓂᑦ 
ᑲᓇᑕᒥᑦ ᐱᓕᕆᓪᓗᑎᒡᓗ ᓇᓗᓇᐃᔭᐃᓇᓱᒃᖢᑎᒃ ᓇᓖᕌᒐᒃᓴᓂᑦ ᐊᓯᔾᔩᓂᐊᕐᓗᑎᒃ ᓇᓪᓕᐅᒃᑯᒻᒫᖃᙱᑦᑐᓄᑦ 
ᐋᓐᓂᐊᖃᖕᓇᙱᑦᑐᓕᕆᓂᕐᒧᑦ ᐃᑲᔫᑎᓂᑦ ᐃᓕᓴᖅᓯᓯᒪᔪᑦ ᐊᔾᔨᐅᙱᑦᑐᓂᑦ ᐊᒃᓱᕉᑕᐅᕙᒃᑐᓂᑦ ᐅᖓᓯᒃᑐᒥᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᔨᑦᑎᕋᐅᑎᓂᑦ.  
 
ᑕᒪᓐᓇ ᐱᓕᕆᐊᖑᑦᑎᐊᖅᓯᒪᑎᓪᓗᒍᐊᓯᖏᓪᓗ ᐅᔾᔨᕐᓇᖅᑐᑦ ᐱᓕᕆᐊᖑᑦᑎᐊᖅᓯᒪᑎᓪᓗᒋᑦ, ᖃᖓᑦᑎᐊᖅ 
ᑎᑎᖅᑲᐅᓯᐊᓚᐅᖅᐳᒍᑦ, ᐱᓕᕆᓚᐅᖅᐳᒍᓪᓗ ᐱᔾᔪᑎᒋᓪᓗᒋᑦ ᐊᐅᓚᑕᐅᓂᖏᑦ ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕖᑦ 

ᓄᓇᖃᖅᑳᖅᓯᒪᔪᓄᑦ ᐱᔨᑦᑎᕋᐅᑎᑦ ᑲᓇᑕᒥᑦ ᖁᓱᙱᑦᑐᑦ ᑲᓇᑕᐅᑉ ᒐᕙᒪᒃᑯᖏᑦ ᐱᓕᕆᖃᑎᒌᖕᒪᑕ ᐃᑲᔪᖅᑐᐃᓂᐊᕐᓗᑎᒃ 
ᐃᓄᖕᓂᑦ ᐋᓐᓂᐊᕕᓕᐊᖅᓯᒪᔪᓂᑦ ᑕᑎᖃᖅᑐᑦ ᑖᔅᓱᒥᖓ ᐱᓕᕆᐊᒥᑦ.  
 
ᐃᓱᒫᓘᑕᐅᕗᖅ ᓇᓗᓇᐃᒃᑯᑕᐅᓪᓗᓂ ᓄᓇᖃᖅᑳᖅᓯᒪᔪᑦ ᐱᔨᑦᑎᕋᐅᑎᑦ ᑲᓇᑕᒥ ᐃᓄᑑᓪᓗᑎᒃ ᑲᒪᒋᔭᖃᕐᒪᑕ 
ᐱᓕᕆᐊᒃᓴᕆᑎᑕᐅᔪᒥᒃ ᓇᓪᓕᐅᒃᑯᒫᖃᙱᑦᑐᓄᑦ ᐃᓅᓕᓴᖅᑕᐅᔭᕆᐊᓕᖕᓄᑦ ᐃᑲᔫᓯᐊᑦ ᒐᕙᒪᑐᖃᒃᑯᓐᓂ ᐊᒻᒪ ᓄᓇᕗᒻᒥ 
ᑲᑐᔾᔭᐅᓪᓗᑎᒃ ᑲᒪᒋᔭᒃᓴᑦ. ᑕᒪᓐᓇ ᑲᑐᔾᔭᐅᓪᓗᓂ ᑲᒪᒋᔭᒃᓴᖅ ᓇᓪᓕᐅᒃᑯᒫᖃᙱᑦᑐᓄᑦ ᐃᓅᓕᓴᖅᑕᐅᔭᕆᐊᓕᖕᓄᑦ 
ᐃᑲᔫᓯᐊᓂᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᔭᐅᖅᑐᐃᓯᒪᓂᖏᓐᓂᑦ ᐊᕐᕌᒍᓄᑦ 7−ᓄᑦ ᐱᓕᕆᐊᖃᖅᓯᒪᓂᑦᑎᓐᓂᑦ 
ᐋᖅᑭᐅᒪᔪᓂᑦ ᐋᖅᑭᒋᐊᕈᑎᓂᑦ ᓇᓪᓕᐅᒃᑯᒫᖃᙱᑦᑐᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᑲᔫᑎᓄᑦ ᐱᐅᓛᑎᒍᑦ 
ᓄᓇᕗᒻᒥᐅᑦ ᐱᔭᕆᐊᓕᖏᓐᓂᑦ. 
 
ᐋᖅᑭᒃᑕᐅᔪᑦ ᐅᖃᐅᓯᐅᙱᖦᖢᑎᒃ ᓄᓇᕗᑦ ᒐᕙᒪᒃᑯᓐᓂ ᐊᒻᒪ ᐃᓄᐃᑦ ᓇᖕᒥᓂᖃᖃᑕᐅᔪᑦ ᐊᑦᑕᕐᓇᖅᓯᓲᖑᕗᑦ ᑕᒪᐃᓐᓄᑦ 
ᐋᓐᓂᐊᖅᑐᓕᕆᓂᕐᒧᑦ ᐱᔨᑦᑎᕋᐅᑎᓪᓗᐊᑕᓄᑦ, ᑕᐃᒃᑯᓄᖓᑐᐊᖑᙱᑦᑐᖅ ᓇᓪᓕᐅᒃᑯᒫᖃᙱᑦᑐᓄᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᑲᔫᑎᓄᑦ. ᓈᒻᒪᒃᑐᓂᒃ ᑮᓇᐅᔭᑎᒍᑦ ᐃᑲᔪᖅᑐᖅᑕᐅᙱᑉᐸᑕ ᐊᐅᓚᑦᑎᓂᐊᕐᓗᑎᒃ 
ᑕᒪᑐᒥᖓ ᒐᕙᒪᑐᖃᒃᑯᑦ ᐱᓕᕆᐊᒃᓴᕆᕙᒃᑕᖓᓂᒃ, ᓂᕆᐅᒋᔭᐅᓂᖓ ᓄᓇᖃᖅᑳᖅᑐᓄᑦ ᐱᔨᑦᑎᕋᕐᓂᕆᔭᐅᕙᒃᑐᑦ ᑲᓇᑕᒥ, 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑲᒪᒋᔭᒃᓴᖃᓕᕋᔭᖅᐳᑦ ᑎᒍᓯᓂᕐᒥᒃ ᐊᒥᒐᖅᑐᓂᒃ ᑮᓇᐅᔭᖁᑎᒋᔭᐅᓂᐊᖅᑐᓂᒃ.  
 
ᑕᒪᓐᓇ ᐊᑭᓕᒐᒃᓴᐅᓕᕐᓗᓂ ᐱᓕᕆᐊᒃᓴᓄᑦ ᐱᑎᑦᑎᕙᒃᑐᓄᑦ ᐱᓪᓗᐊᑕᕐᓂᒃ ᐱᒻᒪᕆᐊᓗᖕᓂᒡᓗ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑲᒪᒋᔭᖃᕐᓂᕐᒧᑦ ᐱᔨᑦᑎᕋᕈᑕᐅᕙᒃᑐᓂᒃ ᓄᓇᓕᖕᓂᑦ. ᑎᓕᓯᔾᔪᑕᐅᔪᑦ ᓄᓇᖃᖅᑳᖅᓯᒪᔪᑦ 
ᐱᔨᑦᑎᕋᖅᑎᖏᓐᓄᑦ ᑲᓇᑕᒥ ᓄᖅᑲᖅᑎᑦᑎᔪᓐᓇᖅᐳᑦ ᐱᔪᓐᓇᕐᓂᕆᔭᐅᔪᒥᒃ ᐊᑐᐃᓐᓇᕈᖅᑎᑦᑎᔪᓐᓇᕐᓗᑎᒃ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᔨᑦᑎᕋᐅᑎᓂᒃ ᐊᐃᓯᒪᓗᑎᒃ ᐊᒻᒪ ᐱᔨᑦᑎᕋᕈᑕᐅᓗᑎᒃ ᓄᓇᕗᒻᒥᐅᓄᑦ 
ᐊᑦᑕᕐᓇᖅᑐᒦᑦᑐᓄᑦ.  
 
ᑕᐃᒪ ᐅᖃᖃᑦᑕᖅᓯᒪᒐᑦᑕ ᑕᐃᒪᙵᑦ ᐅᖃᖃᑎᒌᖃᑦᑕᓚᐅᕋᑦᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑲᓇᑕᐅᑉ ᒐᕙᒪᒃᑯᖏᑦ 
ᑕᐃᒪᓐᓇ ᐅᑎᖅᑎᑦᑎᖁᔨᖕᒪᑕ ᓇᓪᓕᐅᒃᑯᒫᖃᙱᑦᑐᓄᑦ ᐃᓅᓕᓴᖅᑕᐅᔾᔪᑎᒃᓴᓄᑦ ᐊᖏᕈᑎᓂᒃ ᐊᕐᕌᒍᑦᑕ ᓄᕐᖑᐊᓂ. 
ᓂᕆᐅᒋᔭᖃᖅᐳᒍᑦ ᐊᖏᖃᑎᒌᒍᑎᒥᒃ ᓈᒻᒪᒋᔭᐅᔪᒥᒃ ᑕᒪᐃᓐᓄᑦ ᐱᖃᖃᑕᐅᔪᓄᑦ ᓯᕗᒻᒧᐊᒃᑎᑦᑎᔪᓐᓇᕐᓗᓂ 
ᐅᖓᕙᕆᐊᖅᑕᐅᒃᑲᓐᓂᙱᓪᓗᓂ.  
 
ᐊᖏᖅᓯᒪᙱᖦᖢᑎᒃ ᓯᕗᒻᒧᐊᒃᐸᓪᓕᐊᓂᕐᒧᑦ ᐃᑲᔪᖅᓱᐃᑦᑎᐊᕐᓗᑎᒃ ᓄᓇᕗᒻᒥ ᐊᒻᒪ ᓄᓇᕗᒻᒥ ᐃᓄᖕᓂᒃ, 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᕙᒌᔭᖅᓯᒪᕗᑦ ᓅᑎᑦᑎᔪᒪᓪᓗᑎᒃ ᐊᒡᓚᕝᕕᓕᕆᔾᔪᑎᓂᒃ ᓇᓪᓕᐅᒃᑯᒫᖃᙱᑦᑐᓄᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᑲᔫᑎᓂᒃ ᓄᓇᖃᖅᑳᖅᓯᒪᔪᑦ ᐱᔨᑦᑎᕋᖅᑎᖏᓐᓄᑦ ᑲᓇᑕᒥ ᐅᓚᕕᓴᐃᓗᐊᙱᓪᓗᑎᒃ 
ᓄᓇᕗᒻᒥᐅᓂᒃ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏ. ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ ᓯᓚᑦᑐᓴᕐᕕᑯᓐᓄᑦ, ᒥᔅ ᓇᑲᓱᒃ.  
 
ᐊᖓᔪᖅᑳᑉ ᐅᖃᐅᓯᖓ 576 - 6(2): ᐅᑭᐅᖅᑕᖅᑐᒥ ᓂᒃᓯᒃᓯᒪᖃᑎᒌᑦ ᑲᑎᒪᔾᔪᐊᓐᓂᖓ (ᓇᑲᓱᒃ) 
 
ᐊᖓᔪᖅᑳᖅ ᒫᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ ᐃᓕᓴᕆᒃᑲᓐᓂᕈᓐᓇᕋᕕᙵ.  
 
ᐅᖃᖅᑎᑦᑎᔨ, ᑎᓯᐱᕆᐅᓚᐅᖅᑐᒥ, 11−ᓂᒃ ᐊᕙᑎᓕᕆᓂᕐᒧᑦ ᐃᓕᓐᓂᐊᖅᑎᑦ ᐊᒻᒪ ᒪᕐᕉᒃ ᐃᓕᓴᐃᔩᒃ ᐃᓚᐅᓚᐅᖅᐳᑦ 
2024−ᒥ ᐅᑭᐅᖅᑕᖅᑐᒥ ᑐᑭᓯᓂᐊᖃᑎᒌᑦ ᑲᑎᒪᑎᓪᓗᒋᑦ ᐋᑐᕚᒥ. ᑲᑎᒪᕐᔪᐊᕐᓂᖅ ᑲᑎᑎᑦᑎᕗᖅ ᓄᓇᕐᔪᐊᕐᒥᐅᓂᒃ 
ᐃᓚᐅᔪᓂᒃ ᐃᓚᐅᔪᓂᒃ ᐅᑭᐅᖅᑕᖅᑐᒥ ᖃᐅᔨᓴᖅᑐᓂᒃ. 
 
ᑖᓐᓇ ᑲᑎᒪᕐᔪᐊᕐᓂᖅ ᑕᐅᑐᒐᖃᓪᓗᐊᑕᓚᐅᖅᐳᖅ ᑕᒪᑐᒪᓂ ᐊᕐᕌᒍᒥ ᓄᓇᕐᔪᐊᓕᒫᒥ ᐱᓕᕆᖃᑎᒌᖕᓂᕐᒥᒃ ᑭᐅᓯᔪᒪᓪᓗᑎᒃ 
ᐊᓂᒍᖅᑎᓐᓇᓱᒋᐊᓕᖕᓂᒃ ᐱᕕᒃᓴᓂᒡᓗ ᐊᒃᑐᐊᓂᓕᖕᓂᒃ ᓯᓚᒧᑦ ᐃᓅᖃᑎᒌᒃᐸᖕᓂᕐᒧᓪᓗ−ᑮᓇᐅᔭᓕᐅᕋᓱᒃᐸᖕᓂᕐᒧᑦ 
ᐊᓯᔾᔨᕐᓂᕆᔭᐅᔪᒧᑦ ᐅᑭᐅᖅᑕᖅᑐᒥ.  
 
ᐃᓕᓐᓂᐊᖅᑏᑦ ᐃᓕᑦᑎᓚᐅᖅᐳᑦ ᖃᐅᔨᓴᕐᓂᐅᔪᒥᒃ ᓄᓇᕘᓕᒫᒥ ᓄᓇᕐᔪᐊᓕᒫᒥᓗ, ᐅᖃᖅᖢᑎᒡᓗ ᐱᒻᒪᕆᐊᓘᓂᖓᓂᒃ 
ᐃᓄᐃᑦ ᑕᑯᒃᓴᐅᑎᑕᐅᓗᑎᒃ ᑲᑎᒪᕐᔪᐊᕐᓂᕆᔭᐅᔪᓂ ᓲᕐᓗ ᑖᔅᓱᑐᓇᖅ. ᐃᓕᓐᓂᐊᖅᑏᑦ ᐃᓕᑦᑎᓚᐅᕐᒥᔪᑦ ᐱᒻᒪᕆᐅᓂᖓᓂᒃ 

ᐃᓚᐅᑎᑦᑎᓂᕐᒥᒃ ᐱᓕᕆᖃᑎᖃᕐᓂᕐᒥᒡᓗ ᑕᒪᐃᓐᓂᒃ ᐃᓄᖕᓂᒃ ᐊᒻᒪ ᖃᐅᔨᓴᖅᑎᓂᒃ ᐃᓱᒪᒋᔭᐅᔪᓂᒃ ᐃᓚᒋᔭᐅᓪᓗᓂ 
ᖃᐅᔨᓴᖅᐸᓪᓕᐊᓂᕐᒧᑦ.  
 
ᐊᔪᕈᓐᓃᖅᓴᒐᒃᓴᐃᑦ ᐃᓕᑕᐅᔪᑦ ᑕᕝᕙᓂ ᑲᑎᒪᕐᔪᐊᕐᓂᕆᔭᐅᔪᒥ ᑲᔪᓯᑎᑦᑎᓂᐊᖅᐳᑦ ᐃᓕᓐᓂᐊᖅᑎᓂᒃ ᓯᕗᒻᒧᐊᒃᑎᑦᑎᓗᑎᒃ 
ᐃᓕᓐᓂᐊᕐᓂᕐᒧᑦ ᐱᓕᕆᔨᓪᓚᕆᐅᓂᕐᒧᓪᓗ ᐱᓇᔪᒃᑕᒥᓄᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑕ ᖂᑭᐊᖅ.  
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 777 - 6(2): ᓇᓪᓕᐅᓐᓂᖅᓯᐅᑦᑎᐊᖁᔨᓂᖅ (ᖂᑭᐊᖅ)  
 
ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓂᑯᕕᑦᑐᖓ ᑭᖑᓪᓕᖅᐹᓕᖅᑎᓪᓗᑕ 6-ᒋᔭᖓ ᒪᓕᒐᓕᐅᕐᕕᒃ ᐅᑭᐅᒃᑯᑦ 
ᐃᔅᓯᕙᓂᕆᔭᖓᓂ. ᐅᖃᖅᑏ, ᖃᐅᑉᐸᑦ ᑕᐃᒪ ᐊᐅᓪᓚᓛᓕᕐᒥᒐᑦᑕ ᐊᖏᕐᕋᒧᑦ ᐊᐅᓪᓚᐸᓪᓕᐊᓛᓕᕐᒥᒐᑦᑕ. ᐊᒻᒪ 
ᖃᐅᑉᐸᒧᑦᑕᐅᖅ ᓄᓕᐊᕌᐱᒐ ᓇᓪᓕᐅᑎᑦᑎᐊᖁᕙᕋ. ᓇᓪᓕᒋᓪᓚᕆᑉᐸᒋᑦ, ᓄᓕᐊᖅ ᐊᒻᒪ ᖁᔭᓐᓇᒦᕌᓗᒃ ᑭᓱᓕᒫᓄᑦ 
ᐃᓚᖃᖅᑎᒃᑲᕕᙵᓗ ᑕᐃᒫᒃ. ᐅᓪᓘᓐᓂᒃ ᒪᕐᕉᓐᓂᒃ ᑕᑯᓛᓕᕋᓗᐊᖅᑐᒍ. ᖁᔭᓐᓇᒦᒃ, ᐅᖃᖅᑏ.   
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᓯᒪᐃᓚᒃ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 778 - 6(2): ᖃᒪᓂᑦᑐᐊᒻᒥ ᑐᐊᕕᕐᓇᖅᑐᓕᕆᔨᑦ ᐱᔨᑦᑎᖅᑎᖏᓄᑦ (ᓯᒪᐃᓚᒃ)  
 
ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐅᑉᓛᑦᓯᐊᖅ ᒪᓕᒐᓕᐅᖅᑎᐅᖃᑎᒃᑲ ᐳᓛᕆᐊᖅᓯᒪᔪᓪᓗ. ᑐᙵᓱᒋᑦᓯ.  
 
ᐅᖃᖅᑎᑦᓯᔩ, ᐃᒃᐸᒃᓵᓂ ᖃᒪᓂᑦᑐᐊᕐᒥ ᓇᑦᑕᐃᓕᐅᑎᓪᓗᒍ, ᐅᑉᓛᕆᔭᓐᓈᒃᑯᑦ ᕼᐋᒻᒪᓚᑦ ᐃᓚᖓᑦ ᓄᓇᓕᒃᑰᕈᑕᐅᓯᕕᐊ 
ᐃᑯᐊᓪᓚᓚᐅᖅᑐᖅ, ᐅᒡᒍᓇᖅᑑᒐᓗᐊᖅ, ᑕᐃᒃᑯᐊ ᖃᒪᓂᑦᑐᐊᕐᒥ ᖃᑉᑎᕆᔩᑦ, ᒪ’ᓈᕈᒪᕙᒃᑲ, ᐃᒥᖅᑕᖅᑏᑦ, ᐳᑭᖅᑕᓖᑦ 
ᐊᒻᒪᓗ ᖃᒪᓂᑦᑐᐊᕐᒥᐅᑕᐃᑦ ᖃᓄᓗᒃᑖᖅ ᐃᑲᔪᕐᓂᓗᓚᐅᕐᒪᑕ.  
 
ᐋᓐᓂᖅᑐᖃᙱᑦᑐᖅ ᒪᐃᓪᓘᓐᓃᑦ ᖁᕕᐊᓇᑯᓂ ᓈᒻᒪᑦᓯᐊᓚᐅᕐᒪᑕ. ᑕᐃᒃᑯᐊ ᖃᒪᓂᑦᑐᐊᕐᒥᐅᑕᑦ ᐃᓚᖏᑦ ᑳᐱᓂᒃ, ᑏᓂᒃ, 
ᓂᕿᔭᒃᓴᓂᒃ ᐊᒡᒋᖅᓯᒪᒻᒫᓚᐅᕐᒪᑕ ᑖᒃᑯᐊ ᖃᑦᑎᕆᔩᑦ ᐅᑉᓛᓗᒃᑖᖅ, ᐅᑉᓗᓗᒃᑖᕐᓗ ᐅᓐᓄᐊᒃᑯᓪᓗ ᐱᓕᕇᓐᓇᓚᐅᕐᒪᑕ 
ᐊᑕᐅᓯᐅᙳᖅᖢᑎᒃ ᐃᑲᔪᖅᑎᒌᑦᓯᐊᓚᐅᕐᒪᑕ ᒪ’ᓈᖅᐸᑉᓯ ᖃᒪᓂᑦᑐᐊᕐᒥᐅᑕᑦ. ᐅᐱᕕᕙᑉᓯ, ᓇᒡᓕᒋᕙᑉᓯ. ᒪ’ᓇ ᐅᖃᖅᑎᑦᓯᔨ. 
 
ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ, ᐊᒡᒍ ᒪᓕᒐᓕᐅᖅᑎᖓ, ᒥᔅ ᖁᐊᓴ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 779 - 6(2): ᕿᒧᒃᓯᓐᓂᐊᖅᑐᑦ ᐊᐃᕐᕆᓕᒥᑦ ᐊᒻᒪᓗ ᓇᓪᓕᐊᓐᓂᖅᓯᐅᑐᑦ (ᖁᐊᓴ)  
 
ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔨ. ᑐᙵᓱᑦᑎᐊᕆᑦᑎ. ᓯᕗᓪᓕᕐᒥ ᐄᐳᓪ 22ᖑᓕᖅᐸᑦ ᕿᒧᒃᓯᐅᔾᔪᐊᖅᑐᐃᑦ 
ᑎᑭᑦᑐᒃᓴᐅᑕᐅᖕᒪᑕ ᐃᒡᓗᓕᖕᒧᑦ ᒪᓕᒐᓕᐅᖅᑎᐅᖃᑎᒃᑲ. ᐱᓗᐊᖅᑐᒥᒃ ᐃᓕᖅᑯᓯᓕᕆᔨᒃᑯᓐᓄᑦ ᒥᓂᔅᑕᐅᔪᑦ ᑐᙵᓴᖅᐸᒃᑲ. 
ᐆᒥᖓᓕ ᓇᖏᖅᓯᔾᔪᑎᖃᖅᑐᖓ ᓇᓪᓕᐅᕐᓂᖅᓯᐅᕈᒪᕗᑦ ᐱᖃᑎᒪ ᐃᒡᓚᖅᑎᖃᑦᑕᖅᓯᒪᕚᖓ. ᖁᕝᕕᐅᖅᑎᓪᓗᖓ ᐃᔩᒃᑲᒃ 
ᐊᓪᓚᖅᐸᐃᑦ.  
 
ᑕᑯᓯᒪᕙᖓ ᑲᔪᓯᑦᑎᐊᖅᑎᓪᓗᖓ, ᑕᑯᓯᒪᕙᖓᓗ ᐊᔪᖅᓴᓕᖅᑎᓪᓗᖓ. ᐃᕿᖃᑦᑕᖅᓯᒪᕚᖓ ᓴᙱᔫᓂᕐᒧᑦ ᐃᑲᔪᖅᓯᒪᕚᖓ. 
ᐅᐃᒋᔭᖅ ᓴᓂᓕᕇᓐᓇᖅᖢᒍ ᐃᓅᓯᐅᑉ ᖁᕕᐊᓇᕐᓂᖏᑦᑎᒍᑦ, ᖁᕕᐊᓇᙱᑦᑐᒃᑯᓪᓗ ᑐᓐᓂᖅᑯᓯᐊᑦᑎᐊᓛᖑᕗᖅ. ᑕᐃᒪᐃᒻᒪᑦ 
ᓴᐃᒪᓐ ᑯᐹᒃ ᖁᐊᓴᓗ ᑲᑎᑎᑕᐅᓯᒪᓕᕋᓐᓄᒃ 42ᓄᑦ ᐊᕐᕌᒍᓄᑦ, ᐅᓪᓗᒥ ᓇᓪᓕᐅᑎᓯᒪᖕᒪᑦ ᖁᔭᒋᕙᕋ. ᖁᔭᓐᓇᒦᒃ. 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ, ᐊᐃᕕᓕᒃ ᒪᓕᒐᓕᐅᖅᑎᖓ, ᒥᔅᑕ ᒪᓕᑭ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 780 - 6(2): ᓇᐅᔮᓂᑦ ᒧᒥᖅᑲᐅᑎᔪᑦ ᓵᓚᒃᓴᕋᓱᒃᖢᑎᒃ (ᒪᓕᑭ)  
 
ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔨ, ᐅᓪᓛᒃᑯᑦ ᐊᒻᒪ ᐃᓄᒋᐊᒃᑐᒻᒪᕆᐅᖕᒪᑦ ᑕᒡᕙᓂ ᖁᕕᐊᓇᖅᐳᖅ. 
ᐃᖅᑲᐃᑎᑦᑎᒋᐊᕈᒪᑐᐃᓐᓇᖅᖢᖓ ᓇᐅᔮᓂ ᑕᐃᑲᓂ ᐄᐳᓪ 11ᖑᓕᖅᐸᑦ ᒧᒥᕕᖕᔪᐊᕐᓂᖃᓛᕐᒪᑦ ᓵᓕ ᐳᓂᐊ 
ᐃᖅᑲᐅᒪᔭᐅᓂᖓᓄᑦ ᕼᐅᒃᑭᕐᓗᑎᒃ ᓵᓚᒃᓴᕋᓱᓛᕐᒥᖕᒪᑕ ᑖᒃᑯᐊ ᓄᓇᓖᒃ ᖃᓂᒋᔭᖅᐳᑦ ᑭᕙᓪᓕᕐᒥᓗ, ᕿᑎᕐᒥᐅᓂᓗ, 
ᐊᒥᑦᑐᕐᒥᐅᑦ ᑐᙵᓱᒃᑎᑦᑐᒪᓪᓗᒋᑦ ᑎᑭᑦᑐᖃᕈᓘᔭᕐᓂᐊᖅᑰᕐᒪᑦ ᑕᐃᑲᓂ ᖁᕕᐊᓇᕈᒫᕐᒥᖕᒪᑦ ᐅᑭᐅᒃᓵᖑᓚᐅᖅᑐᖅ 
ᑲᔪᓯᓂᖃᖅᑎᓪᓗᒍ ᖁᕕᐊᓇᑦᑎᐊᓚᐅᖅᓯᒪᖕᒪᑦ ᑕᐃᒪᐃᑦᑐᒥᒃ ᑕᑯᒃᑲᓐᓂᕐᓂᐊᕐᒪᑕ ᓇᐅᔮᕐᒥᐅᑦ ᐄᐳᓪᒥ ᓱᓕᕆᕈᓘᔭᕐᓂᐊᕐᒪᑕ 
ᕼᐋᑭᕆᖃᖅᑐᕐᓗᑎᒃ ᕚᓕᕚᕆᐊᖅᑐᓪᓗ ᐱᓕᕆᓂᐊᕐᒪᑕ ᑖᒃᓱᒥᖓ ᐃᖅᑲᐃᑎᑦᑎᒋᐊᕈᒪᕗᖓ ᓵᓕ ᐱᓄᐊ 
ᐃᖅᑲᐅᒪᔭᐅᓂᖓᓄᑦ ᕼᐅᒃᑭᕐᓂᖅ. ᖁᔭᓐᓇᒦᒃ ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 4. ᐅᖃᐅᓯᒃᑯᑦ ᐊᐱᖅᑯᑎᒥᓂᕐᓄᑦ ᑭᐅᔾᔪᑏᑦ. ᒥᓂᔅᑕᒋᔭᐅᔪᖅ ᐊᕙᑎᓕᕆᔨᒃᑯᓐᓄᑦ 
ᒥᓂᔅᑕ ᔪᐊᓇᓯ.  
 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 
 
ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 1167 - 6(2): ᐱᒋᐊᕈᑎᖓᑦ ᓄᓇᕘᒥ ᓄᓇᒥᒃ ᐊᑐᖅᑕᐅᓂᖏᓄᑦ ᐸᕐᓇᐅᑖ 

(ᔪᐊᓇᓯ) 
 
ᐊᖓᔪᖅᑳᖅ ᑕᐃᕕᑦ ᔪᐊᓇᓯ: ᖁᔭᓐᓇᒦᒃ ᐅᖃᖅᑎ. ᑭᐅᒐᔅᓴᖃᕋᒪ ᐅᖃᐅᓯᒃᑯᑦ ᐊᐱᖅᑯᑕᐅᔪᔪᒥᒃ ᒪᓕᒐᓕᐅᖅᑎ ᕼᐃᒃᔅᒧᑦ, 
ᑕᓯᓗᒃ ᒪᓕᒐᓕᐅᖅᑎᖓᓄᑦ 1167-2. ᐊᐱᖅᑯᑕᐅᔪᔪᖅ ᒫᑦᓯ 5ᖑᑎᓪᓗᒍ. ᑎᑎᕋᕆᐊᕐᖓᐅᑎᖏᓐᓂ ᓄᓇᕗᒻᒥ 
ᐊᑐᖅᑕᐅᓂᖏᓐᓄᑦ ᐸᕐᓇᐅᑎᒥᒃ ᐱᔾᔪᑎᖃᖅᑐᖅ.  
 
ᑕᐃᒪ ᐃᑉᐸᔅᓴᖅ ᐅᖃᐅᔾᔭᐅᕋᑖᑦᑎᐊᓚᐅᕋᒪ ᑲᓇᑕᐅᑉ ᐆᒻᒪᖅᑯᑎᓕᕆᓂᕐᒧᑦ ᐅᔭᕋᓐᓂᐊᖅᑐᓕᕆᓂᕐᒧᓪᓗ ᒥᓂᔅᑕᖓᓄᑦ 
ᐅᔭᕋᓐᓂᐊᕋᔅᓴᐃᑦ ᒥᔅᓵᓄᑦ. ᑖᓐᓇ ᐊᑎᓕᐅᖃᑕᐅᓐᓂᕐᖓᒡᒎᖅ ᓄᓇᕗᑦ ᒥᓂᔅᑕᖓ. ᑖᔅᓱᒥᖓ ᐅᖃᐅᓯᐅᓂᐊᖅᑐᒥᒃ 
ᐊᑕᐅᑦᑎᒃᑯᑦ. ᐱᓕᕆᒋᐊᓪᓚᕆᓐᓂᐊᕋᑦᑕᒎᖅ ᐊᒻᒪ ᓱᒃᑲᓕᑎᒋᐊᖅᑕᐅᒐᓱᓪᓗᓂ ᓄᓇᒥ ᐲᔭᐃᓂᐅᖃᑦᑕᖅᑐᖅ 
ᐊᐅᓚᑦᑎᐊᕐᓂᖅᓴᐅᒐᓱᓪᓗᓂ ᒪᓕᒐᕐᓂᓪᓗ ᒪᓕᑦᑎᐊᕐᓗᑎᒃ.  
 
ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᖃᓄᑎᒋ ᑖᓐᓇ ᐊᖏᖅᓯᒪᓂᕆᔭᖓ ᐊᑦᑐᖅᓯᓂᐊᕐᒪᖔᑦ ᒫᓐᓇ ᕿᒥᕐᕈᓂᐅᔪᒥᒃ 
ᑎᑎᕋᕆᐊᕐᖓᐅᑎᖏᓐᓂᒃ ᓄᓇᐅᑉ ᐊᑐᖅᑕᐅᓂᖏᓐᓄᑦ ᐸᕐᓇᐅᑎᔅᓴᒥ. ᖁᔭᓐᓇᒦᒃ ᐅᖃᖅᑎ. 
 
ᑕᕝᕙ ᑭᐅᔾᔪᑎᒐ. ᐱᒻᒪᕆᐅᓂᖓ ᐊᐅᓚᑦᑎᐊᖅᑐᓂ ᐱᔪᓐᓇᐅᑎᑖᖅᑎᑦᑎᑦᑕᐅᑎᒋᖃᑦᑕᕐᓂᓪᓗ ᐊᒻᒪᓗ ᒪᓕᒐᖏᓐᓂᒃ 
ᒪᓕᑦᑕᐅᑎᑦᑎᓂᖅ ᓇᓗᓇᐃᖅᑕᐅᓯᒪᒻᒪᑦ ᑲᓇᑕᐅᑉ ᒐᕙᒪᖓᓄᑦ ᐸᕐᓇᐅᑎᓕᐅᖅᑎᓪᓗᒋᑦ ᐅᔭᕋᓐᓂᐊᕋᔅᓴᐅᔪᓄᑦ 
ᓴᖅᑭᑦᑕᐅᔪᔪᒥ 2022ᒥ. ᐃᓕᓯᓚᐅᖅᓯᒪᒻᒪᑕ $40,000,000ᓂᒃ ᐃᑲᔪᖅᓰᒍᑕᐅᓂᐊᖅᑐᓂᒃ ᐅᑭᐅᖅᑕᖅᑐᒥ ᒪᓕᒐᕐᓂᒃ 
ᒪᓕᑦᑎᐊᕋᓱᑦᑎᓪᓗᒋᑦ ᐅᔭᕋᓐᓂᐊᕋᔅᓴᐃᑦ ᐱᓪᓗᒋᑦ. ᑖᓐᓇ ᐊᑦᑐᓯᓪᓚᕆᓯᒪᙱᑦᑐᖅ ᒫᓐᓇ ᓄᓇᕗᒻᒥ ᓄᓇᐅᑉ 
ᐊᑐᖅᑕᐅᓂᖏᓐᓄᑦ ᐸᕐᓇᐅᑎᖓᓂ. 
 
ᑭᓯᐊᓂᓕ ᐊᓯᖔᖏᓐᓂᒃ ᐱᕙᓪᓕᐊᑎᑦᑎᒍᓐᓇᖅᑐᖅ ᓇᓗᓇᐃᖅᑐᐃᕕᐅᒍᓐᓇᖅᑐᓂᓗ ᐊᓪᓗᖅᑕᐅᓯᒪᔪᓂᒃ 
ᐊᐅᓚᑦᑎᐊᙱᑦᑐᓂᓪᓗ ᒪᓕᒐᕐᓂᒃ ᒪᓕᑦᑕᐅᑎᑦᑎᒐᓱᓐᓂᐅᔪᓂᒃ ᐊᒻᒪ ᖃᓄᖅ ᐱᓕᕆᐊᖑᔪᓐᓇᕐᒪᖔᑕ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ. ᒥᓂᔅᑕᒋᔭᐅᔪᖅ ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 
 
ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 1157 - 6(2): ᐃᓐᓇᕈᖅᐸᓪᓕᐊᓂᖅ ᐸᒡᕕᓵᖑᓗᐊᓐᓇᓂ (ᒪᐃᓐ) 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. (ᑐᓵᔨᑎᒎᓕᖅᑐᖅ) ᐅᓪᓗᒥ ᓇᑭᕕᑦᑐᖓ ᑭᐅᓪᓗᖓ ᒫᑦᓯ 4ᒥ 
ᐊᐱᖅᑯᑕᐅᔪᔪᒧᑦ 2025ᒥ, ᒪᓕᒐᓕᐅᖅᑎ ᕼᐃᒃᔅ ᐊᐱᕆᔪᒻᒪᑦ ᓄᑖᓂᒃ ᐃᓐᓇᕈᑦᑎᐊᕋᓱᓐᓂᕐᒥᒃ ᖃᐅᔨᒪᔾᔪᑎᐅᓂᐊᖅᑐᓂᒃ 
ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ.  
 
ᑕᒪᒃᑯᐊ ᖃᐅᔨᒪᔾᔪᑎᐅᓂᐊᖅᑐᐃᑦ ᐋᖅᑭᑦᑕᐅᓚᐅᖅᓯᒪᔪᑦ ᑲᓇᑕᒥ ᑎᒥᖁᑎᖓᓄᑦ ᑐᑭᓯᐅᒪᔾᔪᑎᓕᕆᔨᒃᑯᖏᓐᓄᑦ 
ᐊᐅᓚᑦᑎᐊᓂᖅᓴᐅᖁᓪᓗᒋᑦ ᑲᒪᒋᔭᐅᑦᑎᐊᕈᓐᓇᓂᐊᕐᖓᑕ ᐊᓪᓗᖅᑕᐅᖃᑦᑕᖏᓪᓗᑎᒃ ᐊᒻᒪ ᐃᓐᓇᕈᑦᑎᐊᕋᓱᓐᓂᕐᒥᒃ 
ᖃᐅᔨᒪᔾᔪᑎᐅᔪᐃᑦ ᐅᕐᕈᖃᑦᑕᖅᑐᒥᓃᑦ ᐅᓪᓗᓂᒃ 30ᓂᒃ ᐱᓯᒪᔭᐅᓪᓗᑎᒃ ᐊᒻᒪᓗ ᑭᓱᓕᕆᑎᑕᐅᖃᑦᑕᓂᕐᒪᖔᑕ 
ᐊᒻᒪᓗᑦᑕᐅᖅ ᐃᑲᔪᖅᑎᖃᖅᑎᑕᐅᒻᒪᖔᑕ.  
 
ᑕᒪᒃᑯᐊ ᖃᐅᔨᒪᔾᔪᑎᐅᓂᐊᓕᖅᑐᑦ ᑲᓇᑕᒥ ᐊᑯᓂ ᐸᖅᑭᔭᐅᓂᕐᓄᑦ ᐊᒻᒪ ᐋᖅᑭᒋᐊᖅᑕᐅᒐᓱᓐᓂᖏᓐᓄᑦ ᐊᑯᓂ 
ᐸᖅᑭᔭᐅᕕᐅᖃᑦᑕᖅᑐᓂ. ᐊᑯᓂ ᐸᖅᑭᔭᐅᖃᑦᑕᖅᑐᐃᑦ ᐱᓪᓗᒋᑦ ᐃᓚᒌᓪᓗ ᓄᓇᕗᒻᒥ ᐊᑯᓂ ᐸᖅᑭᔭᐅᕕᓕᒫᑦ ᓄᓇᕗᒻᒥ 
ᓴᓇᔭᐅᓯᒪᔪᑦ ᐱᖃᑕᐅᓗᓂ ᑲᖏᖅᓯᓂᕐᒥ. ᐃᓐᓇᕐᓄᑦ ᐸᖅᑭᑦᑎᕕᒃ ᐃᓚᒋᔭᐅᓂᐊᖅᑐᖅ ᑲᓇᑕᒥ ᒪᓕᑦᑎᐊᖅᑐᓄᑦ 
ᒪᓕᒐᖏᓐᓂᒃ. 
 
ᑖᒃᑯᐊ ᖃᐅᔨᒪᔾᔪᑎᐅᓂᐊᖅᑐᐃᑦ ᐊᓯᔾᔩᒍᑕᐅᑦᑕᐅᑎᒋᔾᔮᙱᑦᑑᒐᓗᐊᑦ ᑕᒪᒃᑯᓄᖓ ᐃᓱᒪᑖᖑᖃᑦᑕᖅᑐᓂᒃ ᑭᒃᑯᑦ 
ᐃᓪᓗᕈᓯᖅᑖᖅᑎᑕᐅᓛᕐᒪᖔᑕ ᓯᓂᕝᕕᑖᖅᑎᑕᐅᓛᕐᒪᖔᑕᓘᓐᓃᑦ. ᑲᓇᑕᒥ ᑖᒃᑯᐊ ᐊᔾᔨᒌᓕᖅᑎᑕᐅᓯᒪᔪᐃᑦ 
ᒪᓕᑦᑕᐅᖃᑦᑕᓂᐊᕐᖓᑕ ᐊᑯᓂ ᐸᖅᑭᕕᐅᖃᑦᑕᖅᑐᓄᑦ.  
 
ᖃᐅᔨᒪᔾᔪᑎᓂᒃ ᓄᐊᑦᑎᓂᖅ ᐱᔭᕆᐊᑐᐃᓐᓇᖅᑐᖅ ᑲᓇᑕᓕᒫᒥ ᐋᓐᓂᐊᖅᑕᐃᓕᓕᕆᔨᒃᑯᑦ ᐅᖃᖃᑎᖃᐃᓐᓇᖃᑦᑕᖅᑐᑦ 
ᑲᓇᑕᒥ ᑎᒥᒋᔭᖓᓂ ᐋᓐᓂᐊᖅᑕᐃᓕᓕᕆᓂᕐᒥᑦ ᑐᑭᓯᐅᒪᔾᔪᑎᓕᕆᔨᒃᑯᖏᓐᓄᑦ. ᐊᓪᓚᖅᑕᐅᓯᒪᔪᑦ ᐃᑲᔫᑕᐅᒋᐊᓖᑦ 
ᐅᖃᐅᓯᐅᓪᓗᑎᒃ ᐅᓂᒃᑳᕆᔭᐅᓪᓗᑎᓪᓗ ᖃᐅᔨᒪᔾᔪᑎᐅᓂᐊᖅᑐᐃᑦ. 
 
ᑲᓇᑕᒥ ᐋᓐᓂᐊᖅᑕᐃᓕᓕᕆᔨᒃᑯᑦ ᑐᑭᓯᐅᒪᔾᔪᑎᓕᕆᔨᖏᑦ ᓄᐊᑦᑎᖃᑦᑕᕐᖓᑕ ᒪᕐᕈᐃᓐᓈᓐᓂᒃ ᖃᐅᔨᒪᔾᔪᑏᓐᓂᒃ. ᖁᔭᓐᓇᒦᒃ 
ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᑭᐅᔾᔪᑏᑦ ᐅᖃᐅᓯᓄᑦ ᐊᐱᖅᑯᑎᓄᑦ. ᒥᓂᔅᑕᒋᔭᐅᔪᖅ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᓐᓄᑦ, 
ᒥᓂᔅᑕ ᔪᐊᓇᓯ. 
 
ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 1165 - 6(2): ᕿᓂᖅᑎᑦ ᐸᖅᓴᐃᔨᖁᑎᕗᓪᓗ − ᐱᖁᑎᔾᔪᐊᖏᓄᑦ (ᔪᐊᓇᓯ) 
 
ᐊᖓᔪᖅᑳᖅ ᑕᐃᕕᑦ ᔪᐊᓇᓯ: ᖁᔭᓐᓇᒦᒃᑲᓐᓂᖅ ᐅᖃᖅᑎ. ᑭᐅᒐᔅᓴᖃᕋᒪ ᐅᖃᐅᓯᒃᑯᑦ ᐊᐱᖅᑯᑕᐅᔪᔪᒥᑦ 1165(2) ᐊᒡᒎᑉ 
ᒪᓕᒐᓕᐅᖅᑎᖓ ᐊᐱᖅᑯᑎᒋᓚᐅᖅᓯᒪᔭᖓ ᒫᑦᓯ 5, 2025ᖑᑎᓪᓗᒍ ᐱᔾᔪᑎᖃᖅᑐᖅ ᐸᖅᓴᐃᓂᕐᒧᑦ ᓱᓇᒃᑯᑖᓂᒃ. ᐅᖃᖅᑎ, 
ᐅᓪᓗᒥ ᑖᒃᑯᐊ ᑭᐅᔾᔪᑎᒃᑲ ᑕᑭᔪᑲᓪᓚᐅᒻᒪᑕ.  
 
ᑖᒃᑯᐊᓗ ᑲᑎᒪᔾᔪᑎᑦᑎᓐᓄᑦ ᑎᑎᕋᖅᑕᐅᖁᓪᓗᒋᑦ ᐅᖃᐅᔾᔨᓯᒪᒐᒪ. ᐅᖃᓕᒫᖅᑕᐅᓂᐊᖅᑯᖅ ᒪᓕᒐᓕᐅᖅᑎᐅᖃᑎᓐᓄᑦ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᒥᓂᕐᓄᑦ, ᒥᓂᔅᑕᐅᔪᖅ ᒪᓕᒐᓕᕆᓂᕐᒧᑦ ᑕᐃᕕᑦ ᐊᕿᐊᕈᖅ. 
 
 
ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 1139 - 6(2): ᑲᓇᑕᒥ ᖁᓄᔪᓐᓂᐊᖅᓯᒪᔪᓄᑦ ᐊᑎᖃᕝᕕᐅᔪᒦᑦᑐᓄᑦ (ᐊᕿᐊᕈᖅ, ᑕ) 
 
ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑭᐅᔭᔅᓴᖃᕋᒪ ᐅᖃᐅᓯᒃᑯᑦ ᐊᐱᖅᑯᑎᐅᔪᔪᒥᑦ 1139-6(2) ᐋᑕᒻ 
ᓚᐃᑦᓯᑑᓐ ᐊᐱᖅᑯᑎᒋᔪᔭᖓᓂᑦ. ᒪᓕᒐᓕᐅᖅᑎᐅᖃᑕᐅᔪᖅ ᐃᖃᓗᐃᑦ ᒪᓂᕋᔭᒻᒧᑦ. 
 
ᐅᖃᖅᑎ, ᐅᓪᓗᒥ ᓂᑯᕕᑦᑐᖓ ᐃᓚᒋᐊᖅᑐᒍ ᑭᐅᔾᔪᑎᒋᔪᔭᕋ ᒪᓕᒐᓕᐅᖅᑎ ᓚᐅᑦᓯᑑᓐᒧᑦ ᐱᔾᔪᑎᖃᖅᑐᖅ ᑲᓇᑕᒥ 
ᖁᓄᔪᓐᓂᐊᖃᑦᑕᖅᑐᐃᑦ ᑎᑎᕋᖅᑕᐅᓯᒪᓂᖏᓐᓂᒃ. ᐸᓖᓯᒃᑯᓐᓂᙶᖅᑐᐃᑦ ᒫᑦᓯ 6, 2025ᒥ. 428ᒥᓂᐅᔪᐃᑦ 
ᖁᓄᔪᕐᓂᐊᖅᑏᑦ ᐊᑎᓕᐅᖅᑕᐅᓯᒪᔪᑦ ᓄᓇᕗᒻᒥ.  



ᐊᐃᑉᐹ, ᒫᔾᔨ 11, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

78ᖑᓪᓗᑎᒃ ᒪᓕᖃᑦᑕᓂᙱᑦᑐᐃᑦ ᐅᓂᒃᑳᕆᐊᖃᖃᑦᑕᓂᕐᒥᓂᒃ ᐊᒻᒪ 22ᒥᓂᐅᓪᓗᑎᒃ ᐅᓗᕆᐊᓇᓪᓚᕆᑦᑐᐃᑦ 
ᖁᓄᔪᓐᓂᐊᖅᑏᑦ, ᑎᓴᒪᓪᓗ ᑖᒃᑯᐊ ᒪᓕᖃᑦᑕᕐᓂᕋᑎᒃ ᐅᖃᕆᐊᖅᑐᖃᑦᑕᕆᐊᖃᕐᓂᕐᒥᓂᒃ ᒪᓕᖃᑦᑕᙱᓐᓂᖅᑐᖅ 
ᐅᖃᕆᐊᖅᑐᕆᐊᖃᖅᑎᓪᓗᒋᑦ ᑕᐃᒫᒃ ᑐᑭᖃᙱᑦᑑᒐᓗᐊᖅ ᐸᓖᓯᒃᑯᑦ ᓇᓂᓯᒍᓐᓇᙱᒻᒪᑕ ᐱᕋᔭᖃᑦᑕᖅᓯᒪᔪᒥᒃ ᐅᕝᕙᓘᓐᓃᑦ 
ᐱᕋᔭᖃᑦᑕᖅᓯᒪᔪᖅ ᐅᓂᒃᑳᖅᑕᐃᓕᒪᒻᒪᖔᑦ ᐸᓖᓯᒃᑯᓐᓄᑦ.  
 
ᐊᑕᖏᐸᓗᑦᑐᒋᑦ ᐱᓕᕆᐊᖑᔪᓂ ᑖᔅᓱᒪ ᖁᓄᔪᓐᓂᐊᖅᑎᐅᑉ ᐊᑎᓕᐅᖅᓯᒪᓂᖓ ᓄᖑᓯᒪᑐᐃᓐᓇᓲᖑᒻᒪᑦ. ᑕᐃᒫᓪᓗ 
ᐃᖅᑲᐃᑎᑕᐅᑉᐸᑕ ᐊᑎᓕᐅᒃᑲᓐᓂᖃᑦᑕᕆᐊᖃᕋᔭᖅᑐᐃᑦ ᐸᓖᓯᒃᑯᓐᓄᑦ ᑭᓯᐊᓂᓕ ᑕᐃᒪᐃᒃᑲᓗᐊᖅᑎᓪᓗᒍ ᐱᕋᔭᔅᓯᒪᔪᖅ 
ᐸᓖᒃᑯᓐᓄᑦ ᓇᓂᔭᐅᑦᑕᐃᓕᒪᑉᐸ ᐸᓖᓯᒃᑯᑦ ᖃᐅᔨᓴᕋᔭᖅᑐᐃᑦ ᐊᒻᒪᓗᑦᑕᐅᖅ ᐃᖅᑲᖅᑐᕋᔅᓴᕈᖅᑎᑦᑎᓗᓂ ᑕᐃᒪᐃᒋᐊᖃᕈᑎᒃ. 
 
ᒪᓕᓪᓗᒋᑦ ᖃᐅᔨᔭᐅᓯᒪᔪᐃᑦ ᓄᓇᕗᒻᒥ ᐃᖅᑲᖅᑐᐃᕕᒻᒥ 1999ᒥᓂᑦ, 13 ᖁᓄᔪᕐᓂᐊᖅᑏᑦ ᐃᖅᑲᖅᑐᐃᕋᔅᓴᕈᖅᑎᑕᐅᓯᒪᔪᑦ 
490.31-ᒥᑦ ᑲᓇᑕᒥ ᐱᕋᔭᓐᓂᕐᒧᑦ ᒪᓕᒐᖏᓐᓂᑦ ᐊᑎᓕᐅᖃᑦᑕᓂᖏᒻᒪᑕ ᐊᑎᓕᐅᕆᐊᖅᑐᕆᐊᖃᕋᓗᐊᖅᑐᑎᒃ 
ᖁᓄᔪᕐᓂᐊᖅᑐᐃᑦ ᐊᑎᓕᐅᕐᕕᖓᓂᑦ ᐱᖁᔭᕐᔪᐊᖓ ᒪᓕᓪᓗᒍ, ᑕᐃᒪᓗ ᑕᓪᓕᒪᑦ ᖃᐅᔨᔭᒥᓃᑦ ᐱᕋᔭᓐᓂᕐᖓᑕ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᑭᐅᔾᔪᑏ ᐊᐱᖅᑯᑕᐅᓚᐅᖅᑐᓄᑦ. ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅᑕ ᔪᐊᓇᓯ. 
 
ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 1145 - 6(2): ᓱᕈᓐᓇᖅᑐᖃᐅᖅᑐᑦ ᓄᓇᖁᑎᒋᔭᕗᑦ (ᔪᐊᓇᓯ) 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᖅᑏ. ᐅᑎᕐᕕᖃᕈᒪᔪᖓ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᒧᑦ ᓈᓴᐅᑎᓕᒃ 1145-
6(2) ᐊᐱᕆᔭᐅᓚᐅᖅᑐᖅ ᒪᓕᒐᓕᐅᖅᑎ ᐅᖅᑯᕐᒥᐅᓄᑦ ᒫᑦᓯ 5-ᖑᑎᓪᓗᒍ 2025 ᑖᒃᑯᐊ ᓴᓗᒻᒪᖅᓴᑕᐅᒋᐊᓖᑦ 
ᓴᓗᒻᒪᖅᑕᐅᒋᐊᖃᖅᑐᐃᑦ ᓄᓇᐃᑦ ᒥᑦᓵᓄᑦ. 
 
ᐅᖃᖅᑏ, ᑖᒃᑯᐊ ᑭᐅᔾᔪᑎᒃᑲ ᐃᓗᓕᖏᑦ ᐃᓗᓕᖅᑕᖏᑦ ᐅᓄᑲᓪᓚᑦᑑᒻᒪᑕ ᑭᓯᐊᓂ ᓇᓕᖅᑲᖏᓐᓂᑦ ᑎᑎᕋᖅᑎᒻᒪᕆᒻᒧᑦ 
ᑐᓂᓯᒪᓪᓗᒋᑦ ᑲᑎᒪᔾᔪᑎᑦᑎᓐᓄᑦ ᑎᑎᖃᖅᑕᐅᒍᓐᓇᖁᓪᓗᒋ ᒪᓕᒐᓕᐅᖅᑎᐅᖃᑎᓕᒫᒃᑲᓄᑦ ᑐᓂᔭᐅᒍᓐᓇᖁᓪᓗᒋ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 5. ᐃᓕᓴᖅᓯᒪᓂᖅ ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᖕᒧᑦ. ᑲᑎᒪᔨ ᐃᖃᓗᑦᑑᑦᑎᐊᕐᒧᑦ, ᒥᔅ 
ᒍᕌᔅ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᑦ ᐃᓅᓐᓇᓯ. ᐊᒃᓱᐊᓗᒃ ᐊᓕᐊᓇᐃᒍᓱᒃᖢᖓ, ᐅᖃᖅᑏ, 
ᐃᓕᓴᖅᓯᔪᒪᒐᒪ ᐃᓘᓐᓇᖏᓐᓂᒃ ᐃᓕᓐᓂᐊᖅᑎᐅᔪᓂᒃ ᐃᓕᓴᐃᔨᓂᑦ ᐊᒻᒪ ᐊᓪᓚᕝᕕᖕᒥᑦ ᐃᖅᑲᓇᐃᔭᖅᑎᓂᑦ 
ᓄᓇᕗᒻᒥᖔᖅᓯᒪᔪᑦ, ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᑦᑕ ᐃᖅᑲᓇᐃᔭᖅᑎᖏᑦ ᑕᒫᓃᖃᑕᐅᔪᓐᓇᕐᒪᑕ ᐅᓪᓛᖅ 
ᒪᓕᒐᓕᐅᕐᕕᖕᒥ. 
 
ᐊᑐᓂᑦ ᐃᓕᔅᓯ ᑕᒪᒃᑯᓂᖓ ᐱᓕᕆᖃᑕᐅᖃᑦᑕᖅᓯᒪᒐᔅᓯ ᓄᓇᕗᖕᒥᑦ ᐃᓕᓐᓂᐊᕈᑎᒃᓴᐃᑦ ᓯᕗᒧᐊᑦᑎᑉᐸᓪᓕᐊᒐᔅᓯᐅ, 
ᐅᖃᖅᑏ, ᐃᓘᓐᓇᖏᑦ ᐊᑎᖏᑦ ᑕᐃᔾᔮᖏᑕᒃᑲ, ᑭᓯᐊᓂᓕ ᑖᒃᑯᓂᖓ ᐊᔾᔨᓕᐅᕆᔨ ᑖᒃᑯᓂᖓ ᐊᔾᔨᓕᐅᕆᑦᑎᐊᖁᓪᓗᒍ 
ᑕᒫᓂ ᓄᓇᕗᒻᒦᑦᑐᑦ ᑕᑯᔪᓐᓇᕐᓂᐊᕐᒪᑕ ᐅᓪᓛᖅ ᑕᒫᓃᖃᑕᐅᔪᓂᒃ. ᖁᖓᑦᑐᓂᒃ ᑕᒫᓂ ᓂᑯᕕᑦᑐᓐᓇᕈᔅᓯ. 
 
>>ᐸᑦᑕᑐᖅᑐᑦ 
 
ᐊᑐᓂᒃ ᐃᓕᔅᓯᓐᓄᑦ ᖁᔭᓐᓇᒦᖅᐸᓯ ᐃᑲᔪᖅᓯᒪᓂᔅᓯ ᑕᒪᒃᑯᓄᖓ ᓄᑖᓄᑦ ᐃᓕᓐᓂᐊᕈᑎᒃᓴᓕᐅᖅᑎᓪᓗᓯ ᐱᓕᕆᖃᑕᐅᓂᓯ 
ᐊᒃᓱᐊᓗᒃ ᐱᒻᒪᕆᐅᔪᖅ ᓯᕗᓂᒃᓴᑦᑎᓐᓂᑦ ᓯᕗᒧᐊᑦᑎᐊᖁᓪᓗᒋ. ᒪᓕᒐᓕᐅᕐᕕᖕᒧᑦ ᑐᙵᓱᒋᑦᑎ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᑦᑎ ᒪᓕᒐᓕᐅᕐᕕᖁᑎᔅᓯᓐᓄᑦ. ᐃᓕᓴᖅᓯᓂᖅ ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ. ᑲᖏᖅᖠᓂᖅ 
ᐅᐊᖕᓇᖓᓄᑦ ᐃᒡᓗᓕᒑᕐᔪᒻᒧᓪᓗ ᒪᓕᒐᓕᐅᖅᑎ, ᒥᔅᑕ ᓴᒻᒧᖅᑐᖅ. 
 
ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᑉᓛᒃᑯᑦ. ᐅᑭᐅᑦ ᓯᑕᒪ ᐱᐊᓂᖅᑎᓪᓗᒋ ᓇᖏᖅᓯᔭᕆᐅᕋᒪ ᐃᓕᑕᖅᓯᔪᒪᑉᓗᒐ 
ᐃᒡᓗᓕᒑᕐᔪᖕᒥᐅᑕᕐᓂᒃ, ᑕᒪᐅᖓ ᑲᑎᒪᔭᖅᑐᖅᓯᒪᔪᑦ ᓄᓇᕗᒻᒥ ᒪᒃᑯᒃᑐᓄᑦ, ᖃᔮᖅ ᐃᑎᓐᓄᐊᖅ, ᖃᔭᓛᖅ ᓚᐃᔅᒪᓐ−ᕗᕋᑯᐸᓐ, 
ᐃᕙᓗ ᓚᐃᔅᒪᓐ−ᕗᕋᑯᐸᓐ, ᑭᐊᕙᓐ ᓇᐃᑦᑐᖅ, ᒋᓚᓐ ᕗᕌᑯᐹᓐ, ᐋᓐ ᓚᐃᔅᒪᓐ, ᓈᑎᐊ ᓴᒻᒧᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᑦᑎ ᒪᓕᒐᓕᐅᕐᕕᖁᑎᔅᓯᓐᓄᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᖕᒧᑦ. ᑲᑎᒪᔨ 
ᖃᒪᓂ’ᑐᐊᕐᒧᑦ, ᒥᔅᑕ ᓯᒪᐃᓚᒃ. 
 
ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᓕᓴᖅᓯᔪᒪᔪᖓ ᐱᖓᓱᓂᒃ ᑖᒃᑯᓇᓂ ᑕᕝᕙᓃᑦᑐᓂᑦ ᒪᓕᒐᓕᐅᕐᕕᖕᒥ 
ᐅᓪᓛᖅ. ᓯᕗᓪᓕᖅᐹᒥ ᓂᕈᐊᖅᑎᒋᓚᐅᖅᓯᒪᔭᕋ ᖃᒪᓂ’ᑐᐊᕐᒥ ᕼᐋᑭᖅᑎᐅᖃᑦᑕᖅᓯᒪᔪᖅ ᓯᐊᕐᕆᔮᖅᑎᐅᓪᓗᓂ ᓱᒃᑲᔪᕈᓗᒃ. 
ᑕᒪᒃᑯᓂᖓ ᐊᖑᒪᑦᑎᔪᓐᓇᖅᑎᐊᖅᑐᖅ ᖃᒪᓂ’ᑐᐊᕐᒥᑦ ᕼᐋᑭᖅᑎ. ᒋᐅᕆ ᑲᓇᑎ, ᓂᑯᕕᒋᔅᓯ. 
 
>>ᐸᑦᑕᑐᖅᑐᑦ 
 
(ᑐᓵᔨᑎᒍᑦ): ᐊᒻᒪ ᐊᐃᑯᓗᒐ, ᔮᓂᔅ ᓯᒪᐃᓚᒃ, ᓄᑲᕐᒪ ᓄᓕᐊᖓ. 
 
>>ᐸᑦᑕᑐᖅᑐᑦ 
 
(ᑐᓵᔨᑎᒍᑦ): ᐊᒻᒪ ᒪᒃᑯᒃᑐᖅ ᕼᐃᐅᕆᐊᑦ ᐊᒥ’ᓈᖅ, ᑖᓐᓇ ᑭᒡᒐᖅᑐᖅᑎᐅᔪᖅ ᒪᒃᑯᒃᑐᓄᑦ ᐱᓕᕆᔾᔪᑏᑦ ᒪᓕᒡᓗᒋ. ᖁᔭᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᑦᑎ ᒪᓕᒐᓕᐅᕐᕕᖁᑎᔅᓯᓐᓄᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᖕᒧᑦ. ᑲᑎᒪᔨ 
ᐅᖅᑯᕐᒥᐅᓄᑦ, ᒥᔅ ᕿᓕᖅᑎ. 
 
ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᓇᖏᖅᓯᔾᔪᑎᖃᕐᒥᔪᖓᑦᑕᐅᖅ ᐃᓕᓴᖅᓯᒍᒪᓪᓗᖓ ᐃᓪᓗᑯᓗᓐᓂᒃ. ᑖᓐᓇ ᐊᑖᑕᒋᓚᐅᖅᑕᕗᒃ 
ᐊᖏᔪᒌᓚᐅᖅᑑᒃ. ᓇᖏᖅᓯᑲᐃᓐᓇᖁᓪᓗᒍ. ᑐᙵᓱᖁᒐᒃᑯ, ᒫᒋ ᑰᓂᓕᐅᓯ, ᓇᖏᖅᓯᑲᐃᓐᓇᕆᑦ. ᑐᙵᓱᑦᑎᐊᕆᑦ. 
 
>>ᐸᑦᑕᑐᖅᑐᑦ 
 
ᐊᒻᒪᓗ ᓇᖏᖅᓯᑲᓐᓂᖁᓪᓗᒋᓪᓗᒍ ᓯᑯᓕᐊᖅ ᐊᕐᓇᖅᑯᖅ, ᑖᓐᓇ ᓄᐊᒻᒪ ᐃᕐᓂᑯᓗᐊ, ᓯᕙᑖᕐᕕᐅᑎᓪᓗᒍ ᐅᖃᓚᐅᕐᖓᑦ 
(ᑐᓵᔨᑎᒎᓕᖅᑐᖅ) “ᑭᔾᔭᖅᑕᐅᔭᕆᐊᖃᓕᕋᒪ ᒪᓕᒐᓕᐅᕐᕕᒧᐊᕐᓂᐊᕋᒪ ᐃᖅᑲᓇᐃᔭᕐᕕᖕᓄᑦ” ᑕᐃᒪᓕᓪᓗᓂ”  
 
>>ᐃᓪᓚᖅᑐᑦ 
 
(ᑐᓵᔨᑎᒍᑦ): ᑖᔅᓱᒪᙵᑦ ᐱᐅᒋᑦᑎᐊᕐᒪᒍ ᒪᓕᒐᓕᐅᕐᕕᒃ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᖑᔪᓯ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᕐᕕᖁᑎᔅᓯᓐᓄᑦ ᑐᙵᓱᒋᑦᑎ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᖕᒧᑦ. ᑲᑎᒪᔨ 
ᑐᓄᓂᕐᒧᑦ, ᒥᔅ ᓄᑕᕋᖅ. 
 
ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ. ᐅᐱᒍᓱᑦᑎᐊᖅᖢᖓ ᐃᓕᓴᖅᓯᒪᔪᒪᒐᒪ ᑭᒡᒐᖅᑐᖅᑕᓐᓂᒃ ᓯᐅᕆ ᐹᒃᔅ, ᓯᐅᕆ ᐹᒃᔅ ᐃᓅᓪᓗᓂ 
ᐋᓐᓂᐊᓯᐅᑎᐅᓂᑰᖤᖅᐳᖅ ᐊᒻᒪ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐃᖅᑲᓇᐃᔭᓕᖅᖢᓂ. ᐊᒃᓱᐊᓗᒃ ᐅᐱᒋᔭᕋ ᒥᖅᓱᒃᑲᐅᓪᓗᓂ 
ᓄᓇᓕᖕᓂᓪᓗ ᐃᑲᔪᕈᓘᔭᖅᐸᒃᖢᓂ ᐊᒃᓱᐊᓗ ᐅᐱᒋᒐᒃᑯ ᐊᒻᒪ ᐃᓕᓴᕆᔪᒪᑦᑎᐊᖅᖢᒍ, ᐊᑏ ᐃᓕᓴᕆᔭᐅᑦᑎᐊᕐᓕ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᕐᕕᖕᒧᑦ ᑐᙵᓱᒋᑦᑎ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᖕᒧᑦ. ᖁᑦᑎᑐᕐᒧᑦ 
ᒪᓕᒐᓕᐅᖅᑎ, ᒥᔅᑕ ᑕᐃᕕᑎ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᐅᖃᖅᑏ, ᖃᐅᔨᒪᔪᖓ ᐸᓂᒐ ᕼᐆᑉ 
ᑕᕝᕙᓃᑦᑐᒪᓚᐅᖅᑑᒐᓗᐊᖅ ᖃᓂᒪᔪᑯᓘᖕᒪᑦ ᑭᓯᐊᓂ ᐃᓕᓐᓂᐊᖃᑎᖏᑦ ᑕᕝᕙᓃᖃᑕᐅᒻᒪᑕ ᐃᓕᓴᕆᔭᔪᒪᔭᒃᑲ. ᐅᑯᐊᖑᔪᑦ 
ᓚᓂ ᑲᓪᓗᒃ, ᕼᐆᑉ ᐱᖃᓐᓇᕆᓂᖅᐹᖓ. 
 
>>ᐸᑦᑕᑐᖅᑐᑦ 
 
ᐃᓕᓴᕆᔭᐅᕋᑖᖅᑑᒐᓗᐊᖅ ᓯᑯᓕᐊᖅ ᐊᕐᓇᖅᑯᖅ, ᐊᒻᒪᓗ ᕉᓯ ᓴᐃᒻᒪᐃᔪᖅ. 
 
>>ᐸᑦᑕᑐᖅᑐᑦ 
 
ᐃᓕᓴᐃᔨᖓ, ᕼᐃᐅ, ᑭᓯᐊᓂ ᖃᐅᒪᔨᔭᐅᓪᓗᓂ ᕼᐃᐅᐃ ᐸᓛᒃᐴᓐ. 
 
>>ᐸᑦᑕᑐᖅᑐᑦ 
 
ᓇᓄᖅ ᐃᓕᓐᓂᐊᕐᕕᒻᒥ ᐱᐅᒋᔭᐅᓪᓚᕆᑦᑐᖅ ᓲᑉᓕᐅᖅᑎᖓ, ᒫᒋ ᑰᓂᓕᐅᓯ. 
 
>>ᐸᑦᑕᑐᖅᑐᑦ 
 
ᑖᓐᓇᑦᑕᐅᖅ ᑐᔅᓯᐊᕐᕕᖕᒥᑦ, ᐋᓐᓕᑲᒃᑯᑦ ᑐᔅᓯᐊᕐᕕᖓᓂᑦ ᐃᙱᖅᑎᐅᓲᔭᖅᑐᖅ ᐃᑲᔪᖅᑎᐅᔅᓲᔮᓗᑦᑐᖅ ᐃᓕᓴᕆᔪᒪᒐᒃᑯ 
ᑕᒫᓃᑦᑐᐊᐃᓐᓅᒻᒪᑦ, ᖁᔭᓐᓇᒦᖑᐃᓐᓇᐅᔭᕐᒪᑦ ᑐᔅᓯᕆᐊᖅᓱᓂ ᑖᓐᓇ ᐃᙱᖅᑎᐅᖃᑕᐅᖏᓐᓇᐅᔭᖃᑦᑕᕐᒪᑦ ᐅᐱᒋᓯᓐᓈᕐᓗᒍ 
ᖁᔭᓐᓇᒦᕈᒪᕐᔪᐊᕋᒃᑯ, ᐋᑦᓴᐃᓇ ᐳᕋᐃᔅ. 
 
>>ᐸᑦᑕᑐᖅᑐᑦ 
 
ᐸᓂᖓᓗ ᑕᒫᓃᑐᐊᐃᓐᓅᒻᒪᑦ ᔮᑭ, ᐋᓪᓚᐅᒋᙱᑦᑎᐊᖅᑕᕗᑦ. ᐊᒻᒪᓗ ᑖᓐᓇ ᐅᐃᖓ ᐹᓪ ᐃᕐᖓᐅᑦ ᐃᓕᓴᕆᖃᓯᐅᑎᕙᕋᔭ 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᕐᕕᖁᑎᔅᓯᓐᓄᑦ ᑐᙵᓱᒋᑦᑎ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ. ᐸᓐᓂᖅᑑᕐᒧᑦ ᒪᓕᒐᓕᐅᖅᑎ, 
ᒥᔅ ᓇᑲᓱᒃ. 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᐃᓕᓴᕆᔪᓐᓇᕋᕕᙵ. ᐃᓕᓴᖅᓯᔪᒪᒻᒥᒐᑦᑕᐅᖅ ᑕᕝᕙᓃᑦᑐᑯᓗᐃᑦ 
ᐱᓕᕆᖃᑎᒋᖃᑦᑕᖅᑕᕋ ᐊᖓᔪᖅᑳᖓ ᐃᓐᓇᐃᑦ ᐃᓕᓐᓂᐊᕐᕕᖓᓄᑦ, ᔮᑭ ᐳᕋᐃᔅ, ᐃᓛᒌ ᑕᕝᕙᓃᑦᑐᑯᓘᒻᒪᑕ ᐅᐃᖓᓗ 
ᕿᑐᕐᖓᖏᓪᓗ, ᑐᙵᓱᑦᑎᐊᕆᔅᓯ.  
 
ᐊᒻᒪ ᐊᓈᓇᑯᓗᖓ ᐊᐃᑦᑕᐃᓇᖅ ᐳᕋᐃᔅ, ᑐᙵᓱᑦᑎᐊᖁᒋᕙᕋ. ᐊᒻᒪᓗ ᐸᓐᓂᐊᖅᑑᕐᒥᐅᑕᔅᓴᔭᖅ ᑕᕝᕙᓂ ᐃᓕᓴᕆᒋᓪᓗᒍ 
ᒥᐊᓕ ᕿᓚᕝᕙᖅ, ᑐᙵᓱᑦᑎᐊᕆᑦ. ᐊᒻᒪᓗ ᐊᓂᒻᒪᓪᓕ, ᐊᓂᒻᒪᑕᓕ ᑕᐃᒃᑯᐊ ᑭᒡᒐᖅᑐᖅᑖᒃᑲ ᐃᓚᒋᓪᓗᒍᓪᓗ ᐊᐃᑉᐸᖓ 
ᑭᐊᓕ ᕿᓚᕝᕙᖅ ᓄᐊᕋ ᐅᕙᓃᑦᑐᑯᓘᕋᑖᖅᑑᒐᓗᐊᖅ ᐊᒻᒪ ᒥᐊᓕ ᖄᐱᒃ ᐃᑦᑐᐊᖓᑦ. 
 
ᑕᕝᕙᓃᑦᑐᓕᒫᑦ ᑐᙵᓱᑦᑎᐊᕆᔅᓯ ᐊᔅᓱᐊᓗᒃ ᖁᕕᐊᓇᒃᑲᓂᖅᑐᖅ ᑕᕝᕙᓂ ᐃᓄᖃᖅᑎᓪᓗᒍ, ᐊᒻᒪ ᐱᓕᕆᐊᕆᕙᑦᑕᓯ 
ᖁᔭᒋᒋᕙᒃᑲ ᐊᔅᓱᕈᖃᑦᑕᕐᒥᒐᔅᓯᑦᑕᐅᖅ ᐱᓕᕆᐊᔅᓯᓐᓂᒃ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᖕᒧᑦ. ᐃᖃᓗᐃᑦ ᓂᐊᖁᙴᒧᑦ ᒪᓕᒐᓕᐅᖅᑎ, ᒥᔅᑕ 
ᐸᐅᓗᓯ ᐊᕿᐊᕈᖅ. 
 
ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐃᓕᓴᕆᒍᓐᓇᕋᕕᙵ. ᐅᓪᓛᒃᑰᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ. 
ᐃᑉᐱᓂᕐᓇᓪᓚᑦᑖᕐᒪᑦ ᑕᕝᕗᖓ ᐳᓛᕆᐊᖅᑕᐅᒐᑦᑕ ᐃᓪᓗᓅᕕᑦ ᑕᕝᕙᓂ, ᖁᔭᓐᓇᒦᑦᑎᐊᖅᐸᒃᑲ, ᐱᓗᐊᙳᐊᖅᑐᒥᒃ 
ᓂᐅᕐᕈᓯᒪᔪᑦ ᓄᓇᓕᑦᑕ ᐊᓯᖏᓐᓂᑦ ᐃᑉᐱᒍᓱᑦᑐᔅᓴᐅᒻᒥᔪᑦ ᑐᙵᓇᕐᓂᖏᓐᓂᑦ ᐃᖃᓗᓐᓂᒥᐅᑕᐃᑦ, ᑕᐃᒫ 
ᑐᙵᓇᖃᑦᑕᕐᒪᑕ. 
 
ᐊᒥᓱᐃᑦ ᑕᕝᕙᓃᒻᒪᑕ ᐱᓗᐊᙳᐊᖅᑐᒥᒃ ᐃᓕᓴᕆᒍᒪᕋᑖᕋᒃᑯ ᑖᓐᓇ ᓄᓇᕗᑦ ᑐᙵᕕᒃᑯᑦ ᐊᖓᔪᖅᑳᖓᑕ ᑐᖏᓕᖓ, ᒥᔅᑕ 
ᐹᓪ ᐃᕐᖓᐅᑦ. ᐋᑐᕚᒦᖃᑎᒋᕋᑖᑦᑎᐊᓚᐅᕋᒃᑯ. 
 
>>ᐸᑦᑕᑐᖅᑐᑦ 
 
ᓂᓪᓕᐊᕐᔪᒍᒪᓪᓗᖓ ᐋᑐᕚᒦᖃᑎᒋᕋᑖᑦᑎᐊᓚᐅᕋᒃᑯ ᑖᓐᓇ ᓄᓇᕗᑖᕈᑎᐅᑉ ᐊᖏᕈᑎᖓᓂᑦ ᐊᑎᓕᐅᕆᐊᖅᑐᖅᑐᑕ 
ᐱᙳᖅᑎᑕᐅᓂᐊᓕᖅᑎᓪᓗᒍ, ᑖᓐᓇ ᐊᖓᔪᖅᑳᖓᑕ ᑐᖏᓕᖓ ᐊᔅᓱᕈᓪᓚᑦᑖᖅᓯᒪᒻᒪᑕ ᐅᓪᓗᒥᒻᒧᑦ, ᖁᔭᓐᓇᒦᕈᒪᑦᑎᐊᖅᐸᒋᑦ 
ᑕᕝᕙᓂ ᐃᓪᓗᕐᔪᐊᑦᑎᓐᓂᑦ. ᐊᒻᒪ ᑖᒃᑯᐊ ᐃᓚᑯᓗᑎᑦ ᑕᕝᕙᓃᖃᑕᐅᒥᒻᒪᑕ ᖁᕕᐊᓇᖅᑐᖅ, ᑖᒃᑯᐊᑦᑕᐅᖅ ᑭᒡᒐᖅᑐᖅᑕᒪ 
ᐃᓗᐊᓂ ᔮᑭ ᐳᕋᐃᔅ ᐃᖃᓗᐃᑦ ᓂᐊᖁᙴᒦᖔᖅᓯᒪᔪᑦ, ᐊᒻᒪ ᑐᖏᓕᕆᔭᐅᔪᖅ ᐅᕙᖓ ᑐᓄᐊᓃᑦᑎᐊᖅᑐᓂᑦ. ᑖᒃᑯᐊ 
ᑕᕝᕗᖓ ᑐᙵᓱᖁᑦᑎᐊᕆᕙᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒪᓕᒐᓕᐅᕐᕕᖕᒧᑦ ᑐᙵᓱᒋᑦᑎ. ᐃᓕᓴᖅᓯᓂᖅ ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ. 
ᑲᑎᒪᔾᔪᑎᒃᓴᖅ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᓯᓈᓄᑦ ᒪᓕᒐᓕᐅᖅᑎ, ᒥᔅ ᐳᕉᔅᑐ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 1197 - 6(2): ᐊᑭᓕᒃᓴᖃᕈᓐᓇᐅᑎᑦᑕ ᑭᒡᓕᒋᔭᖏᑕ ᐃᓱᖏᑦ (ᐳᕉᔅᑐ) 
 
ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᙵᓱᒋᑦᑎ ᐃᓘᓐᓇᓯ. ᐅᓄᖅᑐᐊᓘᖕᒪᑕ ᐱᖃᓐᓇᕆᔭᒃᑲᓗ ᑕᐃᒃᑯᐊ ᐊᑎᖏᑦ 
ᑕᐃᔪᓐᓇᖅᑕᐃᓐᓇᕆᑲᓴᖅᑰᖅᑕᒃᑲ ᑕᐃᒫᒃ ᕿᓚᒥᕈᓗᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑏ, ᑖᒃᑯᐊ ᑭᓇᒧᓄᓇ ᑖᓐᓇ ᐊᐱᖅᑯᑎᒋᓂᐊᖅᑕᕋ ᐃᓱᒪᒃᓴᖅᓯᐅᕈᑎᒋᖅᑲᐅᒐᒃᑯ ᐅᓪᓗᒥ, ᐱᔾᔪᑎᖃᖅᑐᖅ ᑕᐃᒃᑯᓄᖓ 
ᒥᓂᔅᑕᖓᓐᓄᑦ ᑮᓇᐅᔭᓕᕆᔨᒃᑯᑦ ᐃᖅᑯᓪᓕᐅᑎᒋᓚᐅᖅᑕᖓᓄᑦ ᐊᒻᒪ ᒥᓂᔅᑕ ᖁᓪᓕᒃᑯᑦ ᐆᒻᒪᖅᑎᓕᕆᔨᒃᑯᖏᓐᓄᑦ ᐃᑉᐸᒃᓴᖅ 

ᐅᖃᐅᓯᕆᓚᐅᖅᑕᖓᓄᑦ. ᐅᖃᖅᑏ, ᑖᒃᑯᐊ ᑮᓇᐅᔭᓕᕆᔨᒃᑯᓐᓄᑦ ᐊᐱᕆᖔᕐᓗᖓ, ᑖᓐᓇ ᖁᑦᑎᓐᓂᖅᐹᖑᒻᒪᑦ ᒥᓂᔅᑕᓄᑦ 
ᖁᓪᓕᒃᑯᓐᓄᑦ ᑲᒪᔪᒧᑦ. 
 
ᖁᕕᐊᓱᓚᐅᖅᑐᖓ ᒥᓂᔅᑕ ᑐᓴᖅᑎᑦᑎᓚᕐᒪᑦ ᐃᑉᐸᒃᓴᖅ ᒫᓐᓇᕋᑖᖑᓚᐅᖅᑐᖅ ᒐᕙᒪᑐᖃᒃᑯᑦ ᐅᖃᐅᓯᕆᓚᐅᖅᑕᖓ 20%-ᒥ 
ᐊᑭᑦᑐᕆᐊᕈᑎᒃᓴᐅᓂᐊᖅᑐᖅ $750-ᒥᓕᐊᓐ ᑮᓇᔭᐅᓂᑦ 1-ᐱᓕᐊᓐ ᑮᓇᐅᔭᓂᑦ ᑐᓂᓯᓂᐊᕐᓕᕐᒪᑕ.  
 
ᑖᒃᑯᐊ ᖃᐅᔨᓴᓕᓚᐅᕋᒃᑯ ᐊᑭᑦᑐᕈᑎ ᐊᖏᖅᑕᐅᓚᐅᖅᓯᒪᔪᖅ ᒐᕙᒪᑐᖃᒃᑯᑦ ᒥᓂᔅᑕᖏᑕ ᕖᕝᕗᐊᓕ 20-ᖑᑎᓪᓗᒍ ᑖᓐᓇ 
ᒥᓂᔅᑕ ᐊᑐᕈᒫᖅᑐᓂᑦ ᑮᓇᐅᔭᖅᑐᕈᑎᒃᓴᓄᑦ ᐅᖃᐅᓯᖃᓚᐅᖅᑎᓪᓗᒍ. 
 
ᑎᑎᕋᖅᑕᐅᓯᒪᓂᐊᕐᒪᑦ ᑖᒃᑯᐊ ᐅᓄᕐᓂ ᑐᒃᓯᕋᓚᐅᖅᑕᖓᓂᒃ ᒥᓂᔅᑕ ᑐᖔᓃᓚᐅᖅᐹᑦ, ᐅᕝᕙᓘᓐᓃᑦ ᐅᓄᕐᓂᕆᔭᖓ 
ᑮᓇᐅᔭᐃᑦ ᑐᓂᔭᐅᓚᐅᖅᑐᑦ ᑐᒃᓯᕋᓚᐅᖅᑕᖏᓐᓂᑦ ᐅᓄᕐᓂᖃᖅᐸᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑮᓇᐅᔭᓕᕆᒃᑯᓐᓄᑦ, ᒥᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓕᑦᑎᐊᖅᐳᖓ ᐊᐱᖅᓱᕐᒪ ᑖᓐᓇ. ᐅᓪᓛᒃᑯᑦ ᐃᓘᓐᓇᓯ 
ᑕᕝᕙᓃᖃᑕᐅᔪᓯ.  
 
ᐅᖃᖅᑏ, ᑐᒃᓯᕋᓚᐅᖅᑕᕗᑦ ᐱᔪᒪᔭᑦᑎᓐᓂᑦ ᐱᑎᑕᐅᒪᐅᖅᑐᒍᑦ, ᐅᖃᖅᑏ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑎ ᐊᐱᖅᑯᑎᓐᓄᑦ. ᒥᔅ ᐳᕉᔅᑐ. 
 
ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᐱᒋᑦᑎᐊᖅᐸᒋ, ᒥᓂᔅᑕ, 
 
ᐅᖃᖅᑏ, ᑖᒃᑯᐊ ᒥᓂᔅᑕ ᑲᒪᔪᖅ ᑖᒃᑯᓄᖓ ᖁᓪᓕᒃᑯᓐᓄᑦ ᐆᒻᒪᖅᑯᑎᓕᕆᔨᒃᑯᓐᓂ ᐃᑉᐸᒃᓴᖅ ᒪᓕᒐᓕᐅᕐᕕᖕᒥᑦ ᐅᖃᓚᐅᕐᒪᑦ 
ᒐᕙᒪᑐᖃᒃᑯᑦ ᑎᒍᓯᖁᓪᓗᒋᑦ ᖁᓪᓕᒃᑯᑦ ᑎᒥᖁᑎᒋᔭᖓᓂᒃ ᐊᑭᓕᒃᓴᑐᖃᖏᓐᓂᒃ ᑖᒃᑯᐊ ᐊᒃᓱᕉᓴᓗᐊᕐᓂᐊᖏᒻᒪᑕ 
ᐊᑭᓕᒃᓴᖏᓐᓄᑦ. 
 
ᐅᖃᖅᑏ, ᑐᓴᒐᒃᓴᖅ ᓴᖅᑭᑕᐅᓚᐅᖅᑐᖅ ᒥᓂᔅᑕᖓᓐᓄᑦ ᑮᓇᐅᔭᖅᑐᕈᑎᒃᓴᓂᑦ ᐅᖃᐅᓯᖃᖅᑎᓪᓗᒋᑦ ᓄᓇᕗᑦ ᒐᕙᒪᒃᑯᖏᑦ 
ᑖᒃᑯᐊ ᐊᑐᖅᑐᐊᖃᑦᑕᕐᒪᑕ ᑕᒪᒃᑯᓂᖓ ᐊᑐᖅᑕᐅᓂᐊᕐᒪᑕ ᐱᓕᕆᔨᕕᖁᑎᒋᔭᖏᓐᓄᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᓐᓄᑦ, 
ᐊᒻᒪᓗ ᐊᓯᖏᓐᓄᑦ ᑎᒥᐅᔪᓄᑦ ᐊᑐᖅᑕᐅᓂᐊᕐᒪᑕ.  
 
ᒥᓂᔅᑕ ᓇᓗᓇᐃᖅᔪᓐᓇᖅᐹ ᓇᓕᐊᒃ ᐱᓕᕆᕕᒃ ᐃᓚᐅᖃᑦᑕᖅᓯᒪᒻᒪᖔᑕ ᒐᕙᒪᑐᖃᒃᑯᑦ ᑎᒍᓯᖔᖁᓪᓗᒋ ᖁᓪᓕᒃᑯᑦ 
ᐊᑭᓕᒃᓴᑐᖃᖏᓐᓂᒃ, ᐊᒻᒪᓗᑦᑕᐅᖅ ᓇᓗᓇᐃᖅᓯᔪᓐᓇᖅᐹ ᖃᓄᐃᑦᑐᓂᒃ ᖃᔅᓯᓂᒃ ᑮᓇᐅᔭᓂᑦ ᐃᓱᒪᒃᓴᖅᓯᐅᕈᑎᖃᕐᒪᖔᑕ 
ᐅᖃᐅᓯᕆᔭᖏᓐᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᒃᑯᐊ ᒥᓂᔅᑕᖓ ᑖᓐᓇ ᑲᒪᔪᖅ ᖁᓪᓕᒃᑯᓐᓄᑦ  
ᐆᒻᒪᖅᑯᑎᓕᕆᔨᒃᑯᓐᓄᑦ ᑖᒃᑯᐊ ᖁᓪᓕᒃᑯᑦ ᖃᐅᔨᒪᔭᒃᑯᓐᓄᑦ ᑮᓇᐅᔭᓕᕆᔨᒃᑯᑦ ᐱᓕᕆᕕᖓᑦ ᑖᒃᑯᓂᖓ 
ᐅᖃᐅᓯᖃᖃᑦᑕᓚᐅᙱᑦᑐᖅ ᑖᔅᓱᒪ ᒥᒃᓵᓄᑦ ᓂᓪᓕᐅᑎᖃᓚᐅᙱᑦᑐᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑐᒡᓕᐊᓂ ᑭᖑᓪᓕᖅᐹᒥᓪᓗ ᐊᐱᖅᑯᑏᑦ, ᒥᔅ ᐳᕉᔅᑐ. 
 
ᐳᕉᔅᑐ: ᖁᔭᓐᓇᒦᒃ, ᐅᖃᖅᑏ. ᑭᐅᓪᓕᖅᐹᖅ ᑖᓐᓇ ᐊᐱᖅᑯᑎᒋᓂᐊᖅᑕᕋ ᒥᓂᔅᑕᒧᑦ ᑕᐃᒪᓕ ᒐᕙᒪᑐᖃᒃᑯᑦ ᐋᒃᑳᖅᐸᑕ 
ᖁᓪᓕᒃᑯᓐᓄᑦ ᐋᒃᑳᖅᐸᑦ? ᑐᒃᓯᕋᖅᑕᖓᓄᑦ ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ ᓇᓗᓇᐃᖅᓯᔪᓐᓇᖅᐸ ᖃᓄᐃᓕᐅᕐᓂᐊᕐᒪᖔᑕ 
ᑕᒪᒃᑯᓄᖓ ᐊᑐᖅᑐᐊᕈᑎᒃᓴᖓ ᐃᓚᖏᓐᓂᒃ ᐊᑭᓕᖅᓰᔾᔪᑎᖃᕈᓐᓇᕐᒪᖔᑕ ᖁᓪᓕᒃᑯᑦ ᐊᑭᓕᒃᓴᑐᖃᖏᓐᓂᒃ. ᖁᔭᓐᓇᒦᒃ. 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᑯᓱᒐᖅ. 
 
ᐊᖓᔪᖅᑳᖅ ᐋᕐᓗᒃ ᑯᓱᒐᖅ: ᖁᔭᓐᓇᒦᒃ, ᐅᖃᖅᑏ. ᐊᑐᖅᑐᐊᕈᓐᓇᕐᓂᕐᒧᑦ ᑭᒡᓕᖓᑦ ᑖᒃᑯᐊ ᐊᖏᖅᑕᐅᓯᒪᓕᕐᒪᑕ 
ᖁᓪᓕᒃᑯᓐᓄᑦ ᐆᒻᒪᖅᑯᑎᓕᕆᔨᒃᑯᓐᓄᑦ ᒫᓐᓇᒧᑦ ᑎᑭᖦᖢᒍ ᑭᓯᐊᓂᓕ ᒫᓐᓇᐅᔪᖅ ᑖᒃᑯᐊ ᐅᖃᐅᓯᕆᓚᐅᙱᓐᓇᑦᑎᒍᑦ 
ᑮᓇᐅᔭᓕᕆᔨᒃᑰᓪᓗᑕ ᖁᓪᓕᒃᑯᓪᓗ ᐅᖃᐅᓯᖃᒃᑲᓐᓂᓚᐅᙱᒻᒪᑕ ᑕᒪᑐᒧᖓ. 
 
ᑮᓇᐅᔭᓕᕆᔨᒃᑯᑦ ᑐᒃᓯᕋᕐᓂᐊᕐᒪᖔᑕ ᐊᑭᑦᑐᕆᐊᕈᓐᓇᕐᓂᐊᕐᒪᖔᑕ ᑖᒃᑯᓄᖓ ᖃᓄᐃᒃᑲᔭᕐᓂᕐᒪᖔᑦ 
ᐅᖃᐅᓯᖃᓗᐊᕈᒪᙱᑦᑐᖓ ᖃᓄᐃᓕᑳᓪᓚᒃᐸᑦ ᑭᓯᐊᓂ ᐅᖃᖃᑎᒌᓚᐅᕐᓗᑎᒃ ᑕᐃᔅᓱᒪᓂᐅᓕᖅᐸᑦ ᐅᖃᐅᓯᕆᓛᖅᐸᕋ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ ᖃᐃᕐᓂᖅ. 
 
ᐊᐱᖅᑯᑦ 1198 - 6(2): ᐃᓱᒪᓕᕆᔨ ᓴᓇᔨᐅᔪᖅ ᐃᒡᓗᓕᖕᒥᑦ ᒥᒃᓵᓄᑦ (ᖃᐃᕐᓂᖅ) 
 
ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᑦ ᐊᒥᑦᑐᕐᒥᐅᑦ, ᓄᓇᕗᒻᒥᐅᓪᓗ. ᐅᖃᖅᑎᑦᑎᔨ, ᐊᐱᖅᑯᑎᒋᔪᒪᖅᑲᐅᔭᕋᑦᑕᐅᖅ 
ᐋᓐᓂᐊᖃᖅᑕᐃᓕᓕᕆᔨᒃᑯᑦ ᒥᓂᔅᑕᖓᓄᑦ ᑐᕌᕐᓂᐊᖅᑐᖅ. 
 
ᑖᓐᓇ ᐱᔾᔪᑎᒋᓪᓗᒍ ᐃᓱᒪᒃᑯᑦ ᖃᐃᔨᓴᕐᓂᐅᖃᑦᑕᖅᑐᖅ ᑕᒫᓂ. ᐅᖃᖅᑎ, ᓂᓪᓕᕈᑎᒋᒃᑲᓐᓂᓛᖅᐸᕋ ᐃᓚᙵᕐᒥᒐᑦᑖᓯᑦ 
ᑕᒃᐹᓂ ᐊᒥᑦᑐᕐᒥᐅᑎᒍᑦ. ᑕᐃᒪ ᑕᕝᕙᓂ ᒥᓂᔅᑕ ᐅᖃᓪᓚᓚᐅᖅᑎᓪᓗᒍ ᑕᒪᒃᑯᐊ ᖃᐅᔨᓴᖅᑕᐅᓂᖃᖃᑦᑕᕐᓂᐊᓕᖅᑎᓪᓗᒋᑦ 
ᖃᓄᖅ ᑕᒪᓐᓇ ᐃᓱᒪᒃᑯᑦ ᐊᒃᓱᕈᓗᐊᖃᑦᑕᕐᓂᖅ ᒥᓂᔅᑕ ᓇᓗᓇᐃᓚᐅᕐᒪᑦ ᑕᒪᒃᑯᐊᒎᖅ ᐃᓱᒪᖏᑦᑎᒍᑦ ᐊᒃᓱᕈᖅᑎᓪᓗᒋ ᐊᒻᒪ 
ᑕᒪᓐᓇ ᐃᓱᒪᑎᓪᓗᒋᑦ ᐃᒻᒥᓃᕐᓂᕐᒥᒃ ᑕᒪᒃᑯᐊ ᐃᓕᓴᕆᔭᐅᑦᑎᐊᕐᒪᑕ ᐊᒻᒪ ᐃᑲᔪᖅᓱᖅᑕᐅᑦᑎᐊᕈᓐᓇᕐᒪᑕ ᑕᕝᕙᓂ. 
 
ᑖᓐᓇᓗᒎᖅ ᑖᓐᓇ ᐱᒻᒪᕆᐅᒐᓗᐊᕆᓪᓗᓂ ᑕᒪᒃᑯᐊ ᐃᖅᑲᓇᐃᔭᖅᑎᐅᖃᑦᑕᖅᑐᐃᑦ ᑕᒫᓂ ᐅᑭᐅᖅᓯᐅᑎᑦᑎᓐᓂᒃ 
ᐱᓕᕆᔾᔪᑎᓂᒃ, ᐋᖅᑭᐅᒪᔾᔪᑎᓂᒃ ᑲᒪᑎᓪᓗᑕ, ᒥᓂᔅᑕᖃᐃ ᓇᓗᓇᐃᔭᕈᓐᓇᖅᑐᖅ ᑕᕝᕗᖓ ᐃᒡᓗᕐᔪᐊᕐᒧᑦ 
ᐃᖅᑲᓇᐃᔭᖅᑎᑕᖃᕐᒪᖔᑦ ᑕᒪᒃᑯᓂᖓ ᐃᓱᒪᖏᑦᑎᒍᑦ ᐊᒃᓱᕈᖃᑦᑕᖅᑐᓄᑦ ᑕᒃᐹᓂ ᐃᒡᓗᓕᖕᒥᓗ ᓴᓂᕋᔭᖕᒥᓗ ᐱᑕᖃᕈᓂ 
ᓇᓗᓇᐃᖅᓯᔪᓐᓇᖅᐸ ᑕᕝᕗᖓ ᐃᒡᓗᕐᔪᐊᕐᒧᑦ. ᑕᒪᒃᑯᐊ ᐃᖅᑲᓇᐃᔭᖅᑎᐅᕙᒃᑐᐃᑦ ᐊᒻᒪ ᐱᔨᑦᑎᕋᖅᑎᐅᕙᒃᑐᐃᑦ ᑕᒪᒃᑯᓂᖓ 
ᓄᓇᕗᒻᒥᐅᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 
 
ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓈᖅᖢᒍᓗ ᒪᓕᒐᓕᐅᖅᑎ ᐊᐱᖅᓲᑎᖃᕐᒪᑦ ᑕᒪᑐᒥᖓ ᐊᒻᒪ 
ᐃᓚᙶᕐᓂᑰᕌᓂᓵᖅᑐᓂᒃ ᐅᖃᐅᓯᖃᕐᒪᑦ, ᐃᒃᐱᒋᖃᑎᒋᖦᖢᒋᑦ ᐊᒃᑐᖅᑕᐅᓯᒪᔪᑦ.  
 
ᐅᖃᖅᑎᑦᓯᔩ, ᓴᓂᕋᔭᖕᒥ ᒫᓐᓇ ᐱᓕᕆᔨᖃᖅᑐᒍ ᒪᕐᕉᖕᓂᒃ, ᐃᓚᖓ (ᑐᓵᔨᑎᒎᓕᖅᑐᖅ) ᓴᓂᕋᔭᒃ ᐱᔾᔪᑎᒋᓪᓗᒍ ᐊᑕᐅᓯᕐᒥᒃ 
ᐃᓱᒪᓕᕆᔨᒥᒃ ᑕᐃᑲᓃᑦᑐᖃᖅᑐᖅ ᐊᒻᒪᓗ ᐊᑕᐅᓯᖅ ᖁᕝᕙᓯᖕᓂᖅᓴᒥᒃ ᐃᖅᑲᓇᐃᔮᓕᒃ ᐃᒡᓗᓕᒃ ᐃᖅᑲᓇᐃᔭᐃᓐᓇᖅᑐᒥᒃ 
ᐃᓱᒪᓕᕆᑕᖃᙱᑦᑐᖅ. ᐊᒻᒪ ᑕᐃᒪᓐᓇ ᐱᓕᕆᔨᖃᙱᒃᑭᓪᓗᒋᑦ ᐃᓱᒪᓕᕆᔨᒥᒃ ᐃᖅᑲᓇᐃᔭᑲᐃᓐᓇᖅᑐᒥᒃ 
ᑕᐃᑲᓃᑎᑦᑎᑲᐃᓐᓇᓲᖑᔪᒍᑦ ᐊᒻᒪᓗ ᑕᓚᕖᓴᒃᑯᑦ ᑕᑯᒃᓴᐅᓪᓗᑎᒃ ᐃᑲᔪᖃᑦᑕᖅᑐᖅ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᖃᐃᕐᓂᖅ. 
 
ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ ᓇᐃᓴᐅᑎᒥᒃ ᖃᐃᑦᑎᒐᕕᑦ. ᐃᒡᓗᓕᖕᒧᑦ ᓵᖓᓚᐅᕐᓗᒃ ᒥᓂᔅᑕ. ᑖᒃᑯᐊ 
ᑕᐃᒪ ᐊᒃᓱᕈᖃᑦᑕᕐᒥᖕᒪᑕ ᑕᒃᐱᑲᓂ ᑭᒡᒐᖅᑐᕐᕕᒋᔭᓐᓂᑦᑕᐅᖅ, ᑭᓱᒧᒃᑭᐊᕐᖓᐃ ᑖᓐᓇ ᐅᖃᕋᑖᖅᑕᐃᑦ ᑖᒃᑯᐊ 
ᐃᖅᑲᓇᐃᔭᖅᑐᐃᑦ ᑕᒃᐹᓂ ᐱᑕᖃᙱᓚᖅ ᐱᔨᑦᑎᕋᖅᑎᐅᖃᑦᑕᖅᑐᐃᑦ, ᐅᖃᕋᑖᕆᓪᓗᑎᓪᓗ ᖃᕆᑕᐅᔭᑎᒍᑦ 
ᑲᒪᒋᔭᐅᖃᑦᑕᕐᖓᑦ. ᑭᓱᒧᑦ ᐱᔾᔪᑎᖃᖅᖢᓯ?  
 
ᐃᓂᑭᓗᐊᕐᓂᕐᒧᑦ? ᑎᑎᕋᕐᕕᖃᙱᓂᕐᒧᑦ? ᐃᖅᑲᓇᐃᔮᒃᓴᖅ ᑖᓐᓇ ᐳᖅᑐᓗᐊᕐᒪᑦ ᐸᐃᑉᐹᖃᕆᐊᖃᕐᒪ ᐃᓕᓐᓂᐊᕐᕕᖕᒥᑦ 
ᐱᐊᓂᒃᓯ? ᑭᓱᒧᒃᑭᐊᕐᖓᐃ ᓇᓗᓇᐃᔭᓚᐅᕐᓕ ᑕᕝᕗᖓ ᒥᓂᔅᑕ ᑭᓱᒧᑦ ᐱᔨᑦᑎᕋᖅᑕᐅᔾᔪᑎᒃᓴᕗᑦ ᑕᒪᓐᓇ ᐃᓱᒪᓕᕆᓂᕐᒧᑦ 
ᐊᒃᓱᕈᕐᓇᖃᑦᑕᖅᑎᓪᓗᓂ ᓇᓗᓇᐃᖅᓯᓚᐅᕐᓕᑐᕐᖑᓇ ᐃᒡᓗᕐᔪᐊᖅᑎᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 
 
ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒫ’ᓈᖅᖢᒍᓗ ᐊᐱᖅᓱᖅᑐᖅ. ᑕᒪᒃᑯᐊ ᖃᓄᖅᑑᕈᑎᒋᓂᓗᐃᓐᓇᕋᑉᑎᒍᑦ 
ᑐᓗᖅᑕᕈᑕᐅᑦᑕᖅᑐᑦ ᐱᐅᓂᖅᓴᒧᑦ ᑐᕌᕈᑕᐅᔪ’ᒪᑦ ᑕᐃᒪᐅᖏᓐᓇᖅᖢᓂ ᐱᓕᕆᖃᖅᖢᓂ. 
 
(ᑐᓵᔨᑎᒍᑦ): ᑕᐃᒃᑯᐊ ᖁᕙᓯᖕᓂᖅᓴᒥᑦ ᐃᖅᑲᓇᐃᔭᖅᑏᑦ ᐃᒡᓗᓕᖕᒥ ᑕᐃᒪᓐᓇ ᐊᐳᖅᑕᐅᑎᒋᓂᖅᐹᕗᑦ ᑎᑎᕋᕐᕕᖃᙱᓐᓂᖅ. 
ᐊᒻᒪ ᑕᐃᒪᙵᓕᒫᖅ ᕿᓂᖅᑐᒍᑦ ᑕᐃᒃᑯᐊ ᐃᖅᑲᓇᐃᔭᕐᕕᒃᓴᖓᓐᓂᒃ ᐃᓐᓄᑦᑕᐅᔪᓐᓇᖁᓪᓗᒋᓪᓗ ᑕᐃᒃᑯᐊ ᐃᖅᑲᓇᐃᔮᑦ. 
ᐃᖅᑲᓇᐃᔭᖅᑎᖃᕐᒥᔪᒍᑦ ᐃᒡᓗᓕᖕᒥᐅᑦ ᕼᐋᒻᒪᓚᒃᑯᖏᓐᓂᒃ ᐅᖃᓪᓚᖃᑎᖃᖅᑐᑦ ᑎᑎᖃᕐᕕᑦᑕᖃᕐᒪᖔᑦ.  
 
ᑕᐃᒃᑯᐊ ᐃᖅᑲᓇᐃᔮᑦ ᐱᓪᓗᒋᑦ ᑖᓐᓇ ᐊᐱᖅᑯᑎᑦᑎᐊᕙᒃ, ᐊᐳᖅᑕᐅᑏᑦ ᑕᐃᒃᑯᐊ ᐃᖅᑲᓇᐃᔭᖅᑎᑖᕐᓂᕐᒧᑦ 
ᐱᓇᐃᓗᑕᐅᖃᑦᑕᖅᑐᑦ ᐅᑯᐊ ᓇᓗᓇᐃᕐᓗᒋ ᐊᑲᐅᙱᓂᖅᐹᑦ. ᐃᖅᑲᓇᐃᔭᖅᑏᑦ ᐃᒡᓗᖁᑎᖃᙱᓐᓂᖅ ᑕᐃᒪᓐᓇ 
ᐃᓐᓄᐃᔪᓐᓇᐃᓕᖃᑦᑕᖅᑐᑦ ᐊᒻᒪᓗ ᐋᓐᓂᐊᓯᐅᖅᑏᑦ ᒫᓐᓇ ᐃᖅᑲᓇᐃᔮᑦ ᑕᖅᑲᐅᙵᕈᓐᓇᙱᑦᑕᕗᑦ ᐃᒡᓗᖃᙱᓐᓂᖅ 
ᐱᔾᔪᑎᒋᓪᓗᒍ.  
 
ᑕᖃᓯᒪᓗᐊᖅᑐᑦ ᐃᖅᑲᓇᐃᔭᕐᕕᖓᓐᓂᒃ ᐊᑲᐅᙱᓕᐅᕈᑎᖃᕐᓂᖅ ᑕᒪᓐᓇᑦᑕᐅᖅ ᐊᐳᖅᑕᐅᑎᒋᖃᑦᑕᖅᑕᕗᑦ ᐃᓱᒪᓕᕆᔩᑦ 
ᐱᔾᔪᑎᒋᓪᓗᒋ, ᑕᐃᒪᓐᓇ ᐱᔪᒥᒃᓲᑎᒃᑲᓐᓂᕐᓂᑦ ᐃᓕᓯᖃᑦᑕᖅᑐᒍᑦ ᐃᖅᑲᓇᐃᔭᖅᑎᒌᓐᓇᕈᒪᓪᓗᒍ. ᐊᒻᒪᓗ ᐱᓕᕆᕝᕕᖃᕐᓂᖅ 
ᑕᒪᓐᓇ ᐊᑲᐅᙱᓕᐅᕈᑎᒋᖃᑦᑕᖅᑕᕗᑦ ᐅᐊᑦᑎᔨᓂᑦ ᑕᐃᒪᓐᓇ ᐊᒃᓱᕉᑎᖃᖅᐳᒍᑦ ᑕᐃᒃᑯᐊ ᐃᖅᑲᓇᐃᔭᕐᕕᖓ 
ᐊᑦᑕᓇᔾᔭᐃᖅᓯᒪᖁᓪᓗᒍ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ ᐃᓚᒋᐊᕈᑏᑦ, ᒥᔅᑕ ᖃᐃᕐᓂᖅ. 
 
ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᒥᓂᔅᑕ ᓇᓗᓇᐃᔭᐃᒻᒪᑦ.  
 
ᑕᒪᓐᓇᐃᓛᒃ ᑎᑎᕋᕐᕕᑭᒃᓴᓗᐊᕐᓂᖅ ᑕᑉᐹᓂ ᐊᑐᐃᓐᓇᐅᔭᕋᑦᑎᒍ ᐃᓂᒃᓴᑭᓗᐊᕐᓂᕐᓗ ᑖᒃᑯᐊ ᐊᒥᖅᑐᕐᒥᐅᑎᒍᑦ ᑕᕝᕙ 
ᐊᒃᓱᕈᖃᑦᑕᓗᐊᖅᑎᓪᓗᑕ ᑭᓯᐊᓂ ᑖᒃᑯᐊ ᐊᔪᙱᒋᓂᖅᐹᕆᖃᑕᐅᖕᒥᔭᒃᑲ ᐊᒥᑦᑐᕐᒥᐅᑦ ᕿᓄᐃᓵᒃᑲᓂᐅᖏᑦ ᐱᔾᔪᑎᒋᓪᓗᒋᑦ. 
ᑕᐃᒪᓗᖃᐃ ᒥᓂᔅᑕ, ᑕᕝᕙᓂ ᓇᓗᓇᐃᔭᐅᑎᖏᓐᓂᑦ ᐅᖃᓚᐅᖅᑎᓪᓗᒍ ᑕᒪᒃᑯᐊ ᐱᔨᑦᑎᕋᖅᑕᐅᓂᖅᐳᑦ ᑕᒫᓂ ᓄᓇᕗᒻᒥ, 
ᑕᑯᓗᒍ ᓄᓇᕗᒻᒥ.  
 
ᑕᐃᒪᓕ ᐃᒡᓗᓕᑦᑕᐅᖅ ᑕᑯᔭᐅᔭᕆᐊᖃᕐᒥᖕᒪᑦ ᐊᒃᓱᕈᖃᑦᑕᖅᑐᐃᑦ, ᑕᐃᒪᖃᐃ ᒥᓂᔅᑕ ᑖᓐᓇ ᐅᑭᐅᖅᓯᐅᑎᕗᑦ 
ᐱᐊᓂᒃᓯᒪᓕᖅᑎᓪᓗᓂ ᒥᓂᔅᑕ ᐳᓛᕆᐊᖃᑎᒋᔪᒪᖤᕋᓗᐊᖅᐸᕋ ᐊᖏᕈᓐᓇᕈᓂᖓ, ᑖᓐᓇ ᐱᔾᔪᑎᒋᓪᓗᒍ ᐊᒃᓱᕉᑎᒋᖃᑦᑕᖅᑕᕗᑦ 
ᐊᒻᒪ ᓇᓗᓇᖅᓯᔾᔪᑎᒋᓵᖅᑕᖓ, ᐊᒻᒪ ᐊᑦᑕᕐᓇᖅᑐᒦᑦᑕᕆᐊᖃᙱᑎᓪᓗᒋᑦ. ᑕᐃᒪᓐᓇ ᐊᖏᕈᓐᓇᖅᐹᖓ ᑕᑉᐸᐅᖓ 
ᑲᑎᒪᓂᖅᐳᑦ ᐱᐊᓂᒃᓯᒪᓕᖅᑎᓪᓗᓂ ᓇᓗᓇᐃᕐᓗᓂ ᑕᕝᕗᖓ ᐊᖏᕐᓗᓂᖓ ᑕᑉᐸᐅᖓ ᑕᑯᔭᖅᑐᕐᓗᓂ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 
 
ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒫ’ᓈᖅᖢᒍᓗ ᒪᓕᒐᓕᐅᖅᑎ. ᐄ’, ᐊᖏᖅᐳᖓ, ᐅᓪᓗᕐᓂᒃ ᓈᒻᒪᓈᖅᓯᒪᔪᓂᒃ 
ᐱᓕᕆᖃᑎᒋᓂᐊᖅᖢᒍ ᓇᓗᓇᐃᖅᓯᔫᑉᓗᐊᕐᓂᐊᕋᑉᑕ. 
 
ᐃᓱᒪᓕᕆᓂᕐᒧᑦ ᐃᑲᔪᖅᑎᐅᑦᑕᖅᑐᓗᑦᑖᑦ ᒪ’ᓇᕈᐊᖅᖢᒋᑦ, ᖁᔭᓐᓇᒦᕈᐊᖅᖢᒋᑦ, ᐅᖁᒪᐃᑦᑐᒥᒃ ᑎᒍᒥᐊᑦᑕ’ᒪᑕ 
ᓄᓇᕗᒻᒥᐅᑕᐅᖃᑎᒥᓐᓂᒃ ᐃᑲᔪᕈᐊᖅᖢᑎᒃ ᐅᑉᓗᑕᒫᖅ ᐱᓕᕇᓐᓇᐅᔭᖅᑐᑦ ᑕᐃᒪ ᐊᔪᙱᑦᑐᒋᑉᓗᒋᑦ. ᒪ’ᓇ, ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅ ᓄᑕᕋᖅ. 
 



ᐊᐃᑉᐹ, ᒫᔾᔨ 11, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 1199 - 6(2): ᑕᐃᒪᐃᓐᓅᖓᔪᖅ ᐆᒻᒪᖅᑯᑎᓄᑦ ᐊᑭᓕᐅᑕᐅᓲᖅ (ᓄᑕᕋᖅ) 
 
ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᓱᕐᓂᐊᕐᒥᔭᕋ, (ᑐᓵᔨᑎᒎᓕᖅᑐᖅ) ᖁᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ 
ᒥᓂᔅᑕᖓᓐᓄᑦ ᑐᕌᖅᑎᑕᕋ, ᐊᒻᒪᓗ ᐊᑭᓕᖅᓲᑏᑦ ᐋᖅᑭᒃᓱᖅᑕᐅᓯᒪᓂᖏᑦ ᐊᐱᖅᑯᑎᒋᔪᒪᓪᓗᒍ. 
 
ᑖᓐᓇ ᒥᓂᔅᑕ ᐃᖅᑲᐅᒪᔪᒃᓴᐅᕗᖅ, ᑖᒃᑯᐊ ᑯᐊᐳᕇᓴᒃᑯᑦ ᑏᓰᕝᕙ 18, 2024-ᒥ ᓇᓗᓇᐃᖅᓯᓚᐅᖅᓯᒪᖕᒪᑕ 
ᑐᓐᓂᖅᑯᑎᖃᕐᓂᕋᖅᖢᑎᒃ ᐊᑭᒃᓴᑦ ᑐᒃᓯᕋᐅᑎᖏᓐᓂᑦ, ᒥᓂᔅᑕ ᐊᒻᒪᓗ ᐅᖃᖅᓯᒪᓪᓗᓂ ᐆᒻᒪᖅᑯᑏᑦ ᐊᑭᖏᑦ 
ᐊᓯᔾᔨᖅᑕᐅᓂᐊᕐᓂᕋᖅᖢᑎᒃ ᐊᑐᓯᒋᐊᕐᓗᒍ ᐄᐳᓘ 1, 2025-ᒥ. 
 
ᒫᑦᓯ ᐊᑯᓐᓂᖅᓱᓕᖅᑐᖅ. ᖃᖓ ᑕᐃᒃᑯᐊ ᐊᑭᓕᖅᓱᖃᑦᑕᖅᑕᑦᑕ ᐊᑭᖏᑦ ᐊᓯᔾᔨᕐᓂᐊᖅᐸᑦ ᐱᓇᓱᐊᕈᓰᑦ ᖃᔅᓰᓐᓇᐅᓕᕐᒪᑕ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᒃᑯᑦ ᐆᒻᒪᖅᑎᓕᕆᔨᒃᑯᑦ ᑯᐊᐳᕇᓴᖓᓄᑦ, ᒥᔅᑕ ᒪᐃᓐ. 
 
ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒫ’ᓈᖅᖢᒍᓗ ᒪᓕᒐᓕᐅᖅᑎ ᐊᐱᖅᑯᑎᖃᕐᒪᑦ. (ᑐᓵᔨᑎᒎᓕᖅᑐᖅ) ᐅᖃᖅᑏ, 
ᑕᐃᒃᑯᐊ ᐆᒻᒪᖅᑯᑎᓄᑦ ᐊᑭᓕᐅᑎᒋᖃᑦᑕᖅᑕᕗᑦ ᓱᓕ ᒫᓐᓇ ᕿᒥᕐᕈᓇᑦᑕᕗᑦ ᐆᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ ᑎᒥᖁᑎᖏᑦ 
ᐱᖃᑎᒋᓪᓗᒋᑦ, ᐊᒻᒪᓗ ᐅᓂᒃᑳᑦ ᑖᒃᑯᓇᙵᑦ ᐄᐳᓗ 30-ᖑᓚᐅᖅᑎᓐᓇᒍ ᑕᐃᒃᑯᐊ ᕿᒥᕐᕈᓇᓂᖓᑦᑕ ᐅᓂᒃᑳᖏᑦ 
ᐱᓂᐊᖅᑕᕗᑦ. 
 
ᐅᖃᖅᑏᑦ, ᐊᒻᒪ ᑖᓐᓇᐅᖅᑲᐅᒻᒥᑎᓪᓗᒍ ᖁᓪᓕᒃᑯᑦ ᒪᑯᓄᖓ ᐊᐅᓚᔾᔪᑎᓄᑦ ᐊᑭᓕᖅᓱᐃᖃᑦᑕᕐᒪᑕ. ᑖᒃᑯᐊ 
ᐃᓱᒪᒋᖃᓯᐅᑎᒋᔭᕆᐊᖃᖅᑕᕗᑦ ᐊᒻᒪᓗ ᑮᓇᔭᐅᖅᑖᖅᑎᖃᑦᑕᖏᓐᓇᑦᑎᒃᑯᑦ ᑕᐃᒃᑯᐊ ᐆᒻᒪᖅᑯᑎᖏᑦ ᐊᑐᖅᑐᑦ ᐊᑭᓕᐅᑎᖏᑦ 
ᑕᕝᕙ ᐊᑐᖃᑦᑕᖅᑕᐸᕗᑦ ᐊᐅᓚᔾᔪᑎᓄᑦ ᑕᒪᒃᑯᓄᖓᓗ ᐊᓯᖏᓐᓄᑦ. ᑕᐃᒪᐃᓐᓂᖓᓄᑦ ᐊᓯᔾᔨᖅᓯᔪᒪᔪᒍᑦ. ᒪ’ᓇ 
ᐅᖃᖅᑎᑦᓯᔩ. 
 
ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎᓐᓄᑦ, ᒥᔅ ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᒥᓂᔅᑕ. ᐅᖃᖅᑏ, ᓇᓗᔪᖓ ᖁᓪᓕᒃᑯᑦ ᑖᒃᑯᐊ ᑐᒃᓯᕋᐅᑎᖏᑦ 
ᐊᑭᑦᑐᕆᐊᕐᓂᐊᕐᒪᑕ ᒥᓂᔅᑕᒧᑦ ᑐᓐᓂᖅᑯᑎᖃᓚᐅᙱᑎᓪᓗᒋᑦ ᐊᑭᒃᓴᖏᓐᓂᒃ. ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ 
ᐆᒻᒪᖅᑯᑎᓄᑦ ᐊᑭᓕᖅᓲᑏᑦ ᐊᖏᖅᑕᐅᓚᐅᕐᒪᖔᖏᑦ ᑲᑎᒪᔨᖏᓐᓄᑦ ᑐᓐᓂᖅᑯᑕᐅᓚᐅᙱᑎᓪᓗᒍ ᑕᐃᒃᑯᐊ ᑐᒃᓯᕌᕆᔭᖏᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓄᑦ, ᒥᔅᑕ ᒪᐃᓐ. 
 
ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᑕᐃᒃᑯᐊ ᖁᓪᓕᒃᑯᑦ ᑲᑎᒪᔨᖏᑦ ᐊᒃᓱᐊᓗᒃ ᐱᕐᔪᐊᕐᒥᑦ 
ᐃᖅᑲᓇᐃᔮᖃᕐᒪᑕ. ᑐᙵᕕᒋᔭᐅᖃᑦᑕᕐᒪ ᓇᐅᑦᑎᖅᓱᖅᑎᒋᔭᐅᓪᓗᑎᓪᓗ, ᐊᐅᓚᑦᑎᒡᓗ ᖁᓪᓕᒃᑯᓐᓂᒃ. ᐃᓗᓕᑯᓘᔭᖏᓐᓂᒃ 
ᐃᓱᒫᓘᑎᖏᓐᓂᒃ ᑖᒃᑯᐊ ᑲᒪᒋᔭᖃᖃᑦᑕᖅᑐᑦ ᑲᑎᒪᔩᑦ, ᑲᑎᒪᔨᕋᓛᑯᓗᖃᐅᖅᖢᑎᒡᓗ ᐱᓕᕆᔨᓂᒃ. 
 
ᑖᒃᑯᐊ ᐆᒻᒪᖅᑯᑎᓄᑦ ᐊᑮᑦ ᐊᖏᖅᑕᐅᓚᐅᖅᑐᑦ ᑲᑎᒪᔨᖏᓐᓄᑦ. ᐊᒻᒪ ᖃᐅᔨᒪᔨᑕᕐᓂᒃ ᐃᑲᔪᖅᑎᒋᔭᑦᑎᓐᓂᒃ ᑕᒪᓐᓇ 
ᐊᑐᖅᑎᓪᓗᒍ, ᐄ’, ᑲᑎᒪᔩᑦ ᑖᒃᑯᓂᖓ ᐊᑭᑦᑐᕆᐊᕈᑎᓂᒃ ᐊᖏᖅᓯᓚᐅᖅᑐᑦ ᑐᓐᓂᖁᑎᓚᐅᙱᓐᓂᖏᓐᓂᒃ ᐅᓂᒃᑳᓂᒃ 
ᐅᕙᓐᓄᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ ᐃᓚᒋᐊᕈᑎ, ᒥᔅ ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ ᒥᓂᔅᑕ, ᑭᐅᒻᒪᑦ. ᐅᖃᖅᑏ, ᐃᓱᒫᓘᑎᒋᒐᒃᑯ ᑖᓐᓇ 
ᐊᑭᑦᑐᕆᐊᕐᓂᐅᓂᐊᖅᑐᖅ ᐊᑦᑐᐃᓂᖃᕐᓂᐊᖅᖢᓂᓗ ᒥᑦᑎᒪᑕᓕᖕᒥᐅᓂᑦ, ᐱᓗᐊᕐᓗᒍ ᐃᖕᓇᐃᑦ ᓇᖕᒥᓂᖅ ᐃᒡᓗᓖᑦ. 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦ ᓇᓗᓇᐃᖅᓯᒻᒪᑕ ᐃᒪᐃᓕᓚᐅᖅᓯᒪᔪᑦ “ᐅᑯᐊ ᐊᑭᑦᑐᕆᐊᖅᑐᑦ ᓄᑕᐅᔪᓐᓃᖅᐸᓪᓕᐊᖕᒪᑕ 
ᐊᓯᔾᔨᖅᑕᐅᔭᕆᐊᖃᖅᖢᑎᒡᓗ ᐆᒻᒪᖅᑯᓯᐅᕐᕖᑦ ᐱᑐᖃᐅᕙᓪᓕᐊᓕᕐᒪᑕ.” 
 
ᐊᒻᒪᓗ ᐅᖃᖅᑏ, ᐃᑉᐸᒃᓴᖅ ᒪᓕᒐᓕᐅᖅᑏᑦ ᑲᑎᒪᕐᔪᐊᖅᑎᓪᓗᒋᑦ ᒥᓂᔅᑕ ᓇᓗᓇᐃᖅᓯᓚᐅᖅᓯᒪᔪᑦ ᑕᐃᒃᑯᐊ ᖁᓪᓕᒃᑯᑦ 
ᐊᑭᓕᒃᓴᑐᖃᖏᑦ “ᑲᓇᑕᐅᑉ ᒐᕙᒪᒃᑯᖏᓐᓄᑦ ᑐᓐᓂᖅᑯᑎᒋᓪᓗᒋᑦ ᐊᒃᓱᕉᓴᓗᐊᓕᕐᒪᑕ ᑮᓇᐅᔭᖅᑎᒍᑦ.” 
 
ᐅᓇ ᐊᐱᖅᑯᑎᒋᔭᕋ ᒥᓂᔅᑕᒧᑦ: ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᑦ ᒥᓂᔅᑕᐅᑉ ᑐᒃᓯᕌᖏᓐᓂᑦ ᐊᖏᖅᐸᑕ, ᖃᓄᖅ 
ᐊᑦᑐᐃᓂᖃᕐᓂᐊᖅᐸ ᖁᓪᓕᒃᑯᑦ ᑮᓇᐅᔭᓕᐅᕈᑎᒋᔭᕆᐊᖃᖅᑕᖏᓐᓂᒃ ᐊᒻᒪᓗ ᐊᑭᑦᑐᕆᐊᕐᓂᕆᔪᒪᔭᖏᓐᓂᒃ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓄᑦ, ᒥᔅᑕ ᒪᐃᓐ. 
 
ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᖕᒪᒍ.  
ᑕᒪᓐᓇ ᐃᓱᒪᒃᓴᖅᓯᐅᕈᑎᒃᓴᑦᑎᐊᕙᒃ ᑕᐃᒃᑯᐊ ᐊᑭᓕᑦᓴᑐᖃᐃᑦ ᐱᓪᓗᒋᑦ.   
 
ᐊᕐᕌᒍᓄᑦ ᐊᑕᐅᓯᐅᖏᑦᑐᓄᑦ ᐊᑭᑦᑐᐸᓪᓕᐊᔪᓄᑦ ᐊᒃᑐᖅᑕᐅᓯᒪᓪᓚᕆᒃᑲᑦᑕ, ᐅᖅᓱᐊᓗᐃᑦ ᓲᕐᓗ ᑕᑯᓐᓇᖅᖢᑎᒃᑯ, 
ᐃᓚᒃᓴᐃᑦ ᐊᒻᒪᓗ ᐱᔨᑦᑎᕐᓂᕐᒧᑦ ᑳᓐᑐᕌᒃ. ᑕᐃᒃᑯᐊᓗ ᐊᑭᓕᑦᓴᑐᖃᐃᑦ ᑕᒪᓐᓇ ᐊᑭᑦᑐᖅᐸᓪᓕᐊᑐᐃᓐᓇᓕᕐᒥᒻᒪᑦ 
ᑭᑐᕐᖏᐅᓂᒃᑯᑦ. ᑕᐃᓐᓇ ᑐᓐᓂᖅᑯᑕᐅᑉᐸᑦ ᐊᑭᓕᒃᓴᑐᖃᖅ ᑲᓇᑕᐅ ᒐᕙᒪᒃᑯᖏᓐᓄᑦ, ᑮᓇᐅᔭᐃᔭᐅᑎᒋᔭᕗᑦ 
ᕿᑐᕐᖏᐅᓂᕐᓄᑦ ᒥᒃᖠᒃᑲᓐᓂᕋᔭᖅᑐᖅ. ᑕᐃᒪᐃᓕᖓᑉᐸᑦ ᐊᐅᓚᔾᔪᑏᑦ ᑮᓇᐅᔭᖅᑐᕈᑎᖏᑦ ᒥᑭᓐᓂᖅᓴᐅᓕᕐᓗᑎᒃ.  
 
ᑖᓐᓇ ᐊᑭᑦᑐᕆᐊᕐᓂᖅ ᐊᑐᖅᐸᓪᓕᐊᕗᖅ ᐊᒻᒪᓗ ᐊᑦᑐᐃᓂᖃᕐᓃᑦ, ᐱᑕᖃᖅᐹᑦ, ᑲᒪᒋᓇᔭᖅᑕᕗᑦ ᓴᖅᑭᖅᐸᑕ. ᐃᒻᒪᖄ, 
ᐅᖃᒡᓚᖃᑎᒋᓗᒋᑦ ᑕᐃᒃᑯᐊ ᑲᓇᑕᐅ ᒐᕙᒪᒃᑯᖏᓐᓄᑦ ᑭᒡᒐᖅᑐᐃᔨᒋᔭᐅᖃᑦᑕᖅᑐᑦ, ᐊᒻᒪᓗ ᑖᓐᓇ ᐊᑭᓕᒃᓴᑐᖃᖅ 
ᑕᐃᒃᑯᓄᖓ ᑲᓇᑕᐅ ᒐᕙᒪᒃᑯᖏᓐᓄᑦ ᐅᖃᐅᓯᕆᓯᒪᓕᕇᖅᑕᕗᑦ. ᑭᔅᒐᖅᑐᕋᑦᑎᒃᑯᑦ ᓄᓇᕗᒻᒥᐅᑦ, ᐊᒻᒪᓗ ᖁᓪᓕᒃᑯᑦ 
ᑕᒪᒃᑯᓄᖓ ᐃᑲᔫᑎᒃᓴᓂᑦ ᕿᓃᓐᓇᕐᓂᐊᖅᑐᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᓇᑦᑎᓕᒻᒧᑦ, ᒥᔅᑕ ᖂᑭᐊᖅ. 
 
ᐊᐱᖅᑯᑦ 1200 - 6(2): ᐊᒡᓚᒡᕕᒃᓴᓄᑦ ᐃᓂᒃᓴᖃᕆᐊᖃᓐᓂᖏᑦ ᓄᓇᓕᖁᑎᕗᑦ (ᖂᑭᐊᖅ) 
 
ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑯᐊ ᐊᐱᖅᑯᑎᒋᔪᒪᔭᕋ ᓄᓇᓕᓐᓂ ᒐᕙᒪᒃᑯᖏᓪᓗ ᐱᔨᑦᑎᖅᑏᑦ ᒥᓂᔅᑕᖓᓄᑦ, 
ᐱᔾᔪᑎᓖᑦ ᑎᑎᕋᕐᕖᑦ ᐊᒃᓱᐊᓗᒃ ᐱᕐᔪᐊᖑᒻᒪᑕ ᓄᓇᕗᑦ ᓄᓇᓕᖏᓐᓂ. 
 
ᐅᖃᖅᑏ, ᑖᓐᓇ ᒥᓂᔅᑕᕆᔭᐅᔪᖅ ᑭᐅᖁᔭᕋ, ᑭᖑᓪᓕᖅᐹᖅᓯᐅᑎᓂᑦ ᐊᐱᖅᑯᑎᓂᑦ ᑖᓐᓇ ᑎᒍᒥᐊᕐᓂᖓᓂ, ᐊᒻᒪᓗ 
ᐋᖅᑭᒃᓱᖅᑕᐅᕙᓪᓕᐊᓂᖓ ᐱᔭᕇᖅᑕᐅᓚᐅᖏᓐᓂᖏᓐᓂ.  
 
ᐅᖃᖅᑏ, ᑎᑎᕋᕐᕕᖃᕐᓂᖅ ᓄᓇᕗᒻᒥ ᓄᓇᓕᓐᓂ ᐊᒃᓱᐊᓗᒃ ᐃᓱᒫᓘᑎᒋᔭᐅᓯᒪᒻᒪᑦ ᐊᒥᓱᓄᑦ ᒪᓕᒐᓕᐅᖅᑎᓄᑦ, ᐊᕐᕌᒍ 
ᖄᖏᖅᑐᓂ. ᐊᒻᒪᓗ ᒥᓂᔅᑕ ᐃᖅᑲᐅᒪᕗᖅ, ᑐᒃᓯᕋᐅᑎᓂᑦ ᑕᖅᑲᐅᙵᐃᓯᒪᒐᑦᑕ ᑎᑎᕋᕐᕕᑦᓯᐅᖅᖢᑕ ᓄᓇᓕᓐᓂ 
ᐃᓚᓕᐅᓪᓗᒍ ᑰᒑᕐᔪᒃ.  
 
ᑎᑎᕋᕐᕕᖃᑦᑎᐊᕆᐊᖃᖅᑐᒍᑦ ᑕᐃᒃᑯᐊ ᒐᕙᒪᒃᑯᑦ ᑐᓴᐅᒪᓕᕆᔩᑦ, ᐃᓄᓕᕆᔩᑦ, ᐊᓯᖏᓪᓗ ᐃᖅᑲᓇᐃᔭᖅᑏᑦ ᐊᑑᑎᓕᒃᓚᓐᓂᑦ 
ᐱᔨᑦᑎᕈᑎᓂᑦ ᓄᓇᕗᒻᒧᑦ ᐊᑐᐃᓐᓇᕈᐃᖃᑦᑕᕐᒪᑕ. 
 
ᒥᓂᔅᑕ, ᓇᓗᓇᐃᖅᓯᔪᓐᓇᖅᐹ ᑭᖑᓪᓕᕐᒥ ᖃᖓ ᑎᑎᕋᕐᕖᑦ ᐊᑐᐃᓐᓇᐅᔪᑦ ᖃᐅᔨᓴᖅᑕᐅᓚᐅᕐᒪᖔᖏᑦ ᑰᒑᕐᔪᒻᒥ ᐊᒻᒪᓗ 
ᑕᓗᕐᔪᐊᕐᒥ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᓐᓂ ᒐᕙᒪᒃᑯᓂᓗ ᐱᔨᑦᑎᖅᑎᒃᑯᓐᓄᑦ, ᒥᔅᑕ ᔪᐊᓇᓯ. 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓇᐃᓈᕐᓗᒍ ᐅᖃᕐᓗᖓ ᑖᒃᑯᐊ ᓄᓇᓕᓐᓂ ᒐᕙᒪᒃᑯᓂᓪᓗ 
ᐱᔨᔅᓯᖅᑎᒃᑯᑦ ᑕᒫᑦᓯᐊᖅ ᖃᐅᔨᒋᐊᖅᐸᑦᑐᒍᑦ ᓄᓇᓕᓐᓂᑦ, ᐊᒻᒪᓗ ᐊᑕᐅᓯᐅᖏᑦᑐᖅ ᐊᓪᓚᕝᕕᒃ ᐊᑐᖅᑐᐊᖅᓯᒪᔭᕗᑦ, 
ᐃᓚᖏᑦ ᓇᒻᒥᓂᕆᒐᓗᐊᖅᓱᑎᒍ ᒐᕙᒪᒃᑯᑦ.  
 
ᖃᐅᔨᒐᓱᑦᓴᐃᓇᖅᐸᑉᐳᒍᑦ ᖃᓄᖅ ᐱᕈᖅᐸᓪᓕᐊᑎᒋᓂᖏᑕ ᒐᕙᒪᑯᑎᕗᑦ, ᑕᒫᑦᓯᐊᐸᓗᒃ ᑲᒪᒋᓇᓱᑉᐸᑦᑕᕗᑦ ᓄᓇᓕᓗᑦᑖᑦ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎᓐᓄᑦ, ᒥᔅᑕ ᖂᑭᐊᖅ. 
 
ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓇᐃᓈᑦᑕᕐᓂᑦ ᐊᐱᖅᑯᑎᒋᖅᑲᐅᔭᕐᓄᑦ ᐱᓕᕆᕝᕕᖓᑕ ᐱᔨᔅᓯᑎᒃᑯᑦ 
ᐊᑕᐅᓯᐅᖏᑦᑐᓂᑦ ᐊᑭᑦᑐᕋᐅᑎᖃᕋᓱᔅᓯᒪᒻᒪᑕ ᐊᓪᓚᕝᕕᑦᓴᒧᑦ ᓄᓇᓕᓐᓂ, ᑰᒑᕐᔪᒃ ᐱᖃᓯᐅᖢᒍ. ᐅᖃᖅᑏ, ᐅᖃᕈᓐᓇᖅᐹ 
ᑕᐃᒪᓐᓇᑦᑕᐅᖅ ᐊᑭᑦᑐᕋᐅᑎᑦᓴᒥᑦ ᐊᓪᓚᕝᕕᔅᓴᒧᑦ ᓴᖅᑮᓛᕐᒪᖔᑖ ᑕᓗᕐᔪᐊᒥ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᓐᓂ ᒐᕙᒪᒃᑯᖏᓐᓂᓗ ᐱᔨᑦᓯᖅᑎᑯᓐᓄᑦ, ᒥᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᓕᕆᕝᕕᕗᑦ ᑕᒪᒃᑭᓐᓂᒃ ᒐᕙᒪᒃᑯᑦ ᑎᒥᖁᑎᖏᓐᓂᒃ 
ᖃᐅᔨᒐᓱᐊᖑᔭᐃᓐᓇᖅᐸᑦᑐᒍᑦ ᐊᓪᓚᕝᕕᑦᓴᖃᕆᐊᖃᕐᒪᖔᑕ ᐱᑦᓴᕆᐊᖃᕌᖓᑦ, ᐊᒻᒪᓗ ᒫᓐᓇ ᐊᑐᖅᑐᐊᖅᑕᕗᑦ ᒪᓕᓪᓗᒋ 
ᓄᑖᙳᕆᐊᕆᐊᖃᕌᖓᑕ ᐊᑲᐅᓈᓯᓲᖑᕗᖅ ᐱᓇᓱᒃᑲᓐᓂᒐᓱᑦᓱᑕ. 
 
ᐅᖃᖅᑏ, ᐅᖃᓪᓚᑦᑖᕈᓐᓇᖏᒃᑲᓗᐊᖅᑐᖓ ᑕᓗᕐᔪᐊᒧᑦ ᑕᐃᒪᐃᓛᕐᒪᖔᑕ ᐊᑭᑦᑐᕋᐅᑎᑦᓴᖃᕐᓗᓂ ᐊᑐᖅᑐᐊᕋᑦᓴᒧᑦ, 
ᑭᓯᐊᓂ ᐅᑎᕐᕕᒋᔪᓐᓇᓛᖅᐸᕋ ᒪᓕᒐᓕᐅᖅᑎ ᖃᐅᔨᒋᐊᒃᑲᓐᓂᖅᓯᒪᓕᕈᑦᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕐᓗ ᐃᓚᒋᐊᕈᑦ, ᒥᔅᑕ ᖂᑭᐊᖅ. 
 
ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᑉᐱᕆᒐᒃᑯ ᒐᕙᒪᒃᑯᑦ ᕿᓃᓐᓇᕆᐊᖃᖅᑐᑦ ᐱᓕᕆᖃᑎᖃᑦᓴᐃᓐᓇᕐᓗᑎᑦ 
ᕼᐋᒻᒪᓚᖁᑎᑦᑎᓐᓂᑦ. ᐅᖃᖅᑏ, ᒥᓂᔅᑕ ᐊᖏᕈᓐᓇᖅᐸ ᐱᓕᕆᖃᑎᖃᓛᕐᓗᓂ ᓄᓇᕗᒻᒥ ᓄᓇᓖᑦ ᑲᑐᔾᔨᖃᑎᒌᒃᑯᖏᓐᓂᒃ 
ᑕᒪᓐᓇ ᐊᓪᓚᕝᕕᓕᕆᓂᖅ ᑲᑎᒪᐅᑕᐅᓛᖁᓪᓗᒍ ᐊᕐᕌᒍᑕᒫᖅᓯᐅᓐᓂᖃᓕᕈᑎᒃ ᑖᒃᑯᐊ ᑲᑐᔾᔨᖃᑎᒌᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᓐᓂᑦ ᒐᕙᒪᒃᑯᓂᓪᓗ ᐱᔨᔅᓯᖅᑎᒃᑯᓐᓄᑦ, ᒥᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᔨᔅᓯᖅᑎᒃᑯᑦ ᖃᐅᔨᒋᐊᖏᓐᓇᖅᐸᑉᐳᑦ ᓄᓇᓕᓐᓂᑦ 
ᑲᑐᔾᔨᖃᑎᒌᒃᑯᖏᓐᓄᑦ ᑕᒪᓐᓇᓗ ᑲᑎᒪᐅᑕᐅᓛᖁᓪᓗᒍ ᐃᓕᒐᓱᓛᖅᐸᕗᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑲᖏᖅᓯᓂ ᐅᐊᓐᓈᓄᑦ ᐃᒡᓗᓕᒑᕐᔪᒻᒧᓪᓗ, ᒥᔅᑕ ᓴᒻᒧᖅᑐᖅ. 
 
ᐊᐱᖅᑯᑦ 1201 - 6(2): ᑲᑎᒪᔨᕋᓛᑦ ᐊᒡᒍᖅᓯᒪᓂᑦᑕ ᐃᓗᐊᓂ ᑕᐅᖅᓰᑦᑕᐅᑎᓄᑦ (ᓴᒻᒧᖅᑐᖅ) 
 
ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᐊᐱᖅᑯᑎᒃᑲ ᒥᓂᔅᑕᒧᑦ ᑕᐅᖅᓰᓂᕐᒧᑦ ᐱᔾᔪᑎᖃᖅᑐᖓ 
ᐅᖃᐅᓯᐅᓵᓚᐅᖅᑐᒧᑦ ᑖᓐᓇ ᐊᒻᒪᓗ ᐊᕕᑦᑐᖅᓯᒪᓂᐅᔪᑦ ᑲᓇᑕᐅ ᒥᓂᔅᑕᐅᔪᑦ ᑲᑎᒪᓂᕆᔪᔭᖓ.  
 
ᓴᖅᑮᔪᒻᒪᑕ ᐅᖃᐅᓯᖃᔪᒻᒪᑕ ᐅᖃᖅᑐᑎᑦ “ᐱᕙᓪᓕᐊᒐᒥᒎᖅ” ᐊᒻᒪᓗ ᐊᑕᐅᓯᐅᙱᑦᑐᑦ ᐅᖃᐅᓯᐅᔪᑦ 
“ᐱᕙᓪᓕᐊᑎᑦᑎᒍᒪᓪᓗᑎᑦ ᐊᖏᖅᓯᒪᓗᑎᑦ ᑲᓇᑕᒥ ᑕᐅᖅᓰᖃᑏᒋᓐᓂᕐᒧᑦ ᐊᖏᕈᑎᐅᔪᒥᒃ ᕿᒥᕐᕈᓵᓕᒍᒪᓪᓗᑎ ᑕᕐᒪᒥᒃ 
ᐱᓗᐊᖅᑐᒥᒃ ᐃᓚᓕᐅᔾᔭᐅᓂᐊᖏᑦᑐᓂᒃ ᐱᓗᐊᖅᑐᒥᓪᓗ ᐊᐃᕙᒍᑎᐅᔪᓂᑦ ᑮᓇᐅᔭᓕᕆᔾᔪᓯᐅᔪᓂᒃ.” 
 
ᒥᓂᔅᑕ ᐅᖃᕈᓐᓇᖅᐸ ᖃᓄᖅ ᑕᒪᓐᓇ ᐱᓕᕆᐊᖑᔪᖅ ᐊᑑᑎᖃᕐᓂᐊᕐᒪᖔ ᓄᓇᕗᒻᒥ ᑮᓇᐅᔭᓕᐅᕈᑎᔅᓴᐅᔪᓂᑦ. ᖁᔭᓐᓇᒦᒃ, 
ᐅᖃᖅᑏ. 
 



ᐊᐃᑉᐹ, ᒫᔾᔨ 11, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑕᐅᖅᓰᖃᑎᖐᓐᓂᕐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐅᖃᖃᑎᒌᑦᑎᓪᓗᑕ ᑕᐅᖅᓰᖃᑎᒌᓐᓂᕐᒥᑦ 
ᐊᑕᐅᓯᐅᙱᑦᑐᑦ ᐃᑲᔫᑎᖃᕐᓂᐊᖅᑐᖅ ᓄᓇᕗᒻᒧᑦ ᐱᕙᓪᓕᐊᑎᓪᓗᑕ. ᐊᒥᓲᒻᒪᑕ ᑲᒪᒋᕙᓪᓕᐊᔭᕗᑦ ᐆᑦᑑᑎᒋᔪᓐᓇᖅᑕᕗᑦ 
ᐃᓚᖓᑦ ᑖᒃᑯᐊ ᐊᔪᙱᓐᓂᖃᖅᑐᑦ ᓇᒥᑐᐃᓐᓇᖅ ᐱᓕᕆᔪᓐᓇᕐᓗᑎᑦ, ᐃᓕᓴᐃᔨᐅᒍᕕᑦ, ᐋᓐᓂᐊᖅᓯᐅᖅᑎᐅᒍᕕᑦ, 
ᐃᓱᐊᖅᓴᐃᔨᐅᒍᕕᑦ, ᓴᓇᔨᕐᔪᐊᖑᒍᕕᑦ, ᑲᓇᑕᒥᐅᑕᐅᖑᒍᕕᑦ ᓇᒧ ᐊᐃᑲᑕᒍᓐᓇᑦᓯᐊᕆᐊᖃᕋᓗᐊᕋᕕᑦ ᐊᕕᑦᑐᖅᓯᒪᓂᐅᔪᓂᒃ. 
ᑕᐃᒪᓐᓇ ᑕᐃᒪᐃᒍᓯᒪᓪᓗᑕ, ᐊᑕᐅᓯᙱᑐᓪᓗ ᐅᖃᐅᓯᕆᓵᖅᑕᖏᑦ ᒪᓕᑦᑐᒋ ᒪᓕᒐᓕᐅᖅᑎᐅᖃᑎᒪ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹ ᐃᓚᒋᐊᕈᑎᓄᑦ. ᒥᔅᑕ ᓴᒻᒧᖅᑐᖅ. 
 
ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᖅᑭᐅᔪᔪᒥᑦ ᐅᖃᓯᐅᔪᔪᖅ ᐅᖃᔪᕗᖅ “ᑕᒪᒃᑯᐊ ᐱᔪᒪᓂᖃᖅᑐᑦ 
ᒐᕙᒪᖃᕐᕕᐅᔪᐃᑦ ᕿᒥᕐᕈᓛᖅᐳᑦ ᓂᐅᕕᖅᐸᑦᑐᓄᑦ ᐃᒥᐊᓗᒻᒥᑦ ᐱᓪᓗᒍ.” 
 
ᒥᓂᔅᑕ ᐅᖃᕈᓐᓇᖅᐹ ᖃᓄᖅ ᑐᑭᖃᕐᓂᐊᕐᒪᖔᑦ, ᐊᒻᒪ ᐅᖃᕐᒪᑦ ᒐᕙᒪᒃᑯᑦ ᓄᓇᕗᒻᒥᐅᑦ ᑎᑭᓴᐃᓪᓚᑦᑖᕈᓐᓇᕐᓕᓗᑎᑦ 
ᐃᒥᐊᓗᖕᓂᑦ ᐃᒥᐊᓗᑦᑖᕐᕕᐅᔪᓂᑦ ᓂᐅᕕᕐᕕᐅᕙᑦᑐᓂᓪᓗ ᐊᓯᖏᓐᓂᑦ ᐊᕕᑦᑐᖅᓯᒪᓂᐅᔪᓂᒃ ᑖᒃᑯᐊ ᓄᓇᕗᒻᒥ ᐃᒥᐊᓗᒻᒥᒃ 
ᓱᕐᕋᓇᖅᑐᓂᓪᓗ ᑲᒥᓴᓐᑯᑦ ᐊᖅᑯᑎᒋᙱᓪᓗᒋ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑕᐅᖅᓰᖃᑎᒌᓐᓂᕐᒧᑦ, ᑕᐃᕕᑎ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᒪᑐᒧᖓ, ᓴᖅᑭᑕᐅᔪᔪᒥᒃ ᐱᕙᓪᓕᐊᔪᒃᑯᑦ, 
ᐱᔪᒪᔪᑦ ᐊᕕᑦᑐᖅᓯᒪᓂᐅᔪᓄᑦ ᑐᕌᖓᔪᔪᖅ. ᐊᒥᓱᑎᒍᓪᓕ ᐃᒥᐊᓗᒻᒥᒃ ᓂᐅᕕᐅᑎᖃᖅᐸᓐᓂᖅ ᐱᔭᕆᐊᑭᑦᑐᑯᓘᔾᔭᖏᒻᒪᑦ 
ᐃᓚᖏᓐᓂᒃ.  
 
ᓄᓇᕗᒻᒥ ᒪᕐᕉᒻᒪᑎᒃ, ᐃᒥᐊᓗᖃᕆᐊᖃᙱᑦᑐᑦ ᓄᓇᓖᑦ, ᐃᓚᖏᑦ ᑭᓪᓕᖃᖅᓱᑎᒃ, ᐃᓚᖏᑦ ᑭᓪᓕᖃᖏᑦᑎᐊᖅᓱᑎᑦ. ᑖᒃᑯᐊ 
ᒪᓕᑦᑐᒋᑦ ᐊᑦᓱᕈᕐᓇᕋᔭᕐᒪᑦ ᐱᔪᒪᖃᑕᐅᒐᔭᕈᑦᑕ ᒐᕙᒪᖃᕐᕕᐅᔪᓂᒃ ᒪᑐᐃᕋᔭᕈᑦᑎᒍᑦ ᑕᒪᓐᓇ ᑎᑭᓴᐃᓪᓚᑦᑖᕈᓐᓇᓕᕐᓗᑎᑦ 
ᐃᒥᐊᓗᒻᒥᒃ ᐊᓯᖏᓐᓂᒃ ᐊᕕᑦᑐᖅᓯᒪᔪᓂᑦ. ᑖᓐᓇ ᐅᖃᐅᓯᕆᒋᐊᒻᒪᕆᓚᐅᕋᒃᑯ ᐃᓚᐅᖃᑕᐅᒍᒪᒐᔭᙱᓇᑦᑕ 
ᐃᑲᔪᖅᑐᐃᖁᔭᐅᒐᓗᐊᕈᑦᑕ ᑕᐃᒪᐃᑦᑐᒥᒃ. 
 
ᐊᓯᕗᑦ ᑲᓇᑕᒥ ᐊᕕᑦᑐᖅᓯᒪᓂᐅᔪᑦ ᑕᐃᒪᐃᒍᓐᓇᕋᔭᖅᑑᒐᓗᐊᑦ. ᓲᕐᓗ ᐅᐊᐃᓐ ᐳᕆᑎᔅ ᑲᓚᒻᐱᐊᒥᑦ ᐋᓐᑎᐅᕆᔫᒧᑦ 
ᓂᐅᕐᕈᑎᔅᓴᐅᖏᒻᒪᑕ ᐃᓪᓗᖔᖓᒍᓪᓘᓐᓃᑦ, ᑕᕝᕙ ᐊᕕᑦᑐᖅᓯᒪᓂᐅᔪᑦ ᒪᑐᐃᖓᕋᓱᒋᐊᖅᓯᒪᔪᑦ ᐃᒥᐊᓗᒻᒥᒃ 
ᓂᐅᕕᐅᑎᖃᖅᐸᓐᓂᕐᒥᓂᒃ ᑖᓐᓇ ᑲᓇᑕᒥᒃ ᑲᔪᖏᖅᓴᐅᑎᐅᓇᓱᒃᓯᒪᔪᖅ ᐱᒻᒥᒻᒪᑦ. 
 
ᑕᐃᒪᐃᖃᑕᐅᓂᐊᕈᑦᑕ ᑮᓇᐅᔭᓕᕆᔨᖁᑎᕗᑦ ᓄᓇᕗᒻᒥᓪᓗ ᓚᐃᓴᓐᓯᓕᕆᔨᒃᑯᑦ ᐃᒥᐊᓗᒻᒧᑦ ᐊᐅᓚᑦᓯᕙᒻᒪᑕ, 
ᐃᑲᔪᖅᑐᐃᒐᔭᙱᓚᕿᔭᕗᑦ ᓄᓇᕗᒻᒧ ᑕᒪᓐᓇ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕐᓗ ᐃᓚᒋᐊᕈᑦ, ᒥᔅᑕ ᓴᒻᒧᖅᑐᖅ. 
 
ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᓴᖅᑎᑦᑎᓚᐅᕐᒥᔪᑦ ᐱᓕᕆᔪᒪᒻᒪᑕᒎᖅ ᑕᒪᒃᑯᐊ ᐃᖅᑲᓇᐃᔭᖅᑎᓄᑦ 
ᓇᓕᐊᓐᓄᕋᕈᓐᓇᕐᓂᖏᓐᓂᒃ. ᒥᓂᔅᑕ ᐅᖃᕈᓐᓇᖅᐸ ᖃᓄᖅ ᐊᑦᑐᐃᓂᖃᓛᕐᒪᖔᑦ ᓄᓇᕗᑦ ᒐᕙᒪᒃᑯᓐᓄᑦ 
ᑭᓪᓕᓕᐅᕆᓂᐊᖅᑎᓪᓗᒋᑦ ᐃᓄᐃᑦ ᐃᖅᑲᓇᐃᔭᖅᑐᑦᓴᐅᔪᑦ ᓴᓇᔪᖃᖅᐸᓂᐊᖅᑎᓪᓗᒍ ᐊᑭᑐᔫᑎᓂᒃ, ᐊᒻᒪ 
ᓂᐅᕕᖅᑐᖃᖅᐸᓐᓂᐊᖅᑎᓪᓗᒍ ᑭᑐᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑕᐅᖅᓰᓂᕐᒧᑦ, ᑕᐃᕕᑎ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᒪᓐᓇ ᐃᓚᒋᔭᖓᑦ 
ᓇᓖᕌᕐᓂᖃᑦᓯᐊᕆᐊᖃᕐᓂᐊᖅᑕᕗᑦ ᓇᓕᓐᓄᕋᕈᓐᓇᖏᑦ ᐃᖅᑲᓇᐃᔭᖅᑏᑦ. ᑲᓇᑕᐅᓪᓗᑕ, ᑕᒪᒃᑯᐊ ᓴᓇᔨᖁᑎᕗᑦ 

ᓇᓕᐊᓐᓄᕋᕈᓐᓇᑦᓯᐊᖁᒥᓇᓚᖓᒻᒪᑕ ᓇᓕᐊᓐᓂᑐᐃᓐᓇᖅ ᐃᖅᑲᓇᐃᔮᖃᕋᓗᐊᕈᑎᒃ ᐊᐳᖅᓯᒪᐅᑏᑦ ᓄᖏᑦᑎᔾᔫᒥᔪᒪᓪᓗᑎᒍᑦ, 
ᖃᓄᖅ ᓇᓕᐊᓐᓄᑦ ᐊᕕᑦᑐᖅᓯᒪᓂᐅᔪᒧᑦ ᐱᓕᕆᔭᖅᑐᕈᓐᓇᕆᐊᖓᓂᒃ.  
 
ᑕᒪᒃᑯᐊ ᑐᓗᖅᓯᒪᐅᑎᐅᒍᓐᓃᕈᑎᒃ, ᑕᐅᖅᓰᖃᑎᒌᓐᓂᕐᒧᑦ ᐊᑲᐅᓈᑦᓯᐊᕋᓗᐊᕐᕆᓪᓗᓂ ᐃᓄᒻᒧᑦ ᐊᔪᙱᓐᓂᖃᖅᑐᒥᒃ 
ᓇᒥᑐᐃᓐᓇᖅ ᑲᓇᑕᒥ ᐃᖅᑲᓇᐃᔭᕈᒪᓐᓂᕈᓂ ᐱᕕᖃᖅᑎᑕᐅᑦᓯᐊᕈᓐᓇᕋᔭᕐᒪᒻᒪᑦ. ᐊᖏᕐᕋᖅᓯᒪᐃᓐᓇᖁᒥᓇᕋᓗᐊᖅᓱᑎᒃ ᐅᕙᒍᑦ 
ᑕᐅᑐᑦᑕᖓᒍᑦ, ᐃᓄᓗᑦᑖᑦ ᐱᕕᖃᑦᑎᐊᖁᒻᒥᒐᑦᑎᒍᑦ ᐃᓱᒪᓕᐅᕈᓐᓇᕐᓗᑎᑦ ᖃᓄᐃᑦᑐᒥᒃ ᐃᖅᑲᓇᐃᔮᖃᕈᒪᒋᐊᖏᓐᓂᒃ 
ᓇᒥᓪᓗ ᓄᓇᖃᕈᒪᒋᐊᖏᓐᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᐃᕕᓕᒻᒧᑦ, ᒥᔅᑕ ᒪᓕᑭ. 
 
ᐊᐱᖅᑯᑦ 1202 - 6(2): ᖃᖓᑕᓲᓕᕆᔨᑦᑕ ᐊᒡᒍᖅᓯᒪᕝᕕᐊᓄᑦ (ᒪᓕᑭ) 
 
ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒃᑲ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ ᒥᓂᔅᑕᖓᓐᓄᑦ. 
 
ᐅᖃᖅᑏ, ᑖᓐᓇ ᒥᓂᔅᑕ ᑭᐅᖁᑲᐃᓐᓇᕐᓂᐊᕋᒃᑯ ᐊᐱᖅᑯᑎᒋᔪᒪᔭᓐᓂᒃ ᑖᒃᑯᐊ ᑎᒥᖁᑎᖏᑦ ᐃᓂᓪᓚᔅᓴᖅᑕᐅᓂᕆᔭᖓ 
ᐱᔭᕇᖅᑕᐅᓚᐅᙱᓐᓂᖓᓂᒃ. 
 
ᐅᖃᖅᑏ, ᐱᓇᓱᐊᕈᓰᒃ ᒪᕐᕉᑲᓴᓕᕐᒪᑏᒃ ᑐᓴᖅᑎᑕᐅᔪᒐᑦᑕ ᓂᐅᕕᖅᑕᐅᓕᕐᓂᖏᓐᓂᒃ ᑲᓇᑎᐊᓐ ᓄᐊᑦᑯᑦ ᑎᒻᒥᓲᓕᕆᔩᑦ ᑖᒃᑯᐊ 
ᑳᒻ ᐃᐅᑯᓐᓄᑦ ᐱᖁᑎᖃᖅᑐᓄᑦ. ᑖᓐᓇ ᑲᖏᖅᓯᓂᕐᒧᑦ ᑭᒡᒐᖅᑐᖅ ᑲᖏᖅᓯᓂᕐᒧᑦ ᐅᐊᓐᓈᓄᑦ ᐃᓪᓗᓕᒑᕐᔪᒧᓪᓗ 
ᐃᖅᑲᓇᐃᔭᑎᑦᑎᔪᒻᒪᑦ ᑭᕙᓪᓕᕐᒥᑦ ᐊᑐᖅᐸᒻᒪᑕ ᑳᒻ ᐃᐅᒃᑯᓐᓂᒃ ᓇᓕᐊᓐᓄᕋᖅᑎᑦᑎᓪᓗᒋᑦ ᓄᓇᓕᓐᓄᑦ, ᐊᒻᒪᓗ ᑲᓇᐃᑎᐊᓐ 
ᓄᐊᑦᑯᓐᓂᒃ ᐃᖃᓗᓕᐊᓕᕌᖓᒥᒃ ᒪᓕᒐᓕᐅᕐᕕᒻᒧᑦ ᑲᑎᒪᔭᖅᑐᖅᓱᑎᒃᓗ 
 
ᒥᓂᔅᑕ ᓇᓗᓇᐃᕆᔪᓐᓇᖅᐹ ᖃᓄᖅ ᐅᖃᖃᑎᖃᓚᐅᕐᒪᖔᑦ ᑎᒻᒥᓲᖁᑎᖃᕐᓂᐊᓕᖅᑐᓂᒃ ᑕᒪᒃᑯᐊ 
ᑐᓴᕋᔅᓴᙳᖅᑎᑕᐅᓚᐅᖅᑎᓪᓗᒋᑦ ᑎᒻᒥᓲᓕᕆᔩᑦ ᐱᔪᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ, ᒥᓂᔅᑕ ᑕᐃᕕᑎ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᒪ ᐃᖏᕐᕋᔪᓕᕆᓂᕐᒥᑦ ᑎᒍᓯᓂᐊᓕᖅᑐᒥᒃ 
ᒥᓂᔅᑕ ᑲᑎᒪᖃᑎᖃᖅᓯᒪᓪᓗᖓ ᐊᖓᔪᖅᑳᖓᓂᒃ ᑲᓇᐃᑎᐊᓐ ᓄᐊᑦᑯᑦ, ᐊᒻᒪᓗ ᐊᖓᔪᖅᑳᖓᓐᓂᒃ Exchange Income 
ᑯᐊᐳᕇᓴᒃᑯᓐᓂᒃ, ᐅᖃᐅᓯᖃᖅᓱᑕ ᒪᑯᓂᖓ ᓄᓇᕗᒻᒥᐅᓄᑦ ᑭᙳᖅᑕᐅᔪᓂᒃ ᑐᑭᓯᐅᒪᑦᑎᐊᖁᓪᓗᒋ ᑭᙳᖅᑕᑎᓐᓂᑦ 
ᐱᓗᐊᖅᑐᒥᒃ. 
 
ᐱᓗᐊᖅᑐᒥᒃ ᑳᓐᑐᕌᒃᒋᔭᕗᑦ ᒐᕙᒪᐅᔪᑎᒍᑦ ᒪᓕᑦᑕᐅᑦᑎᐊᖁᓪᓗᒍ, ᑖᓐᓇ ᑎᒍᒥᐊᖅᑕᐅᑦᓯᐊᕐᓂᖓᓂᒃ. ᐊᒻᒪᓗ ᖃᓄᑎᒋᒃ 
ᐃᓚᓕᐅᑎᔭᐅᓂᐊᕐᒪᖔᑦ. 
 
ᐅᖃᐅᑎᔭᐅᓚᐅᖅᑐᖓᓕ ᒪᕐᕉᓂᒡᒎᖅ ᒐᕙᒪᑐᖃᒃᑯᓐᓄᑦ ᐊᐅᓚᑦᓯᔨᐅᔪᓄᑦ ᐊᑭᑦᑐᕋᐅᑎᖃᖅᐸᑦᑐᓄᑦ ᐊᒻᒪ ᐊᐃᑉᐹ 
ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᑕᐃᒃᑯᓄᖓ ᒪᓕᒐᐃᑦ ᒪᓕᒋᐊᖃᕐᓂᖏᑦ ᐱᓪᓗᒋᑦ ᐊᖏᕈᑎᓕᐅᕐᓂᐊᕈᑎᒃ ᑲᓇᐃᑎᐊᓐ 
ᓄᐊᑦᑯᓐᓂᒃ. 
 
ᐊᔾᔨᒌᔾᔮᕋᑎᓪᓗ ᖃᓄᑎᒌᓂᐊᕐᓂᖏᑦ ᓇᓗᓇᖅᑑᒻᒪᑦ ᒫᓐᓇ. ᑭᓯᐊᓂ ᑖᓐᓇ ᐊᖅᑯᑎᒋᒐᓱᓐᓂᐊᕐᒪᔾᔪᑦ ᑕᒪᓐᓇ ᐊᒻᒪᓗ 
ᖃᖓᑦᑕᐅᑎᕗᑦ ᕿᑎᕐᒥᐅᓂᓗ, ᕿᑭᖅᑖᓗᒻᒥᓗ ᓇᖑᓗᑕᐅᙱᓪᓗᑎᑦ ᐱᖁᔩᓐᓇᕐᓂᐊᕋᑦᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹ ᐃᓚᒋᐊᕈᑎ. ᒥᔅᑕ ᒪᓕᑭ. 
 
ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑭᐅᒻᒫᖓ. ᒥᓂᔅᑕ ᑕᐃᒪ ᐃᖅᑲᐅᒪᒻᒪᑦ ᒐᕙᒪᑐᖃᒃᑯᑦ 
ᑐᓴᖅᑕᐅᑎᑦᑎᔪᒻᒪᑕ ᐄᐳᓘ 2023-ᒥ ᐋᖅᑭᒋᐊᖅᓯᓂᕋᐃᓪᓗᑎᒃ ᒪᓕᑦᑕᐅᒋᐊᖃᖅᐸᑦᑐᓂᑦ ᐋᖅᑭᑦᑕᐅᓯᒪᔪᒥᓂᕐᓂᑦ 
ᐋᑐᕚᒧᑦ. ᑲᑎᓚᐅᖅᑎᓪᓗᒋᑦ ᕘᔅ ᑎᐊᒃᑯᑦ ᑲᓇᐃᑎᐊᓐ ᓄᐊᑦᑯᑦ 2019-ᖑᑎᓪᓗᒍ, ᑕᐃᔅᓱᒪᓂ 
ᐃᓱᒫᓘᑎᖃᑐᖃᖃᑦᑕᓚᐅᖅᓯᒪᒻᒪᑦ ᑕᒪᒃᑯᐊ ᐊᓯᔾᔨᖅᓯᓃᑦ ᐊᑭᑦᑐᕆᐊᕆᓂᐊᖅᑐᒋᔭᐅᓪᓗᑎᒃ ᑭᒃᑯᑐᐃᓐᓇᕐᓄᑦ ᐊᒻᒪ 

ᐱᔨᑦᑎᕋᕐᓂᖏᓐᓂᒃ ᐃᓚᙵᖅᓯᓂᐊᖅᑐᒋᔭᐅᓪᓗᑎᑦ. ᒥᓂᔅᑕ ᓇᓗᓇᐃᖅᓯᔪᓐᓇᖅᑳ ᑖᒃᑯᐊ ᒪᓕᑦᑕᐅᔭᕆᐊᓖᑦ 
ᒪᓕᑦᑕᐅᖏᓐᓇᕆᐊᖃᕐᓂᐊᕋᓗᐊᕐᒫᖓᑕ ᑲᓇᐃᑎᐊᓐ ᓄᐊᑦᑐᓐᓄᑦ ᓄᑖᓄᑦ ᐱᒋᔭᐅᓕᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ, ᒥᔅᑕ ᑕᐃᕕᑎ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᓇᐃᑎᐊᓐ ᓄᐊᑦᑯᑦ ᒫᓐᓇᕈᓘᓚᐅᖅᑐᖅ 
ᑐᔅᓯᕋᓚᐅᖅᑐᐃᑦ ᐲᖅᑕᐅᖁᔨᓪᓗᑎᒃ ᒪᓕᑦᑕᐅᒋᐊᓕᓐᓂᑦ, ᒥᓂᔅᑕᖓᓗ ᐃᖏᕐᕋᔪᓕᕆᔨᒃᑯᓐᓄ ᐊᖏᖅᑕᐅᓚᐅᖅᑐᑎᒃ. ᑖᒃᑯᐊ 
ᒪᓕᑦᑕᐅᒋᐊᖃᖃᑦᑕᔪᔪᐃᑦ ᐱᑕᖃᕈᓐᓃᖅᑐᐃᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᒪᓕᑭ. 
 
ᒪᓕᑭ: ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐅᖃᐅᓯᕆᐱᓪᓚᖅᑲᐅᔭᖏᑦ ᒐᕙᒪᑐᖃᒃᑯᑦ ᓂᕈᐊᕐᓂᖃᕐᓂᐊᖅᑐᑦ (ᑐᓵᔨᑎᒎᓕᖅᑐᖅ) 
ᒥᓂᔅᑕ ᓇᓗᓇᐃᖅᓯᒍᓐᓇᓕᖅᑳ ᑭᖑᓪᓕᕐᒥᑦ ᓱᒋᐊᓛᕐᒪᖔᑕ ᒪᓕᒐᓕᕆᓂᕐᓄᑦ ᐊᖏᖅᑕᐅᓂᕆᒐᔭᖅᑕᖓ ᓂᐅᕕᕐᓂᖓᑕ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓂᑦ ᐃᖏᕐᕋᔪᓕᕆᔨᒃᑯᓐᓄᑦ, ᒥᔅᑕ ᑕᐃᕕᑎ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖃᑎᒋᓪᓗᒋᑦ ᐊᖓᔪᖅᑳᖏᑦ ᑕᒪᒃᑮᒃ ᑕᐃᒃᑯᐊ 
ᐸᐃᑉᐹᓕᕆᔭᐅᓂᖏᑦ ᐱᔭᕇᖅᑕᐅᕙᓪᓕᐊᔪᑦ ᑲᓇᑕᒥ ᐊᑭᑦᑐᕋᐅᑎᓂᕐᒧᑦ ᑲᒪᔨᓂᑦ ᑕᐃᑯᖓ ᑐᔅᓯᕋᕆᐊᖃᕋᔭᕐᖓᑕ 
ᓂᐅᕕᖁᔭᐅᓂᐊᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᒪᓂᕋᔭᒃ ᒪᓕᒐᓕᐅᖅᑎᖓ, ᒥᔅᑕ ᓚᐃᑦᓯᑑᓐ. 
 
ᐊᐱᖅᑯᑦ 1203 - 6(2): ᑕᐃᒪᐃᓐᓅᖓᔪᖅ ᐆᒻᒪᖅᑯᑎᓄᑦ ᐊᑭᓕᐅᑕᐅᓲᖅ (ᓚᐃᑦᓯᑑᓐ) 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ ᑐᕌᖓᙳᓱᒻᒥᔪᐃᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᒥᓂᔅᑕᖓᓐᓄᑦ 
ᐱᔾᔪᑎᖃᖅᑐᐃᑦ ᐆᒻᒪᖅᑯᑏᑦ ᐊᑭᖏᓐᓂᑦ ᐊᓯᔾᔩᒐᓱᓐᓂᕐᒧᑦ ᑐᔅᓯᕋᐅᑏᑦ, ᑖᓐᓇ ᑐᔅᓯᕋᐅᑎ ᐱᓪᓗᒍ, ᖁᓪᓕᒃᑯᑦ 
ᓇᓗᓇᐃᖅᓯᓯᒪᔪᐃᑦ $21.5-ᒥᓕᐊᓐ ᑮᓇᐅᔭᓂᑦ ᐊᒥᒐᖅᓯᓂᐊᕐᖓᑕᒎᖅ, ᐊᖏᓪᓕᒋᐊᕆᒍᒪᕗᐃᒡᒎᖅ ᐆᒻᒪᖅᑯᑏᑦ ᐊᑭᖏᓐᓂᑦ 
9.4% ᑕᖅᑭᑕᒫᕐᓗ ᐊᑭᓕᖅᑕᐅᒋᐊᖃᖅᐸᑦᑐᑦ ᑕᐃᒪᓐᓇᓪᓗᐊᖅ ᐃᓚᔭᐅᓗᓂ. 
 
ᐅᖃᖅᑏ, ᕿᒥᕐᕈᐊᓚᐅᖅᑐᒋᑦ ᐅᖃᓕᒫᓚᐅᖅᑐᒋᑦ ᑖᒃᑯᐊ ᐆᒻᒪᖅᑯᑎᓂᑦ ᐃᓚᐅᖅᓯᒍᓐᓇᕐᓂᖅ ᑖᓐᓇ ᓴᖅᑭᖅᑕᐅᓚᐅᖅᓯᒪᒻᒪᑦ 
2018-ᒥ ᐊᒻᒪᓗ 21-ᖑᓪᓗᑎᒡᒎᖅ ᐆᒻᒪᖅᑯᑎᓄᑦ ᐊᑐᖅᑕᐅᒃᑲᓐᓂᖅᑐᓄᑦ ᐊᑐᖅᑐᐃᑦ. 
 
ᖃᑦᑎᐅᒻᒪᑕᐅᑯᐊ ᓇᒻᒥᓂᖅ ᐊᖏᕐᕋᖃᖅᑎᐅᕙᑦ ᖃᑦᑎᑦ ᑖᒃᑯᐊ ᐃᓅᖑᕙᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᖁᓪᓕᖅ ᐆᖅᒪᖅᑯᑎᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 
 
ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 
 
(ᑐᓵᔨᑎᒎᓕᖅᑐᖅ) ᖁᔭᓐᓇᒦᓪᓗ ᐊᐱᕆᒻᒪᑦ ᑕᐃᒫᒃ. ᑖᒃᑯᐊ ᒪᑐᐃᖓᔪᖅ ᐊᖏᕐᕋᖃᖅᑎᐅᔪᓄᑦ ᐊᒻᒪᓗ ᕼᐋᒻᒪᓚᓄᑦ 
ᓄᓇᓕᓐᓂᑦ ᐊᑕᐅᓯᕐᒥᑦ ᒪᕐᕈᒡᒍᑎᐅᒋᐊᖃᖅᑐᑎᒃ. ᐊᑐᓕᖅᑭᒐᔅᓴᐅᔪᓂᑦ ᐆᒻᒪᖅᑯᑎᓂᑦ 15-ᑭᓗᐋᑦ ᐅᖓᑖᓅᕆᐊᖃᙱᒻᒪᑕ 
ᐆᒻᒪᖅᑯᑎᓕᐅᕈᑏᑦ. 
 
22-ᓂᑦ ᐊᖏᖅᑕᐅᓯᒪᔪᖃᓕᖅᑐᖅ ᐋᖅᑭᑦᑕᐅᔪᖃᖅᓯᒪᓪᓗᓂᓗ 13-ᓂᑦ ᓄᓇᓖᑦ ᒐᕙᒪᕋᓛᖏᓐᓂᑦ. ᕼᐋᒻᒪᓚᓂ 
ᐅᖃᐅᓯᖃᖅᑳᕋᒪ. 22 ᐋᖅᑭᑦᑕᐅᓯᒪᔪᑦ 13-ᓂᑦ ᓄᓇᓕᓐᓂᑦ. ᐊᒻᒪ 9 ᐊᖏᕐᕋᕆᔭᐅᔪᐃᑦ ᑲᓱᖅᑕᐅᓯᒪᒻᒥᔪᐃᑦ, 8-ᓗ 
ᑐᔅᓯᕋᐅᑎᓕᐅᖅᓯᒪᔪᑦ ᐸᕐᓇᑕᐅᓂᕐᒦᑦᑐᐃᑦ. ᐊᒻᒪ ᐊᕕᑦᑐᖅᓯᒪᔪᓂᑦ ᐱᓯᒪᙱᓐᓇᒪ ᐃᓄᖑᒻᒪᖔᑕᓘᓐᓃᑦ 
ᖃᓪᓗᓈᖑᒻᒪᖔᑕᓘᓐᓃᑦ (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᑐᑭᓯᒃᑲᓐᓂᕈᑎᔅᓴᒥᑦ ᓄᐊᑦᑎᖁᔭᕋᓗᐊᕋ ᖃᑦᑎᐅᒻᒪᖔᑕ ᐃᓄᐃᑦ 
ᐱᖃᑕᐅᔪᐃᑦ. 
 
ᑐᑭᓯᑎᑦᑎᒋᐊᖅᑐᖃᖅᑎᓪᓗᒍ ᑲᑎᒪᖃᑕᐅᔪᓐᓇᔪᒻᒥᒐᒪ ᑕᐃᒃᑯᐊ ᓇᒻᒥᓂᖅ, ᐃᒃᑯᐊ ᐆᒻᒪᖅᑯᑎᓕᐅᖃᑦᑕᖅᑐᐃᑦ ᐃᓄᓐᓂᑦ 
ᐱᑕᖃᑦᑎᐊᔪᙱᓪᓚᕆᒻᒪᑦ ᑕᐃᑲᓂ. 
 
ᐊᒻᒪ ᒪᕐᕈᐊᑎᖅᑐᓂᑦ ᐅᖃᐅᓯᐅᓕᖅᑐᖅ ᐅᓪᓗᒥ ᒥᓂᔅᑕᒎᖅ ᑐᔅᓯᕋᐅᑎᓕᐅᖅᓯᒪᓐᓂᕐᖓᑦ ᒐᕙᒪᑐᖃᒃᑯᓐᓄᑦ 
ᐊᑭᓕᔅᓴᑐᖄᓗᖏᓐᓂᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ ᐊᑭᓕᖅᑕᐅᖁᔨᓪᓗᓂ. ᐊᒻᒪ ᖁᓪᓕᒃᑯᑦ ᐊᕐᕌᒍᑕᒫᖅᓯᐅᑎᖏᑦ 
ᐅᖃᓕᒫᖅᑐᒋᑦ ᒫᓐᓇᓕᓴᐅᓛᖅ ᕿᑐᕐᖏᐅᕈᑎᖓ ᐊᑭᓕᖅᑕᒥᓂᖓ $13-ᒥᐊᓕ ᑮᓇᐅᔭᑦ, ᑖᓐᓇᓗ ᐊᖏᔪᑲᓪᓛᓘᓪᓗᓂ, 
$21-ᒥᓕᐊᓐᓂᑦ ᑮᓇᐅᔭᓂᑦ ᐊᒥᒐᖅᓯᓂᐊᕐᓂᕆᔭᖏᓐᓄᑦ. 
 
ᒐᕙᒪᑐᖃᒃᑯᑦ ᐊᖏᖅᑲᑕ ᐊᑭᓕᔅᓴᑐᖃᖏᓐᓂᑦ ᐊᑭᓖᓂᐊᕐᓂᕋᕐᓗᑎᒃ, ᖃᑦᑎᐅᕙᑦ ᐊᑭᓕᔅᓴᐃᑦ ᐊᒻᒪᓗ ᕿᑐᕐᖏᐅᕈᑎᓂᑦ 
ᐊᑭᓖᒋᐊᖃᙱᓂᖅᓴᐅᖃᑦᑕᓕᕋᔭᖅᑲᑦ? ᖁᔭᓐᓇᒦᒃ, ᐅᖃᖅᑏ. 
 
ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒫ’ᓈᖅᖢᒍᓗ ᒪᓕᒐᓕᐅᖅᑎ ᐊᐱᖅᓱᕐᒪᑦ. 
 
(ᑐᓵᔨᑎᒎᓕᖅᑐᖅ) ᑕᐃᒃᑯᐊ ᖃᑦᑎᓂᑦ ᑮᓇᐅᔭᓂᑦ ᐊᑐᙲᓐᓇᕋᔭᕐᒪᖔᑦᑕ ᒪᓕᑐᐃᓐᓇᕋᔭᕐᒥᔪᑦ ᖃᑦᑎᑦ ᐊᑭᓕᔅᓴᑦ 
ᑎᒍᔭᐅᓂᐊᕐᒪᖔᑕ ᒐᕙᒪᑐᖃᒃᑯᓐᓄᑦ. ᑖᓐᓇ ᒪᓕᒐᓕᐅᖅᑎ ᓱᓕᔪᒥᑦ ᐅᖃᕋᑖᖅᑐᖅ, ᑮᓇᐅᔭᐃᔭᕆᐊᖃᑲᓂᖅᐸᑲᑦᑕ 
ᐊᑭᓕᖅᓴᖅ ᑖᓐᓇ ᑎᒍᒥᐊᖅᑐᒍ ᐊᕐᕌᒍᒐᓚᑲᓪᓚᓄᓪᓗ ᐊᑭᑭᑉᐸᔪᔫᒐᓗᐊᖅ, ᑭᓯᐊᓂᓕ ᕿᑐᕐᖏᐅᕈᑎᖏᑦ 
ᖁᕝᕙᕆᐊᖅᑕᐅᕋᑖᒥᓂᐅᓪᓗᑎᒃ ᐃᓱᒫᓗᓇᖅᓯᒻᒪᑦ. 
 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᖃᐅᔨᓴᖅᑐᐃᑦ ᖃᓄᖅ ᒥᑭᓪᓕᒋᐊᕆᒍᓐᓇᕐᒪᖔᑕ ᖃᐅᔨᓴᖅᑐᓪᓗ ᕿᑎᕐᖏᐅᕈᑎᐊᓗ 
ᒥᑭᓪᓕᒋᐊᖅᑕᐅᒍᓐᓇᕐᒪᖔᖅ ᑖᓐᓇ ᐊᑭᑦᑐᑎᑦᑎᓪᓚᕆᒻᒪᑦ. ᐊᐅᓚᑦᑎᕙᒃᑲᑦᑕ ᑭᓱᓕᓐᓂᑦ ᓂᕈᐊᖅᑕᐅᓯᒪᕕᐅᔪᒥᑦ, 
ᖃᒪᓂ’ᑐᐊᕐᒥ ᐃᑲᔪᒐᖃᕐᒥᔪᒍᑦ ᖃᐅᒪᖃᙱᑦᑐᓂᒃ, ᑕᐃᒪ ᐅᑎᖅᑎᑦᑕᐅᑎᑦᑎᒐᓱᒃᑲᓗᐊᖅᑯᑦ ᑐᐊᕕᖅᑐᑎᒃ. ᐊᒻᒪ ᖃᖓᑕᓲᒥᑦ 
ᓂᐅᕕᖅᑐᓂᑦ ᐊᑭᐊᓗᒋᒥᒻᒪᒋᑦ ᐊᑐᓗᐊᖅᑕᐃᒪᒐᓱᐊᖅᐸᑦᑕᕗᑦ ᖃᐅᔨᒪᒐᑦᑎᒍᑦ ᐊᑭᑐᔪᕐᔪᐊᕌᓘᒻᒪᑕ, ᑭᓯᐊᓂᓕ, 
ᐆᒻᒪᖅᑯᑎᖃᕆᐊᖃᕐᖓᑕ ᐅᑭᐅᒃᑯᑦ ᐱᓗᐊᖅᑐᒥᒃ. ᑖᓐᓇ ᐆᑦᑑᑎᒋᑐᐃᓐᓇᑲᐃᓐᓇᖅᑕᕋ. 
 
ᐊᔾᔨᐅᙱᓐᓇᑦᑕ, ᐃᖅᑲᓇᐃᔭᖅᑎᕗᓪᓗ ᓄᓇᓯᐅᒻᒧᑦ ᐃᑭᑐᐃᓐᓇᕐᓗᓂ ᖃᒪᓂ’ᑐᐊᓕᐊᕈᓐᓇᖏᒻᒪᑕ, ᖃᓪᓗᓈᓂᓪᓕ 
ᑕᐃᒪᐃᓲᖑᒻᒪᑕ. 
 
ᐊᔾᔨᐅᖏᓐᓇᑦᑕ. ᐱᔭᕆᐊᑐᓂᖅᐹᖑᖃᑕᐅᔪᒥᑦ ᓄᓇᕐᔪᐊᓕᒫᒥ ᐊᒻᒪᓗ ᑕᕝᕙᓴᐃᓐᓇᖅ ᐊᑐᓗᐊᖅᑐᐊᓘᖃᑦᑕᖏᓪᓗᑕ 
ᐱᓕᕆᖃᕆᒍᒪᒐᑦᑎᒍᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᑭᖑᓪᓕᖅᐹᕐᓗ ᐃᓚᒋᐊᕈᑎ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᒥᓂᖏᑦ 
ᐅᖃᖅᓯᒪᒻᒪᑕ $218-ᒥᓕᐊᓐ ᑮᓇᐅᔭᓂᑦ ᐊᑭᓕᔅᓴᖃᕐᖓᑕ, ᑕᐃᒫᓪᓗ $13-ᒥᓕᐊᓐᓂ ᑮᓇᐅᔭᓂᑦ 
ᕿᑐᕐᖏᐅᕈᑎᑖᖃᑦᑕᖅᑯᐃᑦ. ᖃᐅᔨᒪᓇᙱᒻᒪᑦ ᖃᑦᑎᑦ ᑮᓇᐅᔭᑦ ᒐᕙᒪᑐᖃᒃᑯᓐᓄᑦ ᑎᒍᔭᐅᒍᓐᓇᕋᔭᕐᒪᖔᖅ, ᐅᕝᕙᓘᓐᓃᑦ 
ᖃᑦᑎᓐᓄᑦ ᑮᓇᐅᔭᓄᑦ ᑐᓂᔭᐅᒐᓱᓪᓗᑎᒃ ᑐᔅᓯᕋᐅᑎᓕᐅᖅᓯᒪᒻᒪᖔᑕ ᐆᒻᒪᖅᑯᑎᓕᕆᔨᒃᑯᑦ. 
 
ᐊᓯᐊᑦᑕᐅᖅ ᑕᕝᕙᐅᒥᒻᒪᑦ $60-ᒥᓕᐊᓐ ᑮᓇᐅᔭᑦ ᐊᑭᓕᔅᓴᓂᑦ ᓄᓇᕗᑦ ᒐᕙᒪᒃᑯᓐᓄᑦ ᐱᒋᔭᐅᒻᒪᑕ, ᐊᒻᒪ $150-ᒥᓕᐊᓐ 
ᑮᓇᐅᔭᑦ ᐊᑐᖅᑐᐊᖅᑕᒥᓂᐅᓪᓗᑎᑦ ᑮᓇᐅᔭᒃᑯᕕᒻᒥ. ᐊᔾᔨᒌᙱᑦᑐᑲᓪᓚᕕᔾᔪᐊᕌᓘᒻᒪᑕᑦᑕᐅᖅ ᕿᑐᕐᖏᐅᕈᑎᖏᑦ 
ᑮᓇᐅᔭᒃᑯᕕᒻᒧᑦ ᐊᑭᓕᓲᖏᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ, ᓄᓇᕗᑦ ᒐᕙᒪᖓᓂᓪᓗ ᐊᑐᖅᑐᐊᖅᓯᒪᔭᖏᑦ 
ᕿᑐᕐᖏᐅᕈᑎᑭᓐᓂᖅᓴᐅᒐᓗᐊᓪᓕ. 

ᐊᐱᕆᒍᒪᔭᕋ ᖃᓄᑎᒋ ᐊᐅᓚᔾᔭᕕᔅᓴᖃᖅᑲᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑐᔅᓯᕋᕋᓱᓪᓗᑎᑦ ᓄᓇᕗᑦ ᒐᕙᒪᖓᓂᒃ ᑮᓇᐅᔭᒃᑯᕕᒻᒥ 
ᐊᑭᑐᔪᐊᓗᓐᓂᑦ ᐊᑐᖃᑦᑕᖏᓐᓂᖅᓴᐅᒋᐊᖃᕐᓂᐊᕐᖓᑕ? 
 
ᐊᒻᒪᓗ ᓱᓕ, ᐅᖃᖅᑏ, ᐊᕐᕌᒍᑕᒫᑦ ᐊᑭᑐᔪᖅᑐᕈᑎᔅᓴᐃᑦ ᐊᕐᕌᓂᓴᐃᑦ ᓄᑖᒧᑦ ᐊᕐᕌᒍᒨᖅᑕᐅᑐᐃᓐᓇᕋᓱᑉᐸᑦᑐᐃᑦ 
ᑮᓇᐅᔭᒃᑯᕕᒻᒥᑦ ᑕᐃᒪ ᕿᑲᖅᑯᑦ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᖃᑦᑎᓂᑦ ᑮᓇᐅᔭᓂᑦ ᐊᑐᖅᑐᐊᕈᓐᓇᖅᑲᑦ ᓄᓇᕗᑦ 
ᒐᕙᒪᖓᓂᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᖁᓪᓗᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓄᑦ, ᒥᔅᑕ ᒪᐃᓐ. 
 
ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ.  
 
(ᑐᓵᔨᑎᒎᓕᖅᑐᖅ) ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ ᑕᐃᒫᒃ, ᖃᑦᑎᓂᑦ ᑮᓇᐅᔭᓂᑦ ᐊᑭᓕᔅᓴᓂᑦ ᑎᒍᓯᒍᓐᓇᕋᔭᕐᒪᖔᑦᑕ 
ᐃᓱᓕᑦᑕᕐᕕᖃᕐᒥᒻᒪᑦ ᓇᒻᒥᓂᖃᕐᓂᕐᒧᑦ ᐊᒻᒪ ᐊᑭᓕᔅᓴᕗᑦ 3-1-ᖑᒋᐊᖃᕐᖓᑦ. 
 
ᑮᓇᐅᔭᓕᕆᔨᒃᑯᓐᓂᑦ ᐱᓕᕆᖃᑎᖃᕐᓂᕗᑦ ᓄᓇᕗᑦ ᒐᕙᒪᖓᓂᓪᓗ ᐱᓪᓚᕆᒻᒪᕆᐊᓘᔪᖅ, ᑕᐃᒪᐃᒋᐊᓕᒃ. ᐊᒻᒪᑦᑕᐅᖅ ᓄᓇᕗᑦ 
ᒐᕙᒪᒃᑯᑦ ᑮᓇᐅᔭᓕᕆᔨᒃᑯᖏᑦ ᐊᑐᖅᑐᐊᑎᑦᑎᒍᓐᓇᕋᔭᕐᒪᖔᑕ ᐊᑭᓕᔅᓴᑲᓐᓂᕐᓂᑦ ᑮᓇᐅᔭᓕᕆᔨᒃᑯᑦ ᑲᑎᒪᔨᕋᓛᖏᓐᓄᑦ 
ᐋᖅᑭᑦᑕᐅᒋᐊᖃᕋᔭᖅᑐᖅ ᐊᐅᓚᑦᑎᔩᓪᓗ ᑲᑎᒪᔨᖏᓐᓄᑦ. 
 
ᖃᐅᔨᒪᔪᒍ ᓄᓇᕗᑦ ᒐᕙᒪᖓ ᑲᑐᔾᔨᖃᑎᒋᓪᓗᑎᒍᑦ ᐱᒻᒪᕆᐊᓘᒻᒪᑦ ᑭᓯᐊᓂ ᖁᓪᓕᒃ ᐆᒻᒪᖅᑯᑎᓕᕆᔨᒃᑯᑦ ᓇᒻᒥᓂᖅ 
ᑮᓇᐅᔭᖃᕋᓱᐊᖅᑎᐅᒻᒪᑦ, ᑕᐃᒫᓪᓗ ᓇᒻᒥᓂᖅ ᐊᑭᑭᓪᓕᒋᐊᕆᔪᓐᓇᖏᓐᓇᑦᑕ ᑐᕚᕆᔭᔅᓴᐅᔪᓂᑦ 
ᐆᒻᒪᖅᑯᑎᖃᑎᑦᑏᓐᓇᕋᓱᔅᓯᓐᓈᖅ ᓄᓇᕗᒻᒥᐅᓂᑦ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑐᐊᖅ ᑕᑯᓐᓈᖏᑦᑐᒍᑦ 
ᐃᑲᔪᖅᑕᐅᒋᐊᖃᕐᓂᖏᓐᓂᑦ ᐊᒻᒪᑦᑕᐅᖅ; ᒪᓕᒐᓕᐅᕐᕕᒃ ᑖᓐᓇᑦᑕᐅᖅ ᐃᓛ ᒐᕙᒪᒃᑯᑦ ᐊᑭᓖᖃᑦᑕᕈᓐᓇᕆᐊᖃᕐᖓᑕ 
ᐊᐅᓚᒍᑎᖏᓐᓂᒃ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᓇᐃᓈᕆᐊᕐᔫᒥᖃᑦᑕᕐᓗᒋᑦ ᐊᐱᖅᓱᕐᓂᐊᓕᕋᐃᒐᔅᓯ ᓇᓗᓇᐃᖅᑐᐃᓂᕆᔭᓯ, ᐊᒻᒪ 
ᑭᐅᓂᕆᔭᓯ ᓇᐃᓈᕐᔫᒥᒋᐊᖃᑦᑕᕐᓗᒋᑦ. ᒪᓕᒐᓕᐅᖅᑎ ᖃᒪᓂ’ᑐᐊᕐᒧᑦ, ᒥᔅᑕ ᓯᒪᐃᓚᒃ. 
 
ᐊᐱᖅᑯᑦ 1204 - 6(2): ᐊᑑᑎᓛᖑᔪᑦ ᓄᓇᒦᙶᖅᑐᑦ ᓴᓇᔭᐅᓲᓄᑦ (ᓯᒪᐃᓚᒃ) 
 
ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒃᑲ ᑐᕌᖓᖑᓱᑦᑐᐃᑦ ᐅᔭᕋᓐᓂᐊᖅᑐᓕᕆᓂᕐᒧᑦ 
ᒥᓂᔅᑕᐅᔪᒧᑦ. ᐅᓪᓗᒥ ᑭᖑᓪᓕᖅᐹᖑᓕᕐᖓᑦ ᐅᑭᐅᒃᑯᑦ ᐃᔅᓯᕙᓂᕆᔭᑦᑎᓐᓂᑦ ᐃᖅᑲᐅᒪᒻᒥᔪᓯ ᐊᐱᖅᓱᖃᑦᑕᔪᒐᒪ 
ᓯᕗᓪᓕᖅᐹᖓᓂᒃ ᐊᑑᑎᖃᓪᓚᕆᑦᑐᐃᑦ ᐅᔭᕋᓐᓂᐊᕋᔅᓴᐃᑦ ᒥᔅᓵᓄᑦ. ᑖᔅᓱᒥᖓ ᐅᖃᐅᓯᖃᒃᑲᓐᓂᕈᒪᒐᒪ.   
 
ᑕᐃᒃᑯᐊ ᑲᑐᔾᔨᓪᓗᑎᒃ ᓴᖅᑭᔅᓯᓚᐅᕐᖓᑕ ᑲᓇᑕᒥ ᐊᕕᑦᑐᖅᓯᒪᔪᓂᑦ, ᐊᕕᑦᑐᖅᓯᒪᓂᕋᓛᖏᓐᓂᓗ ᐆᒻᒪᖅᑯᑎᓕᕆᓂᕐᒧᑦ 
ᒥᓂᔅᑕᐅᔪᖏᓐᓂᑦ. ᒥᓂᔅᑕᑦᑕᐅᖅ ᐃᖅᑲᐅᒪᒻᒪᑦ ᐊᑎᓕᐅᖃᑕᐅᔪᒻᒪᑦ ᓄᓇᕗᒻᒥ ᐊᑎᓕᐅᕈᔾᔨᓪᓗᓂ ᑕᐃᒃᑯᐊ 
ᐊᑎᓕᐅᖃᑎᒌᑦᑐᐃᑦ ᐅᖃᖅᓯᒪᔪᒻᒪᑕ ᑲᓇᑕᐅᑉ ᒐᕙᒪᖓᓂᒃ ᐊᕕᑦᑐᖅᓯᒪᓂᖏᓐᓂᓪᓗ ᐱᓕᕆᓪᓚᕆᖁᔭᐅᓪᓗᑎᒃ ᑲᓇᑕᒥ 
ᓇᒻᒥᓂᖃᐅᑎ ᐊᑭᑦᑐᕋᐅᑎᖃᐃᓐᓇᕈᓐᓇᖁᓪᓗᒋ ᓯᓚᕐᔪᐊᕐᒥᑦ ᐱᓕᕆᖃᑎᒌᔭᖏᓐᓄᑦ. ᐊᒻᒪᑦᑕᐅᖅ ᐊᐅᓚᑦᑎᐊᕐᓂᖅᓴᒃᑯᑦ 
ᐊᑯᓂᐅᓗᐊᙱᓂᖅᓴᐅᔪᑯᓪᓗ ᒪᓕᒐᕐᓂᑦ ᒪᓕᑦᑎᐊᕋᓱᖃᑦᑕᕐᓗᑎᒃ. 
 
ᑖᓐᓇ ᑐᓴᕐᓂᕆᔭᕋ, ᒥᓂᔅᑕ ᑕᐃᒪ ᐊᒥᓱᐊᖅᑎᑐᖓ ᐅᖃᐅᓯᖃᖅᓯᒪᒐᒪ ᐊᑯᓂᐊᓗᒃ ᐊᖏᖅᑕᐅᒐᓱᐊᓲᖑᒻᒪᑕ ᓄᑖᑦ 
ᓴᖅᑭᖅᑕᐅᒐᓱᑦᑐᑦ ᐱᓕᕆᓂᐅᔪᐃᑦ. ᒥᓂᔅᑕ ᓇᓗᓇᐃᕆᒍᓐᓇᓕᖅᑳ ᖃᓄᐃᓕᐅᓪᓚᑦᑖᕐᓂᐊᕐᒪᖔᑕ ᐱᑦᑕᐅᑎᒋᓂᖅᓴᐅᔪᓂᑦ 
ᒪᓕᒐᕐᓂᑦ ᐊᓂᒍᐃᑎᑦᑎᒐᓱᐊᕐᓂᐅᔪᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᑕᐃᕕᑎ ᐊᕿᐊᕈᖅ. 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ ᐅᖃᐅᓯᕆᓚᐅᖅᑕᕗᑦ ᑲᓇᑕᓕᒫᒧᑦ 
ᑐᕌᖓᔪᒻᒪᑦ, ᖃᐅᔨᒪᑦᑎᐊᕈᒪᓪᓗᑕᓗ ᑲᓇᑕᒧᑦ ᐱᕈᔅᓰᓂᕐᒧᑦ ᐱᓕᕆᓂᖅᑕᖃᖓᑦ ᑕᐃᓐᓇᓗ ᖁᓪᓗᑐᐊᕐᔪᒻᒥ ᐱᓕᕆᐊᖑᔪᖅ, 
ᑖᒃᑯᐊ ᒪᓕᒐᕐᓂᑦ ᐊᓂᒍᐃᑦᑎᐊᑦᑕᐅᑎᒋᖁᒐᑦᑎᒍᑦ. 
 
ᐊᒥᓱᐊᓘᒻᒪᑕ ᒪᓕᒐᕐᓂᑦ ᑎᒍᒥᐊᖅᑎᐅᔪᐃᑦ, ᑕᒪᒃᑯᓄᖓᓗ ᐱᑕᖃᕆᐊᖃᓪᓚᕆᑦᑐᓄᑦ ᐅᔭᕋᓐᓂᐊᕋᔅᓴᐅᔪᓄᑦ. ᑖᒃᑯᐊ 
ᐅᖃᐅᓯᖃᑕᐅᓚᐅᕐᖓᑕ, ᐅᕙᖓᓕ ᑕᑯᓐᓈᖅᑕᖓᒍᑦ ᓄᓇᕗᓄᑯᐊ ᒪᓕᒐᖃᐅᑦᑎᐊᖅᑐᐊᓗᐃᑦ, ᓯᕗᓕᖅᑎᓗ 
ᐊᑎᓕᐅᕋᑖᓚᐅᕐᒥᒻᒪᑦ ᓄᓇᕗᒻᒥ ᐊᑐᓕᖅᑎᑦᑎᓂᕐᒧᑦ ᑳᓐᑐᕌᖑᔪᒥᒃ ᑖᒃᑯᐊ ᐱᓕᕆᕕᕈᓘᔭᖏᓐᓂᑦ 
ᑮᓇᐅᔭᖅᑖᑎᑦᑎᒍᓐᓇᕐᓂᐊᖅᑐᐃᑦ ᐊᒻᒪᓗ ᐃᖏᕐᕋᑦᑎᐊᓕᕐᓂᖅᓴᕈᖅᑎᒐᓱᓪᓗᑎᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹ ᐃᓚᒋᐊᕈᑎ. ᒥᔅᑕ ᓯᒪᐃᓚᒃ. 
 
ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒪᓕᒐᓕᐅᖅᑎᐅᖃᑎᒐ ᐊᕐᕕᐊᑦ ᓂᒋᐊᓂ ᐊᐱᖅᓱᖃᑦᑕᓚᐅᕐᒥᒻᒪᑦ 
ᐃᑉᐸᔅᓴᖅ ᐃᔅᓯᕙᓂᖃᖅᑎᓪᓗᑕ, ᒫᓐᓇᕈᓘᓚᐅᖅᑐᖅ ᓄᓇᕗᑦ ᒐᕙᒪᖓᑕ, ᑐᙵᕕᒃᑯᓪᓗ ᑐᓴᖅᑕᐅᑎᑦᑎᔾᔪᑎᒋᓚᐅᖅᑕᖓᓂᑦ.  
 
ᑖᓐᓇ ᐅᖃᕐᓂᐅᓚᐅᕐᖓᑦ “ᒐᕙᓚᒃᑯᑦ ᐊᑐᐃᓐᓇᐅᔪᓂᑦ ᐱᖁᔭᐅᓕᕈᑎᓂᑦ ᐊᑐᖁᔭᐅᓪᓗᑎᑦ” ᐃᖏᕐᕋᓯᒋᐊᖅᑎᑦᑎᓗᑎᑦ 
ᐊᖏᔪᓂᑦ ᐱᖁᑎᕐᔪᐊᓕᐅᕐᓂᐅᔪᓂᑦ ᓄᓇᕗᒻᒥ. 
 
ᐊᐱᖅᑯᑎᒐᓕ ᒥᓂᔅᑕᒧᑦ, ᓇᓗᓇᐃᕆᑦᑎᐊᕈᓐᓇᖅᑳ ᖃᓄᓪᓚᑦᑖᖅ ᐊᖅᑭᒋᐊᖅᑕᐅᒐᓱᒃᑲᔭᕐᒪᖔᑕ ᓄᓇᕗᑦ ᐱᖁᔭᖏᑦ 
ᐊᐅᓚᑦᑎᐊᓂᖅᓴᐅᔪᓂᒃ ᒪᓕᒐᕐᓂᑦ ᐊᓂᒍᐃᑎᑦᑎᒍᓐᓇᖃᑦᑕᓂᕐᖓᑕ ᐅᔭᕋᓐᓂᐊᕋᔅᓴᓂᑦ ᐱᔾᔪᑎᖃᖅᑐᓂᑦ 
ᐊᑑᑎᖃᓪᓚᕆᑦᑐᓂᑦ ᐅᔭᕋᓐᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᐅᔭᕋᓐᓂᐊᕐᓂᕐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᖁᔭᕐᔪᐊᖅᑕᖃᙱᑦᑐᖅ ᒫᓐᓇ 
ᐊᑐᖅᑕᐅᔭᕆᐊᓕᓐᓂᒃ ᑭᓯᐊᓂᓕ ᐅᖃᐅᓯᕆᔭᐅᕙᓪᓕᐊᔪᖅ ᑖᒃᑯᐊ ᐅᖃᐅᓯᕆᔭᐅᓯᒪᔪᑦ ᑖᒃᑯᐊ ᓇᓗᓇᐃᖅᓯᓯᒪᔪᑦ 
ᐅᖃᑦᑐᓪᓗ ᑖᒃᑯᐊ ᑎᒥᐅᔪᑦ ᒪᓕᒐᕐᓂᑦ ᐊᐅᓚᑦᑎᔨᐅᖃᑦᑕᖅᑐᖅ ᐋᖅᑭᒃᓱᐃᖃᑦᑕᖅᑐᑦ ᑲᑎᒪᔨᐅᔪᑦ ᑕᒪᒃᑯᐊ 
ᓯᕗᒧᐊᑎᑦᑎᒃᑲᓐᓂᕐᓗᑎᑦ ᓱᒃᑲᓕᖅᐹᓪᓕᒋᐊᕐᓂᐊᕐᒪᑕ ᐱᓕᕆᐊᔅᓴᐃᑦ ᓲᓪᓗ ᑲᓇᑕᒥ ᐱᕈᖅᓴᐃᓂᕐᒧᑦ ᓴᓇᑎᓪᓗᒋ.  
 
ᐊᔾᔨᒌᙱᑦᑐᑦ ᑲᓇᑕᐅᑉ ᐊᒡᒍᖅᑐᖅᓯᒪᓂᖏᑦ ᒐᕙᒪᐅᔪᑦ ᑕᒪᒃᑯᐊ ᒪᓕᒃᓯᒪᑦᑎᐊᖁᓪᓗᒋᑦ ᑖᒃᑯᐊ ᑮᓇᐅᔭᐃᑦ 
ᐊᑐᖅᑕᐅᔭᕆᐊᖃᖅᑐᑦ ᑕᒪᑐᒧᖓ. ᐊᖏᔫᑕᐅᓂᐊᕐᒪᑕ ᑕᐃᒃᑯᐊ ᑲᑎᒪᔨᐅᔪᑦ ᑕᐃᒪᓐᓇ ᐊᖏᔫᑎᐊᓗᖕᓂᑦ ᐱᓕᕆᐊᒃᓴᓂᒃ 
ᐱᓕᕆᐊᖃᕐᓂᐊᕐᒪᑕ ᐊᒻᒪ ᐅᕙᑦᑎᓐᓂᑦ ᑕᐃᒪᓐᓇ ᑮᓇᐅᔭᖃᖅᑎᑕᐅᑦᑎᐊᕈᓐᓇᕐᒪᖔᑕ ᑖᓐᓇ ᓯᕗᒧᐊᑦᑎᐊᖁᓪᓗᒍ 
ᑐᓗᖅᑕᐅᑎᖃᓗᐊᕌᓗᙱᓪᓗᑎᑦ. ᑕᕝᕙ ᑖᒃᑯᐊ ᐃᓚᖓᑦ ᐃᔨᒋᔭᕗᑦ ᐊᐅᓪᓗᑎᓪᓗᒍᓪᓗ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᒥᓪᓗ ᐊᐱᖅᑯᑏᑦ. ᒥᔅᑕ ᓯᒪᐃᓚᒃ. 
 
ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒐᕕᑦ. ᐅᖃᖅᑏ, ᒥᓂᔅᑕ ᖃᐅᔨᒪᖕᒪᑦ 
ᐱᓇᓱᐊᕈᓯᕆᓚᐅᖅᑕᑦᑎᓐᓂᑦ ᐅᖃᐅᓯᖃᓚᐅᕐᒪᑕ ᒐᕙᒪᑐᖃᒃᑯᑦ ᐊᒻᒪ ᐊᒡᒍᖅᑐᖅᓯᒪᓂᕐᒥᑦ ᒐᕙᒪᐅᔪᑦ ᑖᒃᑯᓂᖓ ᐊᑯᓂᐊᓗᒃ 
ᑕᑭᔪᑯᑖᓂᒃ ᐱᓕᕆᐊᒃᓴᖃᕐᓂᐊᕐᒪᑕ ᒐᕙᒪᑐᖃᒃᑯᓐᓂᒃ ᐃᑲᔪᖅᑐᖅᑕᐅᓂᐊᖅᑐᑦ ᐱᓗᐊᖅᑐᓂᑦ ᐊᑑᑎᖃᓪᓚᕆᑦᑐᑦ 
ᐅᔭᕋᓐᓂᐊᒐᒃᓴᓄᑦ ᐱᖁᑎᕐᔪᐊᖅᑖᖅᑎᑦᑎᔾᔪᑎ ᑮᓇᐅᔭᐃᑦ.  
 
ᐅᖃᖅᑏ, ᑲᖔᓚᐅᕋᒪ ᓄᓇᕗᑦ ᐱᖃᓯᐅᔾᔭᐅᓯᒪᓚᐅᙱᒻᒪᑦ ᐊᑎᖏᓐᓂᑦ. ᖃᔅᓯᐅᒻᒪᖔᑕ ᐊᑑᑎᖃᖅᑐᑦ ᐅᔭᕋᓐᓂᐊᕐᓂᕐᒧᑦ 
ᓄᓇᕗᒻᒥ ᑕᒪᒃᑯᐊ ᐊᕐᕌᒍᑦ ᑕᓪᓕᒪᑦ ᖁᓖᓪᓘᓐᓃᑦ ᐅᔭᒃᓴᓂᑦ ᐲᔭᐃᓕᕈᓐᓇᕋᔭᖅᐸᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᐅᔭᕋᓐᓂᐊᕐᓂᕐᒧᑦ ᑲᒪᔪᖅ, ᒥᔅᑕ ᑕᐃᕕᑎ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓄᑲᓪᓚᑦᑐᑦ ᑕᒪᒃᑯᐊ ᒫᓐᓇ 
ᐃᓱᓕᑉᐸᓪᓕᐊᓂᐊᕐᒪᑕ, ᒫᓐᓇ ᑖᒃᑯᐊ ᐱᓯᒪᙱᓐᓇᒃᑭᑦ ᖃᔅᓯᐅᒻᒪᖔᑕ, ᑭᓯᐊᓂᓕ ᑖᒃᑯᐊ ᖃᐅᔨᒪᒐᔅᓯ ᑖᒃᑯᐊ 

ᐅᔭᕋᔅᓴᖅᓯᐅᖅᑐᑦ ᑕᒪᒃᑯᐊ ᖃᐅᔨᒪᔭᐅᔪᑦ ᑕᐃᒃᑯᐊ ᓇᓗᓇᐃᖅᑕᐅᓯᒪᔫᒐᓗᐊᑦ, ᑎᑎᕋᖅᓯᒪᔪᓂᑦ ᐱᓯᒪᙱᓐᓇᒪ 
ᑖᒃᑯᓄᖔᖓᔪᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᒡᒍᕐᒧᑦ ᒪᓕᒐᓕᐅᖅᑎ, ᒥᔅ ᖁᐊᓴ. 
 
ᐊᐱᖅᑯᑦ 1205 - 6(2): ᓄᓇᓕᑦᑎᓐᓄᑦ ᑐᖁᖓᔪᓕᕆᔨᐅᓲᑦ ᐃᒡᓗᓕᖕᒥᑦ (ᖁᐊᓴ) 
 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓐᓄᑦ ᒪᓕᒐᓕᕆᔨᒃᑯᑦ ᐊᒻᒪ 
ᐱᔾᔪᑎᖃᖅᑐᑦ ᓄᓇᓕᖕᓂᑦ ᑐᖁᖓᔪᓕᕆᓂᒃ ᐃᒡᓗᓕᖕᒥ. ᐅᖃᖅᑏ, ᑖᓐᓇ ᑭᖑᓪᓕᖅᐹᒥ ᑖᓐᓇ ᒪᓕᒐᓕᐅᕐᕕᒻᒥᑦ ᓴᖅᑭᒃᑲᒃᑯ 
ᒥᓂᔅᑕ ᐊᖏᓚᐅᖅᓯᒪᒻᒪᑕ ᓴᖅᑭᑎᔪᒪᓪᓗᓂ ᑕᖅᑲᒃᑯᓄᖓ ᑐᓴᖅᑎᑦᑎᓗᑎᒃ ᓄᓇᓕᖕᓂᑦ ᑐᖁᖓᔪᓕᕆᔨᑖᕈᒪᓪᓗᑎᒃ.  
 
ᐅᖃᖅᑏ, ᒫᓐᓇᐅᓂᖓᓂᓕ ᐱᕕᖃᕐᓂᓐᓂᑦ ᐅᐱᒋᔪᒪᕙᒃᑲ ᓄᓇᓕᖕᓂᑦ ᑐᖁᖓᔪᓕᕆᔩᑦ ᐊᖏᖅᓯᒪᑦᑎᐊᕐᒪᑕ 
ᐱᓕᕆᐊᒃᓴᖃᖅᑎᓪᓗᒋᑦ ᐊᒃᓱᕈᕐᓇᖅᑐᐊᓗᖕᒥᒃ, ᑭᓯᐊᓂ ᐱᒻᒪᕆᐊᓗᖕᓂᑦ ᐃᖅᑲᓇᐃᔮᖃᖅᑐᑦ.  
 
ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᖃᔅᓯᑦ ᓄᓇᓕᖕᓂᑦ ᑐᖁᖓᔪᓕᕆᔩᑦ ᑎᒃᑯᐊᖅᑕᐅᓚᐅᖅᓯᒪᒻᒪᖔᑦ ᑭᐅᑎᓪᓗᒍ ᑕᖅᑲᒃᑯᓄᖓ 
ᑐᓴᖅᑎᑦᑎᓚᐅᖅᑎᓪᓗᒋᑦ ᑐᖁᖓᔪᓕᕆᔨᑖᕐᓂᕐᒪᖔᑕ ᐃᒡᓗᓕᖕᒥᐅᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔪᖅ ᒪᓕᒐᓕᕆᔨᒃᑯᓐᓄᑦ, ᒥᔅᑕ ᑕᐃᕕᑎ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᓕᕆᕕᕗᑦ ᑖᒃᑯᓂᖓ ᑕᖅᑲᒃᑯᓂᖓ 
ᑐᓴᖅᑎᑦᑎᓚᕐᒪᑕ ᒫᑦᓯ 31-ᒥ ᒪᑐᓚᐅᖅᑐᖅ. ᐱᓚᐅᖅᑐᒍᑦ ᐃᒻᒪᖄ 20-ᓂᒃ ᑐᒃᓯᕋᖅᑐᓂᒃ. ᒫᓐᓇ ᑕᐃᒪ 
ᕿᒥᕐᕈᓇᑦᑕᐅᕙᓪᓕᐊᔪᑦ, ᑕᐃᒪ ᒫᓐᓇ ᓇᓗᓇᐃᖅᓯᔪᖓ ᑐᒃᓯᕋᖅᑐᖃᓚᐅᖅᑐᖅ ᑕᐃᒪᐃᑦᑐᒥᒃ ᐃᒡᓗᓕᖕᒥ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᐹᒥ ᐃᓚᒋᐊᕈᑎ, ᒥᔅ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ ᒥᓂᔅᑕ ᑖᓐᓇ ᓇᓗᓇᐃᕋᕕᐅᒃ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᐱᓕᕆᕕᖓ 
2025-2026-ᒥ ᐱᓕᕆᐊᒃᓴᓄ ᐸᕐᓇᐅᑎᖏᑦ ᐅᖃᖅᓯᒪᓚᐅᕐᒪᑕ ᐃᓚᖓ ᓯᕗᓪᓕᐅᔾᔭᐅᓯᒪᔪᖅ 2024-2025 
ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂᒃ ᐃᒪᐃᑦᑐᒪᓪᓗᑎᑦ “ᑲᔪᖏᖅᓴᐃᖁᓪᓗᒋ ᐃᖅᑲᓇᐃᔮᒃᓴᓂᑦ ᐱᓕᕆᕕᖓᓐᓂᒃ ᒪᓕᒐᓕᕆᔨᒃᑯᑦ 
ᓄᓇᕗᒻᒥᐅᓄᑦ.” 
 
ᐅᖃᖅᑏ, ᐱᓕᕆᐊᒃᓴᓄᑦ ᐸᕐᓇᐅᑎ ᐅᖃᖅᓯᒪᒻᒪᑦ ᐱᓕᕆᕕᖓᒎᖅ ᒪᓕᒐᓕᕆᔨᒃᑯᑦ ᐃᖅᑲᓇᐃᔮᒐᒃᓴᓂᒃ ᓴᖅᑭᔮᖅᑎᑦᑎᓚᐅᕐᒪᑕ 
ᐊᒻᒪ ᑐᓴᒐᒃᓴᓂᒃ ᑲᑎᒪᔾᔪᑎᖃᖅᑎᑦᑎᓪᓗᑎᑦ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑐᖁᖓᔪᓕᕆᔨᒃᑯᑦ ᑎᑎᕋᕐᕕᖔᓃᖔᖅᑐᖅ 
ᐊᖓᔪᖅᑳᖑᔪᖅ ᑖᒃᑯᓂᖓ ᓴᖅᑭᔮᖅᑎᑦᑎᑦᑎᓪᓗᒋᑦ ᐃᖅᑲᓇᐃᔭᒐᒃᓴᐅᔪᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᒪᓕᒐᓕᕆᔨᒃᑯᓐᓄᑦ, ᒥᔅᑕ ᑕᐃᕕᑎ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓇᓗᓇᐃᕈᓐᓇᖏᑕᕋ ᒫᓐᓇ ᐃᓚᐅᓐᓂᕐᒪᖔᑦ 
ᑐᖁᖓᔪᓕᕆᔨᒃᑯᑦ ᐊᖓᔪᖅᑳᖓᑦ ᑎᑎᕋᕐᕕᖓᑦ, ᑭᓯᐊᓂᓕ ᒪᓕᒐᓕᕆᔨᒃᑯᑦ ᐱᓕᕆᐊᕆᔭᖓᓄ ᑕᐃᒃᑯᐊ ᑐᑭᓯᒋᐊᕈᑏᑦ 
ᑎᑎᕋᖅᓯᒪᔪᑦ ᐊᑐᐃᓐᓇᕈᖅᑕᐅᓚᐅᖅᑐᑦ ᑕᒪᒃᑯᓄᖓ ᐊᑐᓪᓚᕆᑦᑐᓄᑦ ᐱᔨᔅᓯᕋᖅᑎᐅᖃᑦᑕᖅᑐᓄᑦ. ᓇᓗᓇᐃᖅᓂᐊᖅᐳᖓ 
ᑐᖁᖓᔪᓕᕆᔨᒃᑯᑦ ᑐᓴᒐᒃᓴᖏᑦ ᐊᑐᐃᓐᓇᕈᖅᑕᐅᓂᕐᒪᖔᑕ ᑕᐃᑲᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᑭᖑᓪᓕᖅᐹᒧᑦ ᐃᓚᒋᐊᕈᑎ ᐊᐱᖅᑯᑎᓄᑦ, ᒥᔅ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᒥᓂᔅᑕ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᒫᓐᓇ ᐱᕕᖃᕐᓂᓐᓂᑦ ᐅᐱᒋᔪᒪᓪᓗᒋᑦ 
ᓄᓇᓕᓐᓂᑦ ᑐᖁᖓᔪᓕᕆᔩᑦ ᐱᔭᕐᓂᖏᑦᑐᐊᓗᖕᓂᑦ ᐱᒻᒪᕆᐊᓗᖕᒥ ᐃᖅᑲᓇᐃᔮᖃᕐᒪᑕ. 

ᐅᖃᖅᑏ, ᑕᐃᒪ ᐃᑲᔪᖅᑐᐃᖏᓐᓇᕐᓂᐊᖅᐳᖓ ᐃᖅᑲᓇᐃᔭᖅᑎᑖᖁᓪᓗᒋᑦ ᓄᓇᓕᖕᓂᑦ ᑐᖁᖓᔪᓕᕆᔨᖃᖁᓪᓗᒋ ᓄᓇᓕᖕᓂᑦ 
ᐱᖃᓯᐅᑎᓪᓗᒍ ᐃᒡᓗᓕᒃ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᑦᑐᓂᒃ ᐃᓕᓐᓂᐊᖅᑎᑦᑎᓂᐊᕐᒪᖔᑕ ᑎᒃᑯᐊᖅᑕᐅᓵᖅᑐᓄᑦ 
ᓄᓇᓕᖕᓂᑦ ᑐᖁᖓᔪᓕᕆᔨᐅᓂᐊᖅᑐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᒪᓕᒐᓕᕆᔨᒃᑯᓐᓄᑦ, ᒥᔅᑕ ᑕᐃᕕᑎ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇ ᕿᒥᕐᕈᓇᒃᑲᑦᑕ 20-ᓂᑦ ᐃᖅᑲᓇᐃᔮᖅᑖᕋᓱᑦᑐᓂᒃ 
ᑖᒃᑯᐊᓗ ᑐᖁᖓᔪᓕᕆᔨᕗᑦ ᐃᓕᓐᓂᐊᖅᑎᑦᑎᔾᔪᑎᒃᓴᓂᑦ ᐋᖅᑭᒃᓱᐃᔪᑦ ᐃᓕᓴᐃᔾᔪᑎᒃᓴᐅᓂᐊᖅᑐᓄᑦ ᑖᒃᑯᓄᖓ ᓄᑖᓄᑦ 
ᑎᒃᑯᐊᖅᑕᐅᓵᖅᑐᓄᑦ ᐊᑐᖅᑕᐅᓂᐊᖅᑐᓄᑦ ᑐᖁᖓᔪᓕᕆᔨᙳᖅᑐᓄᑦ ᐃᓕᓐᓂᐊᖅᑎᑦᑕᐅᓂᐊᖅᑐᑦ ᑐᖁᖓᔪᓕᕆᔨᙳᕈᑎᒃ 
ᐃᓕᓴᐃᔾᔪᑎᐅᓂᐊᖅᑐᑦ ᑕᐃᒃᑯᓗ ᑐᖁᖓᔪᓕᕆᔩᑦ ᐃᓕᓐᓂᐊᖅᑎᑕᐅᓂᐊᖅᑐᑦ ᐃᖅᑲᓇᐃᔭᓕᕇᖅᑐᑦ. 
 
ᐊᒻᒪᓗᑦᑕᐅᖅ ᐅᐱᒋᔪᒪᓪᓗᒋ ᑕᖅᑲᒃᑯᓄᖓᓗ ᑐᓴᖅᑎᑦᑎᔪᒪᓪᓗᖓ ᒪᑐᓯᒪᓕᕋᓗᐊᖅᑎᓪᓗᒍ ᑐᖁᖓᔪᓕᕆᔨᙳᕈᒪᔪᑦ 
ᑐᓴᖅᑎᑕᐅᔾᔪᑎᖏᑦ ᑐᖁᖓᔪᓕᕆᔨᙳᕈᒪᒍᕕᑦ ᐅᖃᐅᔾᔨᖃᑦᑕᕈᓐᓇᖅᑐᑎᑦ ᐅᕙᑦᑎᓐᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑰᑎᑦ. ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ. 
 
ᐊᐱᖅᑯᑦ 1206 - 6(2): ᐃᓅᑉ ᓇᖕᒥᓂᖅ−ᒐᕙᒪᖃᕈᓐᓇᓂᖏᑕ (ᓴᕕᑲᑖᖅ) 
 
ᓴᕕᑲᑖᖅ: ᒪ’ᓇ, ᐅᖃᖅᑏ. ᐊᕐᕕᐊᒥᐅᑦ ᐅᑉᓗᑰᑦᓯᐊᖅᐸᑉᓯ, ᐃᓛᒃ ᐅᑉᓛᑦᓯᐊᑰᖅᐸᓯ ᐊᒻᒪ ᑕᐃᑲᓂ ᐱᖅᓯᕋᓗᐊᖅᑎᓪᓗᒍ 
ᐊᐃᓯᒪᓐᓇᔮᕐᓂᐊᖅᐳᓯ ᐅᑉᓗᒥ.  
 
(ᑐᓵᔨᑎᒎᓕᖅᑐᖅ) ᐅᖃᖅᑏ, ᓯᕗᓕᖅᑎᒧᑦ ᐊᐱᖅᑯᑎᒋᓂᐊᖅᑕᕋ, ᐅᖃᖅᑏ, ᑖᒃᑯᐊ ᐃᖅᑲᐅᒪᔪᒃᓴᐅᒻᒪᑦ ᓅᑦᑎᓚᐅᖅᓯᒪᒻᒪᑦ 
ᓄᓇᕗᑦ ᑐᙵᕕᒃᑯᑦ 2018-ᒥᑦ ᑲᑎᒪᕐᔪᐊᑎᓪᓗᒋᑦ ᐃᓄᐃᑦ ᓇᖕᒥᓂᖅ ᒐᕙᒪᖃᖁᓪᓗᒋ. 2021-ᒥ ᐊᕐᕌᒍᑕᒫᖅᓯᐅᒥᑦ 
ᑲᑎᒪᑎᓪᓗᒋᑦ ᓄᓇᕗᑦ ᑐᙵᕕᒃᑯᑦ ᐱᖁᔨᕗᖔᕐᒥᑦ ᐊᓂᒍᖅᑎᑦᑎᓚᐅᖅᓯᒪᒻᒪᑕ ᐋᔩᖃᑎᖃᖁᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ 
ᓇᖕᒥᓂᖅ ᒐᕙᒪᖃᕐᓂᕐᒧᑦ ᐅᖃᖃᑎᒌᖁᓪᓗᒋᑦ. ᓄᓇᕗᑦ ᒐᕙᒪᒃᑯᖏᑦ ᐃᓚᐅᔭᕆᐊᖃᕋᔭᕐᒪᖓᑕ ᑕᒪᑐᒧᖓ 
ᐅᖃᐅᓯᖃᖅᑎᓪᓗᒋᑦ. 
 
ᐅᖃᖅᑏ, ᐊᐱᖅᑯᑎᒐ ᒫᓐᓇᓕ ᓯᕗᓕᖅᑎ ᑕᒪᒃᑯᓂᖓ ᑖᒃᑯᓂᖓ ᓲᕐᓗ ᓅᓕᖅᑎᓪᓗᒋ ᒐᕙᒪᒃᑯᑦ ᒐᕙᒪᖃᕐᓂᕐᒧᑦ ᑭᒃᑯᓕᒫᓄᑦ 
ᑐᕌᖓᔪᓂᑦ ᐃᓄᐃᑦ ᒐᕙᒪᖏᓐᓄᑦ ᑐᕌᖅᐸᓪᓕᐊᑎᓪᓗᒍ. 
 
ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᑦ ᒐᕙᒪᒃᑯᖏᓐᓂᑦ, ᒥᔅᑕ ᐸᐅᓗᓯ ᐊᕿᐊᕈᖅ. 
 
ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᔭᕋ ᑲᑎᒪᔨᐅᖃᑎᒐ ᐊᐱᖅᑯᑎᒋᔭᖓᓄᑦ. 
ᓄᓇᕗᑦ ᑐᙵᕕᒃᑯᑦ ᒫᓐᓇᔪᐅᖅ ᓇᓗᓇᐃᖅᓯᓚᐅᙱᒻᒪᑕ ᑎᓕᔭᐅᓯᒪᔾᔪᑎᓄᑦ ᑖᒃᑯᐊ ᐃᓱᒪᒋᔭᑦᑎᓐᓂᒃ 
ᐋᖅᑭᒃᓱᐃᔪᓐᓇᖏᔾᔪᑎᒋᔭᕗᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒧᑦ ᐊᐱᖅᑯᑏᑦ. ᒥᔅᑕ ᓴᕕᑲᑖᖅ. 
 
ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᒻᒪᖄ ᐃᓱᒪᒋᔭᒃᓯᓐᓂᒃ ᐋᖅᑭᒃᓯᔭᕆᐊᖃᖅᑐᓯ, ᓄᓇᕗᒻᒥ ᐊᖏᕈᑏᑦ 
ᑎᑎᕋᖅᓯᒪᓂᖓ 4-ᒥ ᒐᕙᒪᐅᒐᑦᑕ ᑭᒃᑯᓕᒫᓄᑦ. 
 
ᐅᖃᖅᑏ, ᐃᑉᐸᒃᓴᖅ ᓯᕗᓕᖅᑎ ᓴᖅᑭᑦᑎᓚᐅᕐᒪᑦ ᓄᓇᕗᑦ ᑐᙵᕕᒃᑯᑦ ᐅᓂᒃᑳᖏᓐᓂᑦ ᐸᓖᓯᖃᖅᑎᑦᑎᓂᕐᒧᑦ ᓄᓇᕗᒻᒥ. 
ᐃᓚᖓ ᐊᑐᓕᖁᔭᓕᐊᕆᔭᐅᔪᖅ ᐅᓂᒃᑳᒥᑦ ᐃᒪᐃᓕᖓᒻᒪᑦ “ᓴᖅᑭᑦᑎᓗᑎᒃ ᐊᐅᓚᓂᕆᓂᐊᖅᑕᖏᓐᓂᑦ ᐸᓖᓯᒃᑯᑦ 
ᐱᓕᕆᐊᒃᓴᖏᓐᓂᑦ ᓄᓇᕗᑦ ᒐᕙᒪᒃᑯᖏᓐᓂᑦ ᐊᐅᓚᑕᐅᙱᓪᓗᑎᑦ ᐸᓖᓯᒃᑯᖏᓐᓄᓪᓗ ᓇᖕᒥᓂᖅ ᒐᕙᒪᐅᔪᖅ ᑖᒃᑯᐊ ᓄᓇᕗᑦ 
ᑐᙵᕕᒃᑯᑦ ᑎᒥᖁᑎᒋᔭᖏᓐᓂᑦ ᐊᑐᕐᓗᑎᒃ.”  

ᐅᖃᓕᒫᑦᑎᐊᕈᒃᑯᑦ ᓄᓇᕗᑦ ᑐᙵᕕᒃᑯᑦ ᑲᒪᖔᕈᒪᓕᕐᒪᑕ ᑕᒪᒃᑯᓂᖓ ᐸᓖᓯᖃᑎᑦᑎᖃᕐᓂᕐᒥᑦ ᖁᑭᐅᑎᖃᕐᓗᑎᒃ ᓄᓇᓕᖕᓂᑦ. 
ᖃᓄᕐᓕ ᑖᓐᓇ ᓯᕗᓕᖅᑎ ᐊᑐᓕᖁᔭᓕᐊᒧᑦ ᐃᓱᒪᒻᒪᖔᑦ ᐊᒻᒪᓗᑦᑕᐅᖅ ᐅᖃᖃᑎᒋᓂᐊᖅᐹ ᑕᐃᒃᑯᐊ ᓄᑖᒥᒃ 
ᐊᖓᔪᖅᑳᕐᔪᐊᕆᓕᖅᑕᖓ ᑲᓇᑕᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒥ, ᒥᔅᑕ ᐸᐅᓗᓯ ᐊᕿᐊᕈᖅ. 
 
ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᔭᓐᓇᒦᖅᐸᕋ ᑖᓐᓇ ᐊᐱᖅᓱᕐᒪᑦ 
ᒪᓕᒐᓕᐅᖅᑎᐅᖃᑎᒐ. ᐅᖃᖅᑲᐅᒐᒪᐃᓛᒃ, ᓴᖅᑭᓚᐅᖅᑕᕋ ᑖᓐᓇ ᐅᓂᒃᑳ ᓄᓇᕗᒃᑯᑦ ᑎᒥᖁᑎᖓᑕ ᐅᓂᒃᑳᖓ ᑭᓯᐊᓂ 
ᐅᖃᐅᓯᕆᔭᐅᔭᕆᐊᖃᕐᒪᑦ ᓱᓕ ᐅᕙᑦᑎᓐᓄᑦ ᑭᓱᓂᒃ ᐃᓗᓕᖃᕐᒪᖔᑕ, ᐃᖅᑲᓇᐃᔭᖃᑎᖃᑦᑎᐊᕈᒪᓪᓗᖓᓗ ᒥᓂᔅᑕᓂᒃ 
ᑖᒃᑯᓂᖓ ᑲᑎᒪᔨᐅᔪᓂᑦ ᐃᓗᓕᖏᓐᓂᑦ ᑖᔅᓱᒪ ᐅᓂᒃᑳᖅ ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂ ᑭᖑᓪᓕᖅᐹᒥᓗ ᐊᐱᖅᑯᑏᑦ. ᒥᔅᑕ ᓴᕕᑲᑖᖅ. 
 
ᓴᕕᑲᑖᖅ: (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑐᓴᖃᑦᑕᖅᑐᒍᑦ ᑕᑯᖃᑦᑕᖅᖢᑕᓗ ᑐᑭᓯᒪᖃᑎᒌᓐᓂᕐᒧᑦ ᐊᖏᕈᑎᓂᒃ 
ᐊᑎᓕᐅᖅᓯᒪᔪ ᑖᒃᑯᐊ ᒐᕙᒪᐅᔪᑦ ᐊᒻᒪ ᐃᓄᐃᑦ ᑎᒥᖁᑎᒋᔭᖏᓐᓄ. ᐃᓚᖏᑦ ᐊᑭᑐᔪᓄᑦ ᐊᑐᒐᒃᓴᐃᑦ ᐊᖏᕈᑏᓪᓗ. 
ᐃᓚᖏᓪᓗ ᑕᒪᒃᑯᐊ ᐃᑯᒻᒪᖅᑯᑎᓕᐅᕐᕕᖃᖁᓪᓗᒋᑦ ᓄᓇᓕᖕᓂᑦ.  
 
ᑕᒃᑯᐊ ᓲᕐᓗ ᐃᖅᑲᓇᐃᔭᕋᑦᑕ ᑐᕌᖅᐸᓪᓕᐊᓪᓗᑕ ᓲᕐᓗ ᐃᓄᖕᓄᑦ ᓇᖕᒥᓂᖃᕐᓗᑎᑦ ᒐᕙᒪᖃᕐᓂᕐᒧᑦ ᑕᐃᒪᓐᓇ ᒫᓐᓇ 
ᐋᖅᑭᒃᓱᖅᐸᓪᓕᐊᔪᑦ, ᓲᕐᓗ ᐃᓄᖕᓄᑦ ᓇᖕᒥᓂᖅ ᒐᕙᒪᖃᕐᓗᑎᑦ ᓲᕐᓗ ᑐᓂᖔᖓᒍᑦ ᐃᓯᖅᐸᓪᓕᐊᓗᑎᑦ ᐃᓘᓐᓇᖏᑦ 
ᐊᖏᕈᑏᑦ ᒪᓕᒡᓗᒋᑦ ᑐᑭᓯᒪᑎᒌᓐᓂᕐᒧᑦ. 
 
ᐅᖃᖅᑏ, ᑖᓐᓇ ᓯᕗᓕᖅᑎ ᐃᓄᖕᓂᑦ ᒐᕙᒪᖃᕐᓂᕐᒧᑦ ᑖᓐᓇ ᓅᑦᑎᓚᐅᖅᓯᒪᒻᒪᑦ ᑐᙵᕕᒃᑯᓐᓄᑦ ᑲᑎᒪᔨᐅᑎᓪᓗᒍ, ᑖᓐᓇ 
ᒐᕙᒪᒃᑯᓐᓄᐊᕋᒥ ᑕᐃᒪᓐᓇ ᐋᖅᑭᒃᓱᖅᓯᒪᕚ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒧᑦ, ᒥᔅᑕ ᐸᐅᓗᓯ ᐊᕿᐊᕈᖅ. 
 
ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᒪᔭᕋ ᑲᑎᒪᔨ ᐊᐱᕆᖕᒪᑦ. 
 
ᐊᒃᓱᐊᓗᒃ ᑕᐱᕇᖅᖢᑕ ᓄᓇᕗᑦ ᑐᙵᕕᒃᑯᑦ ᓄᓇᕗᓪᓗ ᒐᕙᒪᒃᑯᖏᑦ ᑖᓐᓇ ᐱᒻᒪᕆᐅᑎᒋᔭᕋ ᐊᒻᒪᓗᑦᑕᐅᖅ ᑕᒪᒃᑯᓂᖓ 
ᐊᑕᐅᓯᕐᒥᑦ ᓲᕐᓗ ᐱᐅᓂᖅᓴᐅᓕᑎᑦᑎᔾᔪᑎᒃᓴᖓᓂᒃ ᓄᓇᕗᒻᒥᐅᓄᑦ ᑕᒪᒃᑯᓂᖓ ᐱᔪᒪᔪᐃᓐᓇᐅᒐᑦᑕ ᑐᙵᕕᒃᑯᑦ 
ᐊᑦᑐᐊᓂᖃᖅᑐᑦ, ᑕᐃᒃᑯᐊ ᑲᔪᓯᔪᒃᑯᑦ ᐃᖅᑲᓇᐃᔭᖃᑎᒋᓂᐊᕐᓗᒋᑦ. 
 
ᐊᐱᖅᑯᑎᐊ ᐱᔾᔪᑎᒋᓪᓗᒍ, ᐋᒃᑲ, ᐱᐅᓯᒋᐊᕈᑎᑐᐃᓐᓇᕐᒥᑦ ᕿᓂᖅᑐᒍᑦ ᑕᒪᒃᑯᓂᖓ ᓄᓇᕗᒻᒥ ᑕᐅᑐᙳᐊᖅᑕᐅᔪᑦ 
ᑭᓲᓚᐅᕐᒪᖔᑦ ᑖᒃᑯᐊ ᐱᓕᕆᖃᑎᒌᓐᓂᒃᑯᑦ ᑕᒪᓐᓇ ᑲᔪᓯᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑰᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅ ᕿᓕᖅᑎ. 
 
ᐊᐱᖅᑯᑦ 1207 - 6(2): ᖁᑭᐅᑎᓕᕆᓂᒻᒧᑦ ᐅᓗᕆᐋᓇᔾᔭᐃᑯᑎᓄᓪᓗ ᐃᓕᓐᓂᐊᕈᑎᓄᑦ (ᕿᓕᖅᑎ) 
 
ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓐᓄᑦ ᒪᓕᒐᓕᕆᔨᒃᑯᑦ ᐱᔾᔪᑎᒋᓪᓗᒍ 
ᖁᑭᐅᑎᓂᑦ ᐊᑦᑕᓇᔾᔭᐃᖅᓯᒪᓂᕐᒧᑦ ᓄᓇᕗᒻᒥ.  
 
ᐅᖃᖅᑏ, ᓅᕕᐱᕆ 24, 2022-ᖑᑎᓪᓗᒍ ᐱᓕᕆᕕᒃ ᓴᖅᑭᑦᑎᓚᐅᖅᓯᒪᒻᒪᑕ ᑕᖅᑲᒃᑯᓄᖓ ᑐᓴᒐᒃᓴᓂᑦ ᓴᖅᑭᑦᑎᒻᒪᑕᒎᖅ 
ᖁᑭᐅᑎᓕᕆᑦᓯᐊᕐᓂᖅ ᓄᓇᕗᒻᒥ ᑖᓐᓇ ᑐᓴᐅᒪᑎᑦᑎᔪᖅ ᖁᑭᐅᑏᑦ ᐊᑕᕐᓇᔾᔭᐃᖅᓯᒪᓂᖏᓄᑦ ᑐᓴᖅᑎᑦᑎᓚᐅᖅᓯᒪᒻᒪᑕ ᑖᒃᑯᐊ 
ᐊᑦᑕᓇᔾᔭᐃᖅᓯᒪᓂᕐᒧ ᖁᑭᐅᑎᓂᒃ ᐃᓕᓐᓂᐊᖅᑎᑦᑎᓂᐊᕐᒪᑕ ᐱᓕᕆᕕᖓ ᒪᓕᒐᓕᕆᔨᒃᑯᑦ ᐱᖃᓯᐅᑎᓪᓗᒋ ᓲᕐᓗ ᑕᒪᒃᑯᓂᖓ 
ᓚᐃᓴᕐᓯᓄᑦ ᓂᐅᕕᕐᓂᒧᓪᓗ ᐃᓕᓐᓂᐊᖅᑎᑦᑎᓗᑎᑦ ᐸᓐᓂᖅᑑᒥ ᖁᑭᐅᑎᑖᕈᑎᓂᓪᓗ. 

ᐅᖃᖅᑏ, ᒥᓂᔅᑕ ᐅᖃᓚᐅᕐᒪᑦ ᑖᓐᓇ ᐸᓐᓂᖅᑑᒥ ᐃᑲᔪᖅᑐᐃᓚᐅᖅᑐᖅ ᐃᓕᓐᓂᐊᖅᑎᑦᑎᑦᑎᓪᓗᒍ 47-ᓂᑦ 
ᓚᐃᓴᓐᓯᑖᖅᖢᑎᑦ ᖁᑭᐅᑖᕈᑎᓂᑦ, ᑖᓐᓇ ᐱᐅᑦᑎᐊᖅᖢ ᑐᓴᕈᒥᓇᖅᖢᓂᓗ. 
 
ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐱᓕᕆᕕᖓᑦ ᐃᓱᒪᒃᓴᖅᓯᐅᕈᑎᖃᕐᒪᖔᑦ ᖁᑭᐅᑏᑦ ᐊᑕᕐᓇᔾᔭᐃᖅᓯᒪᓂᖏᓐᓄᑦ 
ᐃᓕᓐᓂᐊᖅᑎᑦᑎᓂᐊᕐᒪᖔᑕ ᓄᓇᕗᒻᒥ ᓄᓇᓕᖏᓐᓂᑦ, ᑲᖏᖅᖢᒑᐱᒥᓪᓗ, ᐊᒻᒪ ᕿᑭᖅᑕᕐᔪᐊᕐᒥ ᑕᐃᒪᐃᓕᐅᕈᓐᓇᕐᒪᖔᑕ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᒪᓕᒐᓕᕆᔨᒃᑯᓐᓄᑦ, ᒥᔅᑕ ᑕᐃᕕᑎ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ’. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂ ᐊᐱᖅᑯᑏᑦ, ᒥᔅ ᕿᓕᖅᑎ. 
 
ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᒥᔅᑕ ᒥᓂᔅᑕ. ᐅᖃᖅᑎ, ᑕᐃᔅᓱᒪᓂ ᒪᓕᒐᓕᐅᖅᑏᑦ ᑲᑎᒪᑎᓪᓗᒋᑦ ᓄᕕᐱᕆ 6, 
2023ᖑᑎᓪᓗᒍ ᒥᓂᔅᑕ ᐅᖃᓚᐅᖅᓯᒪᖕᒪᑦ ᐃᒪᓐᓇ, “ᐋᒡᒋᓯ 2023ᖑᑎᓪᓗᒍ ᓄᓇᓕᖕᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᐱᓕᕆᕖᑦ 
ᐊᒻᒪ ᓄᓇᕗᒻᒥ ᖁᑭᐅᑎᓄᑦ ᐊᖓᔪᖅᑳᕆᔭᐅᔪᖅ ᖁᑭᐅᓯᕆᓂᕐᒧᑦ ᐃᓕᓐᓂᐊᖅᑎᑦᑎᓚᐅᕐᒪᑕ ᐃᓕᓴᐃᔨᒃᓴᓂᒃ. ᐅᓪᓗᒥᒧᑦ 
ᑎᑭᖦᖢᒍ ᒪᕐᕈᐊᖅᑎ ᐃᓕᓐᓂᐊᖅᑎᑦᑎᓯᒪᓕᕐᒪᑕ ᖁᑭᐅᓯᕆᑦᑎᐊᕐᓂᕐᒧᑦ.”  
 
ᒥᓂᔅᑕᕆᔭᐅᑎᓪᓗᒍ ᒪᓕᒐᓕᐅᕐᕕᖕᒥ ᑭᒡᒐᖅᑐᐃᓪᓗᖓ ᐅᖅᑯᕐᒥᐅᓂᒃ ᑲᔪᓯᓗᖓ ᓴᙱᔪᒃᑯᑦ ᐊᔭᐅᖅᑐᐃᖏᓐᓇᕐᓂᐊᖅᑐᖓ 
ᖁᑭᐅᑏᑦ ᐊᑦᑕᕐᓇᔾᔭᐃᖅᓯᒪᓗᒋᑦ ᐃᓕᓐᓂᐊᖅᑎᑕᐅᖁᓪᓗᒋᑦ ᑲᖏᖅᖢᒑᐱᖕᒥ ᓄᓇᕗᒻᒥᓗ ᐊᒻᒪ ᕿᑭᖅᑕᕐᔪᐊᕐᒥ. ᒥᓂᔅᑕ 
ᓇᓗᓇᖅᓯᔪᓐᓇᖅᐸ ᐃᓕᓐᓂᐊᖅᑎᑦᑎᔪᓐᓇᕐᒪᖔᑦ ᐃᓕᓴᐃᖃᑦᑕᕐᓂᐊᖅᑐᓂᒃ ᖁᑭᐅᓯᕆᓂᕐᒥᒃ ᒥᑭᒃᑑᑕᐅᓂᖅᓴᓂᒃ ᓄᓇᓕᖕᓂ. 
ᑕᐃᒪᐃᓐᓂᐊᖅᐸᑦ ᓇᓕᐊᖕᓂᒃ ᓄᓇᓕᖕᓂᒃ ᐃᓱᒪᒃᓴᖅᓯᐅᕈᑎᖃᖅᐸ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᒪᓕᒐᓕᕆᔨᒃᑯᓐᓄᑦ, ᒥᔅᑕ ᑕᐃᕕᑦ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑏ. ᐅᓄᒃᑲᓐᓂᖅᑐᓂᒃ ᐱᓕᕆᒃᑲᓐᓂᕈᒪᔪᒍᑦ ᓄᓇᓖᑦ 
ᐃᓕᓐᓂᐊᕐᕕᐅᔪᓐᓇᖅᑕᑦ ᐅᓄᖅᓯᕙᓪᓕᐊᓂᐊᕐᒪᑕ ᐊᒻᒪ ᖁᑭᐅᓯᕆᓂᕐᒥᒃ ᐃᓕᓐᓂᐊᖅᑎᑦᑎᓚᐅᖅᑐᒍᑦ ᑲᖏᖅᖢᒑᐱᖕᒥ 
ᐊᒃᑑᐸ 2024ᖑᑎᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ ᐃᓚᒋᐊᕈᑎ, ᒥᔅ ᕿᓕᖅᑎ. 
 
ᕿᓕᖅᑎ: ᖁᔭᓐᓇᒦᒃ ᐅᖃᖅᑎ, ᖁᔭᓐᓇᒦᓪᓗ ᑖᓐᓇ ᑲᔪᓯᑎᑕᐅᒍᓐᓇᓂᕐᒪᑦ. (ᑐᓵᔨᑎᒎᓕᖅᑐᖅ) ᐅᖃᖅᑎ, ᑖᒃᑯᐊ ᐱᓕᕆᕕᓯ 
ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ ᓯᕗᓪᓕᐅᔾᔨᓯᒪᕗᑦ 2024−2025ᒥ. ᑕᐃᒃᑯᐊ ᐊᒃᑐᖅᑕᐅᓂᐊᖅᑐᑦ 
ᑲᑐᔾᔨᖃᑎᒌᖕᓂᒃᑰᖃᑎᒋᓗᒋᑦ ᖁᑭᐅᓯᕆᓂᕐᒥᒃ ᐅᔾᔨᖅᓱᑦᑎᐊᕐᓂᖅ ᐃᓕᓐᓂᐊᕈᑎᒃᓴᖏᓪᓗ ᑕᒪᒃᑯᓂᖓ ᐋᖅᑭᒃᓯᓗᑎᒃ.  
 
ᐅᓪᓗᒥᖃᐃ ᑖᓐᓇ ᒥᓂᔅᑕ ᓇᓗᓇᐃᖅᓯᔪᓐᓇᖅᐳᖅ ᖃᓄᐃᑦᑐᑦ ᐊᐅᓚᔾᔭᐃᔾᔪᑏᑦ ᐱᒋᐊᖅᑕᐅᓯᒪᖕᒪᖔᖏᑦ ᐊᒻᒪᓗ ᑕᐃᒃᑯᐊ 
ᓇᓗᓇᐃᖅᑕᐅᓗᑎᒃ ᐊᓯᖏᑦ ᐊᒃᑐᖅᑕᐅᔪᑦ ᐊᒻᒪᓗ ᖃᓄᖅ ᑕᒪᓐᓇ ᓯᕗᓪᓕᐅᔾᔭᖅ ᑲᒪᒋᓂᐊᕐᒪᖔᑦ.  
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᒪᓕᒐᓕᕆᔨᒃᑯᓐᓄᑦ, ᒥᔅᑕ ᑕᐃᕕᑎ ᐊᕿᐊᕈᖅ.  
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑏ. ᑕᒫᓂ ᓄᓇᕗᓕᒫᒥ ᒪᓕᒐᓕᕆᔨᒃᑯᑦ ᑲᓇᑕᒥ ᐃᖅᑲᓇᐃᖃᑎᒋᓗᒋᑦ 
ᐱᖓᓱᐃᓕᖓᔪᑦ ᐅᑯᐊ ᑭᒡᒐᖅᑐᐃᔩᑦ ᑲᓇᑕᒥ ᒪᓕᒐᓕᕆᔨᒃᑯᑦ ᓄᓇᖃᖅᑳᖅᓯᒪᔪᑦ ᐊᒻᒪᓗ ᐅᑭᐅᖅᑕᖅᑐᒥ ᑲᒪᔨᐅᔪᑦ ᑲᓇᑕᐅᑉ 
ᒐᕙᒪᒃᑯᖏᑦ ᓄᓇᕗᑦ ᒐᕙᒪᒃᑯᑦ ᐊᒻᒪᓗ ᐊᓯᖏᑦ ᑖᒃᑯᐊ ᓇᓗᓇᐃᖅᑕᐅᓯᒪᔪᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᕐᓗᖅᑑᕐᒧᑦ, ᒥᔅᑕ ᐊᓇᕕᓗᒃ. 
 
ᐊᐱᖅᑯᑦ 1208 - 6(2): ᐃᑲᔪᖅᓱᐃᓇᓱᐊᕆᓂᖅ ᐃᓄᖁᑎᑑᓕᕆᔨᑦᑎᓐᓄᑦ ᐅᖃᓯᐊᓄᑦ ᐃᓄᐃᓐᓇᖅᑐᓐ (ᐊᓇᕕᓗᒃ) 
 



ᐊᐃᑉᐹ, ᒫᔾᔨ 11, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᓇᕕᓗᒃ: ᖁᔭᓐᓇᒦᒃ, ᐅᖃᖅᑏ. ᖁᕐᓗᖅᑐᕐᒥᐅᑦ ᐅᓪᓛᒃᑰᖅᐸᒃᑲ.  
 
ᐅᓇ ᐊᐱᖅᑯᑎᒋᔪᒪᔭᕋ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ. ᐅᖃᖅᑎ, ᐊᒃᓱᕉᑎᖃᖅᓯᒪᒐᒪ ᐃᓄᐃᓐᓇᖅᑐᑦ ᐅᖃᐅᓯᖓᑦ 
ᐃᓕᓐᓂᐊᖅᑎᑕᐅᓗᓂ ᒪᒃᑯᒃᑐᓄᑦ. ᑕᐃᓐᓇ ᐊᐱᖅᑯᑎᒋᓚᐅᖅᑕᕋ ᒥᓂᔅᑕᒧᑦ ᐱᔾᔪᑎᒋᓗᒋᑦ ᑕᐃᒃᑯᐊ ᐃᓄᐃᑦ 
ᐅᖃᐅᓯᖏᓐᓂᒃ ᐃᓕᓴᐃᔨᐅᓂᐊᖅᑐᑦ ᐃᓕᓐᓂᐊᕐᕕᑦᑎᓐᓂ. ᑕᐃᒃᑯᐊ ᑮᓇᐅᔾᔭᒃᓵᖏᑦ ᑲᑐᔾᔨᖃᑎᒌᑦ ᐋᔩᖃᑎᒌᖕᓂᒃᑯᑦ 
ᐋᖅᑭᒃᑕᐅᖃᑦᑕᕐᒪᑕ.  
 
ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᔪᓐᓇᖅᐳᖅ ᑕᐃᒃᑯᐊ ᐅᖃᐅᓯᓕᕆᔩᑦ ᐃᓕᓐᓂᐊᕐᕕᑦᑎᓐᓂ ᓱᑯᑦᑎᐊᒍᑦ 
ᐊᑭᓕᖅᓱᖅᑕᐅᖃᑦᑕᕐᒪᖔᖏᑦ?  
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓕᓐᓂᐊᕐᓂᓕᕆᓂᕐᒧᑦ, ᒥᔅ ᒍᕌᔅ. 
 
ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑐᒍ ᑖᓐᓇ ᐊᐱᖅᑯᑎᒋᖕᒪᒍ. ᑕᐃᒃᑯᐊ ᐅᖃᐅᓯᓕᕆᔩᑦ 
ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᑦᑎᒎᖅᑐᑦ. 
 
ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐊᓇᕕᓗᒃ. 
 
ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᑲᑐᔾᔨᖃᑎᒌᖕᓂᒃᑯᑦ ᐊᖏᕈᑏᑦ ᓯᑎᐱᕆ 2024ᒥ ᐃᓱᓕᓚᐅᖅᓯᒪᖕᒪᑦ 
ᐊᒻᒪᓗ ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᑦ ᐃᓱᓕᓐᓂᐊᖅᖢᑎᒃ ᔫᓐ 30, 2025ᒥ. ᒫᓐᓇ ᐋᔩᖃᑎᒌᖕᓂᒃᑯᑦ ᑕᐃᒃᑯᐊ 
ᐅᖃᐅᓯᕐᓂᒃ ᐃᓕᓴᐃᔩᑦ ᑮᓇᐅᔾᔭᒃᓵᖏᑦ ᐊᑭᑦᑐᕆᐊᖅᐸᑕ ᓈᒻᒪᖕᓂᖅᓴᐅᓂᐊᓕᖅᑐᖅ ᐅᖃᐅᓯᖅ ᐃᓱᒪᒋᔭᐅᖃᓯᐅᓂᐊᕐᒪᖔᑦ 
ᐋᔩᖃᑎᒌᓂᖅ ᐊᑐᖅᑕᐅᓕᖅᑎᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᔅ ᒍᕌᔅ. 
 
ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᖁᔭᓐᓇᒦᕈᒪᓪᓗᒍ ᑖᓐᓇ ᐊᐱᖅᑯᑎᒋᖕᒪᒍ. ᒫᓐᓇ 
ᐋᔩᖃᑎᒌᖕᓂᒃᑰᕋᑦᑕ ᐅᖃᐅᓯᕆᖃᑦᑕᙱᑕᕗᑦ ᐋᔩᕈᑎᒋᔭᐅᔪᑦ ᑕᖅᑲᐅᖓ ᐊᒻᒪᓗ ᐃᓕᓴᐃᔩᑦ ᑲᑐᔾᔨᖃᑎᒌᖏᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ ᐃᓚᒋᐊᕈᑦ, ᒥᔅᑕ ᐊᓇᕕᓗᒃ. 
 
ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᖁᔭᓐᓇᒦᖅᖢᖓ ᑖᒃᑯᐊ ᐋᔩᖃᑎᒌᖕᓂᑦ ᑕᕝᕙᓂ 
ᐅᖃᐅᓯᕆᔭᐅᖃᑦᑕᙱᒻᒪᑕ ᑭᓯᐊᓂ ᐱᔪᒪᒍᑦᑕ ᑕᐃᒃᑯᐊ ᐃᓕᓴᐃᔨᖁᑎᕗᑦ ᐃᓕᓐᓂᐊᕐᕕᖕᓂ ᐃᑲᔪᕆᐊᖃᖅᑕᕗᑦ ᑕᒪᒃᑯᐊ 
ᐊᐱᖅᑯᑏᑦ ᐱᓪᓗᒋᑦ ᓲᕐᓗ ᐃᖅᑲᓇᐃᔮᖅᑖᕐᓂᐊᕐᓗᓂ ᐊᑎᓕᐅᓕᖅᑎᓪᓗᒍ ᖁᔭᓐᓇᒦᕈᓯᐊᖅᑕᕆᖃᑦᑕᕐᒪᑕ.  
 
ᒪᑯᐊ ᓇᓖᕌᕈᑎᑦ ᐋᖅᑭᒋᐊᕆᐊᖃᖅᑕᕗᑦ ᐃᓕᓐᓂᐊᕐᕖᑦ ᐱᓗᐊᕐᓗᒋᑦ ᑕᐃᒃᑯᓂᖓ ᑕᐃᒃᑯᓇᓂ ᓄᓇᓕᖕᓂ 
ᐅᖃᐅᓯᕐᖓᐅᑎᖏᑦ ᔭᒐᑕᐅᕙᓪᓕᐊᓕᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᒥᔅ ᒍᕌᔅ. 
 
ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ):  ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᕆᖕᒪᑦ. ᐄ, 
ᖃᐅᔨᒪᑦᑎᐊᖅᑐᒍᑦ ᐃᓄᐃᓐᓇᖅᑐᑦ ᐃᓕᓐᓂᐊᖅᑎᑦᑎᔩᑦ ᐱᕐᔪᐊᕌᓗᖕᓂᒃ ᐃᖅᑲᓇᐃᔮᖃᕐᒪᑕ ᐊᒻᒪᓗ 
ᐃᓕᓐᓂᐊᖅᑐᓕᕆᔨᐅᓪᓗᑕ ᐃᖅᑲᓇᐃᔭᖅᑐᓕᕆᔨᐅᓪᓗᖓ ᑕᒪᓐᓇ ᐅᖃᐅᓯᕆᔭᐅᖃᓯᐅᔾᔭᐅᖁᓪᓗᒍ ᑖᒃᑯᓄᖓ ᒐᕙᒪᒃᑯᑦ 
ᐱᓕᕆᕕᖏᓐᓄᑦ. 
 
ᖃᓄᖅᑑᕈᑎᒋᔭᕗᑦ ᐋᔩᕈᑎᒋᔭᐅᖕᒪᑕ ᒫᓐᓇ ᐅᖃᐅᓯᕆᔪᓐᓇᙱᑕᒃᑲ ᑕᒪᐅᓇ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᖅ. ᒪᓕᒐᓕᐅᖅᑎ ᐃᖃᓗᐃᑦ ᑕᓯᓗᖕᒧᑦ, ᒥᔅᑕ ᕼᐃᒃᔅ. 
 



ᐊᐃᑉᐹ, ᒫᔾᔨ 11, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 1209 - 6(2): ᐊᑭᓕᒃᓴᖃᕈᓐᓇᐅᑎᑦᑕ ᑭᒡᓕᒋᔭᖏᑕ ᐃᓱᖏᑦ (ᕼᐃᒃᔅ)  
 
ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᑎ. ᐅᓇ ᐊᐱᖅᑯᑎᒋᔪᒪᔭᕋ ᒥᔅᑕ ᒪᐃᓐᒧᑦ, ᖁᓪᓕᒃᑯᓐᓄᑦ ᒥᓂᔅᑕᐅᑎᓪᓗᒍ. 
ᑕᑯᓐᓇᖅᑑᒐᓗᐊᖅ ᐅᕙᓂ. ᐅᖃᖅᑎ, ᑕᕝᕗᖓ ᐃᓚᓕᐅᑎᔪᒪᒐᒪ ᐅᖃᐅᓯᕆᔭᐅᖃᑦᑕᖅᓯᒪᔪᓂᒃ ᒫᓐᓇᕈᓘᓚᐅᖅᑐᖅ ᒥᓂᔅᑕᐃᑦ 
ᐅᖃᐅᓯᒃᓴᖏᑦᑎᒍᑦ ᐱᖁᑎᕐᔪᐊᑦ ᑕᒪᒃᑯᐊ ᑭᙴᒪᔭᒻᒪᕆᐊᓘᖕᒪᑕ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᑦ ᑕᐃᒃᑯᐊ 
ᐊᑭᓖᑎᑕᐅᓇᓱᒃᑐᑦ ᖁᓪᓕᒃᑯᑦ ᐊᑭᓕᒃᓴᑐᖃᖏᓐᓂᒃ. 
 
ᑕᐃᒃᑯᐊ ᐊᑭᓕᒃᓴᐃᑦ ᐲᕐᓗᒋᑦ ᐅᕝᕙᓘᓐᓃᑦ ᐱᔨᑦᑎᕐᕕᐅᓗᓂ ᐊᒻᒪ ᑖᒃᑯᐊ ᐱᔭᒃᓴᖅᑖᕆᓯᒪᙱᒻᒪᔾᔪᒃ 
ᑕᐃᒪᐃᓕᐅᖅᑎᐅᓂᐊᕐᓗᓂ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓄᑦ, ᒥᓂᔅᑕ ᒪᐃᓐ. 
 
ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᖕᒪᒍ 
ᐊᒻᒪᓗ ᖁᔭᓕᓪᓗᖓ ᑖᒃᑯᐊ ᐊᐱᖅᑯᑎᒋᔭᐅᖕᒪᑕ. 
 
ᓇᓖᕌᕐᕕᒃᓴᖃᖅᑐᒍᑦ ᑲᓇᑕᐅᑉ ᒐᕙᒪᒃᑯᖏᑦ ᐃᖅᑲᓇᐃᔭᖃᑎᒋᓗᒋᑦ ᐊᒻᒪᓗ ᑲᓇᑕᐅᑉ ᒐᕙᒪᒃᑯᑦ ᐃᒃᑯᐊ ᑎᒥᙳᖅᑎᑦᑎᓯᒪᖕᒪᑕ 
ᖁᓪᓕᒃᑯᑦ ᒪᑭᒪᐃᓐᓇᖁᓪᓗᒍ ᓲᕐᓗ ᐅᑭᐅᖅᑕᖅᑐᒥ ᐆᒻᒪᖅᑯᑎᓕᕆᓂᕐᒧᑦ ᑐᕌᖓᔪᑦ ᑮᓇᐅᔭᑦ, ᑲᓇᑕᐅᑉ ᒐᕙᒪᒃᑯᖏᓐᓄᑦ 
ᓴᖅᑭᑕᐅᓚᐅᖅᓯᒪᖕᒪᑕ. ᐊᑭᓕᒃᓴᕗᑦ ᐱᓪᓗᒍ ᐃᑲᔪᖅᑕᐅᔭᕆᐊᖃᖅᑐᒍᑦ ᐱᔨᑦᑎᕐᕕᐅᓗᓂ ᐅᕝᕙᓘᓐᓃᑦ ᐊᑭᓕᖅᑕᐅᓗᓂ 
ᑲᓇᑕᐅᑉ ᒐᕙᒪᒃᑯᖏᓐᓄᑦ. 
 
ᐱᙳᖅᑎᑕᐅᒐᑦᑕ ᑯᐊᐸᕇᓴᐅᒐᑦᑕ ᑕᐃᒃᑯᐊ ᐱᖁᑏᑦ ᐱᓚᐅᖅᓯᒪᒐᑎᒃᑯᑦ ᖃᐅᔨᒪᑦᑎᐊᖅᖢᓂᓗ ᑕᐃᓐᓇ. 
ᐱᐅᓗᐊᕌᓗᓚᐅᖅᓯᒪᙱᑦᑐᑦ ᑕᐃᒃᑯᐊ ᑎᒍᔭᕗᑦ ᓲᕐᓗ ᖁᕐᓗᖅᑑᕐᒥ ᑕᐃᓐᓇ ᐆᒻᒪᖅᑯᓯᐅᕐᕕᒃ ᐊᒻᒪᓗ ᓄᓇᓖᑦ ᐅᓄᖅᑐᑦ 
ᐃᒡᓗᓕᒑᕐᔪᒃ, ᑰᒑᕐᔪᒃ, ᑕᐃᒃᑯᐊ ᓄᓇᓖᑦ ᑮᓇᐅᔭᖅᑐᕈᑏᑦ ᑕᒪᒃᑯᐊ ᐊᐅᑦᓯᐊᕈᒪᒐᑦᑎᒃᑯᑦ ᑭᓯᐊᓂᑦᑕᐅᖅ 
ᓄᑖᙳᕆᐊᖅᑎᑕᐅᒃᑲᓐᓂᕆᐊᓖᑦ ᑕᒪᒃᑯᐊ ᐊᒻᒪᓗ ᐊᔭᐅᖅᑐᕈᑎᒌᓐᓇᕐᓂᐊᖅᖢᑎᒃᑯᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᕼᐃᒃᔅ. 
 
ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᖃᐅᔨᒪᓪᓗᓂ ᑕᐃᒃᑯᐊ ᖁᓪᓕᒃᑯᑦ ᒐᕙᒪᒃᑯᑦ ᑮᓇᐅᔭᖁᑎᖏᓐᓂᒃ 
ᐱᖃᑦᑕᙱᒻᒪᑕ ᓇᐅᒃᑯᑦ ᐊᓯᐊᒎᖔᖅᖢᑎᒃ ᑎᒍᓯᔪᓐᓇᖃᑦᑕᖅᑐᑦ ᑮᓇᐅᔭᓂᒃ. ᐅᖃᐅᓯᕆᓪᓗᑎᒃᑯᑦ ᑖᓐᓇ ᑮᓇᐅᔭᓕᕆᔨᒃᑯᑦ 
ᒥᓂᔅᑕᖓᑦ ᐅᖃᖅᓯᒪᓚᐅᖅᑐᑦ ᑕᒪᒃᑯᐊ ᐱᔨᑦᑎᕈᑏᑦ ᐊᑭᓕᒃᓴᖅᑖᖅᑎᑕᐅᒃᑲᓐᓂᔾᔮᕋᑎᒡᓗ ᑖᒃᑯᐊ ᖁᓪᓕᒃᑯᑦ.  
 
ᑕᐸᐃᖅᑲᐅᔪᖓ ᑖᓐᓇ ᒥᓂᔅᑕ ᑕᐃᒪᐃᓕᖕᒪᑦ. ᓄᓇᕗᑦ ᑕᐃᒃᑯᐊ ᑮᓇᐅᔭᓂᒃ ᐱᓂᐊᕐᓗᓂ, ᖃᓄᐃᒻᒪᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐅᐳᕇᓴᖓᓄᑦ, ᒥᓂᔅᑕ ᒪᐃᓐ. 
 
ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᑭᓇᑐᐃᓐᓇᕐᒥᒃ ᐃᖅᑲᓇᐃᔭᖃᑎᖃᕈᒪᔪᒍᑦ ᑮᓇᐅᔭᓕᕆᔨᒃᑯᑦ 
ᐱᓕᕆᕕᐊ ᑖᒃᑯᐊ ᑮᓇᐅᔭᑦ ᐊᐅᓚᑕᐅᓂᖏᓐᓄᑦ ᑲᑎᒪᔩᑦ ᐊᑭᓕᖅᓴᖅᑖᒃᑲᓐᓂᕐᓂᖅ ᑕᐃᒃᑯᐊ ᐊᑭᓕᖅᓲᑎᒋᔭᕗᑦ, ᐃᓛᒃ 
ᐆᒻᒪᖅᑯᑎᓂᒃ ᓂᐅᕕᖅᐸᒃᑐᑦ ᑕᒪᒃᑯᐊ ᑮᓇᐅᔭᖅᑐᕈᑎᖏᑦ ᒥᒃᖠᒃᑲᓐᓂᖁᓗᒋᑦ ᐊᒻᒪᓗ ᒪᑯᐊ ᐱᖁᑎᕐᔪᐊᑦ ᐱᔭᕆᐊᖃᖅᑕᕗᑦ.  
 
ᐱᓕᕆᐊᕆᔭᕆᐊᖃᖅᑕᕗᑦ ᐅᓄᖅᑑᖕᒪᑕ ᐊᒻᒪᓗ ᒫᓐᓇᕈᓘᓚᐅᖅᑐᖅ ᑕᒫᓂ ᐃᖃᓗᖕᓂ ᐊᑕᐅᓯᖅ ᐊᐅᓚᐅᑦ, ᑐᖁᓚᐅᕐᒪᑦ 
ᐊᖏᔪᕐᔪᐊᒻᒪᕆᐊᓘᖕᒪᑕ ᑕᐃᒃᑯᐊ ᖃᔅᓯ ᒥᓕᐊᓐᕌᓗᖕᓂᒃ ᐊᑭᖃᖅᖢᑎᒃ. ᐃᑲᔪᖅᑕᐅᔭᕆᐊᖃᖅᑐᒍᑦ ᐊᒻᒪᓗ ᒪᑯᐊ 
ᐊᑭᑐᔪᖅᑐᕈᑎᒃᓴᓄᑦ ᑐᕌᖓᔪᑦ ᐊᒻᒪ ᑮᓇᐅᔭᓕᕆᓂᐅᑉ ᐃᓱᒪᒋᓪᓗᒍ ᐃᖏᕐᕋᑦᑎᐊᖁᓇᐅᔪᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ ᐃᓚᒋᐊᕈᑦ, ᒥᔅᑕ ᕼᐃᒃᔅ. 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᑭᐅᖕᒪᑦ. ᐊᒻᒪ ᑮᓇᐅᔭᓕᕆᔨᒃᑯᑦ ᐱᓕᕆᕕᐊ ᑖᒃᑯᐊ 
ᐃᓚᖏᓐᓂᒃ ᑎᒍᓯᓂᐊᕐᓗᓂ. ᒥᓂᔅᑕ ᐅᐊᑦᑎᐊᖅ ᐅᖃᖅᑲᐅᖕᒪᑦ ᐊᑭᓕᒃᓴᐃᑦ ᐊᒻᒪᓗ ᒪᒥᐊᓇᖅᑐᖅ ᑖᒃᑯᐊ 
ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᐱᓯᒪᙱᓐᓇᒃᑭᑦ. ᖁᓪᓕᒃᑯᑦ ᐊᑭᓕᒃᓴᑐᖃᖏᑦ ᖃᓄᐃᓕᖓᕙᑦ? 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓄᑦ, ᒥᔅᑕ ᒪᐃᓐ. 
 
ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᑕᐃᓐᓇ ᓈᓴᐅᑖ ᐅᓪᓗᒥ ᓵᓐᓂ ᐱᓯᒪᙱᑕᕋᓗᐊᕋ 
ᑭᓯᐊᓂ ᑭᒡᓕᓕᐅᖅᑕᐅᓯᒪᓂᖏᓐᓄᑦ ᑎᑭᓕᖅᑐᒍᑦ ᐊᑭᓕᖅᓴᖅᑖᕆᔪᓐᓇᖅᑕᕗᑦ ᑕᑯᓐᓇᕐᓗᒍ ᐊᒻᒪᓗ ᒪᑯᐊ ᐊᑭᑐᔪᖅᑐᕈᑏᑦ 
ᐃᒡᓗᓕᒃ, ᐅᖅᓱᖅᑑᖅ, ᐃᖃᓗᒃᑑᑦᑎᐊᕐᓗ ᑖᒃᑯᐊ ᓯᕗᒧᐊᒃᐸᓪᓕᐊᑎᑦᑐᒥᓇᖅᑐᑦ ᒫᓐᓇᓗ ᖁᕐᓗᖅᑑᑉ ᐆᒻᒪᖅᑯᓯᐅᕐᕕᖓᑦ 
ᐊᑭᓕᖅᓴᖅᑖᕈᓐᓇᖅᑕᕗᑦ ᑭᒡᓕᖓᑦ ᑎᑭᓕᕋᑦᑎᒃᑯᑦ. 
 
ᐃᖅᑲᓇᐃᔭᖃᑎᖃᕆᐊᖃᖅᑐᒍᑦ ᐊᓯᖏᓐᓂᒃ ᐊᑭᓕᒃᓴᑐᖃᐃᑦ ᐱᔾᔪᑎᒋᓪᓗᒋᑦ. ᐆᒻᒪᖅᑯᑎᖃᑦᑎᐊᖁᓇᕐᒪᑕ ᓄᓇᓖᑦ ᐊᒻᒪᓗ 
ᐊᑭᑐᓗᐊᙱᓪᓗᑎᒃ. ᑕᐃᒪᐃᑦᑑᖕᒪᑦ ᓄᓇᕗᑦ ᒐᕙᒪᒃᑯᑦ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᑦ ᑕᕝᕙᐅᓕᕆᕗᑦ. ᑕᒪᒃᑯᐊ 
ᕿᓂᕈᓘᔭᖅᑕᕗᑦ ᓄᓇᕗᒻᒥᐅᑦ ᑭᒡᒐᖅᑐᖅᖢᑎᒃᑯᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖃᐅᔨᒪᓂᐊᖅᐳᓯ ᐊᐱᖅᓱᕐᓇᖅ ᐃᓱᓕᒻᒪᑦ. ᑕᕝᕙᐅᕗᑦ ᐃᓘᓐᓇᖏᑦ ᐅᖃᖅᑕᐅᔪᒪᔪᑦ ᐅᖃᖅᑕᐅᕗᑦ. 
ᑲᑎᒪᔾᔪᑎᒃᓴᖅ 7. ᑎᑎᖅᑲᑎᒍᑦ ᐊᐱᖅᑯᑏᑦ. ᑲᑎᒪᔾᔪᑎᒃᓴᖅ 8. ᑎᑎᖅᑲᑎᒍᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑏᑦ. ᑲᑎᒪᔾᔪᑎᒃᓴᖅ 9. 
ᑭᐅᔾᔪᑏᑦ ᒪᑐᐃᖅᓯᔾᔪᑎᓄᑦ. ᑲᑎᒪᔾᔪᑎᒃᓴᖅ 10. ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ. ᑲᑎᒪᔾᔪᑎᒃᓴᖅ 11. ᑭᐅᔾᔪᑎ  
ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᓄᑦ. ᑲᑎᒪᔾᔪᑎᒃᓴᖅ 12. ᑲᑎᒪᔨᕋᓛᑦ ᑲᑎᒪᔨᕋᓛᖑᑯᐃᓐᓇᖅᑐᓪᓗ ᐅᓂᒃᑳᖏᑦ 
ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᒡᓗ. ᑲᑎᒪᔾᔪᑎᒃᓴᖅ 13. ᑎᑎᖅᑲᑦ ᓴᖅᑭᑕᐅᓂᖏᑦ. ᒥᓂᔅᑕ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᔅ ᒍᕌᔅ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 385 - 6(2): 2022-23 ᑭᒃᑯᓕᒫᓄᑦ ᐱᔨᑦᑎᕋᖅᑎᐅᔪᑦ ᐊᕐᕌᒍᒧᑦ ᐅᓂᒃᑳᖏᑦ (ᒐᕌᔅ) 
 
ᓴᖅᑭᑕᐅᔪᖅ ᑎᑎᖅᑲᒃ 386 - 6(2): ᑎᑎᕋᖅᓯᒪᔪᑦ ᑭᖑᓕᕇᖓᔪᑦ ᐱᔭᕇᖅᓯᒪᖏᑦᑐᓂᒃ ᑐᓂᔭᐅᔭᕆᐊᓕᑦ 

ᐊᑐᖁᔭᐅᓯᒪᔪᑦ ᒪᓕᒃᖢᒋᑦ (ᐋᖁᐊᖅ) 
 
ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᒃᑐᖓ 2022−2023 ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ 
ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂᒃ ᓴᖅᑭᑦᑎᔪᓐᓇᕋᒪ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᑎᑎᖅᑲᑦ ᓴᖅᑭᑕᐅᓂᖏᑦ. ᓴᖅᑭᑦᑏᔪᒪᒋᓪᓗᖓ ᐅᑯᐊ ᐱᔭᕇᖅᑕᐅᓯᒪᙱᑦᑐᑦ ᐱᖁᔭᕐᔪᐊᖅᑎᒍᑦ 
ᒪᓕᒐᓕᐅᕐᕕᖕᒧᑦ ᓴᖅᑭᑕᐅᔭᕆᐊᓖᑦ. ᑎᑎᖅᑲᑦ ᓴᖅᑭᑕᐅᓂᖏᑦ, ᒥᔅᑕ ᕼᐃᒃᔅ. 
 
ᓴᖅᑭᑕᐅᔪᖅ ᑎᑎᖅᑲᒃ 387 - 6(2): ᑎᑎᕋᐅᓯᖃᑎᒌᓐᓂᒃᑯᑦ ᓴᖅᑭᓯᒪᔪᑦ ᐊᑯᓐᓂᖃᖅᖢᑎᒃ ᒥᓂᔅᑕᖓᑕ 

ᐃᓕᓐᓂᐊᖅᑐᓕᕆᔨᒃᑯᑦ: ᑐᓴᕆᐊᒃᑲᓐᓂᕋᓲᑎᑦ ᑭᖑᓂᐊᑕ ᑲᑎᒪᔨᕋᓛᖑᑐᐃᓐᓇᖅᑐᑦ ᕿᒥᕐᕈᓚᐅᖅᑎᓪᓗᒋᑦ ᑖᒃᑯᓂᖓ 
ᐱᓕᕆᕝᕕᐊᑕ ᐃᓕᓐᓂᐊᖅᑐᓕᕆᔨᒃᑯᑦ ᑮᓇᐅᔭᖅᑑᑎᒃᓴᖏᑦ 2025-26 (ᕼᐃᒃᔅ) 

 
ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᑕᐅᓯᕐᒥᒃ ᓴᖅᑭᑦᑎᔪᒪᓪᓗᖓ ᐃᒃᓯᕙᐅᑕᕆᔭᐅᓪᓗᖓ ᑲᑎᒪᑐᐃᓐᓇᕐᓂᕐᒧᑦ. ᐅᑯᐊ 
ᑎᑎᖅᑲᑦ ᑎᑎᕋᖅᑕᐅᔪᕕᓃᑦ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓄᑦ ᐃᓱᒪᒃᓴᖅᓯᐅᕈᑕᐅᑎᓪᓗᒋᑦ 2025-2026 
ᐊᑐᕈᒫᕐᓂᐊᖅᑐᑦ ᑲᑎᒪᑐᐃᓐᓇᕐᓂᕐᒥ ᑕᒪᑐᒪᓂ ᐅᑭᐅᒃᑯᑦ ᑲᑎᒪᕐᔪᐊᖅᑎᓪᓗᑕ. ᐊᑏ ᑖᒃᑯᐊ ᕿᒥᕐᕈᓇᑦᑎᐊᖅᓯᐅᒃ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᑎᑎᖅᑲᑦ ᓴᖅᑭᑕᐅᓂᖏᑦ. ᑲᑎᒪᔾᔪᑎᒃᓴᖅ 14. ᐱᖁᔨᕗᖔᓕᐅᕐᓂᐊᕐᓂᕐᒧᑦ ᖃᐅᔨᒃᑲᐅᑦ. ᑲᑎᒪᔾᔪᑎᒃᓴᖅ 
15. ᐱᖁᔨᕗᖔᓕᐅᕐᓂᐊᕐᓂᕐᒧᑦ ᖃᐅᔨᒃᑲᐃᔾᔪᑎ ᓯᕗᓪᓕᖅᐹᒥ ᐅᖃᓕᒫᖅᑕᐅᓗᒋᑦ ᒪᓕᒐᒃᓴᖅ. ᑲᑎᒪᔾᔪᑎᒃᓴᖅ 17. 
ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᖅ. ᑲᑎᒪᔾᔪᑎᒃᓴᖅ 10. ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᑲᑎᒪᔾᔪᑎᒃᓴᖅ 

19. ᑲᑎᒪᑐᐃᓐᓇᕐᓂᒃ ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᒡᓗ. ᒪᓕᒐᒃᓴᖅ 71, 73, 50, 64, 67, 68, 69, 
71 ᐊᒻᒪᓗ 72, ᒥᔅᑕ ᕼᐃᒃᔅ ᐃᒃᓯᕙᐅᑕᕆᔭᐅᓗᓂ. 
 
ᐊᒻᒪ ᐱᔪᓐᓇᕐᓂᖅᑖᖅᑎᑕᐅᓯᒪᓂᕆᔭᕋ ᐱᖁᔨᕗᖔᕈᑦ 46(2), ᑲᑎᒪᔾᔪᑎᒃᓴᐃᑦ ᑭᓯᐊᓂ ᐱᔭᕇᖅᑕᐅᒃᐸᑕ 
ᑲᑎᒪᐃᓐᓇᕐᓂᐊᖅᑐᑦ. ᐅᓪᓗᕈᒻᒥᑕᕆᐊᕐᓂᐊᕋᑦᑕ 1:30ᒥ ᐅᑎᕆᐊᕐᓂᐊᖅᐳᒍᑦ. ᐃᖅᓱᖅᑏ. 
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ ᐱᒋᐊᖅᖢᒍ 12:02:40 ᑲᑎᒪᒃᑲᓐᓂᓯᒋᐊᖅᑐᑦ 13:32:08ᒥ 
 
ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 
ᐃᒃᓯᕙᐅᑕᖅ (ᒥᔅᑕ ᔪᐊᔾ ᕼᐃᒃᔅ) (ᑐᓵᔨᑎᒍᑦ): ᑲᑎᒪᓂᑐᐃᓐᓇᖅ ᐱᒋᐊᖁᓕᖅᖢᒍ. ᑲᑎᒪᓂᑐᐃᓐᓇᐃᑦ ᐅᑯᐊ 
ᑲᒪᒋᓂᐊᖅᑕᕗᑦ, ᐱᖁᔭᔅᓴᖅ 43, 50, 64, 67, 68, 69, 71 ᐊᒻᒪ 72. ᖃᓄᐃᑦᑐᒪᕕᓯ ᑲᑎᒪᔨᕋᓛᑦ? ᒥᔅᑕ ᒪᓕᑭ. 
 
ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᖅᐹᖓᓂ ᐃᒃᓯᕙᓂᖃᖅᑎᓪᓗᑕ ᐅᑭᐅᒃᑯᑦ ᐃᒃᓯᕙᓂᕐᒥ, ᐱᖁᔭᒃᓴᐃᑦ 
ᐊᒥᐊᒃᑯᑦ ᐅᓪᓗᒥ ᑲᒪᒋᔪᒪᕙᕗᑦ. ᐱᖁᔭᒃᓴᖅ 43, 50, 64, 67, 68, 69, 71 ᐊᒻᒪ 72. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᐱᖁᔭᒃᓴᖅ 71 ᓯᕗᓪᓕᐅᑎᓐᓂᐊᕐᓗᑎᒍᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ, ᐱᓕᕆᔨᓂᒃ ᑕᒫᓂᖃᑎᖃᕈᒪᕕᑦ? 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 6−ᖑᓗᐊᖅᑐᓂᒃ, ᐊᕐᕕᓂᓕᓐᓂᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᕐᕉᓈᕐᓗᑎᒃ ᑭᓯᐊᓂ. ᒥᓂᔅᑕᐅᑉ ᐊᐱᖅᓱᖅᑕᐅᔪᖁᑎᖏᑦ ᑕᒫᓃᖁᕕᓯᐅᒃ? ᐄᒎᖅ.  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, ᐊᐱᖅᓱᖅᑕᐅᓂᐊᖅᑐᑦ ᑕᑉᐸᐅᙵᐅᑎᒃᑭᑦ.  
 
ᒪᓕᒐᒃᓴᖅ 71 - ᐃᓚᒋᐊᕈᑏᓐ ᑮᓇᐅᔭᑦ (ᐊᐅᓚᑦᑎᔾᔪᑎᒃᓴᑦ ᒪᑭᒪᐅᑎᒋᔭᖏᓄᓪᓗ) ᒪᓕᒐᖅ, #2, 2025-26 - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 
 
ᒥᓂᔅᑕ ᑯᓱᒐᖅ, ᑭᒃᑰᓂᖏᓐᓂᑦ ᐅᖃᕐᓂᐊᖅᐳᑎᑦ ᒪᑐᐃᕈᑎᖕᓅᑦᑕᖅᑯᑎᑦ. ᖁᔭᓐᓇᒦᒃ.  
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐃᒃᓯᕙᐅᑖᖅ. ᐃᒃᓯᕙᖃᑎᒃᑲ ᑕᓕᖅᐱᓐᓂ ᑖᓐ ᔭᖕ, ᑐᖏᓕᐅᔪᖅ ᑮᓇᐅᔭᓕᕆᓂᕐᒧᑦ. 
ᓴᐅᒥᓐᓃᑦᑐᖅ ᒥᔅ ᒪᐃᒐᓐ ᕼᐊᓐᑦ, ᑐᖏᓕᐅᔪᖅ ᐋᓐᓂᐊᖅᑐᓕᕆᓂᕐᒧᑦ.  
 
ᐃᒃᓯᕙᐅᑖᖅ, ᑲᑎᒪᔨᐅᖃᑎᒃᑲ ᓵᔅᓯᓐᓃᑉᐳᖓ ᓴᖅᑯᑦᑐᒪᓪᓗᒍ ᐱᖁᔭᒃᓴᖅ 71, ᐃᓚᒋᐊᕈᑎᒃᓴᒧᑦ ᐊᐅᓚᔾᔪᑎᒧᑦ ᐱᖁᔭᖅ 
2024-2025 ᓈᓴᐅᑎᖓ 2. 
 
ᑕᕝᕘᓇ ᐱᖁᔭᒃᓴᑎᒍᑦ ᒐᕙᒪᑐᖃᒃᑯᑦ ᐃᓚᒋᐊᖅᓯᖁᔨᕗᑦ. $100,290,000 ᐱᖓᓱᓄᑦ ᑎᒥᐅᔪᓄᑦ ᐊᒻᒪ ᐊᑕᐅᓯᕐᒧᑦ 
ᑎᒥᕈᓯᐅᔪᒧᑦ. ᐋᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᑦ ᓄᓇᓐᓂ ᒐᕙᒪᓂ ᐱᔨᑦᑎᖅᑎᒃᑯᑦ ᐊᒻᒪᓗ ᓄᓇᕗᑦ ᓯᓚᑦᑐᖅᓴᕐᕕᒃᑯᑦ.  
 
ᐋᓐᓂᐊᖅᑐᓕᕆᔨᒃᑯᑦ $69,350,000 ᐱᓕᕆᐊᒃᓴᓄᑦ 2024-2025ᒧᑦ ᐊᑐᕈᒪᕗᑦ ᒪᕐᕉᖕᓄᑦ ᑐᕌᖓᓂᐊᖅᑐᑦ:  
 



ᐊᐃᑉᐹ, ᒫᔾᔨ 11, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

• $22.5−ᒥᓕᐊᓐᓂᒃ ᐋᓐᓂᐊᖅᑐᓕᕆᓂᕐᒧᑦ ᑐᒃᓯᕋᕈᑎᐅᔪᑦ ᐋᓐᓂᐊᓯᐅᖅᑎᓄᑦ ᑳᓐᑐᕌᒃᑕᐅᕙᒃᑐᓄᑦ 
ᑐᐊᕕᕐᓇᖅᑐᓕᕆᔨᒃᑯᓐᓄᑦ ᑳᓐᑐᕌᒃᒧᑦ, ᐃᖢᐊᖅᓴᐃᔨᓄᑦ ᑳᓐᑐᕌᒃᒧᑦ ᐊᒻᒪᓗ ᐅᐊᑦᓯᔨᓄᑦ ᐊᒻᒪᓗ ᑮᓇᐅᔾᔭᔅᓵᓄᑦ 
ᐋᓐᓂᐊᖅᑐᓕᕆᔩᑦ ᐃᖅᑲᓇᐃᔭᖅᑎᖏᓐᓄᑦ. 

• $46.0-ᒥᓕᐊᓐᓂᒃ ᑖᒃᑯᐊ ᑮᓇᐅᔭᖅᑐᓕᐊᕈᑎᐅᓯᒪᔪᑦ ᐋᓐᓂᐊᖅᑐᓕᕆᔨᐅᔪᓂᑦ ᓯᓚᑖᓂᓪᓗ ᐋᓐᓂᐊᕐᕕᓐᓄᑦ 
ᐃᓱᐊᖅᓴᐃᔨᓄᑦ ᐊᒻᒪ ᓄᓇᕗᑦ ᓯᓚᑖᓂ ᐃᓱᒪᓕᕆᔨᓄᑦ ᐊᒻᒪᓗ ᑭᓱᒥᒃ ᐊᔪᕈᑎᖃᖅᑐᓄᑦ ᐃᓐᓇᒃᑯᕕᓐᓄᓪᓗ 
ᐱᔨᑦᓯᕋᐅᑎᓄᑦ ᓂᐅᕕᖅᑕᐅᕙᑦᑐᑦ ᐊᓯᖏᓐᓄᓪᓗ ᐋᓐᓂᐊᖅᑐᓕᕆᓂᕐᒨᖓᔪᓄᑦ. 

 
ᐃᓄᓕᕆᔨᒃᑯᑦ ᑐᒃᓯᕋᖅᐳᑦ $26.43-ᒥᓕᐊᓐᓂᒃ ᐊᒥᒐᓗᐊᖅᓯᒪᓂᖏᓐᓄᑦ ᐱᓕᕆᐊᖏᑕ ᐃᓚᖏᓐᓂᒃ, ᑮᓇᐅᔭᓕᕆᓂᕐᒥ 
ᐃᓚᒌᑦ ᖃᓄᐃᙱᑦᓯᐊᕐᓂᕐᒧᑦ ᐃᓄᓕᕆᓂᕐᒧᑦ ᐃᖅᑲᓇᐃᔮᒧᑦ ᐱᕙᓪᓕᐊᓂᕐᒧᑦ ᓱᒃᑯᓪᓕᕈᑎᑦᓄᓪᓗ.  
 
ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᖅᑎᒃᑯᑦ $2.7-ᒥᓕᐊᓐᓂᒃ ᐱᒃᑲᓐᓂᕆᐊᖃᕐᓂᐊᖅᐳᑦ ᐃᓚᒋᐊᕈᑎᖏᓐᓂᒃ 
ᐊᑭᑦᑐᕆᐊᖅᓯᒪᓂᖏᓐᓄᑦ. ᓇᓪᓕᐅᒃᑯᒫᖅᓯᐅᑎᓄᑦ ᐊᑭᓕᕆᐊᓖᑦ ᐱᔨᑦᓯᕋᐅᑎᒧᑦ ᑳᓐᑐᕌᒃ ᐃᑯᒻᒪᖅᑯᑎᓯᐅᑎᓄᓪᓗ. ᑕᒪᒃᑯᐊ 
ᐊᐅᓚᑕᒐᑦᓴᐅᙱᒻᒪᑕ.  
 
ᓄᓇᕗᑦ ᓯᓚᑦᑐᓴᕐᕕᒃᑯᑦ $1.80-ᒥᓕᐊᓐᓂᒃ ᓯᓚᑦᑐᓴᕐᕕᒃᑯᑦ ᖃᕆᑕᐅᔭᖅᓯᐅᑎᓄᑦ ᐊᒻᒪᓗ ᐸᕐᓇᐅᑎᖏᓐᓄᑦ 
ᐃᖅᑲᓇᐃᔭᖅᑎᓄᓪᓗ ᐊᐅᓚᓂᖏᓐᓄᑦ. 
 
ᐃᒃᓯᕙᐅᑖᖅ, ᐊᐅᓚᔾᔪᑎᕗᑦ ᐊᑭᑦᑐᕆᐊᕋᓗᐊᖅᑎᓪᓗᒍ ᑲᓇᑕᒥ ᓄᓇᕗᑦ ᒐᕙᒪᒃᑯᑦ ᑎᒥᖁᑎᖓ ᐊᒃᓱᕈᐃᓐᓇᖅᐳᑦ 
ᑮᓇᐅᔭᐅᕙᒌᖅᑐᓂᒃ ᐊᑐᕋᓱᑦᑐᓂᓪᓗ ᐱᔭᕆᐊᓕᒥᓄᑦ. ᑖᓐᓇ ᐊᐃᑉᐹᓂ 2024-2025 ᐊᐅᓚᔾᔪᑎᓄᑦ 
ᐃᓚᒋᐊᕈᑎᐅᓕᖅᑐᖅ ᑐᒡᓕᐊᓂ ᐊᕐᕌᒎ ᐃᓱᓕᑦᑐᒍ ᒫᑦᓯ 31, 2025. 
 
ᐃᒃᓯᕙᐅᑕᖅ, ᑖᒃᑯᐊ ᐃᓱᓕᑉᐳᑦ ᒪᑐᐃᕈᑎᒃᑲ. ᐃᖅᑲᐃᑎᑲᐃᓐᓇᕐᓗᓯᓗ ᓈᓚᑦᑐᑦ ᐱᓗᐊᖅᑐᒥᒃ ᑖᒃᑯᐊ ᐃᓚᒋᐊᕈᑎᑦᓴᐃᑦ 
ᑲᒪᒋᓚᐅᕋᑦᑎᒍᑦ ᑲᑎᒪᔨᕋᓛᓂᑦ ᓈᓚᓐᓂᐅᔪᓂᑦ ᐊᒥᓲᒐᓗᐊᑦ ᑲᑎᒪᔾᔪᑎᑦᓴᕗᑦ ᑭᓯᐊᓂ ᐅᖃᖃᑎᒌᑦᓯᐊᕐᓂᐊᖅᑐᑦᓴᐅᕗᒍᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ  (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒪᑉᐱᒐᖓᓄᑦ 4-ᒨᑲᐃᓐᓇᖅᖢᑕ ᐃᓚᒋᐊᕈᑎᓄᑦ ᐊᐅᓚᔾᔪᑎᓄᑦ, ᓈᓴᐅᑎᖓ 
2, 2024-2025: ᐋᓐᓂᐊᖅᑐᓕᕆᓂᕐᒧᑦ ᑲᑎᑦᑐᒋᑦ ᐊᖏᖅᑕᐅᓯᒫᓂᙱᑦᑐᑦ $69,353,000. ᐊᐱᖅᑯᑏᑦ. ᓇᐅᒎᖅ, 
ᑲᑎᑦᑐᒋᑦ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐅᖃᐅᓯᖁᕈᓘᔭᖅᓯᒪᒻᒥᒻᒪᑦ ᑲᑎᒪᔨᑐᐃᓐᓇᐃᑦ ᑲᑎᒪᑎᓪᓗᒋᑦ 
ᐊᒻᒪᓗ ᑕᑉᐹᓂ ᖁᓛᓂ ᑲᑎᒪᔩᑦ ᕿᒥᕐᕈᑎᓪᓗᒋᑦ ᐱᖁᔭᒃᓴᒥᒃ ᑖᔅᓱᒪᙵᑦ. ᐱᓗᐊᖅᑐᒥᒃ ᑕᒪᒃᑯᐊ ᑎᑭᑎᑕᐅᒋᐊᖃᖅᐸᑦᑐᐃᑦ 
ᐃᖅᑲᓇᐃᔭᖅᑏᑦ ᐃᓛᓐᓂᒃᑯᑦ ᐱᑦᓴᐃᓐᓇᕆᐊᖃᖅᐸᙱᒃᑲᓗᐊᖅᓱᑎᒃ ᐊᓯᖏᓐᓂᒃ ᐱᓗᐊᖅᑐᒥᒃ ᑕᒪᒃᑯᓇᙵᑦ 
ᐅᐊᑦᓯᔨᐅᕙᑦᑐᓂᒃ. ᐅᖃᐅᓯᕆᕈᓘᔭᓚᐅᖅᑕᕋᓗᐊᕗᑦ ᐄ’, ᑭᓯᐊᓂ ᐊᑕᐅᓯᑐᐊᕐᒥᒃ ᐊᐱᖅᑯᑎᖃᕈᒪᓪᓗᖓ 
ᐊᖑᖅᑕᐅᖁᔨᓂᐊᖅᖢᖓ ᑕᕝᕗᖓ ᑕᕌᕐᓂᐊᕐᓗᑕ.  
 
ᓇᓗᓇᐃᕙᒌᖅᓯᒪᒐᑦᑕ ᐃᓚᖏᑦ ᓄᓇᓖᑦ ᐃᒻᒪᖄ ᐃᓕᓐᓂᐊᖅᓯᒪᔪᓂᒃ ᐅᐊᑦᓯᔨᖃᕆᐊᖃᓲᖑᒻᒪᑕ ᐊᓯᖏᑦ 
ᑕᐃᒪᐃᑦᓴᐃᓐᓇᕆᐊᑐᙱᔅᓱᑎᒃ ᓲᕐᓗ ᐸᓖᓯᒥᓂᕐᓂᒃ ᐅᐊᑦᓯᔨᐅᓯᕙᑦᑐᓂᒃ. ᐅᖃᐅᓯᐅᔪᒻᒪᑦ ᐃᖅᑲᖅᑐᐃᔪᓕᕆᔨᒃᑯᑦ ᑖᒃᑯᐊ 
ᐃᓕᓐᓂᐊᖅᓯᒪᓲᖑᔪᑦ ᐊᓄᓪᓚᑦᓰᕕᒻᒥ ᓴᐃᒻᒪᖅᓴᐃᒍᓐᓇᖅᓱᑎᒃ ᐊᑦᑕᓇᖅᑕᐃᓕᒪᓂᕐᒥᓪᓗ ᐱᓕᕆᔪᓐᓇᖅᓱᑎᒃ ᐊᒻᒪ 
ᐅᖃᐅᓯᐅᓯᒪᒻᒥᒻᒪᑦ ᐋᓐᓂᐊᖅᑐᓕᕆᔨᒃᑯᑦ ᐃᖅᑲᓇᐃᔭᖅᑎᖃᑦᑕᖅᓯᒪᒻᒪᑕ ᐃᖅᑲᓇᐃᔭᑲᐃᓐᓇᖅᐸᑦᑐᓂᒃ ᐅᐊᑦᓯᔨᓂᒃ ᓄᓇᓕᒻᒥ 
ᐃᓚᖏᓐᓂ ᑖᓐᓇ ᐊᔭᐅᖅᑐᓪᓚᕆᔅᓱᒍᓗ. ᐊᒻᒪ ᐊᐱᕆᓕᕐᓗᖓ ᑖᒃᑯᐊ ᐋᓐᓂᐊᖅᑐᓕᕆᔨᒃᑯᑦ ᐱᓕᕆᖃᑎᖃᕐᓗᑎᒃ 
ᐃᖅᑲᖅᑐᐃᔪᓕᕆᔨᒃᑯᓐᓂᒃ ᓄᓇᓕᖕᒥᐅᑕᓂᒃ ᐃᓄᖕᓂᒃ ᐃᓕᓴᐃᔾᔫᒥᖃᑦᑕᖁᓪᓗᒋᑦ ᐅᐊᑦᓯᔨᐅᒍᓐᓇᕐᔫᒥᓂᐊᕐᒪᑕ ᐋᓐᓂᐊᕐᕕᓐᓂ. 
ᐊᓯᖏᓪᓗ ᒐᕙᒪᒃᑯᑦ ᑎᒥᖁᑎᖏᑦ ᐅᐊᖅᓯᔨᖃᕆᐊᖃᖅᐸᑦᑐᑦ ᐊᑦᑕᓇᖅᑐᒦᖁᔨᙱᖦᖢᑎᒃ ᐃᖅᑲᓇᐃᔭᕐᕕᖕᒥ. 
 
ᑖᓐᓇ ᑐᑦᓯᕋᕈᑎᐅᔪᖅ ᐊᖏᖅᑕᐅᖁᒥᓇᓚᖓᕗᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐊᑦᓯᔨᐅᓃᑦ ᑖᓐᓇ ᐃᓚᐅᓐᓇᕆᒻᒪᒍ 
ᐅᖃᐅᓯᐅᕈᓘᔭᖅᓯᒪᔪᖅ ᑲᑎᒪᔨᐅᖃᑎᓄᑦ ᐊᔾᔨᒌᙱᑦᑐᓂᒃ ᒐᕙᒪᒃᑯᑦ ᑎᒥᖏᓐᓂᒃ ᐱᔾᔪᑎᖃᖃᑦᑕᕋᑦᑕ ᐅᐊᑦᓯᔨᖃᕐᓂᖅ ᐱᓪᓗᒍ 
ᐋᓐᓂᐊᕐᕖᑦ ᓄᓇᕗᒻᒥ ᐱᓗᐊᖅᑐᖅ ᐊᒻᒪᑦᑕᐅᖅ ᓴᐳᓐᓂᐊᖅᑎᖃᕆᐊᖃᖅᐸᒻᒥᒻᒪᑕ ᒥᑦᑕᕐᕕᐅᑉ ᐅᑕᖅᑭᕕᖏᓐᓂᒃ 
ᐊᓯᖏᓐᓂᓪᓗ. ᑖᑦᓱᒧᖓ ᐅᖃᐅᓯᐅᓯᒪᔪᒧᑦ ᐊᑐᓕᖁᔭᐅᓯᒪᒻᒪᑦ, ᑖᓐᓇ ᐊᑐᓕᖁᔭᐅᔪᖅ ᓯᕗᒧᐊᕈᑎᒐᓱᓐᓂᐊᖅᑕᕗᑦ ᒐᕙᒪᒃᑯᑦ 
ᑎᒥᖁᑎᖏᑦ. ᓄᓇᕗᒻᒥ ᐃᓕᓐᓂᐊᖅᓯᒪᔪᓂᒃ ᐅᐊᑦᓯᔨᖃᕐᔫᒥᕙᖁᓪᓗᑕ ᐊᒻᒪ ᓄᓇᖃᖅᑐᓂᒃ ᐃᓕᓴᐃᖃᑦᑕᕆᐊᖃᕋᑦᑕ 
ᓄᓇᓕᓐᓂ. ᐊᑐᓕᖁᔭᐃᑦ ᑎᒍᓂᐊᖅᐸᕗᑦ ᓯᕗᒧᐊᕈᑎᒋᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᐱᖅᑯᑎᒋᒐᕕᐅᒃ, ᒥᔅᑕ ᓚᐅᑦᓯᑑᓐ. ᐅᖃᐅᓯᐅᖃᑦᑕᔅᓲᔭᓚᐅᕐᒪᑦ ᑕᕝᕙᓂ ᐃᒡᓗᒥ. 
ᒪᓕᒐᖅᑕᖃᕆᐊᖃᕐᓂᖓᓂᒃ ᐃᓛᒃ ᐱᔨᑦᓯᕋᐅᑏᑦ ᑲᒪᒋᔭᐅᓂᖏᓐᓂᒃ ᐅᐊᑦᓯᔨᖃᖅᐸᓐᓂᕐᒧᑦ ᓄᓇᕗᒻᒥ. ᐊᑎᕐᓂ 
ᐊᑎᖁᑎᓐᓃᒻᒥᔪᖅ, ᒥᔅᑕ ᒪᓕᑭ. 
 
ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᒥᓂᔅᑕᐃᑦ, ᑐᖏᓕᖅᓯᓗ ᑐᙵᓱᒋᑦᓯ ᑕᒡᕗᖓ. ᐊᐱᖅᑯᑎᖃᕈᒪᓪᓗᖓ ᑖᒃᑯᐊ 
ᓇᔭᙳᐊᖑᖃᑦᑕᖅᑐᐃᑦ ᑖᒃᑯᐊ ᐅᖃᐅᓯᕆᖃᑦᑕᖅᓯᒪᔭᕋ ᖃᔅᓰᕌᕐᔪᒃᖢᒍ ᑕᕝᕙᓂ ᐃᒡᓗᒥ. ᓂᕈᐊᖅᑕᐅᖅᑲᐅᓵᖅᑎᓪᓗᑕ 
ᓇᔭᙳᐊᕐᓂᒃ ᒪᕐᕉᖕᓂᒃ ᐊᔾᔨᒌᙱᒃᑑᖕᓂᒃ ᐱᖃᑖ ᐃᓱᓕᕝᕕᒃᓴᖃᙱᖦᖢᓂ ᐱᖃᑖ ᑳᓐᑐᕌᒃᑑᖅᓯᒪᔪᓂ ᑐᓵᓚᐅᖅᓯᒪᒐᒪ 
ᐃᒃᓯᕚᖅᑎᓪᓗᑎᒃ ᑎᖕᒥᓲᕐᒥ ᑖᒃᑯᐊ ᐃᓱᓕᕝᕕᒃᓴᖃᙱᑦᑐᐃᑦ ᐃᑲᔫᓯᐊᖏᑦ ᒥᑭᓗᐊᕐᒪᑕ ᑳᓐᑐᕌᒃᒧᖔᖅ ᓴᖑᔪᒪᔪᓂᒃ 
ᐅᖃᖅᑐᖃᓚᐅᖅᓯᒪᖕᒪᑦ ᓇᔭᙳᐊᓂᒃ.  
 
ᑖᒃᑯᐊ ᖃᓄᖅ ᓇᔭᙳᐊᑦ ᓄᓇᓕᖕᓂ ᐊᒥᒐᕋᓗᐊᖅᑎᓪᓗᒋᑦ ᓇᔭᙳᐊᑦ ᑖᒃᑯᐊ ᓄᓇᓕᖕᓃᑯᑖᓕᖅᑐᐃᑦ ᓄᓇᓕᖕᓂ 
ᖃᐅᔨᒪᑦᑎᐊᓕᖃᑦᑕᕐᒪᑕ ᖃᓄᕐᓗ ᐃᑲᔪᖅᑕᐅᔭᕆᐊᖃᕐᓂᖏᓐᓂᒃ ᐃᓄᐃᑦ ᑐᑭᓯᐅᒪᑦᑎᐊᓕᖅᖢᑎᒃ, ᐃᓄᐃᓪᓗ 
ᖃᐅᔨᒪᑦᑎᐊᓕᖅᖢᓂᒋᑦ ᑖᒃᑯᐊ ᓄᓇᓕᖕᓃᑦᑐᐃᑦ. ᑖᒃᑯᐊ ᖃᓄᖅ ᑳᓐᑐᕌᒃᑰᙱᓐᓂᖅᓴᐅᔪᐃᑦ ᐃᑲᔫᓯᐊᖏᑦ ᑖᒃᑯᓄᖓ 
ᑳᓐᑐᕌᒃᓯᒪᔪᓄᑦ ᖁᑦᑎᖕᓂᖅᓴᐅᓕᖅᑎᑕᐅᓯᒪᕙᑦ ᐅᕝᕙᓘᕝᕙ ᐊᑦᑎᖕᓂᖅᓴᐅᖕᒪᖔᑦ ᑐᑭᓯᔪᒪᔪᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊ ᓇᔭᙳᐊᑦ ᐃᓛᒃ ᓄᓇᓕᖕᒦᑯᑖᓕᕌᖓᑕ 
ᓄᓇᓕᖕᒦᔅᓲᔭᕐᓂᖅᓴᐃᑦ ᖃᐅᔨᒪᑦᑎᐊᓕᖃᑦᑕᕐᒪᑕ ᐃᓄᖕᓂᒃ ᖃᓄᕐᓗ ᐋᓐᓂᐊᖃᑦᑕᕐᒪᖔᑕ, ᖃᓄᕐᓗ 
ᐃᖢᐊᖅᓯᖅᑕᐅᓯᖅᓴᕋᐃᓐᓂᖅᓴᐅᖕᒪᖔᑕ. ᐋᓐᓂᐊᖅᑐᓕᕆᔨᒃᑯᑦ ᐱᓕᕆᐊᖃᖅᑐᑦ ᖃᓄᖅ ᑕᒪᓐᓇ ᓴᓇᑯᑖᖕᓂᖅᓴᐃᑦ 
ᐋᓐᓂᐊᖅᑐᓕᕆᔨᒃᑯᓐᓄᑦ ᐱᓕᕆᓪᓚᑦᑖᖅᑐᑦ ᖃᓄᖅ ᑎᒍᒥᐊᖅᑕᐅᓂᖅᓴᐅᔪᓐᓇᕐᒪᖔᑕ ᐋᓐᓂᐊᖅᑐᓕᕆᔨᒃᑯᓐᓄᑦ ᐊᒻᒪ 
ᑕᐃᒃᑯᐊ ᓴᓇᔭᖅᑐᓚᐅᐱᓪᓚᒃᑐᑦ ᖃᓄᖅ ᐃᓄᓴᖕᓂᖅᓴᐅᓕᕈᓐᓇᕐᒪᖔᑕ ᑕᒪᓐᓇ ᐋᓐᓂᐊᖅᑕᐅᓕᒪᔪᓕᕆᔨᒃᑯᓐᓄᑦ 
ᐱᓕᕆᐊᖑᔪᖅ ᐋᖅᑭᒃᑕᐅᓇᓱᐃᓐᓇᖅᖢᓂᓗ ᐊᑯᓂᐅᓂᖅᓴᖅ ᐋᓐᓂᐊᖅᑐᓕᕆᔨᒃᑯᓐᓄᓪᓚᑦᑖᖅ ᐃᖅᑲᓇᐃᔭᖅᑐᓂᒃ 
ᐱᓕᕆᔪᓐᓇᖅᑐᓂᒃ ᐱᓕᕆᐊᖃᕋᓱᖕᒪᑕ.  
 
ᑕᒪᓐᓇ ᐅᖃᐅᓯᕆᔭᐃᑦ ᐃᓱᒫᓘᑎᒋᔭᐃᑦ ᐋᓐᓂᐊᖅᑐᓕᕆᔨᒃᑯᓐᓄᑦᑕᐅᖅ ᐃᓱᒫᓘᑕᐅᔪᖅ, ᐊᑯᓂᐅᓂᖅᓴᖅ ᓇᔭᙳᐊᓂᒃ 
ᓄᓇᓕᖕᓃᑦᑐᓂᒃ ᓄᓇᕗᒻᒦᑦᑐᒥᒃ ᐱᓇᓱᒃᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᓕᑭ. 
 
ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪ ᖁᔭᓐᓇᒦᒃ ᒥᓂᔅᑕ. ᑖᒃᑯᐊ ᓇᔭᙳᐊᑦ ᐃᖢᐊᖅᑐᒧᓪᓗ ᐃᖢᐊᙱᑦᑐᒧᑦ 
ᐊᑯᓂᐅᓕᖅᑎᓪᓗᒋᑦ ᑕᒡᕙᓂ ᓄᓇᓕᖕᓂ ᑕᒪᐃᓐᓅᕈᓐᓇᕐᒪᑦ ᐱᐅᔪᒧᓪᓗ ᐱᐅᙱᑦᑐᒧᓪᓗ ᖃᐅᔨᒪᓇᓱᒋᓗᐊᓕᕐᓗᑎᒃ 
ᖃᓄᐃᙱᓐᓂᕋᐃᓕᕈᓐᓇᖅᑎᓪᓗᒋᑦ ᐊᒻᒪ ᓄᓇᓕᖕᓃᑯᑖᖕᓂᖏᑦ ᐱᔾᔪᑎᒋᓪᓗᒋᑦ ᐃᓄᐃᑦ ᑭᓇᒃᑰᖕᒪᖔᖏᑕ 
ᖃᐅᔨᒪᑦᑎᐊᖅᖢᑎᒃ ᐱᖃᑦᑕᕐᒪᑕ. ᑖᒃᑯᐊ ᐋᖅᑭᒃᑕᐅᑦᑎᐊᖁᔪᒥᓇᖅᑐᐃᑦ ᓄᓇᓕᖕᓃᑯᑖᒃᑯᐃᑦ ᐊᑭᓕᖅᑐᖅᑕᐅᔾᔪᑎᒋᔭᖓᓄᑦ 
ᐃᑲᔫᓯᐊᖏᓪᓗ ᑖᒃᓱᒥᖓ ᐅᖃᒃᑲᓐᓂᕈᒪᑐᐃᓐᓇᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ, ᑕᐃᒫᖅᑐᖓ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄᓛᑦᓯᐊᖅ, ᐅᖃᖅᑕᐃᑦ ᑖᓐᓇ ᑐᑭᓯᓇᖅᑐᖅ. ᓇᔭᙳᐊᖅᑖᕋᓱᒃᖢᓂ 
ᓄᓇᓕᖕᓂ ᐊᒃᓱᕈᕐᓇᖅᑐᒻᒪᕆᐊᓘᖃᑦᑕᕐᒪᑦ ᑕᐃᑉᓱᒪᓂ ᓇᔭᙳᐊᓪᓕᐅᙱᑦᓯᐊᓚᐅᕐᒪᑕ ᑲᓇᑕᒥ, ᐊᒡᓛᑦ ᓯᓚᕐᔪᐊᕐᒥ. ᒫᓐᓇ 

ᓇᔭᙳᐊᓂᒃ ᓇᔭᙳᐊᖅᑖᕋᓱᖃᑎᒋᓇᓱᒋᖃᑦᑕᓕᕋᑉᑎᒍᑦ ᑲᓇᑕᒥᐅᑕᐃᑦ ᑖᓐᓇ ᐊᒃᓱᕈᕐᓇᕐᓂᖅᓴᐅᒃᑲᓐᓂᕈᑎᒋᔭᖓ 
ᓇᔭᙳᐊᖃᑦᓯᐊᕈᒪᓂᖅ ᓄᓇᕗᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᓕᑭ, ᑕᐃᒪ? ᑭᖑᓪᓕᐅᓕᕐᒥᔪᖅ, ᒥᔅ ᐳᕉᔅᑐ. 
 
ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑐᙵᓱᒋᑦ ᒥᓂᔅᑕ, ᐱᓕᕆᔨᑎᓪᓗ. ᖃᐅᔨᒍᒪᒐᒪ ᑭᕙᓪᓕᕐᒥ ᐊᑯᓂᒃ 
ᐸᖅᑭᔭᐅᕕᒻᒧᑦ ᑳᓐᑐᕌᒃᒋᓂᐊᖅᑕᖓ ᐊᑐᕈᒫᕐᓂᐊᖅᑐᖏᓪᓗ ᑮᓇᐅᔭᖏᑦ. ᑮᓇᐅᔭᖅᑐᕈᑎᔅᓴᐃᑦ $4.9-ᒥᓪᐊᓐᓚᓯᒪᒻᒪᑕ ᐊᒻᒪ 
$9.5-ᒥᓕᐊᓐᓂᒃ ᐊᑐᖅᓯᒪᓪᓗᓯ. ᑖᓐᓇ ᐊᑭᓕᒫᕆᕙᐅᑉ ᑳᓐᑐᕌᒃᖑᔫᑉ, ᓱᒻᒪᑦ ᐊᑭᓕᖅᓱᐃᔪᕕᔾᔪᐊᕌᓘᕕᑕ ᐃᓐᓇᖁᑎᕗᑦ ᓱᓕ 
ᐃᓯᓚᐅᙱᒻᒪᕆᑦᑎᓪᓗᒋᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔾᔪᑎᖃᖅᑐᖅ ᑖᓐᓇ ᑳᓐᑐᕌᒃᑯᑦ ᑕᐃᒪᐃᒋᐊᖃᖅᓯᒪᒻᒪᑕ. 
ᑳᓐᑐᕌᒃᑕᐅᓯᒪᔪᕐᓗ. ᑐᖏᓕᕋᖃᐃ ᒥᔅ ᕼᐊᓐᑦ ᑭᐅᑦᑎᐊᕐᓂᖅᓴᕆᒍᓐᓇᖅᑕᖓ. ᐃᒃᓯᕙᐅᑖᖅ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᔪᓯᒋᐊᕆᑦ ᒥᔅ ᕼᐊᓐᑦ. 
 
ᕼᐊᓐᑦ  (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ ᑕᐃᒫᒃ. ᐃᓚᖓ ᑳᓐᑐᕌᒃᖑᔪᖅ 
ᐱᕕᖃᖅᑎᑎᒻᒪᑕ ᐊᐅᓚᑦᑎᓛᖅᑐᖅ ᐋᖅᑭᑦᑎᕆᒍᓐᓇᕐᓗᓂ ᐃᓪᓗᔅᓴᐅᓂᐊᖅᑐᓂᒃ ᐃᖅᑲᓇᐃᔮᖅᑖᖅᑎᑦᑎᓗᓂᓗ 
ᐃᖅᑲᓇᐃᔭᖅᑎᒌᒋᐊᖃᕐᓂᐊᖅᑕᓕᒫᖏᓐᓂᒃ. ᐃᓕᓴᑎᑕᐅᓗᑎᓪᓗ ᐃᖅᑲᓇᐃᔭᖅᑎᑖᖑᓂᐊᖅᑐᑦ ᖃᓄᖅ ᐊᐅᓚᓂᐊᕐᒪᖔᓪᓗ 
ᐃᓕᓴᑎᑕᐅᓗᑎᒃ ᐃᓐᓇᑐᖃᕐᓂᒃ ᐸᖅᑭᑦᑎᑐᐃᓐᓇᙱᓪᓗᑎᒃ, ᐃᓗᓕᖏᓐᓂᒃ ᐃᓕᒋᐊᖃᓛᕐᖓᑕ ᐃᓪᓘᑉ. ᑖᓐᓇ ᐱᖁᑎᓕᒫᖅ 
ᖃᐅᔨᒪᔭᐅᓕᓛᕐᖓᑦ ᐃᖅᑲᓇᐃᔭᖅᑎᖏᓐᓄᑦ. ᑕᐃᒫᒃ ᑕᕝᕙ ᑳᓐᑐᕌᒃᑕᐅᓯᒪᔪᖅ ᑖᒃᑯᓂᖓ ᐱᓕᕆᐊᖃᖅᑯᖅ. ᑕᒡᕙ 
ᐊᑭᖃᖅᓯᒪᕗᖅ ᐃᓐᓇᒻᒪᕇᑦ ᐃᓯᓚᐅᙱᒃᑲᓗᐊᖅᑎᓪᓗᒋᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐳᕉᔅᑐ. 
 
ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ ᐊᑕᐅᓯᐊᕐᓗᓂ ᑕᐃᒫᒃ ᐊᑭᖃᕐᓂᐊᖅᑐᒋᔭᐅᕙ ᐱᓕᒻᒪᔅᓴᐃᓂᕐᒧᑦ, 
ᐃᓪᓗᑖᖅᑎᑦᑎᓂᕐᒧᓪᓗ ᑲᔪᓰᓐᓇᕐᓂᐊᖅᐸᓪᓚᐃᕋᑖᕐᖓᑕ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑎᐅᕋᑖᖅᑐᒧᑦ ᐊᐱᕆᒃᑲᓂᕐᖓᑦ ᒥᔅ ᕼᐊᓐᑦᒨᒃᑲᓐᓂᑦᑕᐅᑎᒋᕗᖓ. 
 
ᕼᐊᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᐊᐱᕆᒃᑲᓐᓂᕐᖓᑦ. ᐱᒋᐊᕈᑎᖃᕆᐊᖃᓚᐊᕐᖓᑕ ᐊᒻᒪᑦᑕᐅᖅ 
ᐃᖅᑲᓇᐃᔭᖅᑎᖃᖃᑦᑕᓂᐊᕐᖓᑕ ᓄᖅᑲᖅᑐᖃᖃᑦᑕᓂᐊᖅᑐᓴᐅᒻᒥᒻᒪᑦ ᑕᐃᒫᒃ ᐃᓕᓐᓂᐊᖅᑎᑕᐅᔪᖃᖃᑦᑕᕆᐊᖃᕐᓂᐊᕐᖓᑦ 
ᑲᔪᓰᓐᓇᕐᓗᑎᒃ ᐃᖅᑲᓇᐃᔭᖅᑎᑖᕋᐃᑉᐸᑕ ᐊᐅᓚᑦᑎᓯᓐᓈᑦ, ᑖᓐᓇ ᐃᓗᐊᓃᑦᑐᖅ ᑳᓐᑐᕌᒃᑖᕆᓯᒪᔭᖓᑕ ᐊᑭᔅᓴᖏᓪᓗᑦᑕᐅᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐳᕉᔅᑐ. 
 
ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖃᖓ ᒪᑐᐃᓛᕐᒪᖔᑦ ᖃᐅᔨᒪᓕᖅᑭᓯ ᑕᐃᓐᓇ ᐃᓐᓇᒃᑯᕕᔅᓴᖅ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᔭᕇᕐᕕᔅᓴᖅ ᐊᐅᓚᒻᒪᑦ. ᐊᑐᐃᓐᓇᐅᖁᓛᖅᑕᕗᑦ 
ᐃᓯᖅᑕᐅᒍᓐᓇᖅᓯᓗᓂ ᐄᐳᕈ ᕿᑎᖓᓂ. ᐊᓯᔾᔨᑐᐃᓐᓇᕆᐊᖃᕐᒥᔪᖅ ᑭᓯᐊᓂ ᑖᓐᓇ ᐄᐳᕈᒥᖃᐃ, ᔫᓐᓗ 
ᐊᑯᓐᓂᖓᓂᐅᑐᐃᓐᓇᕆᐊᓕᒃ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᖑᓪᓕᕐᒨᓚᐅᙱᓂᕐᓂ ᓇᓗᓇᐃᖅᑕᐅᑦᑎᐊᖁᑐᐃᓐᓇᖅᑕᕋ ᑳᓐᑐᕌᒃᑕᐅᓯᒪᔪᖅ ᒫᓐᓇ 
ᐊᑭᓕᖅᓱᑕᐅᒻᒪᑦ ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ. ᑕᐃᔅᓱᒧᖓ ᐊᐅᓚᑦᑎᓛᖅᑐᓄᑦ ᐃᓕᓐᓂᐊᑎᑦᑎᒋᐊᖃᕐᓂᕋᖅᑕᐅᕋᑖᕐᖓᑦ 
ᐃᓪᓗᑖᖅᑎᑦᑎᒋᐊᖃᖅᑐᑎᓪᓗᒎᖅ.  
 
ᐊᕐᕌᓂ ᑕᐃᒪ ᐊᕐᕌᒎᓕᖅᑐᖅ ᐅᖃᐅᔾᔭᐅᓚᐅᖅᓯᒪᒐᑦᑕ ᐊᐅᔭᐅᔪᔪᒥ ᐊᕐᕌᓂ ᒪᑐᐃᕐᓂᐊᔪᒐᓗᐊᕐᖓᑦ. 
ᖃᐅᔨᒍᒪᑐᐃᓐᓇᖅᑐᖓᓕ ᓱᒻᒪᑦ ᒫᓐᓇᒧᑦ ᐅᑕᖅᑭᒻᒪᖔᑕ ᐊᕐᕌᓂ ᐊᐅᔭᒃᑯᑦ ᒪᑐᐃᕐᓂᐊᖅᑐᒋᔭᐅᔪᒐᓗᐊᖅᑐᓂ. 
ᖃᐅᔨᒪᔪᖓ ᑖᓐᓇ ᐊᓯᔾᔨᖅᑕᕐᖓᑦ ᒪᑐᐃᕐᕕᔅᓴᖓ. ᑭᖑᓂᖔᖓᒍᑦ ᐸᕐᓇᖅᑑᔮᓕᕋᑦᑕ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ’, ᓱᓕᔪᑎᑦ. ᕿᒥᕐᕈᐊᕆᐊᕈᑦᑎᒍᑦ 
ᐱᕙᓪᓚᐃᔭᐅᓯᒪᓂᕆᔭᖓ ᐅᓪᓗᖅᓯᐅᑎᑎᒍᑦ ᒪᑐᐃᕆᐊᖃᓚᐅᖅᓯᒪᔪᖅ ᐊᒃᑑᐸ 2023−ᒥ. ᐊᒻᒪ ᑭᖑᕙᕆᐊᖅᑕᐅᑦᑕᔪᕗᖅ 
ᔮᓄᐊᕆ 2024−ᒧᑦ ᐊᒻᒪᓗᑦᑕᐅᖅ ᖃᓄᐃᑦᑐᖃᕈᓘᔭᖃᑦᑕᔪᒻᒥᒻᒪᑦ, ᒫᓐᓇ ᑕᕝᕙᓃᓕᖅᐳᒍᑦ. 
 
ᐃᓕᓐᓂᐊᑎᑦᑎᓕᒫᕌᓗᐃᑦ ᐊᑐᐃᓐᓇᕈᖅᓴᕐᓂᓕᒫᕌᓗᐃᓪᓗ ᐱᒌᕆᐊᖑᒋᐊᖃᕐᖓᑕ ᓱᓇᑯᑖᖃᓕᖅᑎᓪᓗᒋᑦ. ᑕᐃᒪᓕ ᐃᓪᓗ 
ᖃᐅᔨᔭᐅᑦᑎᐊᖅᓯᒪᓕᖅᑲᑦ ᐊᑦᑕᓇᔾᔮᙱᑦᑐᖅ ᓱᓇᑯᑖᖏᑦ ᑭᓯᐊᓂ ᐴᖅᑲᖅᑕᐅᒐᔭᕐᒥᒻᒪᑕ ᐆᑦᑐᕋᖅᑕᐅᓗᑎᓪᓗ. 
ᐊᓂᖅᓵᖅᑑᑎᖏᓪᓘᓐᓃᑦ ᐊᐅᒥᓪᓘᓐᓃᑦ ᖃᐅᔨᓴᕈᑏᑦ ᑕᒪᔾᔭᐅᒐᔭᕐᖓᑕ ᐃᖅᑲᓇᐃᔭᖅᑎᓄᑦ ᐱᓕᕆᐊᖑᒋᐊᓖᑦ, 
ᑳᓐᑐᕌᒃᑕᐅᓯᒪᔪᑦ ᐃᓕᓐᓂᐊᖅᑎᑎᑦᑎᒋᐊᖃᕋᔭᖅᑐᓂ ᑐᐃᒃᑯᓄᖓᕈᓘᔮᓗᒃ ᐃᖅᑲᓇᐃᔭᖅᑎᖏᓐᓂ.  
 
ᑲᒪᑦᑎᐊᕖᙵᕆᐊᖃᓛᕐᖓᑕ ᑖᓐᓇ ᐊᑐᐃᓐᓇᕈᖅᓯᑕᐅᑦᑎᐊᓪᓚᕆᒋᐊᓕᒃ ᓇᔪᖅᑕᐅᓛᖅᑐᖅ ᐱᒻᒪᕆᐊᓘᔪᓂᒃ 
ᐱᔨᑦᑎᕋᖃᑦᑕᓛᕐᖓᑕ ᐃᓐᓇᒻᒪᕆᓐᓄᑦ ᑕᐃᑲᓂ ᐃᓗᐊᓂ. ᑕᐃᒪᐃᒍᓐᓇᓂᐊᖅᐸᑕᓗ ᐃᓕᓴᑎᑕᐅᒋᐊᓖᑦ ᖃᓄᓕᒫᖅ 
ᐊᑐᕐᓂᕐᒥᒃ ᐃᓗᓕᖏᓐᓂ. ᑕᒡᕙ ᑕᐃᒫᒃ ᑭᖑᕙᖅᓯᒪᕗᖅ. ᑕᒡᕙᑦᑕᐅᑎᒋᐊᓗᒃ ᐃᓛᒃ ᐱᔭᕇᖅᓯᒪᙱᑦᑐᒥᒃ ᐃᓪᓗᒥᒃ 
ᐃᓕᓐᓂᐊᑎᑦᑎᕕᔅᓴᐅᙱᒻᒪᑦ. ᒪᒥᐊᓇᖅ ᐊᑯᓂᐊᓗᒃ ᑕᑭᔪᒥᒃ ᑭᐅᒐᒪ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐄ’, ᖁᔭᓐᓇᒦᒃ, ᑭᐅᒐᕕᑦ ᑕᐃᒫᒃ. ᑕᐃᒪᓕ ᐱᓕᕆᕕᒃ ᑖᓐᓇ ᐃᓐᓇᒃᑯᕕᔅᓴᖅ ᑕᓪᓕᒪᓂᒃ 
ᐱᓇᓱᐊᕈᓯᕐᓂ ᒪᑐᐃᖅᑲᑦ ᐃᖅᑲᓇᐃᔭᖅᑎᖏᑦ ᐊᑐᐃᓐᓇᐅᓕᕐᖓᑖ? 22−ᓄᑦ ᐃᓐᓇᕐᓄᑦ ᐃᓯᖅᑕᐅᑦᑕᐅᑎᒋᔾᔮᙱᑦᑑᒐᓗᐊᖅ 
ᐅᓐᓄᐊᖏᓐᓇᖅ. ᐃᖅᑲᓇᐃᔭᖅᑎᖏᑦ ᓈᒻᒪᔅᓯᓯᒪᓕᖅᑐᑦ ᐊᒻᒪ ᐊᑐᐃᓐᓇᐸᓘᓕᖅᑐᖅ? ᒪᑐᐃᕈᓐᓇᖅᓯᓛᓕᖅᑐᖅ ᑕᓪᓕᒪᓂᒃ 
ᐱᓇᓱᐊᕈᓱᓐᓂ? ᖁᔭᓐᓇᒦᒃ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᐃᖅᑲᓇᐃᔭᖅᑎᖃᕐᓗᓂ ᑭᓯᐊᓂᐅᓛᕐᒥᒻᒪᑦ 
ᑳᓐᑐᕌᒃᑕᐅᓯᒪᔪᓄᑦ ᐃᓕᓐᓂᐊᖅᑎᑦᑎᒍᑎᐅᔪᑦ. 6−ᓂᒃ 7−ᓂᒃ ᐱᓇᓱᐊᕈᓯᓂᒃ ᑕᓪᓕᒪᓂᓘᓐᓃᑦ ᐃᓕᓴᑎᑦᑎᒋᐊᖃᖅᑲᑕ 
ᐃᖅᑲᓇᐃᔭᖅᑎᓕᒫᑦᑎᐊᖏᑦ ᐃᓯᓛᖅᑐᐃᑦ ᐃᓕᓐᓂᐊᖅᑎᑕᐅᓯᒪᒋᐊᖃᓛᕐᖓᑕ ᐊᑐᐃᓐᓇᕈᖅᓴᐃᓗᑎᒃ ᐃᓯᖅᑕᐅᓂᕐᒥᒃᓂᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᓇᓗᓇᐃᑦᑎᐊᕋᕕᐅᒃ. ᒥᔅ ᕿᓕᖅᑎ. 
 
ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ, ᑐᙵᓱᒋᔅᓯ. ᐊᐱᖅᑯᑎᖃᕈᒪᔪᖓ ᑕᕝᕙᓂ ᑕᒪᒃᑯᐊ 
ᐅᐊᑦᑎᔨᐅᖃᑦᑕᖅᑐᐃᑦ ᐋᓐᓂᐊᕕᓐᓂ ᑭᖑᕝᕕᖅᑎᒌᑉᐸᒻᒪᑕ. ᑕᐃᒪ ᑕᕝᕙᓂ ᑖᓐᓇ ᓄᑖᕈᖅᑎᑦᑐᒥᓂᐅᒻᒪᑦ, ᐃᓛᒃ 
ᑳᓐᑐᕌᒃᓯᒪᓂᐊᖅᑐᖅ ᑕᐃᑲᓂ ᑐᓂᔭᐅᓚᐅᖅᓯᒪᓐᓂᕐᖓᑦ ᒪᐃ 2024−ᖑᑎᓪᓗᒍ ᑕᐃᒪ ᑖᒃᑯᓄᖓ ᓄᓇᓖᑦ 16−ᖑᓪᓗᑎᒃ 
ᓄᓇᕗᒻᒥᐅᑦ ᓄᓇᓖᑦ 25−ᖑᓪᓗᑎᒃ. 9−ᖑᒻᒪᑕ ᑕᕝᕙᓂ ᐃᓚᐅᙱᑦᑐᑦ ᐱᔾᔪᑎᖃᕋᒥ ᑭᓯᐊᓂ ᐃᓚᐅᙱᓚᑦ.  
 
ᐅᕝᕙᓗ ᐅᓇ ᐊᐃᑉᐸᒃᑲᓐᓂᖓ ᐊᐱᖅᑯᑎᒋᖃᓯᐅᑎᓗᒍ ᑖᒃᑯᐊ ᒪᕐᕉᓐᓄᑦ ᐊᕐᕌᒎᓐᓄᑦ ᑮᓇᐅᔭᖅᑐᕈᑎᔅᓴᐃᑦ ᒥᔅᑕᐅᑎᓯᒪᔪᓂᑦ 
$17.5−ᒥᓕᐊᓐ ᑖᓐᓇ ᑎᑎᖅᓯᒪᓂᖓ ᐃᓕᓐᓂᐊᑎᑦᑎᓛᕐᓂᒥᓪᓗ ᓂᓪᓕᐊᒍᑎᖃᖅᓯᒪᑎᓪᓗᑕ ᑕᕝᓂ ᐃᓪᓗᕐᔪᐊᒥ ᑕᑉᐹᓂᓗ 
ᐊᐱᖅᓱᕐᓂᖃᖃᑦᑕᑎᓪᓗᑕ ᐃᖅᑲᓇᐃᔭᖅᑎᔅᓴᓂᒃ, ᐃᓛᒃ ᐃᓕᓐᓂᐊᑎᑦᑎᖁᔨᓂᕐᒥᓗ ᐱᖃᓯᐅᑎᑎᓪᓗᑕ. ᖃᓄᖅ ᐅᓇ 
ᑐᑭᓕᐊᖅᓯᑎᒋᐊᒃᑲᓐᓂᖁᒐᓗᐊᕋᒃᑭᓪᓗ ᑖᔅᓱᒥᖓ ᒥᓂᔅᑕ, ᑐᑭᓯᓇᕈᒪ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᒥᐊᓂᖅᓯᔨᖃᖅᑐᑦ ᓄᓇᓖᑦ ᑲᑎᖦᖢᒋᑦ 22−ᖑᓕᖅᑐᑦ 
ᓄᓇᕗᑦ ᐃᓗᐊᓂ. ᐅᓇ 16−ᓄᑦ ᑐᕌᖓᔪᒥᒃ ᑮᓇᐅᔾᔭᖅᑕᐅᓇᔭᕐᓂᖏᓐᓂᒃ ᐅᖃᐅᓯᓕᒃ ᑭᓯᐊᓂ ᑲᑎᖦᖢᒋᑦ 22−ᖑᓕᖅᑐᑦ 
ᐋᓐᓂᐊᕐᕖᑦ ᒥᐊᓂᖅᓯᔨᖃᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᕿᓕᖅᑎ. 
 
ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑐᑭᓯᓇᖅᓯᑎᑦᑎᐊᕋᕕᐅᒃ. ᑖᓐᓇ ᑮᓇᔭᐅᖅᑐᕈᑎᔅᓴᐅᓇᔭᖅᑐᖅ ᐊᕐᕌᒎᓐᓄᑦ 
ᒪᕐᕉᓐᓄᑦ ᒥᔅᓴᐅᑎᓯᒪᔪᓂᑦ ᑳᓐᑐᕌᒃᓯᒪᔪᓄᓂᓛᒃ, ᐊᒥᒐᑦᑕᐅᑎᒋᔫᖅ. ᐅᕝᕙᓗ ᖃᓄᖅ ᐅᖃᐅᓯᕆᒋᐊᒃᑲᓐᓂᕈᓐᓇᖅᐱᐅᒃ 
ᐊᙳᑎᓯᒪᑦᑎᐊᕐᓂᐊᕐᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. ᒥᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑮᓇᐅᔭᑦ ᐅᖃᐅᓯᕆᔭᕗᑦ ᐅᑉᓗᒥ ᓈᒻᒪᒃᓯᕆᐊᕈᑕᐅᓂᐊᖅᑐᑦ 
ᐊᒥᒐᑦᓴᐅᑎᒋᓂᐊᖅᐸᑕ. ᑖᓐᓇ ᐃᓕᓇᔭᓚᐅᙱᑕᕗᑦ ᓈᒻᒪᒃᓯᒋᐊᕈᑎᓂᒃ ᐅᖃᐅᓯᖃᖅᑐᒍᑦ. ᐃᒃᓯᕙᐅᑖᖅ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. ᒥᔅᑕ ᓯᒪᐃᓚᒃ ᑭᖑᓪᓕᐅᓕᕐᒥᔪᖅ. 
 
ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᓴᒃᑯᑦ, ᒥᓂᔅᑕ. ᑕᐃᒃᑯᐊ ᐋᓐᓂᖅᑐᓕᕆᔩᑦ ᐱᔨᑦᑎᕋᖅᑎᖏᑦ 
ᑐᑭᓯᒋᐊᕋᓱᐊᕋᒪ. ᑕᐃᒃᑯᐊ ᐋᓐᓂᖅᑐᓕᕆᔩᑦ ᐋᓐᓂᐊᕕᓐᓂᑦ ᒪᑐᓯᖃᑦᑕᕆᐊᖃᕐᓂᐊᖏᒻᒪᑕ ᐃᑲᔪᕆᐊᖅᑎᑕᐅᓲᖑᒻᒪᑕ 
ᐃᖅᑲᓇᐃᔭᖅᑎᑭᔅᓴᑎᓪᓗᒋᑦ ᓄᓇᕗᓕᒫᒦᓛᒃ. 
 
ᑕᐃᒃᑯᐊ ᐱᖓᓱᑦ ᑐᕌᒐᕆᔭᐅᒻᒪᑕ ᒪᑐᓯᑦᑕᐃᓕᒪᑎᑦᑎᖃᑦᑕᕐᓂᖅ ᐋᓐᓂᐊᕕᓐᓂᑦ ᐊᒻᒪ ᐊᑦᑕᓇᙱᑦᑐᒥᑦ ᐃᑲᔪᕈᓐᓇᕐᓗᑎᑦ 
ᐋᓐᓂᐊᕕᓕᐊᖅᑐᓄᑦ, ᐊᒻᒪ ᐃᑲᔪᕐᓗᑎᑦ ᐋᓐᓂᐊᖅᓯᐅᖅᑎᖏᓐᓂᑦ. ᑕᐃᒪᓕ ᑖᒃᑯᐊ 2024-2025 ᐊᕐᕌᒍᖓᓂᒃ $7.5-
ᒥᓕᐊᓐ ᑮᓇᐅᔭᑲᓂᕐᓂᑦ ᐱᒋᐊᖃᕐᓂᐊᕐᖓᑕ. 
 
ᐃᒃᑯᐊ ᐋᓐᓂᖅᑐᓕᕆᔩᑦ ᐃᓇᖐᓯᒪᑲᐃᓐᓇᖃᑦᑕᖅᑐᑦ, ᐃᒃᑯᐊ ᐃᓇᖐᓯᒪᑲᐃᓐᓇᖃᑦᑕᖅᑐᒥᓃᑦ ᐃᓐᓄᑦᑕᐅᓯᒪᙱᑦᑐᐃᑦ 
ᐋᓐᓂᐊᓯᐅᖅᑏᑦ ᐃᖅᑲᓇᐃᔮᖏᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᕝᕕᖅᓯᓯᒪᖃᑦᑕᓚᐅᖅᑐᐃᑦ 
ᐋᓐᓂᐊᓯᐅᖅᑎᔅᓴᖃᙱᒻᒪᑕ ᑕᐃᑲᓂ ᓄᓇᓕᖓᓂᒃ, ᑕᐃᒪ ᑕᐃᑲᓃᖃᑦᑕᔪᕗᑦ. ᐃᓚᖏᑦ ᐃᖅᑲᓇᐃᔮᓪᓚᕆᒻᒥᑦ 
ᐃᓇᖐᓯᒪᑲᐃᓐᓇᖅᑐᑎᒃ, ᐊᒻᒪᓗ ᐃᓄᖃᙱᑲᐃᓐᓇᖅᑐᒥᒃ ᑭᖑᕝᕕᖅᓯᒪᖃᑦᑕᖅᑐᑎᒃ. 
 
ᐋᓐᓂᐊᓯᐅᖅᑏᑦ ᖃᑦᑏᓐᓇᐅᓗᐊᓕᕐᖓᑕ ᓄᓇᕗᒻᒥ ᐋᓐᓂᐊᕕᓕᒫᓄᑦ ᓈᒻᒪᖃᑦᑕᕈᓐᓃᕐᖓᑕ ᐃᓚᖏᓪᓗ 
ᕿᑲᕆᐊᖅᑎᓪᓗᒋᑦᑕᐅᖅ ᐊᒥᒐᖅᓯᑲᓐᓂᑎᐊᒻᒪᕆᑉᐸᒥᒻᒪᑕ. ᑕᐃᒃᑯᐊ ᐋᓐᓂᖅᑐᓕᕆᔩᑦ ᐊᑐᖅᑕᓪᓚᕆᐊᓘᖃᑦᑕᖅᑐᐃᑦ 
ᐋᓐᓂᐊᕕᓐᓂᑦ ᓄᓇᕗᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 
 
ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ. ᐊᐱᕆᒃᑲᓐᓂᕈᒪᕗᖓᓕ ᑖᒃᑯᐊ ᑮᓇᔭᐅᖏᑦ 
ᐋᓐᓂᖅᑐᓕᕆᔨᓄᑦ ᖁᑦᑎᓂᖅᓴᒥᓂᐅᕚᑦ? ᑭᖑᕝᕖᓯᒪᑐᐃᓐᓇᖃᑦᑕᖅᑲᑕ ᐋᓐᓂᐊᓯᐅᖅᑏᑦ ᐃᖅᑲᓇᐃᔮᖏᑕ 
ᐃᓐᓄᑦᑕᐅᓯᒪᙱᑦᑐᓂᑦ. ᑮᓇᐅᔭᖅᑐᕈᑎᔅᓴᖏᓐᓂᑦ ᑕᐃᑰᓇ ᑮᓇᐅᔭᖃᖅᑎᑕᐅᒐᔭᙳᐊᖅᑑᔮᕐᓂᕋᓗᐊᕐᖓᑕ ᐊᒻᒪ $7.5-
ᒥᓕᐊᓐ ᑮᓇᐅᔭᑦ ᖄᖓᒍᒃᑲᓐᓂᖅ ᐃᓚᒋᐊᕈᑎᒥᓂᐅᓪᓗᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒫᓪᓚᕆᐅᙱᑦᑐᖅ, ᐃᒃᓯᕙᐅᑖᖅ, ᑎᑭᑎᑦᑎᖃᑦᑕᖅᑐᓂᑦ 
ᐊᐅᓪᓚᑎᑦᑎᖃᑦᑕᖅᑐᓂᓗ ᐋᓐᓂᖅᑐᓕᕆᔨᓂᑦ ᐊᑭᖓ ᖁᕝᕙᕆᐊᖃᕐᓂᐅᓴᑐᐃᓐᓇᕐᖓᑦ. ᐃᒃᓯᕙᐅᑖᖅ, ᒥᔅ ᕼᐊᓐᑦᒧᑦ ᑖᓐᓇ 
ᐃᓗᓕᖏᓐᓂᑦ ᑭᐅᒋᐊᑲᓐᓂᖁᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. ᑲᔪᓯᒋᐊᕆᑦ, ᒥᔅ ᕼᐊᓐᑦ. 
 
ᕼᐊᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑲᑎᒪᔨ ᐊᐱᕆᒻᒪᑦ ᑕᐃᒫᒃ. ᐊᐱᖅᑯᑎᑦᑎᐊᕙᓪᓚᕆᒃ 
ᓇᓗᓇᐃᖅᓯᒍᑕᐅᒍᓐᓇᖅᑐᖅ ᖃᓄᐃᑦᑐᑰᖅᐸᒻᒪᖔᑕ. 
 
ᐋᓐᓂᖅᑐᓕᕆᔨᑕᖃᖅᑐᖅ ᑎᑭᑎᑕᐅᓲᓂᑦ ᐃᓄᖃᙱᑦᑐᖃᕋᐃᒻᒪᑦ ᐋᓐᓂᐊᓯᐅᖅᑎᐅᑉ ᐃᓂᖓᓂᒃ, ᐊᒻᒪᓗᑦᑕᐅᖅ ᓄᓇᓕᓐᓂᑦ 
ᐃᓚᖏᓐᓂᑦ, ᒪᕐᕉᓐᓂᒃ ᐋᓐᓂᐊᓯᐅᖅᑎᓕᓐᓂᑦ ᖃᐅᔨᒪᑦᑐᐊᕋᓱᓲᖑᒻᒥᒐᑦᑕ ᑕᖃᐃᖅᓯᕐᕕᖃᑦᑎᒋᐊᖃᕐᒥᒐᑦᑎᒍ 
ᒪᑐᓯᖃᑦᑕᕆᐊᖃᓛᙱᓇᑦᑕ ᐅᕝᕙᓘᓐᓃᑦ ᑐᐊᕕᕐᓇᖅᑐᑐᐊᓂᑦ ᑕᑯᖃᑦᑕᖁᓇᒋ. 
 
ᑕᐃᒪᓕ ᓇᓪᓕᑭᑕᕋᐃᒻᒪᑕ, ᐊᒻᒪ ᐊᐅᓪᓚᑲᑕᒋᐊᖃᖅᑐᑎᒃ ᖃᖓᑦᑕᐅᑎᖏᓪᓗ ᑕᐃᒪᐅᒻᒪᑕ ᐃᖅᑲᓇᐃᔭᖅᑏᑦ 
ᑭᖑᕝᕕᑕᖅᑎᒌᑦᑎᓪᓗᒋᑦ.  
 
ᐅᖃᐅᓯᖃᖅᑲᐅᒻᒥᒐᑦᑕᑦᑕᐅᖅ ᐋᓐᓂᐊᖅᑕᐃᓕᓕᕆᔨᒃᑯᑦ ᐱᓕᕆᐊᕆᔭᖏᓐᓂᑦ ᑮᓇᐅᔭᐅᔭᐃᙱᓂᖅᓴᐅᑎᒐᓱᒃᑲᓗᐊᕋᑦᑕ 
ᓄᓇᕗᒻᒥᑐᐊᖅ ᐊᑐᖅᑕᑎᓐᓂᒃ ᑳᓇᑕᒥ ᐊᑐᖅᑕᐅᓚᐅᖅᓯᒪᙱᑦᑐᒥᑦ, ᐋᓐᓂᖅᑐᓕᕆᔨᓂᑦ ᐸᖅᑭᔭᐅᓂᖏᓐᓄᑦ 
ᐃᑲᔪᖅᑕᐅᓂᖏᓐᓄᑦ ᐃᓚᓕᐅᑎᔭᐅᓪᓚᕆᑦᑎᐊᒻᒪᕆᓪᓗᑎᒃ ᐱᑕᖃᐃᓐᓇᓕᖅᑎᑕᐅᒐᓱᓪᓗᑎᑦ ᐋᓐᓂᖅᑐᓕᕆᔩᑦ, ᐊᒻᒪ 
ᓄᕙᓐᓇᕐᔪᐊᒧᑦ ᓴᖅᑭᖅᑎᑕᐅᓚᐅᖅᓯᒪᒻᒪᑕ ᐱᔭᕆᐊᑐᓪᓚᕆᑦᑐᐊᓗᐃᑦ ᐋᓐᓂᐊᖅᑕᐃᓕᓕᕆᔨᓄᑦ ᑖᓐᓇ ᓯᕗᓂᑐᖃᑦᑎᓐᓄᑦ 
ᑕᐃᒫᒃ ᐊᐅᓚᒐᔅᓴᐅᔪᙱᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. ᒪᑉᐱᒐᖅ 4-ᒦᑦᑐᒍ. ᐃᓚᒋᐊᕈᑎᖏᑦ ᑮᓇᐅᔭᖅᑐᕈᑎᒃᓴᐃᑦ. ᐊᐅᓚᔾᔪᑎᓄᑦ 
ᐋᖅᑭᐅᒻᒪᐃᕈᑎᓄᓪᓗ, ᓈᓴᐅᑎᖓ 2, 2024-2025. ᒥᔅᑕ ᖂᑭᐊᖅ. 
 
ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᓂᖓ ᓄᓇᕗᑦ ᓯᓚᑖᓃᑦᑐᓂᑦ ᐋᓐᓂᐊᕕᖕᓂᑦ ᐅᖃᐅᓯᖃᕐᓂᐊᖅᑐᖓ 
ᑖᓐᓇ ᐊᐅᓪᓚᖃᑦᑕᖅᑐᓂᑦ ᐃᓅᓕᓴᖅᑕᐅᔭᖅᑐᖅᑐᓂᑦ ᐅᖃᐅᓯᖃᕐᓂᐊᖅᑐᖓ. 
 
ᐃᒃᓯᕙᐅᑖᖅ, ᐅᓄᖅᑐᐃᖅᓱᖅᖢᑕ ᓂᕈᐊᖅᑎᒋᓯᒪᔭᕗᑦ ᐊᒻᒪ ᐊᓯᖏᑦ ᑕᐃᒃᑯᐊ ᑐᓵᖃᑦᑕᕆᐊᖃᕐᒪᑕ ᐊᑐᐊᒐᓂ 
ᐊᐅᓪᓚᕆᐊᖅᑐᑦᑐ ᐋᓐᓂᐊᕆᐊᖅᑐᖅᖢᑎᑦ ᑖᒃᑯᐊ ᓄᓇᓕᖕᓃᖃᑦᑕᖏᒃᑭᓪᓗᑎ ᐊᐅᓪᓚᖅᓯᒪᔪᑦ ᐋᓐᓂᐊᕆᐊᖅᑐᐃᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐊᑐᓕᖁᔭᓕᐅᖅᐳᖓ ᐋᓐᓂᐊᖅᑐ ᑕᑯᔭᐅᓂᐊᕈᑎᑦ ᐋᓐᓂᐊᖅᓯᐅᑏᑦ ᑕᐃᒃᑯᐊ 
ᓘᑦᑖᓪᓘᓐᓃᑦ ᑕᑯᔭᕌᖓᒥ ᐋᓐᓂᐊᖅᑐᓂᒃ ᑖᒃᑯᐊ ᓄᓇᕗᑦ ᓯᓚᑖᓅᕆᐊᖃᖅᐸᑕ ᐋᓐᓂᐊᕕᖕᒧᐊᕆᐊᖃᖅᐸᑕ ᐸᖅᑭᔭᐅᔪᑦ 
ᑭᓱᓂᒃ ᐊᑲᐅᒐᔭᖅᑐᖅ ᒪᓕᒐᖃᕐᓂᖅᐸᑕ ᑐᓴᐅᒪᑎᑦᑎᖃᑦᑕᕐᓗᑎᑦ ᐋᓐᓂᐊᕆᐊᖅᑐᖅᑐᓂᒃ ᑖᒃᑯᐊ ᐊᑐᐊᒐᖅ ᑖᒃᑯᐊ 
ᐊᐅᓪᓚᕆᐊᖅᑐᑎᓪᓗᒋ. 
 
ᑕᐃᒪᓐᓇ ᖃᕆᓴᐅᔭᒃᑯᑦ ᑕᐃᒃᑯᐊ ᖃᖓᑦᑕᐅᓯᕆᔩᑦ ᐋᓐᓂᐊᕆᐊᖅᑐᖅᑐᓂᒃ ᐅᖃᐅᓯᖃᖃᑦᑕᕆᐊᖃᖅᑐᑦ ᐊᑐᐊᒐᖓᓂᒃ 
ᑕᐃᒃᑯᐊ ᑕᐃᓐᓇ ᐊᐅᓪᓚᕆᐊᖅᑐᖅᑐᖅ ᐃᑭᓐᓂᖏᑉᐸᑦ ᑐᓴᒪᐅᑎᑦᑎᓗᓂ ᐋᓐᓂᐊᕆᐊᖅᑐᖅᑐᒥᒃ ᐊᑐᐊᒐᕐᒥᑦ 
ᑐᓴᐅᒪᑎᑕᐅᖃᑦᑕᓚᐅᕐᓕᑦ, ᑕᒪᒃᑯᐊ ᐃᓱᒫᓗᓐᓇᖅᑐᑦ ᓴᖅᑭᖃᑦᑕᔾᔮᖏᒻᒪᑕ ᑖᒃᑯᐊ ᐅᓄᖅᑐᑦ ᕙᐃᔅᐳᒃᑯᑦ 
ᓴᖅᑭᑎᑕᐅᖃᕐᒪᑕ.  
 
ᐅᓄᖅᑐᐃᖅᓱᖅᖢᑕ ᒪᓕᒐᓕᐅᖅᑎᑎᒍᑦ ᑕᐃᒪᓐᓇ ᑕᒪᒃᑯᓂᖓ ᑕᐃᒪᓐᓇ ᐊᐱᖅᓱᖅᑕᐅᓕᕌᖓᑦᑕ ᐊᑲᐅᙱᓕᐅᕈᑎᓂᒃ, 
ᐊᑲᐅᙱᓕᐅᕈᑎᖃᖃᑦᑕᕋᑦᑕ ᑐᓴᒐᒃᓴᖃᙱᒃᖢᑕ ᒥᓂᔅᑕᖓᓐᓄ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓄᐊᖃᑦᑕᕋᑦᑕ 
ᑕᐃᒪᓐᓇ. 
 
ᒪᓕᒐᓕᐅᖃᑦᑕᖁᓪᓗᒋ ᑕᐃᓐᓇ ᐋᓐᓂᐊᕆᐊᖅᑐᖅᑐᖅ ᐊᐅᓪᓚᕐᓂᐊᓕᕌᖓᑦ ᑐᓴᐅᒪᑎᑕᐅᖃᑦᑕᕐᓗᑎᑦ 
ᐊᑐᓕᖁᔭᓕᐅᖅᐳᖓ ᐊᑐᐊᒐᕐᓂᑦ ᑐᓴᐅᒪᑎᑕᐅᑦᑎᐊᖃᑦᑕᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑐᓵᔪᒃᓴᐅᒻᒪᑦ. ᐊᑎᖁᑎᖃᕈᓐᓃᕋᒪ. ᒪᑉᐱᒐ 4-
ᒦᑦᑐᒍᑦ. ᐃᓚᒋᐊᕈᑏᑦ ᑮᓇᐅᔭᖅᑐᕈᑎᒃᓴᖅ. ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪᓗ, ᓈᓴᐅᑎ 2, 2024-2025. ᑲᑎᑦᑐᒋᑦ 
ᐊᖏᖅᑕᐅᓯᒪᙱᑐᑦ $69,353,000.00. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. 5-ᒧᐊᕐᓗᓯ ᐃᓚᒋᐊᕈᑏᑦ ᑮᓇᐅᔭᖅᑐᕈᑎᒃᓴᐃᑦ ᐊᐅᓚᔾᔪᑎᓄᑦ ᓈᓴᐅᑎᖓ 2, 2024-
2025. ᓄᓇᓕᓐᓄ ᒐᔭᒪᒃᑯᓐᓄᓪᓗ ᐱᔨᔅᓯᖅᑎᒃᑯᑦ, ᐊᖏᖅᑕᐅᖅᑳᖅᓯᒪᙱᑦᑐᑦ $2,700,000.00. ᐊᐱᖅᑯᑏᑦ? ᒥᔅᑕ ᒪᓕᑭ. 
 
ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᖃᐃ ᑖᓐᓇ ᐅᓂᒃᑲᐅᓯᕆᐊᓪᓚᒍᓐᓇᖅᐸᐅᒃ ᓇᓪᓕᐅᒃᑯᒫᓄᑦ ᐊᑭᓕᕆᐊᓕᒃ. ᓱᓇᒧᑦ 
ᐱᔾᔪᑎᖃᕐᒪᖔᖅ ᑖᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᐄ’, ᑖᒃᑯᐊ ᓇᓪᓕᐅᒃᑯᒫᑦ ᖁᕝᕙᕆᐊᖃᑦᑕᕐᒪᑕ. ᒫᓐᓇ ᑖᒃᑯᐊ ᓇᓪᓕᐅᒃᑯᒫᒧᑦ ᐊᑭᓕᐅᑎᒃᓴᐃᑦ 
ᖁᕝᕙᕆᐊᖃᑦᑕᕐᓂᑯᖏᓐᓂᑦ ᑖᓐᓇ ᑕᐃᒪᓐᓇ ᐊᒃᑎᒋᔪᒥᒃ ᖁᕝᕙᕆᐊᕆᐊᖃᓚᐅᕐᒪᑦ ᓇᓪᓕᐅᒃᑯᒫᖃᕐᓂᖅ ᒐᕙᒪᒃᑯᑦ 
ᐱᖁᑎᖏᓐᓂᒃ. ᑖᓐᓇ ᒪᓕᒋᐊᖃᕋᑉᑎᒍᑦ ᐊᑭᑦᑐᕆᐊᖅᑎᑦᓯᔭᕌᖓᑕ, ᐊᑭᑦᑐᕆᐊᕐᓂᖓᓄᑦ ᑖᓐᓇ ᐊᙳᑎᒋᐊᖃᕈᑎᒋᔭᖓ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. ᒥᔅᑕ ᒪᓕᑭ. 
 
ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ, ᒥᓂᔅᑕ. ᑖᒃᑯᐊ ᓄᓇᓕᖕᓂᑦ ᐃᑯᐊᓪᓚᖃᑦᑕᖅᑐᐃᑦ ᕼᐋᒻᒪᓚᓐᓄᑦ 
ᐱᖁᑎᒋᔭᐅᔪᑦ ᑖᒃᑯᓄᖓ ᐊᑦᑑᑎᖃᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᑖᓐᓇ ᑕᐃᒃᑯᐊᓕ NAMEX−ᑰᕋᔭᖅᑰᕐᒪᑕ ᓇᓪᓕᐅᒃᑯᒫᕆᔭᖏᑦ. ᐅᓇ ᒐᕙᒪᒃᑯᓐᓄᑦ 
ᓇᓪᓕᐅᒃᑯᒫᖏᓐᓄᑦ ᑐᕌᖅᑰᖅᑐᖅ. ᐊᔪᙱᒃᑯᒪ ᐃᒃᓯᕙᐅᑖᖅ ᑕᒡᕗᖓ ᐊᓯᐊᓂᖔᖅ ᐃᒃᓯᕙᖃᑎᖃᕈᒪᓕᕋᓗᐊᖅᖢᖓ 
ᐊᓯᔾᔨᕈᓐᓇᕈᒃᑯ ᓴᓂᓐᓃᑦᑐᖅ. ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. ᑲᑎᒪᔩᑦ ᐊᖏᖅᐹᑦ ᒥᓂᔅᑕ ᐊᐱᖅᓱᖅᑕᐅᕕᖕᒧᑦ ᐊᓯᐊᓂᒃ ᑕᐅᓄᙵᖅᓯᖔᕐᓗᓂ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᐃᖅᓱᖅᑏ, ᑕᑲᓄᙵᖅᓯᖔᓚᐅᕆᑦ ᐃᓯᖅᑎᓚᐅᕈᒃ ᑕᐃᓐᓇ. ᒥᓂᔅᑖ, ᒥᔅᑕ ᓰᓕᒧᑦ ᐊᐱᖅᑯᑎ. 
ᑭᓇᐅᒻᒪᖔᖅ ᒥᓐᓂᔅᑕ ᑕᐃᔪᓐᓇᖅᐹ − ᑖᒃᑯᓇᓃᖃᑎᒋᔭᒻᒥᓂᒃ ᑕᐃᓯᑲᐃᓐᓇᕐᓕ. ᖁᔭᓐᓇᒦᒃ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ Four Nation ᑖᓐᓇ ᐱᔭᕇᕐᒪᑦ ᓴᐅᒥᓐᓃᑦᑐᖅ ᑭᓇᐅᒻᒪᖔᑦ 
ᐅᖃᐅᑎᔪᒪᓪᓗᒍ  
 
>>ᐃᓪᓚᖅᑐᑦ 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᒥᔅᑕ ᓰᓕ, ᓄᓇᓕᓐᓄ ᒐᕙᒪᒃᑯᓐᓄᓪᓗ ᐱᔨᔅᓯᖅᑎᑯᓐᓄᑦ ᒥᓂᔅᑕᐅ ᑐᖏᓕᖓ. 
ᑭᐅᔪᓐᓇᖅᓯᖅᑰᖅᑐᖅ, ᐃᒃᓯᕙᐅᑖᖅ ᐊᖅᑯᑎᒋᓗᑎᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. ᐊᑏ, ᒥᔅᑕ ᓰᓕ. 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᒡᒍᓯᖅ, ᐋᒡᒐ. ᑖᓐᓇ ᐊᑐᐊᒐᖅ ᐃᓛᒃᑰᖓᔪᖅ ᑖᓐᓇ ᑐᒃᓯᕋᖅᑕᐅᔪᖅ 
ᐱᖁᑎᒋᔭᐅᔪᓄᑦ ᒐᕙᒪᒃᑯᓐᓄᑦ ᓄᓇᖁᑎᒋᔭᖏᓐᓄᑦ ᐊᑐᐊᒐᖏᓐᓄᑦ ᑖᓐᓇ ᑐᕌᖓᔪᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. ᐊᐱᕆᒃᑲᓐᓂᐊᓪᓚᓪᓗᖓ. ᑕᒪᒃᑯᐊ ᐊᑐᖅᑐᐊᕌᖓᑕ ᓄᑖᒥ ᐃᒡᓗᒥ, ᑖᒃᑯᐊ ᐊᕐᕌᒍᑦ 
ᖃᔅᓯᐊᖅᑎᖃᑦᑕᖏᒃᑲᓗᐊᕐᓗᖏᑦ ᑖᒃᑯᐊ ᓇᓪᓕᐅᒃᑯᒫᖏᑦ ᐃᒡᓗᒻᒧᑦ ᓇᓕᖅᑯᑦᑎᓯᒪᖃᑦᑕᖅᐹ. ᒥᔅᑕ ᓰᓕ ᐊᐱᕆᓗᒍ ᑭᓱᒥᒃ 
ᓂᕆᐅᓇᙱᑦᑐᒥᑦ ᓴᖅᑭᑦᑐᖃᕐᓂᕐᒪᑦ ᐊᑭᑦᑐᕆᐊᕈᑎᖓ ᑕᒪᑐᒧᖓ ᓇᓪᓕᐅᒃᑯᒫᑉ? ᖁᔭᓐᓇᒦᒃ. 
 
ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓯᔾᔨᕐᒥᒪᑦ ᑕᒪᓐᓇ ᐊᑐᖅᑐᐊᖅᑕᕗᑦ ᑕᒪᒃᑯᐊ ᐅᓄᖅᑐᑦ ᐃᓱᓕᓚᐅᕐᒪᑕ 
ᑮᓇᐅᔭᓕᕆᓂᐅᑉ ᐃᓗᐊᓂ, ᐊᒻᒪ ᐊᑭᖏᑦ ᐊᓯᔾᔨᖅᖢᑎᒃ ᐊᑐᖅᑐᐊᖅᑕᐅᓂᖏᓐᓄᑦ. ᐱᓕᕆᕕᕗᑦ ᑖᓐᓇ 
ᐱᓕᕆᐊᖃᖃᑦᑕᕐᒪᑦ ᑮᓇᐅᔭᓂᒃ ᒥᐊᓂᖅᓯᖃᑦᑕᕐᒪᑕ ᑮᓇᔭᐅᖁᑎᖃᖁᓪᓗᒋᑦ. ᑕᕝᕙᓂᓕ ᐅᖓᑕᐅᔾᔨᓚᐅᖅᓯᒪᒻᒪᑕ, 
ᑮᓇᐅᔭᖁᑎᑦᑕ ᐅᖓᑖᓅᓚᐅᕐᒪᑕ ᐊᑭᓕᖅᓱᐃᔾᔪᑎᑎᑕᖏᑦ ᓇᖕᒥᓂᖃᖅᑐᐃᑦ ᑕᐃᔅᓱᒥᖓ ᐊᑐᖅᑐᐊᕈᑎᑦᑎᓐᓄᑦ. 
ᐊᐅᓚᔾᔪᑎᖏᓐᓄᑦ ᑐᕌᖓᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ, ᒥᔅᑕ ᓰᓕ. ᒪᑉᐱᒐ 5-ᒦᑦᑐᒍᑦ ᐃᓚᒋᐊᕈᑎᑦ ᑮᓇᐅᔭᖅᑐᕈᑎᒃᓴᓄᑦ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᖅᑖᖅ. ᐃᔨᒋᓂᖅᓴᐅᔪᖓ ᑖᒃᑯᐊ ᐃᑯᒻᒪᖅᑰᑎᑦ ᐊᑭᖏᓐᓄᑦ 
ᐊᑭᓕᖅᑕᐅᖃᑦᑕᖅᑐᑦ ᐱᓕᕆᕕᖕᒧᑦ ᑐᒃᓯᕋᖅᑕᐅᔪᑦ ᐊᑭᑦᑐᕆᐊᕈᑕᐅᔪᒪᓪᓗᓂ. ᓯᓚᐅᑉ ᐊᓯᔾᔨᖅᐸᓪᓕᐊᓂᖓ 
ᐅᑭᐅᖅᑕᖅᑐᒥ ᐅᖅᑰᓯᕙᓪᓕᐊᒻᒪᑦ ᐅᑭᐅᖅᑕᖅᑐᖅ ᐱᖓᓱᐊᖅᑎᓪᓗᐊᖅᖢᒍ ᓱᒃᑲᓐᓂᖅᓴᒥᒃ. ᑖᓐᓇᓗ ᐅᖃᐅᓯᕆᖃᑦᑕᖅᓯᒪᓪᓗᒍ 
ᑕᐃᒪᙵᑦ ᓂᕈᐊᒐᒃᓴᐅᑎᓪᓗᒍ 2017-ᒥᑦ ᐅᖃᐅᓯᕆᖃᑦᑕᓕᓚᐅᖅᓯᒪᔭᕋ ᑖᓐᓇ. ᐱᓚᐅᖅᓯᒪᒐᑦᑎᒍᑦ ᑖᓐᓇ 
ᓯᕗᓕᕆᓚᐅᖅᑕᑦᑎᓐᓂᑦ, ᑖᓐᓇ ᓯᕗᓂᒃᓴᑦᑎᓐᓂᓪᓗ ᐊᑐᖅᑕᐅᓂᐊᕆᓪᓗᓂ ᑭᖑᕚᑦᑎᓐᓂᑦ. 
 
ᐊᒻᒪ ᓯᓚᐅ ᐊᓯᔾᔨᖅᐸᓪᓕᐊᓂᖓ ᐃᓱᒪᒋᓪᓗᒍ ᐅᓄᖅᓯᕙᓪᓕᐊᒻᒪᑕ ᑕᒪᒃᑯᐊ ᓄᓇ ᓱᕋᑉᐸᓪᓕᐊᓂᖏᑦ ᖃᓄᐃᑉᐸᓪᓕᐊᓂᖏᑦ 
ᐊᓯᔾᔨᖃᑦᑕᕐᒪᑕ ᐊᕙᑎᑦᑎᓐᓂᑦ. ᐃᓱᒪᒌᓐᓇᕋᒃᑯ, ᐅᓪᓗᒥ ᐱᓕᕆᔭᕆᐊᖃᖅᑰᓕᕋᑦᑎᒍ, ᓲᕐᓗ ᑕᐃᒃᑯᐊ ᖃᐅᑉᐸᑦ ᐃᕐᖑᑕᕗᑦ 
ᑕᐃᒃᑯᐊ ᐋᓐᓂᐊᖔᓛᕐᒪᑕ ᐃᕐᖑᑕᕗᓪᓗ. ᑖᓐᓇ ᑕᕝᕙ ᐊᔭᐅᖅᑐᐃᖏᓐᓇᖅᑕᕗᑦ ᓄᓇᕗᑦ ᒐᕙᒪᒃᑯᑦ ᐱᓕᕆᖃᑕᐅᖁᓪᓗᒋᑦ 
ᓄᓇᕗᒻᒥᐅᓪᓗ. 
 
ᐃᓚᖓ ᑖᓐᓇ ᐊᐱᖅᑯᑎᒋᖃᑦᑕᖅᑕᕗᑦ ᓄᓇᓕᓐᓂ ᒐᕙᒪᒃᑯᓄᓪᓗ ᐱᔨᔅᓯᖅᑎᒃᑯᓐᓄᑦ ᐊᕐᕌᒍᓄᑦ 8-ᓄᑦ ᐊᐱᖅᓱᖃᑦᑕᖅᑐᖓ 
ᐊᑭᑦᑐᖅᐸᓪᓕᐊᒻᒪᑕ ᒐᕙᒪᒃᑯᑦ ᐊᑐᖃᑦᑕᖅᑕᖏᑦ ᐃᑯᒻᒪᖅᑯᑎᓂᑦ ᒥᓕᐊᖏᓐᓃᑦᑐᐊᓘᓕᖅᖢᑎᒃ ᐊᑭᖏᑦ ᓄᓇᓕᓐᓄ 
ᒐᕙᒪᑯᓐᓄ ᐱᔨᔅᓯᖅᑎᒃᑯᑦ ᐊᑭᓕᖅᓱᐃᖃᑦᑕᕐᒪᑕ ᐆᒻᒪᖅᑯᑎᖏᓐᓄᑦ, ᒫᓐᓇ $42-ᒥᓕᐊᖏᓐᓃᓕᕐᒪᑕ ᐃᑯᒻᒪᖅᑯᑎᓄᑦ 
ᐊᑭᓕᖅᓱᐃᔾᔪᑎᖏᑦ ᓄᓇᕗᑦ ᒐᕙᒪᒃᑯᓐᓄᑦ ᖁᓪᓕᒃᑯᓐᓄᑦ ᐃᑯᒻᒪᖅᑯᑎᓄᑦ ᐊᑭᓕᖅᓱᐃᔾᔪᑏᑦ, ᑖᒃᑯᐊ 15%-ᖏᑦ ᐱᓕᕆᕕᐅᑉ 
ᐊᑐᕈᒫᖅᑕᖏᑕ. ᑖᓐᓇ ᑭᖑᓪᓕᖅᐹᒥ ᐊᐱᕆᒃᑲᓐᓂᕈᒪᓪᓗᖓ ᖃᓄᖅ ᐱᓕᕆᕕᓯ ᖃᓄᐃᓕᐅᖅᐸᑦ ᐃᓄᐃᓴᒡᓕᒋᐊᖁᓪᓗᒋᑦ 
ᐊᑭᖏᑦ ᑕᒪᒃᑯᐊ ᐃᑯᒻᒪᖅᑯᑏᑦ ᑮᓇᐅᔭᖃᖅᑎᑕᕗᑦ ᐅᓪᓗᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕕᒃ ᑖᓐᓇ ᐃᖅᑲᓇᐃᔭᖃᑎᖃᖃᑦᑕᖅᓯᒪᒻᒪᑦ 
ᓄᓇᕗᒥ ᐆᒻᒪᖅᑯᑏᑦ ᒥᐊᓂᕆᔭᐅᓂᖓᓄᑦ ᐱᓕᕆᔭᐅᔾᔪᑎᖏᑎᒍᑦ ᐱᐅᓯᒋᐊᕋᓱᒃᖢᑎᒍᑦ ᐃᒡᓗᑐᖃᐃᑦ ᑕᒪᒃᑯᐊ ᐃᒐᓛᖏᓪᓗ 
ᐹᖏᓪᓗ ᑕᒪᒃᑯᐊ ᓱᕕᙱᓐᓂᖅᓴᐅᓕᖁᓪᓗᒋ ᐊᒻᒪ ᐃᓯᕆᐊᕐᕖᓪᓗ ᐊᓂᒋᐊᕐᕖᑦ ᑕᒪᒃᑯᐊ ᐊᔪᙱᑦᑕᕌᖓᒥ 
ᐱᖃᓯᐅᔾᔨᖃᑦᑕᕐᒪᑕ. ᐃᑯᒻᒪᖅᑯᑎᖃᖅᑎᑦᑎᓂᕐᒧᑦ ᓯᕿᓂᕐᒧᑦ ᓲᕐᓗ ᓄᑖᓂᒡᓗ ᓴᓇᓕᕌᖓᒥᒃ ᑕᐃᒪᓐᓇ ᐊᑐᐃᓐᓇᕐᓂᐊᖅᑐᒍ 
ᕿᓃᓐᓇᕐᓂᐊᖅᑐᒍᑦ ᑕᒪᒃᑯᓂᖓ ᐃᓱᒪᒐᔪᑦᑑᓪᓗᑕ ᓯᕗᓂᒃᓴᑦᑎᓐᓂᑦ ᐃᒡᓗᓕᐅᖅᑕᐅᔪᑦ. ᓯᕗᓂᒃᓴᑦᑎᓐᓂᑦ 
ᐱᖃᓯᐅᔾᔨᓯᒪᖁᓪᓗᒋᑦ ᓱᕕᙱᓐᓂᖅᓴᐅᓗᑎᑦ ᐊᑐᙱᓐᓂᖅᓴᐅᑎᓪᓗ ᐃᑯᒻᒪᖅᑯᑎᓂᒃ ᑕᒪᒃᑯᐊ ᐊᑭᑦᑐᖅᐸᓪᓕᐊᑐᐃᓐᓇᓕᕐᒪᑕ, 
ᐃᒃᓯᕙᐅᑖᖅ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓕᑦᑎᐊᖅᑐᖓ ᒐᕙᒪᒃᑯᑦ, ᓄᓇᕗᑦ ᒐᕙᒪᒃᑯᖏᑦ ᑖᒃᑯᐊ 
ᐊᐅᓚᑦᑎᔨᐅᖃᑦᑕᖅᑐᑦ ᐃᒡᓗᑐᖃᕐᓂᑦ ᑲᒪᔪᑦ ᑕᒪᒃᑯᓂᖓ ᐱᓕᕆᓇᓱᖕᒪᑕ ᓱᕕᙱᓂᖅᓴᐅᓕᖁᓪᓗᒋᑦ, ᑕᒪᒃᑯᓂᖓ 

ᐊᑐᓗᐊᙱᓐᓂᖅᓴᐅᖁᓪᓗᒋᑦ ᐆᒻᒪᖅᑯᑎᓂᒃ ᑖᒃᑯᐊ $100-ᒥᓕᐊᖏᓐᓃᑦᑐᓂᒃ ᑮᓇᐅᔭᓂᑦ ᓴᓇᖃᑦᑕᕋᑦᑕ ᓇᑉᐸᖏᓐᓂᑦ 
ᒥᓕᐊᓐᕌᓗᖏᓐᓃᑦᑐᓂᑦ ᐊᑭᖃᕐᓂᐊᖅᖢᑎᒃ ᐃᑯᒻᒪᖅᑯᑎᖏᓐᓂᒃ ᐊᑐᙱᑎᓪᓗᒋ ᑕᒪᒃᑯᓂᖓ ᐅᖅᓱᐊᓗᑦᑐᖏᑦᑐᓂᑦ 
ᐃᑯᒻᒪᖅᑯᑎᓕᐅᕈᑎᓂᒃ ᐆᒻᒪᖅᑯᑎᓂᒃ ᐊᓄᕆᒥᒃ ᓯᕿᓂᕐᒥᓪᓗ. ᓱᖅᑯᐃᖅᓯᖏᑦᑐᖓ ᖃᓄᐃᒻᒪᑦ ᐅᑎᕐᕕᒋᔭᕆᐊᖃᓛᖅᑐᒍᑦ 
ᐊᑭᑐᓂᖅᓴᐅᓕᖅᐸᑕ ᐊᑐᖅᑕᐅᓕᕋᓱᓛᕐᒥᔪᑦ. 
 
ᐃᒻᒪᖄ, ᑖᓐᓇ ᑲᖔᕐᓂᓐᓂᒃ ᐅᖃᐅᓯᖃᕈᒪᓪᓗᖓ ᒐᕙᒪᒃᑯᑦ ᑕᒪᒃᑯᓂᖓ ᐱᓇᓱᙱᒻᒪᑕ ᑭᐅᓇᓱᒃᖢᑎᒃ ᐃᑯᒻᒪᖅᑯᑏᑦ 
ᐊᑭᖏᓐᓂᒃ ᐆᒻᒪᖅᑯᑏᑦ ᐊᑐᕈᒪᖕᒪᑕᑦᑕᐅ, ᓲᕐᓗ ᐱᓗᐊᖅᑐᒥᒃ ᓄᑖᓂᒃ ᐃᒡᓗᓕᐅᕌᖓᑕ ᐊᓯᖏᓐᓂᒃ ᐅᖅᓱᐊᓗᑦᑐᖏᑦᑐᓂᑦ 
ᐊᑐᖁᓪᓗᒋ ᐆᒻᒪᖅᑯᑎᓕᕆᔾᔪᑎᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓂᙵᓇᒐᓚᖃᑦᑕᕐᒪᑦ ᑖᒃᑯᐊ ᕿᒥᕐᕈᓇᑦᑕᐅᓕᕐᒪᑦ 
ᒐᕙᒪᒃᑯᓃᖔᖅᖢᑎᒃ ᑮᓇᐅᔭᖅᑐᕈᑎᒃᓴᓂᑦ ᐋᖅᑭᒃᓱᐃᖃᑦᑕᖅᑎᓪᓗᒋ ᐱᖁᑎᕐᔪᐊᑦ ᑕᒪᒃᑯᐊ ᑕᐃᒪᓐᓇ ᓱᕕᖏᑦᑎᐊᕐᓗᑎᑦ 
ᐊᑐᖏᓂᖅᓴᐅᖁᓪᓗᒋᑦ ᐆᒻᒪᖅᑯᑎᓂᒃ, ᑖᒃᑯᐊ ᓲᕐᓗ ᓇᑭᑎᕆᔭᕆᐊᖃᓕᕇᖃᑦᑕᕋᑦᑕ ᐃᓕᓐᓂᐊᕐᕕᒃ ᐊᖏᑎᒋᔭᕆᐊᖃᕐᓗᓂ 
ᐃᒪᓐᓇ ᑮᓇᐅᔭᑐᕈᑎᖏᑦ ᐃᒪᓐᓈᖅᑎᓪᓗᒍ ᐊᖏᑎᒋᑎᓪᓗᒍ, ᒥᑭᓐᓂᖅᓴᒥ ᐃᒡᓗᓕᐅᕐᓗᑎᑦ ᐅᕝᕙᓘᓐᓃᑦ ᓱᕕᖅᑕᐃᓕᓗᓂ, 
ᐅᕝᕙᓘᓐᓃᑦ ᓇᑲᑎᕆᔭᕆᐊᖃᓕᖃᑦᑕᕋᑦᑕ ᑕᐃᒪᓐᓇ ᐆᒻᒪᖅᑯᑎᓂᑦ ᐊᑐᖏᓐᓂᖅᓴᐅᓕᖁᓪᓗᒋ ᒥᒃᖠᒋᐊᕆᐊᖃᖃᑦᑕᕐᒪᑕ.  
 
ᑕᒪᐃᓐᓇ ᓯᕗᒧᐊᕆᐊᖃᖅᑎᓪᓗᑕ ᓲᕐᓗ ᑕᒪᒃᑯᐊ ᓯᕿᓂᕐᒨᖅᑐᑦ ᑕᒪᒃᑯᐊ ᐆᒻᒪᖅᑯᑎᓕᐅᕈᑏᑦ, ᐊᑭᑭᓪᓕᒋᐊᖅᐸᑕ, 
ᑕᐃᑯᙵᕈᒪᔪᒍᑦ. ᑕᒪᒃᑯᐊ ᐃᓱᒪᒋᔪᒪᔭᕗᑦ ᑕᒪᒃᑯᓄᖓ ᐊᑐᖏᓂᖅᓴᐅᔪᓂᑦ ᐱᓕᕆᖃᑕᐅᔪᒪᔪᒍᑦ, ᑭᓯᐊᓂ 
ᑮᓇᐅᔭᖅᑐᕈᑎᒋᔭᕗᑦ ᑕᒪᒃᑯᐊ ᑭᒡᓕᖃᐅᕐᒪᑕ, ᐃᒃᓯᕙᐅᑖᖅ, ᐊᓯᖏᑦᑕᐅᖅ ᐱᓕᕆᕕᐅᔪᑦ ᕿᓂᕐᒥᔪᑦ ᑕᒪᒃᑯᓄᖓ 
ᑎᑭᐅᓇᓱᒃᖢᑎᑦ ᒥᔅᑕ ᓚᐃᑦᓯᑑᓐ ᐅᖃᐅᓯᕆᔭᖏᓐᓄᑦ. 
 
ᑕᕝᕙᓃᑦᑐᑦ ᑕᐃᒪᓐᓇ ᖃᐅᔨᒪᔪᐃᓐᓇᐅᔪᒍᑦ ᑕᐃᒪᓐᓇ ᐆᒻᒪᖅᑯᑎᓂᒃ ᐊᑐᓗᐊᖅᑕᐃᓕᒪᓂᑦᑎᓐᓂᑦ ᐅᑭᐅᖅᑕᖅᑐᒦᒃᑲᑦᑕ 
ᓯᓚᐅᑉ ᐅᖅᑰᓯᕙᓪᓕᐊᓂᖓᓄᑦ ᐊᑦᑐᖅᑕᐅᓂᖃᓪᓚᕆᑲᑦᑕ ᑕᐃᒪᓐᓇ, ᑕᒪᒃᑯᐊ ᐱᓕᕆᔪᒪᒐᑦᑎᒍᑦ ᐅᔾᔨᕆᑦᑎᐊᕐᓗᑎᒍᓪᓗ 
ᐆᒻᒪᖅᑯᑏᑦ ᐊᑐᖅᑕᐅᔪᑦ ᓯᓚᐅᓪᓗ ᐅᖅᑰᓯᕙᓪᓕᐊᓂᖓ ᓇᓛᒎᖅᑐᓂᑦ ᐱᓕᕆᐊᖃᕈᒪᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. ᒪᓕᒐᓕᐅᕐᕕᖕᒥ ᐅᖃᐅᓯᔭᐅᖃᑦᑕ ᒫᓐᓇ ᐊᑭᖃᓕᕈᒫᕐᒪᑕ ᑕᐃᒃᑯᐊ ᐊᓯᖏᓐᓂᑦᑕᐅᖅ 
ᐊᑭᖃᕐᒥᒻᒪᑕ ᐃᓕᓴᕆᔭᕆᐊᖃᕐᒥᒐᑦᑎᒍᑦ ᑕᒪᒃᑯᐊ. 
 
ᒪᑉᐱᒐᖅ 5-ᒦᑦᑐᒍᑦ. ᐃᓚᒋᐊᕈᑎᑦ ᑮᓇᐅᔭᖅᑐᕈᑎᒃᓴᓄᑦ. ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪᓗ, ᓈᓴᐅᑎ 2, 2024-
2025.  ᓄᓇᓕᓐᓂ ᒐᕙᒪᒃᑯᓄᓪᓗ ᐱᔨᔅᓯᖅᑎᖏᑦ. ᑖᒃᑯᐊ ᐊᖏᖅᑕᐅᓯᒪᙱᑦᑐᑦ ᓯᕗᕐᖓᒍᑦ. $2,700,000. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. ᒪᑉᐱᒐᖅ 6-ᒧᐊᕐᓗᑕ. ᐃᓚᒋᐊᕈᑎ ᑮᓇᐅᔭᖅᑐᕈᑎᒃᓴᓄᑦ. ᐊᐅᓚᔾᔪᑎᓄᑦ 
ᐋᖅᑭᐅᒪᐃᓐᓇᕈᑎᓄᓪᓗ, ᓈᓴᐅᑎ 2, 2024-2025. ᐃᓄᓕᕆᔨᒃᑯᑦ. ᐱᒋᐊᕈᑎᒋᓂᐊᖅᑕᕗᑦ ᓈᓴᐅᑎᖓ 1. ᐊᐅᓚᑦᑎᔩᑦ 
ᑮᓇᐅᔭᓂᑦ. ᐊᖏᖅᑕᐅᓯᒪᙱᑦᑐᖅ $1,006,000. ᐊᐱᖅᑯᑏᑦ? ᑮᓇᐅᔭᑦ ᐊᖏᖅᑕᐅᓂᖏᑦ ᐊᖏᖅᑕᐅᖅᑳᖅᓯᒪᙱᑦᑐᑦ 
$1,006,000.00. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ:  ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. ᐃᓚᔮᕇᑦ ᐃᓅᓯᖃᑦᑎᐊᕐᓂᖏᑦ ᐊᖏᖅᑕᐅᖅᑳᖅᓯᒪᙱᑦᑐᑦ $21,243,000.00. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᐊ ᓵᖓᓗᐊᙳᐊᕈᒪᓪᓗᒋᑦ ᒫᓐᓇ ᐊᑐᖅᑕᕗᑦ 
ᐃᖅᑲᓇᐃᔭᖅᑎᖃᐃᓐᓇᕐᓂᖅ ᐱᔭᕐᓂᖏᓐᓂᐅᖃᑦᑕᕐᒪᑦ. ᑕᐃᒃᑯᐊ ᐃᓄᓕᕆᔩᑦ ᐊᑭᓕᖅᓱᖅᑕᐅᓂᖏᑦ 15-ᒦᖅᑰᕐᒪᑕ, ᑖᓐᓇ 
ᐊᑦᑎᓗᐊᕆᔭᕋ, ᐃᒻᒥᓂᒃ ᐅᓗᕆᐊᓇᖅᑐᒧᐊᑎᑦᑐᓐᓇᕐᒪᑕ ᐊᒻᒪᓗ ᓱᕈᓯᕐᓂᑦ ᐃᓄᖕᓂᒡᓗ ᓴᐳᒻᒥᐅᓯᖅᓯᒪᔭᕆᐊᖃᖅᖢᑎᒃ. 



ᐊᐃᑉᐹ, ᒫᔾᔨ 11, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᒃᑯᐊᓗ ᐊᓯᖏᑦ ᑕᐃᒃᑯᐊ ᐅᓂᒃᑳᓕᐊᕕᓃᑦ ᐅᖃᓕᒫᖅᖢᒋᑦ ᐃᓄᓕᕆᔩᑦ ᑕᒪᒃᑯᓂᖓ ᐊᑐᖃᑦᑕᕆᐊᓖᑦ, ᐊᒻᒪᓗ 
ᑕᒻᒪᖅᓯᒪᔪᖅᓯᐅᖅᑏᑦ, ᐃᓱᒪᓕᕆᓂᒃᑯᑦ ᐃᑲᔪᖃᑦᑕᕆᐊᓖᑦ ᐃᓄᓕᕆᔨᓂᒃ. 
 
ᑕᐃᒪ ᐃᒪᐃᓕᔪᖓ ᐅᑉᐱᕈᓱᑦᑎᐊᖅᑐᖓ ᑕᐃᒃᑯᐊ ᐃᓄᓕᕆᔩᑦ ᐅᓗᕆᐊᓇᖅᑐᒨᑦᑎᑦᑐᓐᓇᖃᑦᑕᕐᒪᑕ ᐃᒻᒥᓂᒃ ᐊᒻᒪᓗ 
ᑮᓇᐅᔾᔭᒃᓵᖏᑦ 15-ᒦᑐᐃᓐᓇᖅᑎᓪᓗᒋᑦ ᐊᖑᒻᒪᑎᙱᑦᑐᖅ, ᖃᓄᖅᑑᕈᑎᒋᔭᐅᔭᕆᐊᓕᒃ ᑮᓇᐅᔾᔭᒃᓵᖏᑦ 
ᐋᖅᑭᒋᐊᒃᑲᓐᓂᕈᓐᓇᕐᓂᐊᕐᒪᑕ ᐃᓛᒃ ᐊᑭᑦᑐᕆᐊᕈᓐᓇᕐᓂᐊᕐᒪᑕ. 
 
ᐊᒻᒪᓗ ᐊᓯᖓ ᐅᖃᐅᓯᕆᔪᒪᖕᒥᔭᕋ ᐃᓱᒫᓘᑎᒋᔭᐅᓕᕐᒪᑦ ᐃᓄᓕᕆᔨᒃᑯᑦ ᐊᐅᓪᓚᖅᑕᐃᓐᓇᕐᓂᖏᓐᓄᑦ. ᑕᒪᒃᑯᐊ ᐊᓯᖏᓐᓂᒃ 
ᑎᑭᑦᑐᕌᖓᑦ ᓱᕈᓯᕐᓄᑦ ᐅᓂᒃᑳᓚᐅᖅᖢᓂ, ᐊᓯᐊ ᑎᑭᒻᒪᑦ ᐅᓂᒃᑲᐅᓯᕆᒃᑲᓐᓂᖅᖢᓂᐅᒃ ᐊᓯᐊ ᑎᑭᒻᒥᒻᒪᑦ 
ᐅᖃᐅᓯᕆᒃᑲᓐᓂᕆᐊᖃᓕᖅᖢᓂᐅᒃ ᑕᐃᒪᐃᓕᐅᖃᑦᑕᕐᒪᑕ. 
 
ᐊᒻᒪ ᐊᑯᓂ ᐃᖅᑲᓇᐃᔭᖅᑎᖃᕐᓂᐊᕐᓗᓂ ᐃᓛᒃ ᓄᖅᑲᖅᓴᕋᐃᙱᓪᓗᓂ ᐊᓯᔾᔨᖅᑕᓗᐊᖁᓇᒋᓪᓗ 
ᖁᔭᓐᓇᒦᕈᓯᐊᖅᑖᖅᑎᑕᐅᖃᑦᑕᕐᓗᑎᒃ ᐊᒃᓱᕈᓐᓇᖅᑐᓂᑦ ᐃᖅᑲᓇᐃᔮᖃᕐᒪᑕ ᐅᖁᒪᐃᑦᑐᓂᒡᓗ ᑖᔅᓱᒥᖓᔅᓴᐃᓐᓇᖅ 
ᑕᑯᔭᐅᖃᑎᑕᕐᓂᐊᕐᒪᑕ ᑕᐃᒃᑯᐊ ᑕᑯᔭᐅᔭᕆᐊᓖᑦ ᐅᕝᕙᓘᓐᓃᑦ ᐃᑲᔪᖅᑕᐅᔭᕆᐊᓖᑦ. 
 
ᑕᐃᒪ ᐊᐱᕆᔪᒪᓕᖅᐳᖓ ᒫᓐᓇ ᑕᒪᓐᓇ ᐃᓱᒪᒃᓴᖅᓯᐅᕈᑎᒋᔭᐅᒻᒪᖔᖅ ᐱᓕᕆᕝᕕᖕᓄᑦ ᑕᐃᒃᑯᓂᖓᔅᓴᐃᓐᓇᖅ 
ᑕᑯᔭᐅᖃᑦᑕᕐᓂᐊᕐᒪᑕ ᑕᐃᒃᑯᐊ ᐃᑲᔪᖅᑕᐅᔭᕆᐊᓖᑦ, ᖁᔭᓐᓇᒦᕈᓯᐊᖅᑖᖅᑎᑕᐅᖃᑦᑕᕐᓗᑎᑦ ᐊᑯᓂᒃᑲᓐᓂᖅ 
ᑕᒫᓃᑦᑐᓐᓇᕐᓂᐊᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓴᐅᒥᓐᓃᑦᑐᖅ ᐊᓯᐊᓄᑦ ᐃᖏᕝᕕᐅᖁᒐᒃᑯ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. ᐊᖏᖅᐱᓰ ᐊᓯᖔᖓᑦ ᑕᕝᕗᙵᖅᐸᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. ᐃᖅᓱᖅᑏ ᐃᓯᖅᑎᒃᑭᑦ. ᒥᓂᔅᑕᐅᑉ ᓇᓗᓇᐃᑲᐃᓐᓇᕐᓕᐅᒃ ᑭᓇᐅᒻᒪᖔᖅ, ᒥᔅᑕ ᒥᓂᔅᑕ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᔮᓇᑕᓐ ᐃᐅᔅᕘᑦ, ᑖᓐᓇ ᒥᓂᔅᑕᐅᑉ ᑐᖏᓕᐊ ᐃᓄᓕᕆᔨᒃᑯᓐᓄᑦ.  
ᐊᖅᑯᑎᒋᓗᑎᑦ, ᑖᓐᓇ ᑭᐅᔪᓐᓇᖅᑐᖅ ᐊᐱᖅᑯᑎᒋᔭᐅᖅᑲᐅᔪᒧᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. ᒥᔅᑕ ᐃᐅᔅᕘᑦ, ᐊᑏ. 
 
ᐃᐅᔅᕘᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᔭᐅᒻᒪᑦ.  
ᑕᒪᓐᓇ ᐃᓱᒪᒃᓴᖅᓯᐅᕈᑎᒋᓚᐅᖅᑕᕗᑦ ᖃᐅᔨᓴᐃᒐᑦᑕ ᖃᓄᐃᑉᐸᓪᓕᐊᓂᕆᔭᐅᔪᓂᑦ ᐱᓕᕆᕕᑦᑎᓐᓂᑦ ᐊᒻᒪᓗ 
ᐊᑕᐅᓯᙱᑦᑐᓂᑦ ᓇᓗᓇᐃᖅᓯᓚᐅᖅᑐᑦ, ᓲᕐᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᐸᕐᓇᐅᑎ ᐃᓅᓯᓕᕆᔭᐅᖃᑦᑕᕐᓂᖏᑦ, ᐃᓄᓕᕆᔩᑦ. 
ᑭᐅᒋᐊᕐᓗᒍ ᑖᓐᓇ ᐊᐱᖅᑯᑏᑦ, ᐄ’, ᒫᓐᓇ ᖃᓄᖅᑑᕈᑎᒋᔭᕗᑦ.  
 
ᑐᒃᓯᕋᐅᓯᐅᕈᓐᓇᕐᓂᐊᖅᖢᑎᒃ ᑕᒪᒃᑯᓂᖓ ᐱᔪᑭᒃᓲᑎᓂᒃ ᐋᖅᑭᒃᓱᐃᔪᓐᓇᕐᓂᐊᕋᑦᑕ.  
 
ᑕᒪᓐᓇ ᐃᑲᔫᑎᓪᓚᕆᐊᓘᓂᐊᖅᑐᖅ ᐃᖅᑲᓇᐃᔭᖅᑎᖃᐃᓐᓇᕐᓗᓂ ᐊᒻᒪᓗ ᑕᒪᓐᓇ ᐊᑦᑕᓇᔾᔭᐃᖅᓯᒪᓂᖅ ᑕᒪᒃᑯᐊᕈᓘᔭᐃᑦ 
ᐃᓱᒪᒋᖃᓯᐅᑎᔭᕆᐊᖃᕋᑦᑎᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. ᒪᑉᐱᖅᑐᒐᖅ 6. ᐃᓅᓯᖃᑦᑎᐊᕐᓂᖅ. ᐊᖏᖅᑕᐅᖅᑳᖅᓯᒪᙱᑦᑐᑦ. ᒥᔅᑕ ᒪᓕᑭ. 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᒪᓕᒐᓕᐅᖅᑎᐅᖃᑎᖕᒪ ᐅᖃᐅᓯᕆᓵᖅᑕᖏᑦ, ᑖᒃᑯᐊ 
ᐃᓄᓕᕆᔨᐅᖃᑦᑕᖅᑐᐃᑦ ᑕᒡᕙᓂ ᐃᓄᓕᕆᔨᒃᑯᓐᓂᑦ ᓴᓇᖃᑦᑕᖅᑐᑦ ᐅᖁᒪᐃᑦᑐᓪᓚᕆᖕᒥᑦ ᐱᓕᕆᐊᖃᖃᑦᑕᕐᒪᑕ 
ᐊᒃᓱᕈᕐᓇᖅᑐᒧᐊᖃᑦᑕᖅᖢᑎᒃ ᐃᓚᒋᔭᖏᓐᓂᓗ ᐊᓯᖏᓐᓂᒃ ᓴᓇᓚᐃᖅᖢᑎᒃ ᐊᓯᖔᖏᓐᓂᑦ ᐊᖏᕐᕋᕌᖓᒥ ᑖᒃᑯᓂᖓ 
ᐃᓚᒋᔭᕐᒥᓂᒃ ᑲᒪᖃᑦᑕᓂᖏᑦ. ᑖᓐᓇ ᐃᑲᔪᖅᑐᑲᓐᓂᖅᐸᕋ ᑮᓇᐅᔭᓕᐊᖏᑦ ᖁᕝᕙᓯᒃᓯᒋᐊᖅᑕᐅᒃᑲᓐᓂᕈᓐᓇᖁᓪᓗᒋᑦ ᐊᒻᒪ 
ᑕᐃᑲᓂ ᐃᖅᑲᓇᐃᔭᖅᑐᐃᑦ ᐊᓯᔾᔨᑯᓘᔭᖅᑕᕐᓂᖏᓐᓄᑦ. 
 
ᑐᓴᖅᓯᒪᓪᓗᑕ ᑖᒃᑯᐊ ᑕᒻᒪᖅᓯᒪᔪᖅᓯᐅᑎᒃᑯᓐᓂᑦ ᐅᓂᒃᑳᐅᓯᐅᓯᒪᔪᑦ ᐊᓯᔾᔨᖅᑕᑯᓘᔭᕐᓂᖏᓐᓄᑦ ᑐᓴᒪᐅᑎᑦᑎᐊᕈᓐᓃᖃᑦᑕᕐᒪᑕ 
ᐱᓕᕆᐊᕆᔭᕐᒥᓂᑦ ᖃᐅᔨᒪᔭᐅᔭᕆᐊᓕᖕᓂᐅᒐᓗᐊᖅ ᐊᓯᐊᓂᑦ. ᓱᓇᒥ ᐅᖃᐅᓯᖃᕐᒪᖔᕐᒪ ᑖᒃᑯᐊ ᑕᒻᒪᖅᓯᒪᔪᖅᓯᐅᑎᒃᑯᓐᓂᒃ 
ᓴᖅᑭᑕᐅᓯᒪᔪᑦ ᑲᑎᒪᔾᔪᑎᒋᓂᑰᓪᓗᑎᒍᓪᓗ ᐅᖁᒪᐃᑦᑐᓪᓚᕆᖕᒥᑦ ᐃᓅᓯᓕᕆᓂᖅ ᐱᓕᕆᐊᖃᖅᑎᓪᓗᒋᑦ ᑖᓐᓇ 
ᐊᔪᕐᓇᖏᑦᑐᑯᓘᙱᒻᒪᑦ ᐱᓕᕆᐊᕆᓇᓱᑦᑐᒍ ᐃᓅᓯᓕᕆᓂᖅ ᐱᓗᐊᙳᐊᖅᑐᒃᓴᐅᓪᓗᓂ ᐃᓅᓯᓕᕆᔨᐅᖃᑦᑕᖅᑐᐃᑦ ᑖᒃᑯᓂᖓ 
ᐃᖅᑲᓇᐃᔭᕐᕕᖕᒥ. ᑖᒃᑯᐊᓗ ᓄᓇᓖᑦ ᐃᓚᖏᑦ ᐱᖃᙱᑦᑐᐃᑦ ᐊᒃᓱᕈᓗᐊᒃᑲᓐᓂᑦᑎᐊᒻᒪᕆᖃᑦᑕᕐᒪᑕ 
ᐃᑲᔪᖅᑎᒃᓴᖃᕈᓐᓃᖅᖢᑎᒃ ᐱᖃᑦᑕᕐᓂᖏᑦ ᐱᓪᓗᒋᑦ ᑖᒃᑯᐊ ᕿᒥᕐᕈᔭᐅᑦᑎᐊᑲᓐᓂᖁᓪᓗᒋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. ᒪᑉᐱᖅᑐᒐᖅ 6-ᒦᑦᑐᒍᑦ. ᐃᓚᔮᕇᓐᓂᖏᑦ ᐃᓅᓯᖃᑦᑎᐊᕐᓂᖏᑦ. ᒥᔅᑕ ᖂᑭᐊᖅ. ᑖᒃᑯᐊ 
ᑲᑎᒪᔨᕋᓛᑦ ᐃᒃᓯᕙᐅᑕᒃᑯᑦ ᓇᓗᓇᐃᖅᓯᖃᑦᑕᕐᓗᓯ ᓂᓪᓕᕈᒪᓂᐊᕈᔅᓯ. ᒥᔅᑕ ᖂᑭᐊᖅ. 
 
ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᒪᒥᐊᑉᐳᖓ. ᓯᕗᕐᖓᓐᓂ ᖃᐅᔨᒃᑲᖅᐸᒌᓛᖅᐸᒋ ᐅᐊᑦᑎᐊᕈ. 
 
ᐃᓄᓕᕆᔨᒃᑯᑦ ᐊᒻᒪᓗ ᑕᐃᒃᑯᐊ ᐃᓄᓕᕆᔩᑦ ᓂᕈᐊᖅᑕᐅᕕᖕᓂᑦ ᑰᒑᔾᔪᖕᒥ ᐊᒥᐊᓱᖅᑎᖅᖢᖓ ᑐᓴᖅᑎᑕᐅᖃᑦᑕᖅᓯᒪᔪᖓ 
ᐃᓱᒪᓕᔨᒃᑯᓐᓂᒃ ᑕᑯᔭᖅᑐᕈᒪᖃᑦᑕᕋᓗᐊᕐᒪᑕ ᑭᓯᐊᓂ ᑕᐃᓐᓇ ᐋᓐᓂᐊᕕᒃ ᒥᑭᔪᑯᓘᖕᒪᑦ ᑕᐃᒪᐃᑦᑐᓂᒃ ᐱᔨᑦᑎᕈᑎᓂᒃ 
ᓴᖅᑭᔮᕐᕕᐅᔭᕆᐊᖃᕋᓗᐊᖅᑎᓪᓗᒋ. ᑖᓐᓇ ᐋᓐᓂᐊᕕᒃ ᒥᒃᖠᕙᓪᓕᐊᑐᐃᓐᓇᕐᒪᑦ ᐃᓄᐃᑦ ᐅᓄᖅᓯᕙᓪᓕᐊᓂᖏᑦ ᐱᔾᔪᑎᒋᓪᓗᒋᑦ, 
ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᖃᐅᔨᒃᑲᖅᑕᐅᓂᐊᖅᐳᑦ ᓯᕗᓪᓕᐅᔾᔨᓯᒪᓗᑎᒃ ᐋᓐᓂᐊᕕᒃ ᐊᖏᓪᓕᒋᐊᖅᑕᐅᓗᓂ. 
 
ᒫᓐᓇ ᐅᑕᖅᑭᔪᖓ ᕼᐋᒻᒪᓚᒃᑯᓐᓃᖔᖅᑐᓂᒃ ᑎᑎᖅᑲᓂᒃ ᑖᓐᓇ ᓯᕗᓪᓕᐅᔾᔭᐅᓯᒪᖕᒪᑦ ᑕᖅᑲᒃᑯᐊ ᐃᓂᒃᓴᖃᑦᑎᐊᖁᓪᓗᒋ, 
ᕼᐋᒻᒪᓚᒃᑯᑦ ᐊᒃᓱᕈᑦᑎᐊᖅᖢᑎᒃ ᑕᒪᒃᑯᓂᖓ ᐱᓇᓱᑦᑐᑦ, ᐊᒻᒪᓗ ᑕᒻᒪᖏᒃᑯᒪ ᐱᖓᓱᒋᔭᐅᓪᓗᑕ ᓴᓇᕕᐅᓂᐊᖅᑐᒍᑦ, ᑕᐃᓐᓇ 
ᐋᓐᓂᐊᕕᒃ ᓴᓇᔭᐅᓴᕋᐃᒋᐊᓕᒃ ᐃᓱᒪᓕᕆᔨᑕᖃᕆᐊᖃᕋᑦᑕ ᑕᐃᑲᓂ ᐃᖅᑲᓇᐃᔭᕐᕕᑦᑎᓐᓂᑦ ᐊᒻᒪᓗ ᐃᓄᓕᕆᔨᒥᑦ. ᑕᐃᒪᑐᖅ 
ᑖᒃᑯᐊ ᑖᔅᓱᒥᖓ ᖃᐅᔨᒪᕙᒌᕐᓂᐊᖅᐳᑦ ᓯᕗᕐᖓᓐᓂᒃ, ᑐᕝᕗᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. ᒪᑉᐱᖅᑐᒐᖅ 6. ᐃᓚᔮᕇᑦ ᐃᓅᓯᖃᑦᑎᐊᕐᓂᖏᑦ. ᓈᓴᐅᑎᓕᒃ 1. 
ᐊᖏᖅᑕᐅᖅᑳᖅᓯᒪᙱᑦᑐᑦ. $21,243,000. ᐋᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. ᐊᓯᐊᓄᑦ, ᓂᖃᐃᓱᖃᑦᑕᖅᑐᑦ ᑲᑎᓕᒫᕐᓗᒋ ᐊᖏᖅᑕᐅᖅᑳᖅᓯᒪᙱᑦᑐᑦ, 
$2,994,000.00. ᐊᐱᖅᑯᑏᑦ? ᒥᔅᑕ ᖂᑭᐊᖅ. 
 
ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓴᖅᑭᒃᑲᓐᓂᕈᒪᒋᓪᓗᒍ ᑕᐃᒃᑯᐊ ᓂᖃᐃᓱᖃᑦᑕᕆᐊᓖᑦ  
ᐃᓄᓕᕆᔨᒃᑯᓐᓄᐊᕌᖓᒥ ᑕᐃᒃᑯᐊ ᐊᑐᐃᓐᓇᐅᖃᑦᑕᖏᑦᑐᑦ ᑎᑎᕋᕐᕕᒻᒥ ᑕᒪᒃᑯᓂᖓ ᑲᒪᔨᐅᔪᑦ, ᐊᒻᒪᓗ ᐊᕕᑦᑐᖅᓯᒪᔪᓃᒻᒪᑕ 
ᑖᒃᑯᐊ ᐱᓕᕆᕖᑦ ᐃᑲᔪᖅᑑᑎᒃᓴᓂᑦ ᓴᖅᑭᑦᑎᔭᕆᐊᓖᑦ.  
 
ᑕᒪᓐᓇ ᓴᖅᑭᒃᑲᓐᓂᕈᒪᖅᑲᐅᒐᒃᑯ. ᐅᓄᖅᑐᐃᖅᓱᖅᖢᑕ ᓂᕈᐊᖅᑎᕗᑦ ᐊᓯᖏᓐᓄᑦ ᓄᓇᓕᖕᓄᑦ ᐃᑲᔪᖅᑕᐅᔭᖅᑐᖃᑦᑕᕐᒪᑕ. 
ᐅᖄᓚᐅᑏᑦ ᓈᓴᐅᑎᖏᓐᓂᑦᑐᕐᖏᒃᑯᐊ ᑐᓂᔭᐅᖃᑦᑕᓚᐅᕐᓕ ᐊᑐᐃᓐᓇᐅᖃᑦᑕᖏᒻᒪᑕ ᑕᒪᒃᑯᐊ ᐊᖅᑯᑎᒋᔭᐅᓇᓱᑦᑑᒐᓗᐊᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖂᑭᐊᒨᖏᑦᑐᑦ, ᐅᖃᐅᓯᒃᓴᑐᐃᓐᓇᐃᑦ ᐅᑯᓄᖓ ᑐᕌᖓᙱᑦᑐᓂᑦ 
ᑕᐃᓯᖃᑦᑕᕐᒪᑕ ᑮᓇᐅᔭᑦ ᐃᓚᒋᐊᕈᑎᖏᓐᓂᒃ ᐅᖃᐅᓯᖃᖅᑐᒍᑦ.  

ᐊᒻᒪᓗ ᐅᓄᖅᑐᓂᒃ ᐅᖃᐅᓯᒃᓴᖃᐅᖅᑐᒍᑦ ᐃᓱᒪᒋᑦᑎᐊᖅᖢᒍ ᑭᓯᐊᓂ ᐱᕕᑭᑦᑑᓂᑦᑎᓐᓄᑦ ᐊᑏ ᐊᐱᖅᑯᑎᓯ ᐅᑯᓄᖓ 
ᐱᖁᔭᒃᓴᑦ ᑐᕌᖓᔪᓂᑦ ᐊᐱᖅᑯᑎᖃᖃᑦᑕᕐᓗᑎᑦ. 
 
ᒪᑉᐱᖅᑐᒐᑦ 6, ᑲᑎᒪᓕᒫᕐᓗᒋᑦ ᐊᖏᖅᑕᐅᖅᑳᖏᑦᑐᑦ $2,994,000.00. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐸᖓ. ᐃᖅᑲᓇᐃᔭᖅᑐᓕᕆᓂᕐᒥᑦ ᐱᕙᓪᓕᐊᑎᑦᑎᓂᖅ.  
ᐊᖏᖅᑕᐅᖅᑳᖅᓯᒪᙱᑦᑐᖅ. $875,000.00. ᐊᐱᖅᑯᑏᑦ? ᑲᑎᒪᓕᒫᕐᓗᒋᑦ ᐊᖏᖅᑕᐅᖅᑳᖏᑦᑐᑦ $875,000.00 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᒃᖢᓗᐊᖅᑕᐃᓕᒪᓂᖅ ᑲᑎᒪᓕᒫᕐᓗᒋᑦ ᐊᖏᖅᑕᐅᖅᑳᖅᓯᒪᙱᑦᑐᑦ $315,000.00. 
ᐊᐱᖅᑏᑦ? ᑲᑎᓕᒫᕐᓗᒋᑦ ᑖᒃᑯᐊ ᐊᖏᖅᑕᐅᖅᑳᖅᓯᒪᙱᑦᑐᑦ $315,000.00. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. ᐃᓄᓕᕆᔨᒃᑯᑦ ᐊᐅᓚᔾᔪᑏᑦ ᒪᑭᒪᐅᑏᓪᓗ ᑲᑎᒪᓕᒫᕐᓗᒋ $26,433,000.00. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᖅᑐᒐ 7-ᒧᐊᕐᓗᓯ. ᑮᓇᐅᔭᑦ ᐃᓚᒋᐊᕈᑏᑦ ᐊᐅᓚᔾᔪᑏᑦ ᒪᑭᒪᐅᑏᑦ ᓈᓴᐅᑎᓕᒃ 2, 
2024-2025 ᓄᓇᕗᒻᒥ ᓯᓚᑦᑐᖅᓴᕐᕕᒃ, ᑲᑎᓕᒫᕐᓗᒋᑦ ᐊᖏᖅᑕᐅᖅᑳᖅᓯᒪᙱᑦᑐᑦ $1,800,000.00. ᐊᐱᖅᑯᑏᑦ? ᒥᔅᑕ 
ᒪᓕᑭ. 
 
ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊᖃᐃ ᓇᓗᓇᐃᔭᖅᑕᐅᕌᕐᔪᒍᓐᓇᖅᐳᑦ ᓴᓇᒧᑦ ᐊᑐᕐᓂᐊᕐᒪᖔᑕ ᓇᓕᐊᓐᓄᓪᓗ 
ᓄᓇᓕᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ ᐊᓯᖔᖓᓂᒃ ᑕᑉᐸᐅᖓᖁᔨᖅᑰᕋᕕᑦ? ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) ᐊᑐᕐᓂᐊᖅᑐᑦ ᓱᓇᒨᒻᒪᖔᑕ 
ᐊᐱᕆᔭᐅᒐᒪ, (ᑐᓵᔨᑎᒎᓕᖅᑐᖅ) ᑕᐃᒃᑯᐊ ᐃᓕᓐᓂᐊᖁᑎᒃᓴᓄᑦ ᑐᕌᖓᔪᑦ ᓄᓇᕗᑦ ᓯᓚᑦᑐᖅᓴᕐᕕᒃᑯᑦ ᐊᐅᓚᔾᔪᑏᑦ 
ᒪᑭᒪᐅᑎᓪᓗ ᑮᓇᔭᐅᖅᑐᕈᑏᑦ ᐃᓚᔭᐅᒃᑲᓐᓂᕈᒪᔪᑦ $1.1-ᒥᓕᐊᓐ ᐃᑲᔪᕈᑎᔅᓴᐃᑦ. 
 
ᓄᓇᕗᑦ ᓯᓚᑦᑐᖅᓴᕐᕕᒃᑯᑦ ᑐᔅᓯᕋᖅᑐᑦ $266,654.00 ᑮᓇᐅᔭᑦ ᐋᖅᑭᒃᓯᒋᐊᕈᒪᓂᐊᕐᒪᑕ ᑐᓴᐅᒪᔾᔪᑎᓕᕆᓂᕐᒥᑦ 
ᐊᖏᖅᑕᐅᓚᐅᖅᖢᓂᓗ ᑲᑎᒪᔨᖏᓐᓂᑦ 2022-ᒥ. 
 
ᐊᐅᓚᔾᔪᑎᓄᑦ ᐃᖅᑲᓇᐃᔭᖅᑎᓄᑦ ᑐᔅᓯᕋᖅᑐᑦ $444,449.00-ᓂᑦ ᕿᓂᖅᑐᑦ ᑕᒪᒃᑯᓄᖓ ᑐᓴᒪᐅᔾᔪᑎᓕᕆᓂᕐᒧᑦ 
ᑐᕌᖓᔪᓄᑦ ᐱᔪᓐᓇᕐᓂᐊᕐᒪᑕ ᓯᑕᒪᐃᓕᖓᔪᓂᑦ ᓄᓇᕗᓕᒫᒧᑦ, ᐊᑐᐃᓐᓇᖃᖃᑦᑕᕈᓐᓇᕐᓂᐊᕐᒪᑕ ᓄᓇᕗᒻᒧᑦ ᑐᕌᖓᔪᓂᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. ᓯᓚᑦᑐᖅᓴᕐᕕᒃᑯᑦ. ᑲᑎᒪᓕᒫᕐᓗᒋᑦ ᐊᖏᖅᑕᐅᖅᑳᖅᓯᒪᙱᑦᑐᖅ, $1,800,000. 
ᐊᐱᖅᑯᑎᒃᓴᒃᑲᓐᓃᑦ? ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᓚᑦᑐᖅᓴᕐᕕᒃ. ᐊᖏᖅᑕᐅᖅᑳᖅᓯᒪᙱᑦᑐᑦ, $1,800.000. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. ᐱᖁᔭᒃᓴᖅ 71-ᒧᐊᕐᓗᑎᑦ. ᐱᖁᔭᒃᓴᖅ 71, ᒪᒥᐊᓇᖅ ᓵᑦᑎᓐᓃᑦᑐ. ᑖᓐᓇ 
ᓇᓕᐊᖑᒻᒪᖔᖅ ᓇᓗᓕᖅᑲᒐᑦᑎᒃᑯᑦ. ᐱᖁᔭᒃᓴᖅ 71, ᑮᓇᐅᔭᖅᑐᕈᑏᑦ ᐃᓚᒋᐊᕈᑎᖏᑦ (ᐊᐅᓚᔾᔪᑏᑦ ᒪᑭᒪᐅᑎᓪᓗ) 
ᓈᓴᐅᑎᓕᒃ 2, 2024-2025. ᓈᓴᐅᑎᓕᒃ 1, ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 2, ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 3. ᐅᐃᒍᖓᓄᑦ ᒪᑉᐱᖅᑐᒐᖅ 2. ᑲᑎᓕᒫᕐᓗᒋ ᐊᐅᓚᔾᔪᑏᑦ ᒪᑭᒪᐅᑏᓪᓗ, 
ᑮᓇᐅᔭᖅᑐᕈᑏᑦ ᐃᓚᒋᐊᕈᑎᖏᑦ ᐊᖏᖅᑕᐅᖅᑳᖅᓯᒪᙱᑦᑐᑦ. $100,286,000.00 ᐊᖏᖅᐱᓯᐅ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 4, ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 5, ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 6, ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 7, ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ, ᑖᓐᓇ ᐅᐃᒍᖓᓂ 2. 3, ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 7, ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᐊᓛᑦ ᑖᓐᓇ ᐱᖁᔭᒃᓴᖅ 71 ᐃᓘᓐᓈᓂ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. ᐱᖁᔭᒃᓴᖅ ᐱᖓᔪᐊᓐᓂᒃ ᐅᖃᓕᒫᖅᑕᐅᒍᓐᓇᖅᑐᒋᓕᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. ᒥᓂᔅᑕ, ᒪᑐᒍᑎᓐᓄᑦ? 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔨᐅᖃᑎᒃᑲᓗ, ᐊᐱᖅᑯᑎᒋᔭᔅᓯᓐᓄᑦ ᐊᒻᒪᓗ ᕼᐋᑭᖅᑎᖁᑎᑯᓗᒃᑲ 
ᑭᐅᑦᑎᐊᖃᑦᑕᖅᑲᐅᒻᒪᑕ. ᑖᓐᓇ ᐊᐃᑉᐹᓘᓚᐅᙱᓂᓐᓂᑦ ᐅᑕᖅᑭᑲᐃᓐᓇᕈᓐᓇᔅᓯ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᓄᖅᑲᖓᑲᐃᓐᓈᕐᔪᒍᓐᓇᖅᑐᓯ, ᑖᒃᑯᐊᓗ ᐊᓂᒍᓐᓇᖅᓯᔪᑦ ᐊᐱᖅᓱᖅᑕᐅᓵᖅᑐᑦ 
ᑭᖑᕝᕕᖅᑕᐅᓂᐊᕐᒪᑕ. 
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᓄᑖᒥ ᐱᖁᔭᔅᓴᒨᕐᓂᐊᖅᓱᑕ ᓄᑖᑦ ᐊᐱᖅᓱᖅᑕᐅᓂᐊᖅᑐᑦ ᑕᑉᐸᐅᖓᕈᓐᓇᖅᑐᑦ. ᖁᔭᓐᓇᒦᒃ. 
ᑲᑎᒪᔩᑦ ᑐᓴᕋᔅᓴᖏᓐᓄᑦ, ᐋᒡᒑᖅᑐᖃᖏᑉᐸᑦ ᑖᒃᑯᐊ ᑭᖑᕝᕕᖅᑕᐅᑐᐃᓐᓇᕐᓗᑎᑦ ᐊᐱᖅᓱᖅᑕᐅᓗᑎᑦ 
ᑕᑉᐸᐅᖓᑲᐅᑎᒋᑐᐃᓐᓇᕈᑎᒃ ᐊᑯᓂᓗᐊᕌᓘᓂᐊᖏᓐᓇᑦᑕ, ᑭᒃᑰᓂᖏᓐᓂᑦ ᐅᖃᑐᐃᓐᓇᕐᓗᒋ ᐱᓕᕆᔨᑎᑦ 72-ᒨᑲᐅᑎᒋᓗᑎᑦ 
ᒪᑐᐃᕈᑎᓐᓄᑦ. ᖁᔭᓐᓇᒦᒃ. 
 
ᒪᓕᒐᒃᓴᖅ 72 - ᐃᓚᒋᐊᕈᑏᓐ ᑮᓇᐅᔭᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, #1, 2025-26 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ ᐅᑕᖅᑭᑦᑎᐊᕈᓐᓇᕋᕕᑦ, ᐃᒃᓯᕙᐅᑖᖅ ᑲᑎᒪᔨᐅᖃᑎᒃᑲᓗ. ᑕᓕᖅᐱᓐᓃᑦᑐᖅ, ᑖᓐ ᔭᖕ 
ᑖᓐᓇᓴᐃᓐᓇᖅ, ᑮᓇᐅᔭᓕᕆᓂᕐᒧᑦ ᑐᖏᓕ. ᒥᔅᑕ ᐊᐃᕙᓚᕼᐋ ᓱᓕᒪᓐ ᓴᐅᒥᓐᓃᑦᑐᖅ, ᑮᓇᐅᔭᓕᕆᔨᒻᒪᕆᒃ 
ᑮᓇᐅᔭᓕᕆᔨᒃᑯᓐᓂᒃ. 
 
ᐅᓪᓗᒥ ᑕᕝᕙᓃᑦᑐᖓ ᓴᖅᑭᑦᑎᔪᒪᓪᓗᖓ ᐱᖁᔭᒃᓴᖅ 72−ᒥᑦ − ᐃᓚᒋᐊᕈᑎᑦ ᑮᓇᐅᔭᑦ (ᐊᑭᑐᔫᑎᓄᑦ) ᐱᖁᔭᖅ, ᓈᓴᐅᑎᓕᒃ 
1, 2025-26. 
 
ᐱᖁᔭᒃᓴᖅ ᐊᑐᖅᖢᒍ, $280.72−ᒥᓕᐊᓂᒃ ᕿᓂᖅᐳᒍᑦ ᐃᓚᒋᐊᕈᑎᓂᑦ ᐊᑭᑐᔫᑎᓄᑦ ᐊᑐᖅᑕᐅᓇᔭᖅᑐᓂᒃ 2025−26−ᒧᑦ. 
ᓇᓗᓇᐃᖅᓯᔪᒪᕗᖓ ᒪᓕᒐᓕᐅᕐᕕᖕᒥᐅᑦ ᐊᖏᖅᓯᒫᓂᓕᕐᓂᖏᓐᓂᒃ 98%−ᖓᓂᒃ ᑖᒃᑯᐊ ᑮᓇᐅᔭᐃᑦ ᑭᖑᓂᑦᑎᓐᓂ 
ᐊᑭᑐᔫᑎᓄᑦ ᐸᕐᓇᒃᑕᐅᓯᒪᔪᑎᒍᑦ, ᑭᓯᐊᓂᓗᑦᑕᐅᖅ ᑖᒃᑯᐊ ᑮᓇᐅᔭᑦ ᐱᔭᐅᔭᕆᐊᖃᖅᐳᑦ ᑲᔪᓯᑎᑕᐅᖁᓪᓗᒋᑦ ᑮᓇᐅᔭᐃᑦ 
2024-25−ᒥᑦ 2025-26−ᒧᑦ. ᑖᓐᓇ ᐱᖁᔭᒃᓴᖅ ᐃᓗᓕᖃᖅᐳᖅ ᐊᑕᐅᓯᕐᒥᒃ ᑐᒃᓯᕋᐅᑎᒥᒃ ᓄᑖᓄᑦ ᑮᓇᐅᔭᓄᑦ $5 
ᒥᓕᐊᓄᑦ.  
 
ᒐᕙᒪᒃᑯᓐᓂᑦ ᑮᓇᐅᔭᑦ ᐊᖏᖅᑕᐅᓯᒪᔪᓄᑦ ᐱᓕᕆᔾᔪᓯᖓ ᐊᕐᕌᒍᑕᒫᑦ ᐊᖏᖅᑕᐅᖃᑦᑕᕆᐊᖃᖅᐳᖅ, ᑕᐃᒪᐃᒻᒪᑦ ᑮᓇᐅᔭᑦ 
ᐊᖏᖅᑕᐅᓯᒪᔪᑦ ᐱᔭᐅᔭᕆᐊᖃᓲᖑᕗᑦ ᓴᓂᕐᕙᒃᑕᐅᒃᑲᓐᓂᕐᓂᐊᕌᖓᑕ ᐊᑐᖅᑕᐅᙱᑦᑐᑦ ᑮᓇᐅᔭᑦ 2024-25−ᒥ 2025-
26−ᒧᑦ ᐃᖏᕐᕋᑎᑦᑏᓐᓇᕈᓐᓇᕐᓂᐊᕋᑦᑕ ᐱᔭᐅᔭᕆᐊᖃᒻᒪᕆᒃᑐᓂᒃ ᐊᑭᑐᔫᑎᓂᒃ ᐱᓕᕆᐊᓂᒃ. 
 
ᐊᑭᖏᑦ ᓅᑕᐅᖁᔭᐅᓚᐅᖅᑐᑦ ᒪᓕᒃᐳᑦ ᓇᓚᐅᑦᑖᖅᑕᐅᓯᒪᔪᓄᑦ.  ᑮᓇᐅᔭᓕᕆᓐᓇᖅ ᐊᕐᕌᒍ ᐃᓱᓕᓯᒪᓕᖅᐸᑦ, ᐊᒻᒪ 
ᑭᖑᓪᓕᖅᐹᒥ ᐊᑭᓕᒐᒃᓴᐃᑦ ᐊᑭᓕᖅᑕᐅᓚᐅᖅᑎᓪᓗᒋᑦ 2024-25−ᒧᑦ, ᒪᓕᒐᓕᐅᕐᕕᖕᒧᑦ ᐅᑎᓛᖅᐳᒍᑦ 
ᐋᖅᑭᒋᐊᖅᑕᐅᖁᔨᓗᑕ.  
 
ᐱᖁᔭᒃᓴᖅ 72 ᐊᑐᕐᓗᒍ ᕿᓂᖅᐳᒍᑦ ᓅᑕᐅᖁᔨᓪᓗᑕ ᑮᓇᐅᔭᓂᒃ 120-ᓄᑦ ᐱᓕᕆᐊᒃᓴᓄᑦ.  ᐱᓕᕆᕝᕕᑦᑎᓐᓂ, ᐃᓱᒪᒋᔭᕗᑦ 
ᓅᑕᐅᖁᔭᐅᔪᑦ ᒪᕐᕈᐃᓕᖅᑲᖓᖁᓪᓗᒋᑦ.  

ᓯᕗᓪᓖᑦ ᐃᓚᖃᖅᐳᑦ 112-ᓂᒃ ᐱᓕᕆᐊᒃᓴᓂᒃ ᐃᓚᓕᐅᑎᓯᒪᔪᓂᒃ ᑮᓇᐅᔭᓂᒃ $262.14-ᒥᓕᐊᓂᒃ ᑮᓇᐅᔭᑎᒍᑦ 
ᐅᕝᕙᓘᓐᓃᑦ ᑳᓐᑐᓛᒃᑯᑦ ᐊᖏᕈᑎᒋᓯᒪᔭᑦᑎᓐᓂ.  
 
ᐱᖃᑖᓂ ᐅᑯᐊᖑᕗᑦ 8−ᓂᑦ ᐱᓕᕆᐊᒃᓴᖅᑕᖃᖅᖢᑎᒃ ᑮᓇᐅᔭᑦ ᐃᓚᓕᐅᑎᓯᒪᓪᓗᑎᒃ ᐊᑭᖃᖅᑎᒋᔪᑦ $13.58 ᒥᓕᐊᓐ 
ᒪᓕᒐᓕᐅᕐᕕᖕᒥ ᐊᖏᖅᑕᐅᓚᐅᖅᑐᑦ ᑭᓯᐊᓂ ᓱᓕ ᑎᑭᐅᑎᓚᐅᙱᖦᖢᑎᒃ ᒪᓕᒐᑎᒎᖓᔪᑦ ᐱᓕᕆᐊᒃᓴᓪᓚᕆᖕᓄᑦ 
ᐃᖏᕐᕋᓯᒋᐊᕈᑎᒃᓴᓄᑦ.  
 
ᐅᓄᖅᓯᕙᓪᓕᐊᔪᑦ ᐊᑭᑐᔫᑎᓄᑦ ᑮᓇᐅᔭᑦ ᐊᖏᖅᑕᐅᓯᒪᔪᑦ, ᐱᕈᖅᐹᓪᓕᖅᓯᒪᔪᑦ $200 ᒥᓕᐊᓂᑦ $350 ᒥᓕᐊᒧᑦ ᐊᕐᕌᒍᑦ 
ᖃᔅᓯᐊᕐᔪᖕᓄᑦ ᐊᓂᒍᖅᑐᓂᒃ ᐅᓄᕐᓂᖅᓴᐅᓕᖅᑐᑦ ᓅᑕᐅᔪᑦ. 
 
ᐊᓯᐊᒍᑦ ᓅᑕᐅᔪᓂᑦ, ᕿᓂᕐᒥᔪᒍᑦ $5 ᒥᓕᐊᓂᒃ ᓄᑖᓄᑦ ᐊᑭᑐᔫᑎᓄᑦ ᑮᓇᐅᔭᑦ ᐱᕕᖃᖁᓪᓗᒋᑦ ᐱᓕᕆᕝᕖᑦ 
ᐱᕈᖅᐸᓪᓕᐊᖁᓪᓗᒋᑦ ᐃᖏᕐᕋᓂᕆᔭᖓᓂ ᓄᑖᖅ ᓇᖕᒥᓂᖃᖅᑐᓄᑦ ᐃᑲᔫᑎᒃᓴᓄᑦ ᐱᓕᕆᐊᖅ ᐱᕙᒌᔭᕐᓗᒋᓪᓗ ᒐᕙᒪᒃᑯᑦ 
ᐱᕚᓪᓕᖅᑎᓪᓗᒋᑦ ᖃᕆᑕᐅᔭᒃᑯᑦ ᐱᔨᑦᑎᕋᐅᑎᑦ. ᐋᖅᑭᒃᓱᐃᕙᓪᓕᐊᕗᒍᑦ ᓄᑖᒥᒃ ᖃᕆᑕᐅᔭᒃᑰᖓᔪᒥᒃ ᐊᐅᓚᑦᑎᕝᕕᖃᕐᓂᕐᒧᑦ 
ᐊᑐᖅᑕᐅᖃᑦᑕᕐᓂᐊᖅᑐᒥᒃ ᑮᓇᐅᔭᖁᑎᒋᔭᐅᓂᐊᖅᑐᓄᓪᓗ ᑲᔪᓯᓂᕆᔭᐅᕙᒃᑐᒥᒃ ᑕᒪᒃᑯᓄᖓ ᖃᕆᑕᐅᔭᒃᑯᑦ ᐱᓕᕆᐊᖑᔪᓄᑦ.  
 
ᑭᓯᐊᓂᓗᑦᑕᐅᖅ ᑖᒃᑯᐊ ᑮᓇᐅᔭᖁᑎᒋᔭᐅᔪᑦ ᑲᔪᓯᑎᑦᑎᔾᔪᑕᐅᓇᓱᒃᐳᑦ ᒫᓐᓇᒥᑦ 2026-27−ᒧᑦ. ᑖᒃᑯᐊ ᑮᓇᐅᔭᐃᑦ 
ᐊᑐᖅᑕᐅᓂᐊᖅᐳᑦ ᒐᕙᒪᒃᑯᓕᒫᓄᑦ ᐱᒋᐊᖅᑎᑕᐅᔪᓄᑦ ᐱᐅᓯᕚᓪᓕᕈᑕᐅᔪᓐᓇᕐᓗᑎᒃ ᐃᖏᕐᕋᑦᑎᐊᕐᓂᕆᔭᑦᑎᓐᓄᑦ, 
ᐱᓕᕆᐊᑦᑎᓐᓄᑦ, ᐊᒻᒪ ᐱᔨᑦᑎᕋᐅᑎᑦᑎᓐᓄᑦ ᐃᓄᓕᒫᓄᑦ. 
 
ᑕᕝᕘᓇ ᑮᓇᐅᔭᑦ ᐊᖏᖅᑕᐅᓯᒪᔪᑦ ᐊᑐᕐᓗᒋᑦ, ᕿᓂᖅᐳᒍᑦ ᓅᑦᑎᔪᒪᓪᓗᑕ ᐊᑭᑐᔫᑎᓄᑦ ᑮᓇᐅᔭᓂᒃ 
ᓴᓂᕐᕙᒃᑕᐅᓵᓚᐅᖅᑐᓂᒃ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓄᑦ ᐊᒻᒪ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ ᓄᑖᒧᑦ ᓴᖅᑭᑕᐅᓵᖅᑐᒧᑦ ᓄᓇᓕᖕᓂ ᐱᔨᑦᑎᕋᐅᑎᓄᑦ ᐃᖏᕐᕋᔪᓕᕆᔨᒃᑯᓐᓄᑦ ᐊᒻᒪ 
ᐊᐅᓚᔪᓐᓇᐅᑎᓕᕆᔨᒃᑯᓐᓄᑦ ᓄᓇᕗᒻᒥ, ᒪᓕᒡᓗᑎᒃ ᓄᑖᓂᒃ ᑲᒪᒋᔭᒃᓴᖏᓐᓂᒃ. ᐊᒥᐊᒃᑯᑦ ᐲᔭᐃᕝᕕᐅᓚᐅᖅᑎᓪᓗᒋᑦ 
ᐊᒃᑐᐃᓂᖏᑦ ᑖᒃᑯᓄᖓ ᓅᑕᐅᔪᓄᑦ 0−ᕗᖅ.   
 
ᐃᒃᓯᕙᐅᑖᖅ, ᐊᐱᖅᑯᑎᒃᓴᔅᓯᓐᓂᒃ ᑭᐅᔪᓐᓇᖅᓯᕗᖓ ᑮᓇᐅᔭᑦ ᐃᓚᒋᐊᕈᑎᖏᑦ ᐱᔾᔪᑎᒋᓪᓗᒋᑦ ᐅᕝᕙᓘᓐᓃᑦ ᐊᑭᑐᔫᑎᓄᑦ 
ᐊᑐᖅᑐᒃᓴᑦ ᐱᓕᕆᐊᖑᕙᓪᓕᐊᔪᑦ ᐊᑕᖏᕐᓗᒋᑦ. ᑭᓯᐊᓂ, ᒪᓕᒐᓕᐅᖅᑎᑦ ᑎᓕᐅᖅᐸᒃᑲ ᐊᐱᖅᑯᑎᒃᓴᒥᓂᒃ ᐱᓕᕆᐊᒃᓴᓄᑦ 
ᑐᕌᖓᔪᓂᑦ ᐊᐱᕆᖃᑦᑕᖁᓂᐊᖅᑕᒃᑲ ᒥᓂᔅᑕᓄᒃ ᑲᒪᒋᔭᒃᓴᓕᖕᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. ᐊᐱᖅᑯᑎᔅᓴᖃᖅᑐᖃᖅᐸ ᒪᑐᐃᕈᑎᓄᑦ? ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓕᐊᓇᐃᑦ ᒥᓂᔅᑕ ᐱᕈᖅᐸᓪᓕᐊᓯᒪᑎᒋᓂᖓᓂᒃ ᐊᑭᑐᔫᑎᓄᑦ 
ᑮᓇᐅᔭᖅᑐᕈᑎᔅᓴᐃᑦ ᐊᕐᕌᒍᓂ ᐊᓂᒍᓵᖅᑐᓂᑦ $200-ᒥᓕᐊᓐᓂᑦ, ᑕᐃᔅᓱᒪᓂ, $350-ᒥᓕᐊᒦᓕᖅᓱᓂ. ᑭᓯᐊᓂ 
ᐅᖃᕈᒪᒋᓪᓗᖓ ᐊᑭᑐᔫᑎᓄᑦ ᐊᒥᐊᒃᑯᑦ ᐊᑐᖅᓯᒪᙱᑦᑐᑦ ᑮᓇᐅᔭᐃᑦ ᐱᕈᖅᐸᓪᓕᐊᓯᒪᒻᒥᒻᒪᑕ $163-ᒥᓕᐊᓐᓂᑦ $230-
ᒥᓕᐊᓐᒧᑦ $280-ᒥᓕᐊᓐᒧᑦ. ᑖᓐᓇ ᐃᓱᒫᓗᓐᓇᓪᓚᕐᒪᑦ ᑮᓇᐅᔭᐃᑦ ᓲᕐᓗ ᐊᕐᕌᒍᑕᒫᑦ ᑮᓇᐅᔭᒃᑯᕕᒻᒦᑐᐃᓐᓇᖅᓱᑎᒃ ᐊᓯᖏᑦ 
ᐱᓕᕆᐊᖑᔪᓐᓇᖅᑐᑦ ᑲᔪᓯᙲᓐᓇᓕᖅᓱᑎᑦ ᑮᓇᐅᔭᖅᑐᕈᑎᖃᕐᓂᐅᔭᕐᓂᖏᓐᓄᑦ. 
 
ᑕᕝᕙ ᑖᓐᓇ ᐊᑭᑐᔫᑎᓂᑦ ᐊᒥᐊᒃᑯᑦ $280-ᒥᓕᐊᓐ ᑮᓇᐅᔭᑦ 80%-ᓗᐊᑕᕆᒻᒪᒍ 350-ᒥᓕᐊᓐᖑᒋᐊᕐᖓᓚᐅᖅᓯᒪᔪᒥᑦ 
ᑲᔪᓯᑎᓚᐅᖅᓯᒪᔭᑦᑎᓐᓂᒃ. ᑖᓐᓇ ᐃᓱᒫᓘᑎᐅᓪᓗᐊᑲᓪᓚᒻᒪᑦ 80%-ᖓᓂ ᐊᒥᐊᒃᑯᓂᒃ ᓅᑎᕆᓕᖅᐳᒍᑦ. 
ᐃᓱᐊᕐᓂᖅᓴᐅᒐᔭᖅᑰᓚᐅᕋᓗᐊᕐᒪᑦ ᐊᑐᖅᑕᐅᓗᑎᑦ ᑮᓇᐅᔭᐃᑦ ᕿᑲᑐᐃᓐᓇᖏᓪᓗᑎᑦ ᑮᓇᐅᔭᒃᑯᕕᒻᒥ. 
 
ᐅᑉᐱᕆᓪᓚᕆᒃᑲᒃᑯᑦ ᒐᕙᒪᒃᑯᑦ ᐋᖅᑭᒋᐊᑦᑎᐊᒃᑲᓐᓂᕆᐊᓖᑦ ᐊᐅᓚᑦᑎᕙᓐᓂᖏᑦ ᑕᒪᒃᑯᐊ ᐱᓕᕆᐊᒃᓴᑦ 
ᑭᖑᕙᕆᐊᖅᑕᐅᑐᐃᓐᓇᖅᐸᓂᐊᖏᒻᒪᑦ ᐱᓕᕆᐊᓂᑦ ᐊᑐᖅᑕᐅᑦᑎᐊᕐᓗᑎᑦ ᑮᓇᐅᔭᑦ. ᑖᒃᑯᐊ ᒪᑐᐃᕈᑎᒧᑦ ᐅᖃᐅᓯᔅᓴᒃᑲ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. ᒪᓕᒐᓕᐅᖅᑏᑦ ᒪᑉᐱᒐᖓᓅᕐᓗᑕ 4. ᐃᓚᒋᐊᕈᑎᓄᑦ ᐊᑭᑐᔫᑎᓄᑦ 1, 2025-2026, 
ᑮᓇᐅᔭᓕᕆᔨᒃᑯᑦ ᑖᒃᑯᐊ ᐊᖏᖅᑕᐅᓯᒪᖏᑦᑐᑦ ᓯᕗᓂᐊᒍᑦ $13,209,000.00. ᐊᐱᖅᑯᑏᑦ? ᖁᔭᓐᓇᒦᒃ. ᑖᒃᑯᐊ ᑮᓇᐅᔭᑦ 
ᓯᕗᓂᐊᒍᑦ ᐊᖏᖅᑕᐅᓯᒪᙱᑦᑐᑦ, ᐊᖏᖅᐱᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. ᒪᑉᐱᒐᒨᓕᕐᒥᓗᑕ 5. ᐃᖅᑲᖅᑐᐃᔪᓕᕆᔨᒃᑯᑦ, ᐊᑭᑐᔫᑎᓄᑦ, ᐊᓪᓚᕝᕕᖓᓄᑦ 1, 
ᓯᕗᓂᐊᒍᑦ ᐊᖏᖅᑕᐅᓯᒪᖏᑦᑐᑦ $994,000.00. ᐊᐱᖅᑯᑏᑦ? ᓈᓴᐅᑎᖓ 1, ᓯᕗᓂᐊᒍᑦ ᐊᖏᖅᑕᐅᓯᒪᙱᑦᑐᑦ 
$994,000.00. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. ᑐᓪᓕᐊᓅᕐᓗᑕ 2. ᐃᖅᑲᖅᑐᐃᕕᐅᑉ ᓄᑖᙳᕆᐊᖅᑕᐅᓂᖓ. $250,000.00 
ᓯᕗᓂᐊᒍᑦ ᐊᖏᖅᑕᐅᓚᐅᙱᑦᑐᑦ. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. ᑲᑎᑦᑐᒋᑦ ᓯᕗᓂᐊᒍᑦ ᐊᖏᖅᑕᐅᓚᐅᙱᑦᑐᑦ, ᐃᖅᑲᖅᑐᐃᕕᓕᕆᔨᒃᑯᓐᓂ, 
$1,244,000.00. ᐊᐱᖅᑰᑎᑦ? ᐊᖏᖅᐱᓯᐅᒃ?. 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᓯᕗᓕᐅᓵᓕᕋᓗᐊᕋᒪ ᒪᑉᐱᒐᖓᓅᓕᕐᒥᓗᑕ 6. ᐃᓕᖅᑯᓯᓕᕆᔨᒃᑯᑦ, ᐊᑭᑐᔫᑎᓄᑦ, ᐊᓪᓚᕝᕕᖓᓄᑦ. 
ᓯᕗᓂᐊᒍᑦ ᐊᖏᖅᑕᐅᓚᐅᙱᑦᑐᑦ $150,000.00. ᐊᐱᖅᑰᑎᑦ? ᓯᕗᓂᐊᒍᑦ $150,000.00 
ᐊᖏᖅᑕᐅᓚᐅᖅᓯᒪᙱᑦᑐᑦ. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖓᓅᓕᕐᒥᓗᑕ 7, ᐃᓚᒋᐊᕈᑎᔅᓴᑦ, ᐊᑭᑐᔫᑎᓄᑦ, ᓈᓴᐅᑎᖓ 1, 2025-2026 
ᐃᓕᓐᓂᐊᕐᓂᓕᕆᔨᒃᑯᓐᓄᑦ. ᑮᓇᐅᔭᓕᕆᔨᖏᑦ. ᓯᕗᓂᐊᒍᑦ ᐊᖏᖅᑕᐅᓯᒪᙱᑦᑐᑦ, $23,058,000.00. ᐊᐱᖅᑯᑏᑦ? 
ᓈᓴᐅᑎᖓ 1, ᑮᓇᐅᔭᓕᕆᓂᕐᒧᑦ ᓯᕗᓂᐊᒍᑦ ᐊᖏᖅᑕᐅᓚᐅᙱᑦᑐᑦ $23,058,000.00. ᐊᖏᖅᐱᓯᐅᒃ? 
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᖓ 2. ᓯᕗᓂᐊᒍᑦ ᐊᖏᖅᑕᐅᓚᐅᙱᑦᑐᑦ $1,595,000.00. ᐊᐱᖅᑯᑏᑦ? 
ᐃᓕᓐᓂᐊᖅᑐᓕᕆᔨᒃᑯᑦ, ᓈᓴᐅᑎᖓ 2, ᓯᕗᓂᐊᒍᑦ ᐊᖏᖅᑕᐅᓚᙱᑦᑐᑦ $1,595,000.00. ᐊᖏᖅᐱᓯᐅᒃ? 
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᔨᒃᑯᑦ, ᑮᓇᐅᔭᓕᕆᒃᑯᑦ, ᓯᕗᓂᐊᒍᑦ ᐊᖏᖅᑕᐅᓚᐅᙱᑦᑐᑦ, 
$24,653,000.00. ᐊᖏᖅᐱᓯᐅᒃ? 
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖓᓄᑦ 8, ᐃᓚᒋᐊᕈᑎᔅᓴᐃᑦ, ᐊᑭᑐᔫᑎᓄᑦ, ᓈᓴᐅᑎᖓ 1, 2025-2026 
ᐊᓪᓚᕝᕕᖓᓐᓄᑦ ᐋᓐᓂᐊᑐᓕᕆᔨᒃᑯᑦ. ᓈᓴᐅᑎᖓ 1, ᐋᓐᓂᐊᖅᑐᓕᕆᔨᒃᑯᑦ, ᓯᕗᓂᐊᒍᑦ ᐊᖏᖅᑕᐅᓚᐅᙱᑦᑐᑦ, 
$34,326,000.00. ᐊᐱᖅᑯᑏᑦ? ᑲᑎᑦᑐᒋᑦ, $34,326,000.00 ᓯᕗᓂᐊᒍᑦ ᐊᖏᖅᑕᐅᓚᐅᙱᑦᑐᑦ. ᐊᖏᖅᐱᓯᐅᒃ? 
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 



ᐊᐃᑉᐹ, ᒫᔾᔨ 11, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

48 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖓᓄᑦ 9 ᐃᓚᒋᐊᕈᑏᑦ, ᐊᑭᑐᔫᑎᓄᑦ ᓈᓴᐅᑎᖓ 1, 2025-2026 
ᐊᕙᑎᓕᕆᔨᒃᑯᑦ, ᐊᐅᓚᔾᔪᑎᓄᑦ, ᓯᕗᓂᐊᒍᑦ ᐊᖏᖅᑕᐅᓚᐅᙱᑦᑐᑦ, $4,949,000.00. ᐊᐱᖅᑯᑏᑦ? ᑲᑎᑦᑐᒋᑦ 
ᐊᐅᓚᑦᑎᔾᔪᑎᓄᑦ, ᐊᕙᑎᓕᕆᔨᒃᑯᑦ, ᓯᕗᓂᐊᒍᑦ ᐊᖏᖅᑕᐅᓚᐅᙱᑦᑐᑦ $4,949,000.00, ᐊᖏᖅᐱᓯᐅᒃ? 
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖓᓄᑦ 10. ᑖᓐᓇ ᐃᓚᙵᖅᓯᒪᖔᖅᑐᖅ. ᐊᑭᑐᔫᑎᓄᑦ ᓄᓇᓕᓐᓂᑦ 
ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ ᓯᕗᓂᐊᒍᑦ ᐊᖏᖅᑕᐅᓚᙱᑦᑐᑦ, ᐃᓚᙵᖅᓯᒪᔪᑦ $102,229,000.00. ᐊᖏᖅᐱᓯᐅᒃ? 
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖓᓄᑦ 11, ᐃᓚᒋᐊᕈᑎᔅᓴᐃᑦ, ᐊᑭᑐᔫᑎᓄᑦ ᓈᓴᐅᑎᖓ 1, 2025-2026 ᓱᓕ 
ᑖᓐᓇᑦᑕᐅᖅ ᐃᓚᙵᖅᓯᒪᒻᒥᔪᖅ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ. ᑲᑎᓪᓗᒋ ᐱᓕᕆᕝᕕᒻᒧᑦ, ᐃᓚᙵᖅᓯᒪᔪᖅ 
$29,390,000.00 ᓯᕗᓂᐊᒍᑦ ᐊᖏᖅᑕᐅᓚᙱᑦᑐᖅ. ᐊᖏᖅᐱᓯᐅᒃ? 
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖓᓄᑦ 12 ᐃᖏᕐᕋᔪᓕᕆᔨᒃᑯᑦ ᓴᓇᒋᓕᐊᓐᓄᑦ ᓄᓇᕗᑦ, ᐃᓚᒋᐊᕈᑎᔅᓴᐃᑦ, 
ᓈᓴᐅᑎᖓ 1, 2025-2026 ᓄᓇᓕᓐᓂᑦ ᒐᕙᒪᐅᔪᓂᒃ ᐱᔨᑦᑎᕋᑎᒃᑯᑦ. ᓯᕗᓂᐊᒍᑦ ᐊᖏᖅᑕᐅᓚᐅᙱᑦᑐᑦ, 
$18,669,000.00 ᐊᐱᖅᑯᑏᑦ? ᑕᑯᙱᓐᓇᒪ, ᓄᓇᓕᓐᓂ ᒐᕙᒪᒃᑯᖏᓐᓄᑦ ᐱᔨᑦᑎᕈᑎᐅᔪᓄᑦ, ᓯᕗᓂᐊᒍᑦ 
ᐊᖏᖅᑕᐅᓚᐅᙱᑦᑐᑦ $18,669,000.00 ᐊᖏᖅᐱᓯᐅᒃ? 
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖏᕐᕋᔪᓕᕆᔨᒃᑯᑦ ᐱᖁᑎᕐᔪᐊᓄᑦ ᓄᓇᕗᑦ. ᓈᓴᐅᑎ 2, $46,936,000.00. 
ᓯᕗᓂᐊᒍᑦ ᐊᖏᖅᑕᐅᓚᐅᙱᑦᑐᑦ. ᐊᐱᖅᑯᑏᑦ? ᑐᑯᙱᓐᓇᒪ, ᐱᖁᑎᕐᔪᐊᓄᑦ, ᓈᓴᐅᑎᖓ 2, ᓯᕗᓂᐊᒍᑦ 
ᐊᖏᖅᑕᐅᓚᐅᙱᑦᑐᑦ 446,936,000.00. ᐊᖏᖅᐱᓯᐅᒃ? 
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎ 3-ᒨᓪᓗᑎᑦ, ᑐᓴᖅᑐᓕᕆᔾᔪᑎᓄᑦ ᓯᕗᓂᐊᒍᑦ ᐊᖏᖅᑕᐅᓚᐅᙱᑦᑐᑦ $1-
ᒥᓕᐊᓐ ᑮᓇᐅᔭᑦ. ᐊᐱᖅᑯᑏᑦ? ᑕᑯᙱᓐᓇᒪ, ᑐᓴᖅᑐᓕᕆᔾᔪᑎᓄᑦ, ᐃᖏᕐᕋᔪᓕᕆᔨᒃᑯᑦ ᐱᖁᑎᕐᔪᐊᕐᓄᑦ ᓄᓇᕗᑦ, ᓯᕗᓂᐊᒍᑦ 
ᐊᖏᖅᑕᐅᓯᒪᙱᑦᑐᑦ, $1-ᒥᓕᐊᓐ ᑮᓇᐅᔭᑦ. ᐊᖏᖅᐱᓯᐅᒃ? 
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᖓ 4-ᒨᓗᓯ, ᐃᖏᕐᕋᔪᓕᕆᔨᒃᑯᑦ ᐱᖁᑎᕐᔪᐊᓄᓪᓗ ᓄᓇᕗᑦ, 
ᐃᖏᕐᕋᔪᓕᕆᔨᒃᑯᑦ, ᓯᕗᓂᐊᒍᑦ ᐊᖏᖅᑕᐅᓚᙱᑦᑐᖅ, $27,132,000.00. ᐊᐱᖅᑯᑏᑦ? ᑕᑯᙱᓐᓇᒪ, ᐃᖏᕐᕋᔪᓕᕆᔨᒃᑯᑦ 
ᐱᖁᑎᕐᔪᐊᓄᓪᓗ ᓄᓇᕗᑦ. ᐃᖏᕐᕋᔪᓕᕆᔨᒃᑯᑦ, ᓯᕗᓂᐊᒍᑦ ᐊᖏᖅᑕᐅᓚᙱᑦᑐᑦ, $27,132,000.00. ᐊᖏᖅᐱᓯᐅᒃ? 
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓᓅᕐᓯ 5-ᒧᑦ, ᐃᖏᕐᕋᔪᓕᕆᔨᒃᑯᑦ ᐱᖁᑎᕐᔪᐊᓄᓪᓗ ᓄᓇᕗᑦ, ᐱᖁᑎᕐᔪᐊᓄᑦ. ᓯᕗᓂᐊᒍᑦ 
ᐊᖏᖅᑕᐅᓚᐅᙱᑦᑐᑦ, $6,950,000.00, ᐊᖏᖅᐱᓯᐅᒃ? 
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᖓᓅᕐᓗᓯ 6. ᐃᖏᕐᕋᔪᓕᕆᔨᒃᑯᓐᓄᑦ. ᓯᕗᓂᐊᒍᑦ ᐊᖏᖅᑕᐅᓚᐅᙱᑦᑐᑦ, 
$795,000.00. ᐊᖏᖅᐱᓯᐅᒃ? 
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᖓ 7. ᓯᕗᓂᐊᒍᑦ ᐊᖏᖅᑕᐅᓚᐅᙱᑦᑐᑦ, ᐃᖏᕐᕋᔪᓕᕆᔨᒃᑯᓐᓂ ᓱᓕ, 
$58,384,000.00. ᐊᖏᖅᐱᓯᐅᒃ? 
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᑦᑐᒋ ᐱᓕᕆᕝᕕᒃ, ᐃᖏᕐᕋᔪᓕᕆᔨᒃᑯ ᐱᖁᑎᕐᔪᐊᓄᑦ ᓄᓇᕗᑦ ᓯᕗᓂᐊᒍᑦ 
ᐊᖏᖅᑕᐅᓚᙱᑦᑐᑦ, $159,866,000.00. ᐊᖏᖅᐱᐅᓯᒃ? 
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᓄᑦ 15. ᑖᓐᓇ ᑕᑭᔫᓪᓗᓂ. ᓄᓇᓕᓐᓂᑦ ᐱᔨᑦᑎᕋᖅᑎᒃᑯᑦ. ᓄᓇᓖᑦ 
ᒐᕙᒪᖏᓐᓂᑦ ᐱᔨᑦᑎᕋᑏᑦ. ᑲᑎᑦᑐᒋᑦ ᓯᕗᓂᐊᒍᑦ ᐊᖏᖅᑕᐅᓚᐅᙱᑦᑐᑦ, $92,760,00.00. ᐊᐱᖅᑯᑏᑦ? ᑕᑯᙱᓐᓇᒪ, 
ᓈᓴᐅᑎᖓ 1, ᓄᓇᓖᑦ ᒐᕙᒪᖏᓐᓂᑦ ᐱᔨᑦᑎᕋᑏᑦ, ᓯᕗᓂᐊᒍᑦ ᐊᖏᖅᑕᐅᓚᐅᙱᑦᑐᖅ. $92,767,000.00. 
ᐊᖏᖅᐱᓯᐅᒃ? 
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᖓᓅᕐᓗᓯ 2, ᐱᖁᑎᕐᔪᐊᓄᑦ, ᓯᕗᓂᐊᒍᑦ ᐊᖏᖅᑕᐅᓚᙱᑦᑐᑦ, 
$1,218,000.00. ᐊᖏᖅᐱᓯᐅᒃ? 
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓᓅᕐᓗᓯ 3, ᐃᖏᕐᕋᔪᓕᕆᔨᒃᑯᑦ. ᓯᕗᓂᐊᒍᑦ ᐊᖏᖅᑕᐅᓚᐅᙱᑦᑐᑦ $2,517,000.00. 
ᐊᖏᖅᐱᓯᐅᒃ? 
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᖓᓅᕐᓗᓯ 17. ᓈᓴᐅᑎᖓ 4, ᓄᓇᓖᑦ ᒐᕙᒪᖏᓐᓄᑦ ᐱᔨᑦᑎᕋᐅᑏᑦ, ᓱᓕ, ᓯᕗᓂᐊᒍᑦ 
ᐊᖏᖅᑕᐅᓚᐅᙱᑦᑐᑦ, $3,836,000.00. ᐊᖏᖅᐱᓯᐅᒃ? 
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᓇᓕᓐᓂᑦ ᐱᔨᑦᑎᕋᑏᑦ. ᑲᑎᓪᓗᒋᑦ ᐱᓕᕆᕝᕕᒧᑦ ᓯᕗᓂᐊᒍᑦ ᐊᖏᖅᑕᐅᓚᐅᙱᑦᑐᑦ, 
$73,775,000.00 ᐊᖏᖅᐱᓯᐅᒃ? 
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᓇᓕᓐᓂ ᐱᔨᔅᓯᖅᑎᒃᑯᑦ. ᑲᑎᑦᑐᒋᑦ ᓯᕗᓂᐊᒍᑦ ᐊᖏᖅᑕᐅᓚᐅᙱᑦᑐᑦ, $174,113,000.00 
ᐊᖏᖅᐱᓯᐅᒃ? 
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖓᓅᕐᓯ 18. ᐃᓄᓕᕆᔨᒃᑯᑦ ᓱᓕ, ᑮᓇᐅᔭᓕᕆᔩᑦ ᓈᓴᐅᑎᖓ 1, ᓯᕗᓂᐊᒍᑦ 
ᐊᖏᖅᑕᐅᓚᐅᙱᑦᑐᑦ, $367,000.00. ᐊᖏᖅᐱᓯᐅᒃ? 
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔭᒃᓴᒧᑦ 72-ᒨᓕᕐᒥᓗᑕ. ᐱᖁᔭᒃᓴᖅ 72, ᐃᓚᒋᐊᕈᑎᔅᓴᓄᑦ (ᐊᖏᑐᔫᑎᓄᑦ) 
ᐱᖁᔭᖅ ᓈᓴᐅᑎᖓ 1. 2025-2026. ᓈᓴᐅᑎᖓ 1, ᐊᖏᖅᐱᓯᐅᒃ? 
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 2, ᐊᖏᖅᐱᓯᐅᒃ? 
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 3. ᐅᐃᒍᖓᓅᕐᓗᑎᑦ 2. ᑲᑎᑦᑐᒋ ᓯᕗᓂᐊᒍᑦ ᐊᖏᖅᑕᐅᓯᒪᙱᑦᑐᑦ 
$280,718,000.00. ᐊᖏᖅᐱᓯᐅᒃ?  
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᖓ 3, ᐊᖏᖅᐱᓯᐅᒃ? 
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 4, ᐊᖏᖅᐱᓯᐅᒃ? 
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 5, ᐊᖏᖅᐱᓯᐅᒃ? 
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 6, ᐊᖏᖅᐱᓯᐅᒃ? 
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 7, ᐊᖏᖅᐱᓯᐅᒃ? 
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔭᒃᓴᖅ 72 ᓈᒻᒪᒋᓕᖅᐱᓯᐅᒃ? 
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᐊᓛᑦ ᐱᖁᔭᒃᓴᖅ 72 ᐱᖓᔪᐊᓐᓄᑦ ᐅᖃᓕᒫᖅᑕᐅᓕᖁᓪᓗᒍ ᑲᑎᒪᔾᔪᑎᓂᑦ? 
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᑐᔾᔪᑎᓄᑦ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᓱᓕᒫᓐ ᓴᐅᒥᓐᓂᑦ ᐃᔅᓯᕙᖁᓂᐊᕋᒃᑯ. 
ᐊᐱᖅᑯᑕᐅᙱᓪᓗᓂ. 
 
ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᑎᐅᖃᑎᒃᑲ, ᐅᖃᖃᑎᒌᑦᑎᓪᓗᑕ. ᖁᔭᓐᓇᒦᒃ, ᐱᕕᖃᖅᑎᑕᐅᒍᓐᓇᕋᒪ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐃᓕᑕᕆᓂᐊᕋᒃᑯ 15-ᒥᓂᑦᒥ ᓄᖅᑲᖓᑲᐃᓐᓇᕐᓂᐊᖅᐳᒍᑦ ᖁᔭᓐᓇᒦᒃ.  
 
>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 14:48-ᒥ 15:09-ᒧ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᑐᐃᓐᓇᕐᓂᖅ ᐱᒋᐊᖁᓕᖅᑕᕋ. ᒥᓂᔅᑕ ᑯᓱᒐᖅ ᐱᖁᔭᔅᓴᖅ 50−ᒥᒃ 
ᐅᖅᓱᐊᓗᓕᕆᓂᕐᒧᑦ ᐱᖁᔭᕐᔪᐊᖓᓂᒃ ᑲᒪᓂᐊᕋᑦᑕ, ᐃᕝᕕᑦ ᓴᓂᖕᓃᖁᔨᕗᑦ ᐱᓕᔨᖕᓂᒃ? 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐄᖑᔪᖓ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᐊᖏᖅᑲᑦ ᐱᓕᕆᔨᖏᑦ ᓴᓂᐊᓃᒍᓐᓇᖁᓪᓗᒋᑦ ᐃᓕᔅᓯ ᓵᖓᓂ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  
 
 
ᒪᓕᒐᒃᓴᖅ 50 - ᐅᖅᓱᐋᓗᒃᓴᐃᑦ ᑖᒃᓰᔭᕈᑎᐊᓄᑦ ᒪᓕᒐᖅ - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ   
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ, ᐱᓕᕆᔨᒃᑭᑦ ᑭᒃᑰᖕᒪᖔᑕ ᓇᓗᓇᐃᓚᐅᕐᓗᒋᑦ ᒥᑐᐃᖅᓯᒍᑎᖕᓂᒃ ᐱᒋᐊᕈᓐᓇᖅᑐᑎᑦ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ, ᑕᓕᖅᐱᓐᓂ ᑖᓪ ᔭᖕ, ᒥᓂᔅᑕᐅᑉ ᑐᖏᓕᖓ 
ᑮᓇᐅᔭᓕᕆᔨᒃᑯᓐᓂ. ᓴᐅᒥᓐᓂ ᑖᒪᔅ ᐊᐅᓪᕗᐊᔅ, ᐊᐅᓚᑦᑎᔨᐅᔪᖅ ᒪᓕᒐᕐᓂᐊᖅᑐᓕᕆᓂᕐᒥ ᒪᓕᒐᓕᕆᔨᒃᑯᓐᓂ.  
 
ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᒃ ᐅᓂᒃᑳᕆᐊᖅᑐᕈᓐᓇᖅᑎᑕᐅᒐᒪ ᐱᖁᔭᔅᓴᖅ 50−ᒥᑦ ᐅᖅᓱᐊᓗᐃᑦ 
ᑖᒃᓰᔭᐃᔭᕈᑕᐅᓂᖏᓐᓄᑦ ᐱᖁᔭᕐᔪᐊᕐᒥ. ᑖᓐᓇ ᐱᖁᔭᖅ ᐊᓯᓐᓃᒍᓐᓂᐅᓂᐊᖅᑐᖅ ᐅᖅᓱᐊᓗᓕᕆᓂᕐᒧᑦ ᐱᖁᔭᕐᔪᐊᕐᒥ.  
 
ᑖᓐᓇ ᑖᒃᓰᒧᑦ ᐱᒋᐊᓚᐅᖅᓯᒪᒻᒪᑦ 1988−ᒥᑦ ᑎᒍᔭᐅᑐᐃᓐᓇᖅᑐᓂ ᓄᓇᑦᓯᐊᑉ ᒐᕙᒪᖓᓂᑦ. 1999−ᒥ 
ᐊᑐᓕᖅᑎᑕᐅᓚᐅᖅᑎᓪᓗᒍ ᐱᖁᔭᕐᔪᐊᖅ ᐊᓯᔾᔨᖅᑕᐅᒐᓛᖃᑦᑕᖅᓯᒪᔪᖅ, ᑕᐃᒫᓪᓗ ᒫᓐᓇ ᐱᑐᖃᐅᓗᐊᓕᕐᖓᑦ ᐅᓪᓗᒥᒧᓪᓗ 
ᐊᙳᑎᑦᑎᒋᐊᖃᓕᕐᖓᑦ ᐋᖅᑭᒋᐊᖅᑕᐅᓗᓂᓗ.  
 
ᑖᒃᑯᐊ ᐋᖅᑭᒋᐊᕆᔾᔪᑕᐅᒐᓱᑦᑐᑦ ᐱᖁᔭᔅᓴᖅ 50−ᒥᑦ ᑕᐃᒪᐃᒋᐊᖃᓪᓚᕆᒻᒪᑕ, ᑖᒃᓯᔭᐃᔭᐅᑎᑦ ᐊᐅᓚᑕᐅᓂᖏᓐᓂᑦ 
ᐊᓪᓚᕕᑦᑎᒍᑦ ᐊᒻᒪ ᓴᙱᓕᕐᔫᒥᑎᑕᐅᒋᐊᖃᖅᑐᑎᒃ. ᐅᖅᓱᐊᓗᐃᑦ ᑖᒃᓰᔭᐃᔭᖅᑕᐅᓂᖏᓐᓂᒃ ᐱᖁᔭᕐᔪᐊᑉ ᑐᑭᖏᓐᓂᒃ 
ᐃᓗᐊᓂ ᑎᑎᕋᖅᓯᒪᔪᓂ ᐋᖅᑭᒋᐊᖅᓯᓂᐅᓂᐊᖅᑐᑦ ᑐᑭᓯᓇᖅᑎᐊᓂᖅᓴᐅᓂᐊᕐᖓᑦ ᓇᓗᖅᑯᑎᒋᔭᐅᙱᓐᓂᖅᓴᐅᖃᑦᑕᕐᓗᓂᓗᓗ 
ᑖᒃᓰᔭᖅᑎᐅᔪᓄᑦ. ᑕᕝᕙᓂ ᑐᑭᓯᒪᑦᑎᐊᖅᓯᒪᙱᒻᒪᑕ ᒫᓐᓇ ᐱᖁᔭᐅᔪᒥᒃ.  
 
ᑖᒃᑯᐊ ᐋᖅᑭᒋᐊᕆᔾᔪᑕᐅᔪᑦ, ᐊᓪᓚᕕᒻᒥᓗᐊᖅ ᐊᑐᖅᑕᐅᒐᔭᖅᑐᖅ ᐊᒻᒪ ᑮᓇᐅᔭᖅᑐᔾᔮᓇᑎᒃ. ᑕᖅᑲᒃᑯᐊ ᐅᖅᓱᐊᓗᐃᑦ ᒑᓰᓪᓗ 
ᐊᑭᑦᑐᕆᐊᖅᑕᐅᔾᔮᙱᑦᑐᑦ, ᐊᑭᖏᑦ ᓱᕐᕋᑕᐅᔾᔮᙱᑦᑐᑦ.  
 
ᑎᑎᕋᖃᑦᑕᐅᑎᖃᑎᒌᖅᓯᒪᒐᑦᑕ ᑖᓐᓇ ᐱᓪᓗᒍ ᐱᖁᔭᒃᓴᐅᔪᖅ. ᐊᑐᐃᓐᓇᐅᓂᐊᓕᖅᐳᒍᑦ ᐱᓕᕆᔨᒃᑲᓗ, ᐊᐱᖅᑯᑎᔅᓴᖃᕐᓂᕈᔅᓯ 
ᑭᐅᒐᓱᐊᕈᓐᓇᕐᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᑦ ᐃᔅᓯᕙᐅᑕᖓ ᒪᑐᐃᖅᓯᒍᑎᔅᓴᖃᕆᕚ? ᒥᔅᑕ ᓴᕕᑲᑖᖅ. 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑕᐅᓪᓗᖓ ᑲᑎᒪᔨᕋᓛᖑᔪᓄᑦ ᒪᓕᒐᓕᕆᓂᕐᒧᑦ ᒪᑐᐃᖅᓯᒍᑎᓂᒃ 
ᐅᖃᐅᓯᖃᒐᓛᒍᒪᒐᒪ. ᑲᑎᒪᔨᑐᐃᓐᓇᓂᕐᒥᒃ ᐃᓱᒪᔅᓴᖅᓯᐅᕈᑎᖃᓕᖅᑎᓪᓗᑕ ᐱᖁᔭᔅᓴᖅ 50−ᒥᑦ ᐅᖅᓱᐊᓗᐃᑦ 
ᑖᒃᓰᔭᐃᔭᕈᑕᐅᓂᖏᓐᓂᑦ ᐱᖁᔭᕐᔪᐊᕐᒥ.  
 
ᑲᑎᒪᔨᕋᓛᑦ ᑐᑭᓯᓯᒪᔪᑦ ᓱᒻᒪᑦ ᐱᖁᔭᔅᓴᖅ ᓴᖅᑭᖅᑕᐅᒻᒪᖔᑦ, ᒥᓂᔅᑕᐅᑉ ᐅᓂᒃᑳᕆᖅᑲᐅᒻᒪᒍ ᒪᑐᐃᖅᓯᒍᑎᖏᓐᓂ ᐊᒻᒪᑦᑕᐅᖅ 
ᖃᐅᔨᒪᔪᖓ ᐊᑕᐅᓯᕐᒥᒃ ᐱᖁᔨᕗᖔᕈᑎᒥᒃ ᑲᔪᓯᑎᑕᐅᔪᖃᔪᔪᖅ ᑲᑎᒪᔨᕋᓛᓂᒃ ᓵᖓᓂ ᓴᖅᑭᔮᖅᑎᓪᓗᒍ ᓈᓴᐅᑎᖏᑎᒍᑦ 
ᕿᒥᕐᕈᓂᖃᖅᑎᓪᓗᒋᑦ ᐱᖁᔭᔅᓴᕐᒥ. 
 
ᓴᖅᑭᖅᑕᐅᔪᒻᒪᑦ ᐱᖁᔭᔅᓴᖅ 51 ᒥᓂᔅᑕᒎᖅ ᒪᓕᒐᓕᐅᕈᓐᓇᓂᐊᕐᖓᑦ ᐃᓗᐊᓂ ᑎᑎᕋᖅᓯᒪᓂᕆᓂᐊᖅᑕᖏᓐᓂᒃ ᐱᖁᔭᕐᔪᐊᕐᒥ 
ᐊᑐᓕᖅᑎᑦᑎᓗᓂᓗ ᐊᒻᒪᑦᑕᐅᖅ ᖃᓄᑎᒋᒃ ᐊᑭᖃᕐᓂᐊᕐᒪᖔᑕ ᐅᖅᓱᐊᓘᑉ ᑖᒃᓯᖏᑦ. 
 
ᑖᓐᓇ ᐋᖅᑭᒋᐊᕆᔾᔪᑎᐅᔪᖅ ᖁᑦᑎᓂᖅᐹᒥᑦ ᒪᓕᒐᖅᑎᒍᑦ ᐋᖅᑭᑦᑕᐅᒍᓐᓇᖅᑐᒥ ᐊᑭᒥᒃ ᓴᖅᑭᖅᓯᔪᖅ ᑖᓐᓇ. 
ᒪᓕᔅᓴᑐᐃᓐᓇᖅᓯᒪᔪᖅ ᓄᑖᓂᒃ ᑎᑎᕋᖅᓯᒪᓂᐅᔪᓂᒃ ᐃᒥᐊᓗᓕᕆᓂᕐᒧᑦ ᑖᒃᓰᔭᐃᔭᕈᑕᐅᔪᓂᒃ.  
 
ᑲᔪᖏᖅᓴᐃᔪᑦ ᒥᓂᔅᑕᒥᒃ ᑲᑎᒪᔨᕋᓛᑦ ᑖᓐᓇ ᐱᖁᔭᕐᔪᐊᖅ ᖃᖓ ᐊᑐᓕᖅᑎᑕᐅᓛᕐᒪᖔᑦ ᐅᖃᖁᔭᐅᓪᓗᓂ. 
 
ᐃᖅᑲᐅᒪᒻᒪᑕ ᒪᓕᒐᓕᐅᖅᑏᑦ ᐃᒥᐊᓗᐃᑦ ᑖᒃᓰᔭᐃᔭᖅᑕᐅᓂᖏᓐᓄᑦ ᐱᖁᔭᕐᔪᐊᖅ ᑲᔪᓯᑎᑕᐅᔪᒻᒪᑦ ᓄᕕᐱᕆ 8, 2022−ᒥ 
ᒫᑦᓯ 2025−ᖑᓕᖅᑎᓪᓗᒍ ᐊᑐᓕᖅᑎᑕᐅᓯᒪᙱᒻᒪᑦ ᑐᑭᓯᒃᑲᓐᓂᕈᑎᔅᓴᐃᑦ ᑮᓇᐅᔭᓕᕆᔨᒃᑯᓐᓂᙶᖅᑐᐃᑦ ᑮᓇᐅᔭᓂᒃ 
ᐊᑐᕈᒫᕐᓂᐊᖅᑐᓂᒃ ᐅᓂᒃᑳᖃᖅᑎᓪᓗᒋᑦ ᐅᖃᖅᓯᒪᒻᒪᑕ ᑖᓐᓇᒎᖅ ᐊᑐᓕᖅᑎᑕᐅᓛᖅᑐᖅ ᒐᕙᒪᒃᑯᑦ 
ᖃᑦᑎᕌᕐᓂᕆᒐᔭᖅᑕᖏᓐᓂᒃ ᐋᖅᑭᑦᓯᕆᓯᒪᓕᖅᑲᑕ.  
 
ᑲᑎᒪᔨᕋᓛᑦ ᑕᐃᒪᐃᖁᔨᔫᒐᓗᐊᑦ ᐅᖅᓱᐊᓗᐃᑦ ᑖᒃᓯᔭᐃᔭᕈᑕᐅᓂᖏᓐᓂᒃ ᐱᖁᔭᕐᔪᐊᖅ 
ᐊᑐᓕᖅᑎᑕᐅᓴᕋᐃᓐᓂᖅᓴᐅᖁᔭᐅᒐᓗᐊᖅ. ᑕᕝᕙ ᐃᓱᓕᑉᐳᑦ ᒪᑐᐃᖅᓯᒍᑎᒃᑲ, ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᐅᖃᐅᓯᔅᓴᑐᐃᓐᓇᓕᑦᑕᖃᖅᑲ ᒪᑐᐃᖅᓯᒍᑕᐅᕋᑖᖅᑐᓄᑦ? 
ᑕᑯᙱᓐᓇᒪ. ᐱᖁᔭᔅᓴᖅ 50−ᒨᑲᐃᓐᓇᕆᔅᓯ ᐃᓕᔅᓯ ᐸᐃᑉᐹᒃᑯᕕᖏᓐᓂ, ᐱᖁᔭᒃᑯᕕᖏᓐᓂ. ᐊᐱᖅᑯᑎᔅᓴᖃᕈᔅᓯ ᓈᓴᐅᑎᖏᑎᒍᑦ 
ᐅᖃᖅᐸᓪᓕᐊᓂᐊᕋᒃᑭᑦ. ᓈᓴᐃᑎᓕᒃ 1 ᐊᖏᖅᑭᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 2 ᐊᖏᖅᑭᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 3 ᐊᖏᖅᑭᓯᐅᒃ?   
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᖓ 4 ᐊᖏᖅᑭᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 5, ᐊᖏᖅᑐᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 6 ᐊᖏᖅᑭᓯ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 7 ᐊᖏᖅᑭᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 8 ᐊᖏᖅᑭᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 9 ᐊᖏᖅᑭᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 10 ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 11 ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 12 ᐊᖏᖅᑭᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 13 ᐊᖏᖅᑭᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 14 ᐊᖏᖅᑭᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 15 ᐊᖏᖅᑭᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 16 ᐊᖏᖅᑭᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 17 ᐊᖏᖅᑭᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 18 ᐊᖏᖅᑭᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 19 ᐊᖏᖅᑭᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 20 ᐊᖏᖅᑭᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓵᐅᑎᓕᒃ 21 ᐊᖏᖅᑭᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 22 ᐊᖏᖅᑭᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 23 ᐊᖏᖅᑭᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 24 ᐊᖏᖅᑭᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᖓ 25 ᐊᖏᖅᑭᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 26 ᐊᖏᖅᑭᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 27 ᐊᖏᖅᑭᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 28 ᐊᖏᖅᑭᓯᐅᒃ?   
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 29 ᐊᖏᖅᑭᓯᐅᒃ?  

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 30 ᐊᖏᖅᑭᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 31 ᐊᖏᖅᑭᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 32 ᐊᖏᖅᑭᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 33 ᐊᖏᖅᑭᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 34 ᐊᖏᖅᑭᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓵᐅᑎᓕᒃ 35 ᐊᖏᖅᑭᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓵᐅᑎᓕᒃ 36 ᐊᖏᖅᑭᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 37 ᐊᖏᖅᑭᓯᐅ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 38 ᐊᖏᖅᑭᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓵᐅᑎᓕᒃ 39 ᐊᖏᖅᑭᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 40 ᐊᖏᖅᑭᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 41 ᐊᖏᖅᑭᓯᐅᒃ?  

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 42 ᐊᖏᖅᑭᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 43 ᐊᖏᖅᑭᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 44 ᐊᖏᖅᑭᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 45 ᐊᖏᖅᑭᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 46 ᐊᖏᖅᑭᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 47 ᐊᖏᖅᑭᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 48 ᐊᖏᖅᑭᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 49 ᐊᖏᖅᑭᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᔭᕇᓕᕋᓗᐊᖅᑐᒍᑦ, ᓈᓴᐅᑎᓕᒃ 50 ᐊᖏᖅᑭᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 51 ᐊᖏᖅᑭᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 52 ᐊᖏᖅᑭᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 53ᒥᒃ ᐊᖏᖅᑭᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 54 ᐊᖏᖅᑭᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 55 ᐊᖏᖅᑭᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓵᐅᑎᓕᒃ 56 ᐊᖏᖅᑭᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᑲᑦ ᐱᖁᔭᔅᓴᖅ 50−ᒥᒃ ᐃᓗᐃᑦᑑᓗᒍ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᓪᓗᖓ 62(2) ᐱᖁᔭᔅᓴᖅ ᑖᓐᓇ ᐱᖓᔪᐊᓐᓂ ᐅᖃᓕᒫᖅᑕᐅᒍᓐᓇᖅᓯᔪᖅ.  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑐᓯᒍᑎᓂᒃ ᐅᖃᐅᓯᔅᓴᖃᖅᑮᑦ, ᒥᓂᔅᑕ.  
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᕝᕙ ᐅᖃᐅᓯᔅᓴᒃᑲ. ᖁᔭᓐᓇᒦᒃ. 
 
>>ᐃᓪᓚᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑕᐃᒪ ᑭᖑᓪᓕᕐᒧᑦ ᐊᑐᐃᓐᓇᕈᖅᓴᕈᓐᓇᓕᕐᒥᔪᖅ ᐅᖃᕆᐊᖅᑐᖃᑎᒋᓯᒪᔭᖏᓪᓗ 
ᐊᓯᔾᔨᕈᓐᓇᖅᑐᓂᒋᑦ.  
 
ᒪᓕᒐᒃᓴᖅ 67 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᓴᓇᔪᓄᑦ ᑖᒃᓰᔭᐅᑦ (ᐃᓐᑲᒻ ᑖᒃᔅ) ᒪᓕᒐᖅ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᑖᓐᓇ ᓄᑖᖑᒻᒪᑦ ᐱᖁᔭᔅᓴᖅ. ᐱᓕᕆᔨᑎᑦ ᑭᒃᑰᒻᒪᖔᑕ ᐅᖃᒃᑲᓐᓂᒃᑭᑦ.  
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᐱᖅᑯᑕᐅᓐᓂᙱᓐᓇᒪ 54−ᓂᑦ ᓈᓴᐅᑎᖃᖅᑎᓪᓗᒍ 
ᐊᓯᔾᔨᔾᔮᙱᓐᓇᒃᑭᑦ ᐅᖃᕆᐊᖅᑐᖃᑎᒋᓯᒪᔭᒃᑲ. ᑕᓕᖅᐱᓐᓃᑦᑐᖅ ᑖᓐ ᔭᖕ,  ᒥᓂᔅᑕᐅᑉ ᑐᖏᓕᖓ ᑮᓇᐅᔭᓕᕆᔨᒃᑯᓐᓂ. 
ᓴᐅᒥᓐᓂ ᑖᒪᔅ ᐊᐅᓪᕗᐊᔅ, ᒪᓕᒐᕐᓂᐊᖅᑐᓕᕆᓂᕐᒧᑦ ᐊᐅᓚᑦᑎᔨ ᒪᓕᒐᓕᕆᔨᒃᑯᓐᓂ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔭᔅᓴᖅ 67 ᐋᖅᑭᒋᐊᖅᓯᔾᔪᑎᐅᔪᖅ ᑮᓇᐅᔾᔭᔅᓵᑦ ᑖᒃᓰᔭᐃᔭᕈᑕᐅᓂᖏᓐᓄᑦ. 
ᐱᖁᔭᕐᔪᐊᕐᒥ ᐋᖅᑭᒋᐊᖅᓯᔾᔪᑏᑦ ᒪᑐᐃᖅᓯᒍᑎᓅᕈᓐᓇᓕᖅᑐᑦ.  
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᓪᓗᒥ ᐃᓕᔅᓯ ᓵᖓᓄᑦ ᓴᖅᑭᖅᐳᖓ ᐱᖁᔭᔅᓴᖅ 67 
ᓴᖅᑭᒋᐊᖅᑐᖅᑐᒍ ᐋᖅᑭᒋᐊᖅᓯᔾᔪᑎᐅᔪᖅ ᐃᖅᑲᓇᐃᔮᓄᑦ ᑮᓇᐅᔾᔭᔅᓵᓄᑦ ᑖᔅᓰᔭᐃᔭᕈᑎᐅᔪᓂᑦ. ᑖᒃᑯᐊ 

ᐃᓚᒋᐊᖅᑕᐅᓂᐊᕐᖓᑕ ᓱᕈᓯᐊᕿᔭᐅᖃᑦᑕᖅᑐᑦ 6−ᓂᒃ ᑕᖅᑭᓂᒃ ᓱᕈᓯᖅ ᐃᓅᒍᓐᓃᖅᓯᒪᓕᕋᓗᐊᖅᑎᓪᓗᒍ 
ᐊᑭᓕᖅᑕᐅᖏᓐᓇᖃᑦᑕᕈᓐᓇᓂᐊᕐᖓᑕ.  
 
ᑖᒃᑯᐊ ᑖᒃᓰᔭᐃᔭᕈᑕᐅᙱᓪᓗᑎᒃ ᓱᕈᓯᐊᖀᑦ ᐱᑎᑕᐅᓲᖑᒻᒪᑕ 18−ᕈᖅᓯᒪᙱᑦᑐᓄᑦ ᐊᒻᒪ ᑕᖅᑭᑕᒫᑦ 
$29−ᑖᓚᕌᖃᑦᑕᖅᑐᓂ ᐊᑕᐅᓯᕐᒧᑦ ᓱᕈᓯᕐᒧᑦ. ᐊᓈᓇᒃᑯᒋᔭᐅᔪᑦ ᐊᑖᑕᒃᑯᒋᔭᐅᔪᑦ ᐃᖅᑲᓇᐃᔭᕋᓗᐊᕐᓗᑎᒃ $30.75−ᓴᒥᒃ 
ᑐᔅᓯᕋᕈᓐᓇᕐᒥᔪᑦ ᑕᖅᑭᑕᒫᑦ ᐊᑕᐅᓯᕐᒧᑦ ᓱᕈᓯᕐᒧᑦ.  
 
ᑖᒃᑯᐊ ᓱᕈᓯᐊᖅᑮᑦ ᐊᓯᔾᔨᖅᑕᐅᒐᓛᖅᓯᒪᒻᒪᑕ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐱᖁᔭᔅᓴᖅ 69−ᑎᒍᑦ ᒐᕙᒪᑐᖁᒃᑯᑦ 
ᐊᓯᔾᔨᖅᓯᒍᒪᓚᐊᕐᖓᑕ. ᕿᔅᓲᑦᑐᐃᑦ ᐊᓈᓇᒃᑯᒋᔭᐅᔪᑦ ᐊᑖᑕᒃᑯᒋᔭᐅᔪᐃᑦ ᑮᓇᐅᔭᑎᒍᑦ ᐊᔅᓱᕈᖃᑦᑕᖁᔭᐅᓇᑎᒃ 
ᐱᔭᕆᐊᑐᔪᖅᓯᐅᑎᓪᓗᒋᑦ. 
 
ᑖᒃᑯᐊ ᒥᑭᔪᕈᓘᒐᓗᐊᑦ ᐋᖅᑭᒋᐊᖅᓯᓂᐅᒐᓱᑦᑐᖅ, ᓇᓪᓕᒍᓱᓐᓂᒥᙶᖅᑐᖅ ᐊᔅᓱᕈᙱᔾᔫᒥᖃᑦᑕᓂᐊᕐᖓᑕ ᑮᓇᐅᔭᖅᑎᒍ 
ᕿᔅᓵᑎᓪᓗᒋᑦ.  
 
ᑖᓐᓇ ᐊᑐᓕᕋᔭᖅᑐᖅ ᔮᓄᐊᕆ 1, 2025−ᒥ ᒪᓕᓪᓗᑎᒃ ᑲᓇᑕᐅᑉ ᑖᒃᓯᓕᕆᔨᒃᑯᑦ ᐊᐅᓚᑦᑎᓂᕆᔭᖓᓂᒃ ᑖᒃᑯᓂᖓ.  
 
ᑕᕝᕙ ᐱᔭᕇᖅᑯᑦ ᒪᑐᐃᖅᓯᒍᑎᒃᑲ. ᐃᔅᓯᕙᐅᑖᖅ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ ᐃᔅᓯᕙᐅᑕᖓ ᒪᑐᐃᖅᓯᒍᑎᔅᓴᖃᕆᕙ? ᒥᔅᑕ ᓴᕕᑲᑖᖅ. 
 
ᓴᕕᑲᑖᖅ (ᑐᓵᔨᑎᒍᑦ): ᐄ’, ᖁᔭᓐᓇᒦᒃ, ᐃᔅᓯᕙᐅᑖ. ᐃᔅᓯᕙᐅᑕᕆᔭᐅᓪᓗᖓ ᑲᑎᒪᔨᕋᓛᖑᔪᓄᑦ ᒫᓐᓇ ᒪᑐᐃᖅᓯᒍᑎᓂᒃ 
ᐅᖃᐅᓯᖃᒐᓛᒍᒪᒐᒪ ᑲᑎᒪᑐᐃᓐᓇᓂᕐᒥᒃ ᐃᓱᒪᔅᓴᖅᓯᐅᕈᑎᖃᓕᖅᑎᓪᓗᑕ ᐱᖁᔭᔅᓴᖅ 67−ᒥᒃ. ᐱᖁᔭᐅᔪᒥᒃ 
ᐋᖅᑭᒋᐊᖅᓯᔾᔪᑕᐅᔪᒥᒃ ᑮᓇᐅᔾᔭᔅᓵᓄᑦ ᑖᒃᓰᔭᐃᔭᕈᑎᓂᒃ ᐱᖁᔭᕐᔪᐊᖓᓂᒃ.  
 
ᑲᑎᒪᔩᑦ ᑐᑭᓯᓯᒪᔪᑦ ᓱᒻᒪᑦ ᐱᖁᔭᔅᓴᓕᐅᖅᓯᒪᒻᒪᖔᑦ ᐅᓂᒃᑳᖏᓐᓂᒃ ᒪᑐᐃᖅᓯᒍᑎᖏᓐᓂᒃ ᐅᓂᒃᑳᕆᕋᑖᕐᖓᒍ ᒥᓂᔅᑕᐅᑉ. ᑖᓐᓇ 
ᑮᓇᐅᔭᖅᑐᕋᔭᕐᓇᓃᓛᒃ ᐱᓕᕆᓂᐅᒻᒪᑦ.  
 
ᐃᓄᓕᕆᔨᒃᑯᓪᓗ ᑮᓇᐅᔭᓕᕆᔨᒃᑯᑦ ᐱᓕᕆᖃᑎᒌᖃᑦᑕᓂᐊᕐᖓᑕ ᖃᐅᔨᒪᑦᑎᐊᕋᓱᓪᓗᑎᒃ ᓂᖃᐅᓲᑎᔅᓴᓕᕆᔩᑦ ᓄᓇᕗᒻᒥ 
ᓄᓇᓕᓐᓂ ᐅᖃᐅᔾᔭᐅᒋᐊᖅᓯᒪᒐᓗᐊᕐᒪᖔᑕ ᒪᓕᒐᕐᓂᒃ ᐊᓯᔾᔨᖅᑕᐅᔪᓂᒃ ᐊᒻᒪᑦᑕᐅᖅ ᑐᑭᓯᓇᑦᑎᐊᖅᑐᓂᒃ 
ᓇᓗᓇᐃᖅᓯᒍᓐᓇᕐᓗᑎᒃ ᐃᑲᔪᖅᑕᐅᔭᖅᑐᖅᑐᓄᑦ. 
 
ᑕᕝᕙ ᐃᓱᓕᑉᐳᑦ ᒪᑐᐃᖅᓯᒍᑎᒃᑲ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᐅᖃᐅᓯᔅᓴᑐᐃᓐᓇᓕᑦᑕᖃᖅᑲ ᒪᑐᐃᖅᓯᒍᑕᐅᕋᑖᖅᑐᓄᑦ? 
ᐱᑕᖃᙱᒻᒪᑦ, ᐃᔾᔪᔪᒃᑯᕕᔅᓯᓐᓅᓚᐅᕐᒥᒋᔅᓯ ᐱᖁᔭᔅᓴᖅ 67−ᒧᑦ, ᐱᖁᔭᔅᓴᖅ 67 ᐱᖁᔭᐅᔪᖅ ᐋᖅᑭᒋᐊᖅᓯᔾᔪᑕᐅᔪᖅ 
ᑖᒃᓰᔭᐃᔭᕐᓂᕐᒧᑦ ᐱᖁᔭᕐᔪᐊᕐᒥ ᑎᑎᕋᖅᓯᒪᓂᖓ 1 ᓈᒻᒪᒋᕕᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔭᔅᓴᖅ 67 ᐃᓗᐃᑦᑑᓗᒍ ᓈᒻᒪᒋᕕᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 62(2) ᒪᓕᑦᑐᒍ ᑲᑎᒪᔩᑦ ᐱᖁᔭᔅᓴᖅ 67 ᑖᓐᓇ ᐱᖁᔭᔅᓴᖅ 67 
ᑲᑎᒪᔾᔪᑎᔅᓴᓅᕈᓐᓇᓕᕐᓗᓂ ᐅᓪᓗᒥᒧᑦ ᐱᖓᔪᐊᓐᓂ ᐅᖃᓕᒫᖅᑕᐅᓂᔅᓴᖓᓄᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑐᓯᒍᑎᖃᖅᑭᑦ ᒥᓂᔅᑕ? 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃᑲᓐᓂᖅ ᐃᔅᓯᕙᐅᑖᖅ. ᖁᔭᓐᓇᒦᒃ. 
 
>>ᐸᒃᑕᑐᖅᑐᑦ 
 
ᒪᓕᒐᒃᓴᖅ 68 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᑕᕝᕚᑯᓄᑦ ᐊᓯᖏᓪᓗ ᑖᒃᓰᔭᐅᑎᓄᑦ ᒪᓕᒐᖅ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ   
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔭᒃᓴᖅ 68 ᑖᒃᑯᐊ ᐱᖁᔭᒃᓴᖅ ᑖᓐᓇ ᑕᕝᕚᑭ ᑖᒃᓰᔭᖅᑕᐅᓂᖏᓐᓄᑦ ᐱᖁᔭᒃᓴᖅ 
ᑕᒃᑲᒃᑯᐊ ᐊᐱᖅᓱᖅᑕᐅᓂᐊᖅᑐᑦ ᑕᑲᓄᙵᕐᓂᐊᖅᑐᑦ ᐊᓯᔾᔨᕐᓂᐊᖅᐸᑦ?   
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐅᐊᑦᑎᐊᕈᐊᐃ. ᐃᓯᑐᐊᖅᐸᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑭᓇᐅᖕᒪᖔᑦ ᐃᖅᑲᓇᐃᔭᖅᑏᑦ ᑕᐃᓚᐅᑲᒡᓗᒍ ᒪᑐᐃᕈᑎᑎᑦ 
ᐅᖃᐅᓯᕆᓂᐊᕋᕕᐅᒃ.  
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᐅᒥᓐᓄᑦ ᐳᕋᐃᐊᓐ ᒧᔪ, ᑮᓇᐅᔭᓕᕆᔨᒃᑯᓐᓄᑦ 
ᑐᑭᒧᐊᒃᑎᑦᑎᔨ ᐊᒻᒪ ᑖᓂᐅᓪ ᔭᖕ ᑮᓇᐅᔭᓕᕆᔨᒃᑯᑦ ᒥᓂᔅᑕᐅᑉ ᑐᖏᓕᖓ. 
 
ᐃᒃᓯᕙᐅᑖᖅ, ᑲᑎᒪᔩᑦ, ᖁᔭᓕᑦᑎᐊᖅᑐᖓ ᓴᖅᑭᑦᑎᓐᓇᕋᒃᑯ ᐱᖁᔭᒃᓴᖅ 68 ᐱᖁᔭᖅ ᐋᖅᑭᒋᐊᕈᑎᐅᔪᖅ ᑕᕝᕚᑭᑦ 
ᑖᒃᓰᔭᖅᑕᐅᓂᖏᓐᓄᑦ ᐱᖁᔭᕐᒧᑦ. ᑖᒃᑯᐊ ᐊᑭᑦᑐᕆᐊᕈᑕᐅᓂᐊᕐᒪᑕ ᑕᕝᕚᑭ ᐊᑭᖏᓐᓄᑦ. 
 
ᒫᓐᓇ ᐊᓯᔾᔨᓚᐅᖅᓯᒪᙱᒻᒪᑕ ᒫᑦᓯ 27, 2017−ᒥ ᐊᓯᔾᔨᖅᑕᐅᓚᐅᖅᓯᒪᖕᒪᑕ ᐊᑭᑦᑐᕆᐊᓚᐅᖅᓯᒪᖕᒪᑕ ᑕᐃᔅᓱᒪᓂ. 
ᓄᓇᕗᑦ ᑕᕝᕚᑭᒥᒃ ᐊᑐᕐᓂᖅᐹᖑᖕᒪᑦ ᑲᓇᑕᒥ ᑖᓐᓇ ᐱᔾᔪᑎᒋᓪᓗᒍ ᓯᕗᓪᓕᖅᐹᒥ ᑕᕝᕚᑭᒥᒃ ᐊᑐᙱᓐᓂᖅᓴᐅᓕᓚᐅᖅᓯᒪᔪᑦ 
ᑕᐃᔅᓱᒪᓂ ᐊᕐᕌᒍᓂ ᐊᓂᒍᖅᑐᓂ.  
 
ᑭᓯᐊᓂ ᑖᒃᑯᐊ ᐊᑭᑦᑐᕆᐊᖅᑕᐅᓯᒪᙱᒻᒪᑕ ᑖᒃᓯᓄᑦ ᓯᒡᒍᓖᑦ ᑖᒃᑯᐊ 8−ᓄᑦ ᐊᕐᕌᒍᓄᑦ ᒫᓐᓇ 10−ᒋᔭᐅᓕᖅᑐᖅ, 
ᐊᒃᐸᓯᖕᓂᖅᐹᖑᖃᑕᐅᓕᕋᑦᑕ ᓄᓇᒻᒥ ᓯᒡᒐᓕᐊᖅᑐᖃᑦᑕᖅᑐᑦ ᑕᕝᕚᑭᒥᒃ ᐊᑐᖃᑦᑕᖅᑐᑦ ᖁᕝᕙᓯᒋᐊᓚᐅᖅᑑᒐᓗᐊᑦ 
2017−ᒥ ᐊᖅᐸᕆᐊᓚᐅᖅᓯᒪᓪᓗᑎᒃ. 
 
ᐱᖁᔭᒃᓴᖅ 68 ᐋᖅᑭᒋᐊᖅᑕᐅᒃᐸᑦ ᐊᑭᑦᑐᕆᐊᕈᑕᐅᓂᐊᖅᑐᖅ ᑖᒃᓰᔭᖅᑕᐅᓂᖏᓐᓄᑦ ᑕᕝᕚᑮᑦ. ᑖᒃᑯᐊ 
ᐃᒪᓐᓇᐃᓕᖓᓂᐊᖅᑐᑦ:  
 

• $0.30ᒥᑦ $0.40ᒧᑦ ᓯᒡᒐᓖᖅ ᐊᑕᐅᓯᖅ.  
• ᑕᕝᕙᙵᑦ $0.40ᒥᑦ $0.533 ᑕᕝᕚᑭ ᐅᖁᒪᐃᓐᓂᖏᑦ 1 ᒍᓛᒻᒥᒃ  
• ᐊᒻᒪ $0.30ᒥᑦ $0.45ᒧᑦ ᐊᑐᓂ ᒍᓛᒻᒧᑦ ᑖᕝᕚᑭᑦ ᓯᒡᒐᓕᐊᖅᑐᖅᑕᐅᓲᖑᙱᑦᑐᑦ. 

 
ᑖᒃᑯᐊ ᐱᖃᑦᑕᖅᑐᑦ ᑖᒃᓰᔭᕈᑎᖏᑦ ᐊᖏᒡᓕᒋᐊᖅᑕᐅᓗᑎᒃ ᑮᓇᐅᔭᖅᑖᒃᑲᓐᓂᕐᓂᐊᖅᑐᑦ $7.6-ᒥᓕᐊᓐᑖᓚ ᐊᕐᕌᒍᑕᒫᑦ. 
ᑖᒃᑯᐊ ᒐᕙᒪᒃᑯᑦ ᑮᓇᐅᔭᖃᑎᖏᓐᓄᑦ ᐃᓕᐅᖅᑲᖅᑕᐅᓂᐊᖅᑐᑦ.  
 
ᐃᖅᑲᓇᐃᔭᖃᑎᒋᓯᒪᔭᕗᑦ ᐱᓕᕆᕕᖓ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑕᒪᓐᓇ ᑕᕝᕚᑭᒥᒃ ᐊᑐᙱᓐᓂᖅᓴᐅᓕᖁᓪᓗᒋᑦ 
ᑕᖅᑲᒃᑯᐊ. ᑖᒃᑯᓯᖏᑦ ᑖᒃᑯᐊ ᐋᖅᑭᒋᐊᕈᑎᐅᙱᑦᑑᒐᓗᐊᑦ ᐊᑭᑦᑐᕆᐊᕈᑎᖏᑦ ᑭᓯᐊᓂ ᓴᓇᕐᕈᑎᐅᖃᑦᑕᕈᓐᓇᖅᑐᑦ 
ᒪᒃᑯᒃᑐᑦ ᐱᓗᐊᖅᑐᒥᒃ ᓯᒡᒐᓕᐊᖅᑐᙱᓐᓂᖅᓴᐅᖁᓪᓗᒋᑦ.  
 
ᑕᕝᕙ ᐃᓱᓕᑉᐳᖅ ᒪᑐᐃᖅᓯᔾᔪᑎᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ ᐃᒃᓯᕙᐅᑕᖓ ᐱᖁᔭᒃᓴᓕᕆᓂᕐᒧᑦ, ᒥᔅᑕ ᓴᕕᑲᑖᖅ, ᒪᑐᐃᖅᓯᔾᔪᑎᖃᖅᐱᑦ? 
 
ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑕᐅᓪᓗᖓ ᐱᖁᔭᒃᓴᓕᕆᓂᕐᒧᑦ ᑲᑎᒪᔨᖏᓐᓄᑦ ᒪᑐᐃᖅᓯᔾᔪᑎᓄᑦ 
ᐅᖃᐅᓯᖃᕈᒪᔪᖓ. ᑲᑎᒪᑐᐃᓐᓇᕆᐊᓕᖅᑎᓪᓗᑕ ᑲᑎᒪᔾᔪᑎᒋᓗᒍ ᐱᖁᔭᒃᓴᖅ 68 ᐱᖁᔭᖅ ᐋᖅᑭᒋᐊᕈᑎ ᑕᕝᕚᑭᑦ 
ᑖᒃᓰᔭᖅᑕᐅᓂᖏᓐᓄᑦ ᐱᖁᔭᕐᔪᐊᖓᓄᑦ. 
 
ᑲᑎᒪᔨᕋᓛᑦ ᐃᓕᓴᖅᓯᕗᑦ ᑖᔅᓱᒪ ᐱᔾᔪᑎᖓᓂᒃ ᐱᖁᔭᒃᓴᐅᑉ ᒥᓂᔅᑕᐅᑉ ᒪᑐᐃᖅᓯᔾᔪᑎᖏᓐᓂ ᐅᖃᐅᓯᕆᕋᑖᖅᑕᖏᓐᓂ.  
 
ᑲᑎᒪᔨᕋᓛᑦ ᐃᓕᓴᖅᓯᖕᒥᔪᑦᑕᐅᖅ ᐊᒃᓱᕈᕐᓇᕐᒪᑦ ᐋᖅᑭᒃᓱᐃᑎᓪᓗᒋᑦ ᑕᕝᕚᑮᑦ ᑖᒃᓰᔭᖅᑕᐅᑎᒋᓪᓗᓂᒋᑦ ᑕᒪᒃᑯᐊ 
ᓯᒡᒐᓕᐊᖅᑐᙱᓐᓂᖅᓴᐃᑦ ᑕᕝᕚᑭᑐᙱᓐᓂᖅᓴᐃᑦ ᐅᓄᖅᓯᒋᐊᖁᓪᓗᒋᑦ ᒪᒃᑯᒃᑐᓂᒃ ᐱᓗᐊᖅᑐᒥᒃ ᑭᓯᐊᓂᓕ ᑖᒃᑯᐊ 
ᓴᖅᑭᑦᑎᓂᐊᙱᒻᒪᑎᒃ ᑕᖅᑳᓂᑦ ᐱᖁᔭᕐᓂᒃ ᓯᖁᒥᑦᑎᓗᑎᒃ ᓂᐅᕐᕈᑎᖃᖃᑦᑕᕐᓂᕐᒥᒃ.  
 
ᑲᑎᒪᔨᕋᓛᑦ ᓄᓇᕗᒻᒥᐅᓂᒃ ᐃᓚᐅᑎᑦᑐᒪᔪᑦ ᑲᓇᑕᒥ ᑕᒪᒃᑯᓂᖓ ᓯᒡᒐᓕᐊᙳᐊᓂᒃ ᑖᒃᓰᔭᖅᑕᐅᓂᖏᓐᓄᑦ 
ᐋᖅᑭᒃᓱᐃᖃᑦᑕᕐᒪᑕ ᓄᓇᕗᑦ ᒐᕙᒪᒃᑯᖏᑕ ᑮᓇᐅᔭᓕᕆᔨᒃᑯᖏᑕ ᓴᖅᑭᑕᖏᑦ ᑖᒃᑯᐊ ᐅᓂᒃᑳᖅᓯᒪᔪᑦ ᐃᒪᓐᓇ:  
 
“ᔪᓚᐃ 1 2024ᖑᑎᓪᓗᒍ ᑲᓇᑕᒥ ᑮᓇᐅᔭᓕᕆᔨᒃᑯᑦ ᐱᓕᕆᕕᖓᑦ ᓄᐊᑦᑎᓚᐅᖅᓯᒪᖕᒪᑕ ᓄᓇᕗᑦ ᑖᒃᓰᔭᖅᑕᐅᓪᓗᑎᒃ 
ᑕᒪᒃᑯᓂᖓ ᒥᓪᓗᐊᒐᕐᓄᑦ ᑕᕝᕚᑭᙳᐊᓄᑦ ᓂᐅᕐᕈᑕᐅᖃᑦᑕᖅᑐᓄᑦ $1.12−ᒥ ᐊᑐᓂ 2 ᒥᓚᓖᑕᑦ ᑕᐃᒪᓐᓇ. ᒥᓪᓗᐊᒐᖅ 
ᑕᐃᓐᓇ $1.12 ᐊᑐᓂ 10 ᒥᓚᓖᑕᑦ ᐱᔭᕇᓚᐅᖅᑎᓪᓗᒍ 10 ᒥᓚᓖᑕ ᐊᑭᓕᖅᑕᐅᖃᑦᑕᕐᓂᐊᕐᒥᔪᖅ ᒐᕙᒪᑐᖃᒃᑯᑦ 
ᐊᑭᓕᕆᐊᖃᖅᑎᑕᖏᓐᓄᑦ.”  
 
ᑲᑎᒪᔨᕋᓛᑦ ᑎᓕᐅᕆᕗᑦ ᒥᓂᔅᑕᒥᒃ ᑐᓴᐅᒪᑎᑦᑎᖃᑦᑕᖁᓪᓗᒍ ᒪᓕᒐᓕᐅᕐᕕᖕᒧᑦ ᑕᕝᕚᑭ ᑖᒃᓰᔭᖅᑕᐅᖃᑦᑕᕐᓂᖏᓐᓄᑦ ᐊᒻᒪ 
ᑕᒪᒃᑯᐊ ᒥᓪᓗᐊᒐᐅᔪᑦ ᓯᒡᒐᓕᐊᙳᐊᑦ.  
 
ᑕᕝᕙ ᐃᓱᓕᑉᐳᖅ ᒪᑐᐃᖅᓯᔾᔪᑎᒃᑲ. ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ, ᓇᐃᓴᐅᑎᖏᑎᒎᓚᐅᙱᓐᓂᑦᑎᓐᓂ ᑭᓱᑐᐃᓐᓇᕐᓄᑦ ᑐᕌᖓᔪᑦ 
ᐊᐱᖅᑯᑎᒃᓴᖅᑕᖃᕆᕙ? ᑕᑯᙱᓐᓇᒪ. ᑖᓐᓇ ᐱᖁᔭᒃᓴᖁᑎᓯ ᒪᑐᐃᕐᓗᒋᑦ ᐱᖁᔭᒃᓴᖅ 68 ᐱᖁᔭᒃᓴᖅ ᐋᖅᑭᒋᐊᕈᑎ ᑕᕝᕚᑮᑦ 
ᑖᒃᓰᔭᖅᑕᐅᓂᖏᓐᓄᑦ ᐱᖁᔭᕐᔪᐊᖏᓐᓄᑦ ᑎᑎᕋᖅᓯᒪᓂᖓ 1 ᐊᖏᖅᐱᓯᐅᒃ? 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 2 ᐊᖏᖅᐱᓯᐅᒃ?  
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐱᓯ ᐱᖁᔭᒃᓴᖅ 68 ᐃᓗᐃᑦᑑᑎᓪᓗᒍ? 
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒡᓗᒍ 62(2) ᑲᑎᒪᔨᕋᓛ ᐊᖏᖅᐸᑦ ᐱᖁᔭᒃᓴᖅ 68 ᑲᑎᒪᔾᔪᑎᒃᓴᓄᑦ 
ᐃᓕᔭᐅᔪᓐᓇᖅᓯᖕᒪᑦ ᐱᖓᔪᖓᓐᓄᑦ ᐅᖃᓕᒫᖅᑕᐅᖁᓪᓗᒍ?  
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ, ᒪᑐᔾᔪᑎᑎᑦ.  

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᐅᓪᓗᒥ ᑲᑎᒪᑎᓪᓗᑕ ᓵᔅᓯᓐᓃᒃᑲᑦᑕ 
ᖁᔭᓐᓇᒦᕈᒪᔭᒃᑲ ᑕᐃᒃᑯᐊ ᐃᖅᑲᓇᐃᔭᖃᑦᑕᓚᐅᖅᑐᑦ ᑕᒪᒃᑯᓂᖓ ᐱᖁᔭᒃᓴᓄᑦ ᐋᖅᑭᒃᓱᐃᖃᑦᑕᖅᑐᑦ. ᖁᔭᓐᓇᒦᒃᑲᓐᓂᖅᐸᒃᑲ 
ᖁᔭᓐᓇᒦᖅᐸᔅᓯ.  
 
ᒫᓐᓇ ᐱᕕᖃᕋᑦᑕ ᐲᑕ ᐊᖓᔪᖓ ᑕᐃᑲ ᐅᐃᓂᐸᐃᒡᒥ ᐃᒃᓯᕚᖃᑕᐅᖕᒪᑦ ᑖᔅᓱᒧᖓ ᑕᓚᕖᓴᕐᒧᑦ. ᐅᓪᓗᖃᑦᑎᐊᕆᑦ ᐲᑕ. 
ᐅᓐᓄᖃᑦᑐᐊᕆᑦᑎ, ᖁᔭᓐᓇᒦᖑᔪᓯ ᒪᓕᒐᓕᐅᖅᑎᓯᒍᑦ ᐃᑲᔪᖅᑐᐃᒐᔅᓯ. ᖁᔭᓐᓇᒦᒃ. 
 
>>ᐸᒃᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᒃᑏ, ᑲᒃᑯᐊ ᐊᓂᑎᑲᐃᓐᓇᒃᑭᑦ. ᑕᒫᓃᑲᐃᓐᓇᕆᑦᑎ ᐱᖁᔭᒃᓴᖅ 43−ᒧᐊᕐᓂᐊᕋᑦᑕ. 
 
ᒪᓕᒐᒃᓴᖅ 43 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᓄᓇᕘᑉ ᐱᔅᓇᓯᓄᑦ ᐊᑐᖅᑎᑦᑎᔨᑦ ᑎᒥᖁᑎᐊᓄᑦ ᒪᓕᒐᖅ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ   
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐱᖁᔭᒃᓴᖅ 43 ᑖᒃᑯᐊ ᐋᖅᑭᒋᐊᕈᑎᒃᓴᐃᑦ ᓄᓇᕗᒻᒥ ᐊᑐᖅᑐᐊᕐᕕᖏᓐᓄᑦ ᐱᖁᔭᖅ. 
ᒥᓂᔅᑕ ᐃᖅᑲᓇᐃᔭᖅᑎᒃᑭᑦ ᑭᓇᒃᑰᖕᒪᖔᑕ ᐅᖃᕇᕈᕕᒋᑦ ᒪᑐᐃᕈᑎᑎᑦ ᐅᖃᐅᓯᕆᓂᐊᕋᕕᒋᑦ.  
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᓇ ᑕᓕᖅᐱᓐᓃᑦᑐᖅ ᐲᑕ ᒫ, ᑐᑭᒧᐊᒃᑎᑦᑎᒻᒪᕆᒋᔭᕗᑦ 
ᓄᓇᕗᒻᒥ ᓇᖕᒥᓂᖃᖅᑐᓄᑦ ᑮᓇᐅᔭᒃᑯᕕᒃ ᑯᐊᐸᕇᓴᒃᑯᓄᑦ ᐊᒻᒪᓗ ᓴᐅᒥᓐᓃᑦᑐᖅ ᑖᒪᔅ ᐃᐊᓪᔅᕘᑦ ᑐᑭᒧᐊᒃᑎᒋᔭᕗᑦ 
ᑕᒪᒃᑯᓂᖓ ᐊᒻᒪ ᒪᓕᒐᕐᓂᒃ ᑎᑎᕋᖅᑎᒋᖃᑦᑕᖅᑕᕗᑦ.  
 
ᐅᓐᓄᓴᒃᑰᖅᐸᔅᓯ, ᐃᔅᓯᕙᐅᑕᖅ ᐊᒻᒪᓗ ᑲᑎᒪᔩᑦ. ᐃᓕᓴᖅᓯᖅᑳᕈᒪᓪᓗᖓ ᑖᓐᓇ ᐅᖃᓪᓚᖃᑎᒌᑦᑎᐊᖃᑦᑕᖅᓯᒪᔪᐊᓘᒐᓐᓄᒃ 
ᑖᓐᓇ ᐸᕐᓇᒃᐸᓪᓕᐊᑎᓪᓗᑎᒍᑦ ᐱᖁᔭᒃᓴᖅ 43 ᑖᒃᑯᓄᖓ ᑲᑎᒪᔨᕋᓛᖑᔪᓄᑦ ᒪᓕᒐᓕᕆᓂᕐᒧᑦ. ᐊᓕᐊᓇᐃᒍᓱᒃᐳᖓ ᑕᐃᒪᓐᓇ 
ᐅᖃᓪᓚᖃᑎᒌᑦᑎᐊᕈᓐᓇᓚᐅᕋᑦᑕ ᑖᒃᑯᐊ ᑲᑎᒪᔨᕋᓛᑦ ᐱᕙᓪᓕᐊᑎᓪᓗᒋᑦ. ᑕᐃᒪᓐᓇᐃᑎᓪᓗᒍ ᑕᒫᓂ 
ᓴᖅᑭᑦᑐᖃᖃᑦᑕᕐᓂᐊᕐᑐᖅ ᐋᖅᑭᒋᐊᕈᑎᓂᒃ ᑖᔅᓱᒧᖓ ᐱᖁᔭᒃᓴᖅ 43−ᒧᑦ. ᐋᔩᖃᑎᒌᖕᓂᕐᒥᒃ ᑖᒃᑯᐊ ᐅᖃᓪᓚᖃᑎᒌᒃᓱᑕ 
ᐊᒻᒪᓗ ᐊᖏᖃᑎᒌᒍᓐᓇᖅᓱᑕ ᑕᐃᒪᓐᓇᐃᑎᓪᓗᒍ. ᑖᓐᓇ ᐱᖁᔭᖅ ᐊᖏᖃᑎᒌᒍᓐᓇᖅᓯᒪᓕᓚᐅᖅᐳᒍᑦ ᑖᔅᓱᒧᖓ ᐱᖁᔭᕐᒥᒃ.  
 
(ᑐᓵᔨᑎᒎᓕᖅᑐᖅ) ᐱᖁᔭᒃᓴᖅ 43 ᐱᔾᔪᑎᖏᑦ ᐋᖅᑭᒋᐊᕈᑏᑦ ᓄᓇᕗᒻᒥ ᐊᑐᖅᑐᐊᕐᕕᒃ ᐱᔅᓇᓯᓄᑦ ᐱᖁᔭᕐᔪᐊᖓ 
ᓄᑖᕈᕆᐊᖅᑕᐅᖁᓪᓗᒍ ᑖᓐᓇ ᐱᑐᖃᐅᓕᕐᒪᑦ ᐱᖁᔭᖅ. ᑖᒃᑯᐊ ᐋᖅᑭᒋᐊᕈᑏᑦ:  
 

• ᐲᔭᕐᓗᒋᑦ ᒥᓂᔅᑕᐅᑉ ᐃᓚᐅᓂᕆᖃᑦᑕᖅᑕᖓ ᐃᓱᒪᓕᐅᖃᑕᐅᑎᓪᓗᒋᑦ  
• ᐅᓄᖅᓯᒋᐊᕐᓗᒋᑦ ᐊᑐᖅᑐᐊᖅᑕᐅᔪᓐᓇᖅᑐᑦ ᐊᑕᐅᓯᕐᒧᑦ ᐱᔅᓇᓯᒧᑦ ᐊᒻᒪᓗᑦᑕᐅᖅ ᐱᔅᓇᓯᖃᖅᑐᓄᑦ ᒫᓐᓇ 

ᐊᑐᖅᑐᐊᖃᑦᑕᓚᐅᕋᓗᐊᕐᒪᑕ $2−ᒥᓕᐊᒥᒃ ᑭᒡᓕᖃᖅᖢᑎᒃ $5−ᒥᓕᐊᖑᖁᓪᓗᒍ.  
• ᑖᒃᑯᐊ ᓴᖅᑭᑦᑎᖃᑦᑕᕐᓂᖅ ᐱᔅᓇᓯᓂᒃ ᐃᑲᔪᖅᑕᐅᔪᑦ ᑕᐃᒃᑯᐊ ᑯᐊᐸᕇᓴᐅᔪᑦ ᐊᑭᓖᖃᑦᑕᖅᑕᖓ ᐊᕐᕌᒎᑕᒫᑦ 

ᐅᓂᒃᑳᓂ ᐃᓕᔭᐅᖃᑦᑕᕐᓂᐊᖅᑐᖅ  
• ᐱᖁᔭᕐᔪᐊᕐᓗ ᒪᓕᑦᑎᐊᓕᕐᓗᓂ ᑲᓇᑕᒥ ᓂᐅᕐᕈᑎᖃᕐᓂᕐᒧᑦ ᐊᖏᖃᑎᒌᒍᑎᓂᒃ 

 
ᐃᒃᓯᕙᐅᑕᖅ, ᑖᒃᑯᐊ ᐋᖅᑭᒋᐊᕈᑎᐅᔪᑦ ᐃᑲᔪᖅᑐᐃᕗᑦ: 
 

• ᑕᒪᒃᑯᓂᖓ ᐊᑭᑐᔪᖅᑐᕈᑎᒃᓴᖏᓐᓄᑦ ᐱᕈᖅᐸᓪᓕᐊᓂᖓ ᓄᓇᕗᒻᒥ ᓇᒻᒥᓂᓖᑦ ᐱᕈᖅᐸᓪᓕᐊᑎᓪᓗᒋᑦ. 
• ᓴᓇᔭᐅᑎᓪᓗᒋᑦ ᓄᑖᑦ ᐱᔅᓯᓇᔅᓯᖏᓐᓂᒃ  
• ᓴᖅᑭᑦᑎᔪᓐᓇᖅᓯᖁᓪᓗᒍ ᐊᑭᑐᔪᖅᑐᕈᑎᒃᓴᖃᖁᓪᓗᒋᑦ ᓄᓇᕗᒻᒥᐅᑦ ᐱᔅᓯᓇᔅᓯᓂᒃ ᓂᐅᕕᕈᓐᓇᕐᓂᐊᕐᒪᑕ 

ᐃᖅᑲᓇᐃᔭᖅᑎᑦᑎᔪᑦ ᐃᓕᓐᓂᐊᖅᑎᑦᑎᔪᑦ ᐱᔨᔅᓯᕈᑎᖃᕐᓗᑎᒡᓗ ᓄᓇᓕᖕᓂᓗ ᑮᓇᐅᔭᓕᐅᕐᓗᑎᒃ. 
 
ᑭᖑᓪᓕᖅᐹᒥ, ᐱᖁᔭᒃᓴᖅ 43, ᐃᑲᔪᖅᑐᐃᔪᖅ ᑲᑐᔾᔨᓗᑕ ᓯᕗᓪᓕᐅᑎᓯᒪᔭᖏᓐᓂᒃ ᐱᕈᖅᐸᓪᓕᐊᖁᓪᓗᒋᑦ ᓄᓇᓕᖕᓂ 
ᐱᔅᓯᓂᔅᓯᖃᖅᑐᓂᒃ.  
 
ᐃᒃᓯᕙᐅᑖᖅ, ᑕᕝᕙ ᐱᔭᕇᖅᐸᒃᑲ ᒪᑐᐃᖅᓯᔾᔪᑎᒃᑲ. ᐊᐱᖅᑯᑎᒃᓴᖃᕈᔅᓯ ᑭᐅᔪᓐᓇᕐᓂᐊᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᓯᕙᐅᑕᖅ ᑲᑎᒪᔨᕋᓛᓄᑦ ᐃᒃᓯᕙᐅᑕᖓᑦ ᒪᑐᐃᕈᑎᖃᖅᐹ? ᒥᔅᑕ ᓴᕕᑲᑖᖅ. 
 
ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᓯᕙᐅᑖᖅ. ᑲᑎᒪᔨᕋᓛᓄᑦ ᐃᒃᓯᕙᐅᑕᕆᔭᐅᓪᓗᖓ ᐱᖁᔭᒃᓴᓕᕆᓂᕐᒧᑦ ᖁᕕᐊᓱᒃᑐᖓ 
ᒪᑐᐃᖅᓯᔾᔪᑎᓂ ᑲᑎᒪᑐᐃᓐᓇᕆᐊᓕᖅᑎᓪᓗᑕ ᑲᑎᒪᔾᔪᑎᖃᕐᓗᑕ ᐱᖁᔭᒃᓴᖅ 43 ᐱᖁᔭᖅ ᐋᖅᑭᒋᐊᕈᑎᑦ ᓄᓇᕗᒻᒥ ᐱᔅᓴᓯᐅᔪᑦ 
ᐊᑐᖅᑐᐊᕐᕕᖓᑕ ᐱᖁᔭᕐᔪᐊᖓᓄᑦ. 
 
ᑲᑎᒪᔨᕋᓛᑦ ᐃᓕᓴᖅᓯᔪᑦ ᐱᔾᔪᑎᒋᔭᖓ ᑖᔅᓱᒪ ᐱᖁᔭᒃᓴᐅᑉ ᒥᓂᔅᑕᐅᑉ ᓇᓗᓇᐃᕋᑖᖅᑕᖓ ᒪᑐᐃᖅᓯᔾᔪᑎᖏᑕ ᐃᓗᐊᓂ.  
 
ᐅᔾᔨᕈᓱᒃᐳᖓ ᑎᑎᕋᖅᓯᒪᓂᐊᕐᒪᑦ ᑕᓪᓕᒪᐃᑦ ᐱᖁᔨᕗᖔᕈᑎᖃᕐᓂᐊᕋᑦᑕ ᑕᓪᓕᒪᓂᒃ ᐱᖁᔭᒃᓴᒥᒃ ᓵᖓᓄᐊᖅᑎᓪᓗᒍ 
ᑲᑎᒪᔨᕋᓛᑦ ᑖᒃᑯᐊ ᓇᐃᓴᐅᑎᖏᒍᑦ ᕿᒥᕐᕈᓇᓕᖅᑎᓪᓗᒋᑦ ᐱᖁᔭᒃᓴᖅ ᐋᖅᑭᒋᐊᕈᑕᐅᓚᐅᖅᑐᑦ ᐅᑯᐊ: 
  

• ᐊᖏᒡᓕᒋᐊᖅᑕᐅᑎᓪᓗᒋᑦ ᑐᓴᒐᒃᓴᐃᑦ ᑕᖅᑲᒃᑯᓄᖓ ᓴᖅᑭᑕᐅᖃᑦᑕᕐᓂᐊᖅᑐᐃᑦ ᑯᐊᐸᕇᓴᒃᑯᑦ ᐊᕐᕌᒍᑕᒫᑦ 
ᐅᓂᒃᑳᓕᐊᖏᓐᓂᒃ  

• ᐊᖏᒡᓕᒋᐊᕐᓗᒋᑦ ᑮᓇᐅᔭᐃᑦ ᐊᑐᖅᑕᐅᖃᑦᑕᖅᑐᑦ ᐊᑐᐃᓐᓇᕈᖅᑕᐅᓂᐊᖅᑐᑦ ᑯᐊᐸᕇᓴᒃᑯᓐᓂᙶᖅᑐᑦ. 
• ᓴᙱᑎᒋᐊᕐᓗᒋᑦ ᒪᓕᒐᕆᔭᖏᑦ ᑎᒃᑯᐊᖅᓯᖃᑦᑕᖅᑎᓪᓗᒋᑦ ᑲᑎᒪᔨᒋᓂᐊᖅᑕᖏᓐᓄᑦ ᑖᒃᑯᐊ  
• ᐊᖏᒡᓕᒋᐊᕐᓗᒋᑦ ᒪᓕᒐᕋᓛᑦ ᑕᒪᒃᑯᐊ ᐱᖃᓯᐅᔾᔨᔪᓐᓇᕐᓂᐊᕐᒪᑕ ᓇᓗᓇᐃᖅᓯᔪᓐᓇᕐᒪᑦ ᒪᓕᒐᕆᓂᐊᖅᑕᖏᓐᓂᒃ 

ᑭᓇᒃᑯᑦ ᓇᖕᒥᓂᖃᕐᒪᖔᑕ, ᑭᓇᓘᓐᓃᑦ ᓇᖕᒥᓂᖃᕐᒪᖔᑦ ᐱᔅᓇᓯᒧᑦ  
• ᓇᓗᓇᐃᖅᑕᐅᓗᑎᒡᓗ ᐅᓪᓗᖏᑦ ᐱᖁᔭᒃᓴᖅ ᖃᖓᒃᑯᑦ ᐊᑐᓕᖅᑎᑕᐅᓂᐊᕐᒪᖔᑦ. 

 
ᑲᑎᒪᔨᕋᓛᑦ ᐃᓕᓴᖅᓯᕗᑦ ᓄᓇᕗᒻᒥ ᐊᑎᓕᐅᖃᑕᐅᓯᒪᖕᒪᑕ ᑲᓇᑕᒥ ᓂᐅᕐᕈᑎᖃᕐᓂᕐᒧᑦ ᐊᖏᕈᑎᓄᑦ. ᑖᓐᓇ ᐱᔾᔪᑎᒋᓪᓗᒍ 
ᒐᕙᒪᒃᑯᑦ ᒪᓕᒋᐊᖃᕐᒪᑕ ᒪᓕᒐᕐᓂᒃ ᑕᒪᒃᑯᓂᖓ ᒐᕙᒪᑐᖃᒃᑯᑦ ᒪᓕᒐᖏᓐᓂᒃ ᑕᒪᒃᑯᓂᖓ ᐱᖃᑕᐅᔪᓐᓇᖅᑐᑦ, 
ᐃᑲᔪᖅᑕᐅᔪᓐᓇᖅᑐᑦ ᑮᓇᐅᔭᑎᒍᑦ ᓄᓇᕗᒻᒥᐅᑕᐅᔭᕆᐊᖃᖅᑐᑦ. ᑲᑎᒪᔨᕋᓛᑦ ᑎᓕᐅᕆᕗᑦ ᑯᐊᐸᕇᓴᐅᔪᓂᒃ ᑕᒪᒃᑯᐊ 
ᐊᐅᓚᑦᑎᔾᔪᑎᓄᑦ ᐊᑐᐊᒐᖏᑦ ᒪᓕᒐᖏᓪᓗ ᐱᓕᕆᔾᔪᑎᖏᑦ ᓯᕗᓪᓕᐅᔾᔭᐅᖁᓪᓗᒋᑦ ᓄᓇᕗᒻᒥ ᓇᖕᒥᓂᕆᔭᐅᔪᑦ ᑕᒪᒃᑯᓂᖓ 
ᐊᔪᕐᓇᙱᑦᑕᕌᖓᑦ.  
 
ᑲᑎᒪᔨᕋᓛᑦ ᐅᔾᔨᕈᓱᒃᐳᑦ 2023-2024−ᒥ ᒥᓂᔅᑕᐅᑉ ᑎᑎᕋᓚᐅᖅᑕᖏᑦ ᓂᕆᐅᒋᔭᐅᔪᓄᑦ ᑲᑎᒪᔩᑦ ᐃᒃᓯᕙᐅᑕᖓᓐᓄᑦ 
ᓄᓇᕗᒻᒥ ᐱᔅᓇᓯᓄᑦ ᐊᑐᖅᑐᐊᕐᕕᒃ ᓴᖅᑭᑕᐅᓚᐅᖅᑐᖅ ᒪᓕᒐᓕᐅᕐᕕᖕᒥ ᓄᕕᐱᕆ 3, 2023ᖑᑎᓪᓗᒍ. ᑭᒡᒍᓯᐅᔪᖅ 
ᑎᑎᖅᑲᓄᑦ ᓂᕆᐅᒋᔭᐅᔪᓄᑦ ᓴᖅᑭᑕᐅᓚᐅᖅᑐᖅ ᒪᓕᒐᓕᐅᕐᕕᖕᒥ ᒫᑦᓯ 12, 2024−ᖑᑎᓪᓗᒍ.  
 
ᑲᑎᒪᔩᑦ ᒫᓐᓇᕋᑖᖅ ᑐᓴᖅᑎᑕᐅᓚᐅᕐᒪᑕ ᒐᕙᒪᒃᑯᑦ ᐊᑐᖃᑦᑕᔾᔮᕈᓐᓃᕐᒪᑕ ᓴᖅᑭᑦᑎᖃᑦᑕᕐᓂᕐᒥᒃ ᒥᓂᔅᑕᐅᑉ ᑎᑎᖅᑲᖏᓐᓂᒃ 
ᓂᕆᐅᖕᓂᕐᒧᑦ ᑐᕌᖓᔪᓂᒃ ᐱᓕᕆᕕᖓᑦ ᑮᓇᐅᔭᓕᕆᔨᒃᑯᑦ 2024-2025−ᒥ ᐸᕐᓇᐅᑎᖏᑦ ᐅᖃᖅᓯᒪᖕᒪᑕ 
“ᐃᖅᑲᓇᐃᔭᖃᑎᖃᕐᒪᑕᒎᖅ ᑕᐃᒃᑯᓂᖓ ᓄᓇᕗᒻᒥ ᑯᐊᐸᕇᓴᐅᔪᓂᒃ ᓴᓇᑎᓪᓗᒋᑦ ᑐᑭᓯᒪᖃᑎᒌᖕᒧᑦ ᐊᖏᖃᑎᒌᒍᑎᐅᔪᑦ 
ᐊᖅᑯᑎᒋᔭᐅᓪᓗᑎᒃ ᓄᓇᕗᒻᒥ ᑯᐊᐸᕇᓴᑦ ᑲᑎᒪᔨᕋᓛᖁᑎᖏᑦ ᑖᒃᑯᐊ.” ᑲᑎᒪᔨᕋᓛᑦ ᓂᕆᐅᒃᐳᑦ ᓴᖅᑭᑦᑎᓛᕐᓂᐊᕐᓂᖏᓐᓂᒃ 
ᑖᒃᑯᐊ 2024-2025, 2025 ᐊᒻᒪᓗ 2026 ᑐᑭᓯᒪᖃᑎᒌᖕᓂᕐᒧᑦ ᐊᖏᖃᑎᒌᒍᑏᑦ ᓄᓇᕗᒻᒥ ᐱᔅᓯᓇᓯᓄᑦ 
ᐊᑐᖅᑐᐊᕐᕕᖓᓄᑦ.  
 
ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᓱᑐᐃᓐᓇᕐᓄᑦ ᑐᕌᖓᔪᓄᑦ ᐅᖃᐅᓯᒃᓴᖅᑐᖃᖅᐸ? ᒥᔅᑕ ᒪᓕᑭ. 
 
ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐃᖅᑲᓇᐃᔭᖅᑎᑎᓪᓗ ᑐᙵᓱᒋᑦᑎ. ᐆᒥᖓ ᐅᖃᕈᒪᔭᖃᑐᐃᓐᓇᖅᖢᖓ ᑕᐃᒃᑯᐊ 
ᐊᑭᓕᒃᓴᐅᔪᐃᑦ ᐲᖅᑕᐅᖃᑦᑕᕐᓂᖏᑦ ᐱᔾᔪᑎᒋᓪᓗᒋᑦ ᑖᓐᓇ ᒪᓕᒐᖅ ᐃᑲᔪᖅᑐᑦᑎᐊᖅᑕᕋᓗᐊᕋ ᑭᓯᐊᓂ 
ᐊᒥᓱᙳᒃᑲᓐᓂᕐᓂᐊᕐᓂᖏᓐᓂᒃ ᐃᓱᒫᓘᑎᖃᕋᒪ ᑖᓐᓇ ᐊᖏᒡᓕᒋᐊᖅᑕᐅᓂᐊᖅᑎᓪᓗᒍ ᐊᑐᖅᑐᐊᖅᑕᐅᔪᓐᓇᖅᑐᑦ 
$2−ᒥᓕᐊᓐᒥᑦ $5−ᒥᓕᐊᓐᒧᑦ. ᑖᒃᑯᐊ ᑲᑎᒪᔨᕋᓛᖑᔪᑦ ᒪᓕᒐᓕᕆᔨᓄᑦ ᑲᑎᒪᔨᕋᓛᖑᔪᓄᑦ ᓴᖅᑭᔮᖅᑎᑕᐅᑦᑎᐊᖁᓪᓗᒋᑦ 
ᓇᓗᓇᐃᖅᓯᒃᑲᓐᓂᕈᒪᓪᓗᖓ ᐃᖅᑲᐃᑎᑦᑎᒋᐊᒃᑲᓐᓂᕈᒪᓪᓗᖓ ᑖᒃᑯᐊ ᐊᖏᖃᑦᑕᖅᑕᕗᑦ ᑮᓇᐅᔭᐃᑦ ᐊᖏᔫᖃᑦᑕᕐᒪᑕ 
ᐊᑭᓕᒃᓴᖃᓗᐊᖅᑐᐃᑦ ᐱᔾᔪᑎᒋᓪᓗᒋᑦ. ᑖᒃᓱᒥᖓ ᓴᖅᑭᑦᑎᒋᐊᕈᒪᓵᖅᐳᖓ. ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᖏᑎᒎᓚᐅᙱᑎᓪᓗᒍ ᐅᖃᐅᓯᖄᕐᔪᒍᒪᔪᖓ ᐃᒃᓯᕙᐅᑕᕆᔭᖓ ᑲᑎᒪᔨᕋᓛᖓ 
ᐱᖁᔭᕐᔪᐊᕐᒧᑦ. ᑕᓪᓕᒪᐅᖕᒪᑕᒎᖅ ᐱᖁᔨᕗᒑᕈᑎᒃᓴᐃᑦ ᑕᕝᕙᓂ ᐊᖏᖅᑕᐅᓯᒪᔪᑦ ᒐᕙᒪᒃᑯᓐᓂ ᑖᒃᑯᐊ ᐃᓕᓴᕆᔪᒪᔭᒃᑲ 
ᐱᖁᔭᒃᓴᓕᕆᓂᕐᒧᑦ ᑲᑎᒪᔨᕋᓛᖏᑦ ᐃᖅᑲᓇᐃᔭᓚᐅᖅᑕᖏᑦ ᒥᓂᔅᑕᐅᑉ ᐃᖅᑲᓇᐃᔭᖅᑎᖏᓪᓗ ᑖᒃᑯᐊ ᐊᖏᖃᑎᖃᖅᓯᒪᖕᒪᑕ 
ᑖᒃᑯᓂᖓ ᐱᖁᔨᕗᖔᕈᑎᒃᓴᓂᒃ ᓴᖅᑭᑕᐅᔪᓂᒃ ᐊᒃᓱᑲᓪᓚᐅᖕᒪᑕ. ᓴᙱᒡᓕᒋᐊᖅᑎᑕᐅᔪᖅ ᑖᓐ ᐱᖁᔭᒃᓴᖅ.  
 
ᐃᓕᓴᖅᓯᔪᒪᓪᓗᖓ ᐊᒃᓱᐊᓗᒃ ᐃᖅᑲᓇᐃᔭᓚᐅᕐᒪᑕ ᑖᒃᑯᐊ ᓲᕐᓗ ᑕᖅᑲᒃᑯᓄᖓ ᑕᑯᒃᓴᐅᓕᕌᖓᑕ ᓇᐃᓴᐅᑎᖏᑎᒍᑦ 
ᑎᑎᕋᖅᓯᒪᓂᖏᑎᒎᖅᑰᔨᑐᐃᓐᓇᖃᑦᑕᕐᒪᑕ ᑭᓯᐊᓂᓕ ᑕᑯᒃᓴᐅᙱᑦᑐᒃᑯᑦ ᑕᐅᑐᒃᑕᐅᙱᑦᑐᒃᑯᑦ ᐃᖅᑲᓇᐃᔭᕐᔪᐊᖃᑦᑕᕐᒪᑕ.  
 
ᑖᒃᑯᐊ ᐱᖁᔭᒃᓴᖅ 43 ᐋᖅᑭᒋᐊᕈᑏᑦ ᓄᓇᕗᒻᒥ ᐱᔅᓇᓯᐅᔪᓄᑦ ᐊᑐᖅᑐᐊᕐᕕᖕᒧᑦ ᐋᖅᑭᒋᐊᕈᑎ. ᑎᑎᕋᖅᓯᒪᓂᖓ 1 
ᐊᖏᖅᐱᓯᐅᒃ?  
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 2 ᐊᖏᖅᐱᓯᐅᒃ?  
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 3 ᐊᖏᖅᐱᓯᐅᒃ?  
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 4 ᑎᑎᕋᖅᓯᓂᖓ ᐊᖏᖅᐱᓯᐅᒃ?  
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 5 ᐊᖏᖅᐱᓯᐅᒃ?  
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖏᑦ 6 ᐊᖏᖅᐱᓯᐅᒃ?   
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖏᑦ 7 ᐊᖏᖅᐱᓯᐅᒃ?  
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖏᑦ 8 ᐊᖏᖅᐱᓯᐅᒃ?  
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖏᑦ 9 ᐊᖏᖅᐱᓯᐅᒃ?  
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᑎᓯᒪᓂᖓ 10 ᐊᖏᖅᐱᓯᐅᒃ?  

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 11 ᑎᑎᕋᖅᓯᒪᓂᖓ ᐊᖏᖅᐱᓯᐅᒃ?  
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 12 ᐊᖏᖅᐱᓯᐅᒃ?  
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 13 ᐊᖏᖅᐱᓯᐅᒃ?  
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 14 ᐊᖏᖅᐱᓯᐅᒃ?  
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 15 ᐊᖏᖅᐱᓯᐅᒃ?  
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 16 ᐊᖏᖅᐱᓯᐅᒃ?  
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 17 ᑎᑎᕋᖅᓯᒪᓂᖓ ᐊᖏᖅᐱᓯᐅᒃ?  
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 18 ᑎᑎᕋᖅᓯᒪᓂᖓ ᐊᖏᖅᐱᓯᐅᒃ?  
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 19 ᐊᖏᖅᐱᓯᐅᒃ?  
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 20 ᐊᖏᖅᐱᓯᐊᒃ?  
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 21 ᐊᖏᖅᐱᓯᐅᒃ?  
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 22 ᐊᖏᖅᐱᓯᐅᒃ?  

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 23 ᐊᖏᖅᐱᓯᐅᒃ?  
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 24 ᐊᖏᖅᐱᓯᐅᒃ?  
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 25 ᐊᖏᖅᐱᓯᐅᒃ?  
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 26 ᐊᖏᖅᐱᓯᐅᒃ?  
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 27 ᐊᖏᖅᐱᓯᐅᒃ?  
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 28 ᐊᖏᖅᐱᓯᐅᒃ?  
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 29 ᐊᖏᖅᐱᓯᐅᒃ?  
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 30 ᐊᖏᖅᐱᓯᐅᒃ?  
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 31 ᐊᖏᖅᐱᓯᐅᒃ?  
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 32, ᐊᖏᖅᐱᓯᐅᒃ? 
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 33, ᐊᖏᖅᐱᓯᐅᒃ? 
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 34, ᐊᖏᖅᐱᓯᐅᒃ? 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 35, ᐊᖏᖅᐱᓯᐅᒃ? 
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 36, ᐊᖏᖅᐱᓯᐅᒃ? 
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 37, ᐊᖏᖅᐱᓯᐅᒃ? 
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 38, ᐊᖏᖅᐱᓯᐅᒃ? 
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰᑦ ᐱᖁᔭᒃᓴᖅ 43 ᐃᓗᐃᒃᑲᐅᓗᒍ? 
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ 43 ᐱᖓᔪᐊᓐᓂᒃ ᐅᖃᓕᒫᖅᑕᐅᔪᓐᓇᖅᓯᕚ? 
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑐᓯᔾᔪᑏᑦ, ᒥᔅᑕ ᒥᓂᔅᑕ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᕐᔪᐊᕌᓗᒃ, ᑲᑎᒪᔨᐅᖃᑎᒃᑳ. ᐃᓛᒃ ᑖᓐᓇ ᖃᑦᑏᖅᓱᒃ ᐊᒥᓱᒃᑲᓛᕐᔪᑦᑎᒍᑦ 
ᐅᑎᖅᑕᕐᕕᒋᓚᐅᕋᑦᑎᒍᑦ, ᐃᔅᓯᕙᐅᑕᕗᑦ ᐅᖃᓪᓚᑦᑎᐊᖅᑐᓪᓛᓘᕋᑖᕐᒪᑦ ᑖᒃᑯᐊ ᓴᙱᑦᑎᒋᐊᓚᕐᒪᑦ ᑖᒃᑯᐊ ᑲᑎᒪᔨᕋᓛᓄᑦ 
ᕿᒥᕐᕈᐊᖅᑕᐅᑎᓪᓗᒋ, ᐊᓕᐊᓇᐃᒋᑦᑎᐊᖅᓱᒍᓗ ᐅᐱᒋᓪᓗᒍᓗ. ᑕᐃᒪᓐᓇ ᐱᓕᕆᖃᑎᒌᒍᓐᓇᕋᑦᑕ ᒐᕙᒪᐅᓪᓗᑕ. 
ᐱᓕᕆᖃᑎᒌᓐᓂᕐᒧᑦ ᑭᓯᐊᓂ ᐱᕚᓪᓕᕈᑎᕐᔪᐊᖑᖃᑦᑕᕐᒪᑦ. 
 
(ᑐᓵᔨᑎᒎᓕᖅᑐᖅ) ᐊᒻᒪᓗ ᖁᔭᓐᓇᒦᕈᒪᓪᓗᒋᑦ ᑖᒃᑯᐊ ᕿᑭᖅᑖᓗᒻᒥ ᐊᑐᖅᑐᐊᕐᕖᑦ ᑯᐊᐳᕇᓴᒃᑯᖏᑦ, ᐊᒻᒪ ᑖᓐᓇ 
ᓄᑕᐅᓂᖅᐹᖅ ᐱᖁᔭᒃᓴᖅ. ᑕᐃᒃᑯᐊ ᖁᕕᐊᒋᑦᑎᐊᖅᑕᒃᑲ ᑲᑎᒪᔩᑦ ᑕᖃᓱᐃᑦᑑᔮᖅᖢᑎᒃ ᐃᖅᑲᓇᐃᔭᖃᑦᑕᓚᐅᕐᒪᑕ ᐊᒻᒪᓗ 
ᐊᖓᔪᖅᑳᕆᔭᐅᔪᑦ ᑖᒃᑯᐊ ᓄᑖᙳᕆᐊᖅᑎᑕᐅᑎᓪᓗᒋᑦ ᐱᖁᔭᒃᓴᑦ ᐊᓂᒍᖅᑎᑕᐅᓕᕐᒪᑦ. 
 
ᖁᔭᓐᓇᒦᖅᐸᒃᑲ ᐃᓘᓐᓇᓯ ᐃᖅᑲᓇᐃᔮᕆᔭᐅᓪᓚᕆᓚᐅᕐᒪᑦ ᑖᓐᓇ, ᐊᒻᒪ ᓄᓇᕗᒻᒥᐅᑦ ᓇᒻᒥᓂᖁᑎᖏᑦ ᑕᐃᒪ 
ᐱᕚᓪᓕᐅᑎᖃᓕᕆᕗᑦ. ᑖᒃᑯᑎᒎᓇ ᓄᓇᕗᒻᒥ ᐊᑐᖅᑐᐊᕐᕕᐅᑉ ᑯᐊᐳᕇᓴᖓ, ᑮᓇᐅᔭᓕᐅᕈᑎᒃᓴᑦᑎᐊᕙᐅᒻᒪᑦ, ᑖᒃᑯᐊ 
ᓇᒻᒥᓂᕆᔭᐅᔪᑦ ᓴᖅᑭᑎᑕᐅᓂᐊᖅᑐᑦ ᓄᓇᓕᐊᓛᖑᓂᖅᓴᐅᔪᒥᑦ ᐊᒻᒪᓗ ᓄᓇᕗᒻᒥ. 
 
ᐊᒻᒪᓗ ᓂᕈᐊᖅᑎᕗᑦ ᓇᒻᒥᓂᖅᑖᐸᓪᓕᐊᓂᐊᖅᑐᑎᑦ, ᑕᐃᒪᓐᓇ ᐱᕙᓪᓕᐊᔪᓐᓇᖅᑐᑦ. ᖁᔭᓐᓇᒦᕐᔪᐊᕌᓗᒃ 
ᐱᕕᖃᖅᑎᑕᐅᖅᑲᐅᒐᒪ.  
 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 

>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᒃᑏ, ᐅᑯᐊ ᐊᓂᑎᑲᐃᓐᓇᒃᑭᑦ. ᐃᒃᓯᕚᖏᓐᓇᕐᓗᓯ 64-ᒧᑦ ᓅᑦᑎᕐᓂᐊᕋᑦᑕ. 
 
ᒪᓕᒐᒃᓴᖅ 64 - ᓯᓚᑦᑐᖅᓴᕐᕕᒡᔪᐊᓃᑦᑐᑦ ᐃᓕᓐᓂᐊᖅᑎᕗᑦ ᐃᑲᔫᓯᐊᖏᓄᑦ ᒪᓕᒐᖅ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. ᐱᖁᔭᒃᓴᖅ 64, ᖁᕝᕙᓯᓂᖅᓴᓂᑦ ᐃᓕᓐᓂᐊᖅᑐᑦ ᐃᓕᓴᖅᑏᑦ 
ᐃᑲᔪᖅᓲᑎᖏᑦᑕ ᐱᖁᔭᕐᔪᐊᖓ. ᑭᓇᒃᑰᒻᒪᖔᑦ ᓇᓗᓇᐃᓚᐅᕐᓗᒋᑦ ᒪᑐᐃᖅᓯᔾᔪᑎᖕᓄᑦ. ᖁᔭᓐᓇᒦᒃ. 
 
ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᓵᔅᓯᓐᓃᑦᑎᑕᐅᔪᓐᓇᕋᑦᑕ. 64-ᒥᑦ 
ᐅᖃᐅᓯᖃᕐᓂᐊᖅᑐᒍᑦ, ᒫᓃᖃᑎᒃᑲ ᓴᐅᒥᓐᓂᑦ ᒥᓂᔅᑕᐅᑉ ᑐᖏᓕᐊ ᕇᐱᖓ ᕼᐊᐃᓐᓅ ᐊᒻᒪᓗ ᑕᓕᖅᐱᓐᓂᑦ 
ᐊᑐᐊᒐᓕᕐᓂᕐᒥᒧᑦ ᐊᖓᔪᖅᑳᕆᔭᐅᔪᖅ, ᐊᒻᒪ ᐹᓂ ᐃᒃᓯᕚᖅᑐᖅ ᒥᓂᔅᑕᐅᑉ ᑐᖏᓕᐊᑕ ᐃᑲᔪᖅᑎᖓ ᕕᐅᓪ ᑰᐳ. 
ᒪᒥᐊᓇᖅᑐᖅ ᐃᒃᓯᕙᑖᖅ ᑖᓐᓇ ᑕᐃᒪᐃᑦᑐᓕᕆᔨ ᒪᐃ ᕙᐃᑯ ᐃᓕᓴᖅᑎᓄᑦ ᐃᑲᔪᖅᓱᐃᔨ ᑕᕝᕗᙵᕈᓐᓇᖅᓯᓚᐅᖏᒻᒪᑦ ᓯᓚ 
ᐱᔾᔪᑎᒋᓪᓗᒍ. 
 
ᐅᓐᓄᒃᓴᒃᑯᑦ, ᐃᒃᓯᕙᐅᑖᖅ. ᖁᔭᓐᓇᒦᒃ ᖃᐃᔪᓐᓇᖅᑎᒃᑲᕕᙵ ᑲᑎᒪᔨᑐᐃᓇᐃᑦ ᒪᓕᒐᓕᐅᕐᓂᕐᒧᑦ ᐅᖃᐅᓯᖃᕐᓂᐊᕐᓗᖓ 
ᒪᓕᒐᒃᓴᖅ 64−ᒥᒃ - ᐃᓕᓐᓂᐊᕕᔾᔪᐊᒥ ᐃᓕᓐᓂᐊᖅᑎᓄᑦ ᐃᑲᔪᕈᑕᐅᖃᑦᑕᖅᑐᓄᑦ ᒪᓕᒐᖅ. 
 
ᐱᒋᐊᕈᑎᖃᕈᒪᕗᖓ ᖁᔭᓕᓗᖓ ᐱᖁᔭᒃᓴᓕᕆᓂᕐᒧᑦ ᑲᑎᒪᔨᕋᓚᑦ ᕿᒥᕐᕈᑦᑎᐊᓚᐅᖕᓂᓯ ᑎᑎᕋᖅᑕᐅᙵᖅᑐᒥᑦ ᐱᖁᔭᒃᓴᒥᑦ. 
ᖁᔭᓕᔪᒪᖕᒥᔭᒃᑲ ᐃᖅᑲᓇᐃᔭᖅᑎᖁᑎᑎᑦ ᒪᓕᒐᓕᐅᕐᕕᒻᒥ ᐱᓕᕆᖃᑎᖃᑦᑎᐊᓚᐅᕐᓂᖏᓐᓄᑦ ᐱᓕᕆᔨᒋᔭᓐᓂᒃ ᐊᒻᒪ 
ᑎᑎᕋᕆᐊᕐᖓᖅᑎᓂᒃ ᐅᖃᐅᓯᒃᓴᔅᓯᓐᓂᒃ ᐱᓕᕆᑎᑦᑎᓪᓗᑎᒃ ᕿᓚᒻᒥᐅᔪᒃᑯᑦ. ᑭᐅᔾᔪᑎᓯ ᐅᔾᔨᕐᓇᖅᓯᑎᑦᑎᓯᒪᕗᑦ ᑖᔅᓱᒥᖓ 
ᒪᓕᒐᓕᐊᖑᔪᒪᔪᒥᒃ, ᓇᓗᓇᐃᕐᓗᒋᑦ ᐱᐅᓯᒋᐊᖅᑕᐅᒋᐊᓕᑦ ᐊᒻᒪ ᐋᖅᑭᒋᐊᕈᑕᐅᔪᓐᓇᖅᑐᑦ ᓴᙱᒃᑎᒋᐊᕈᑕᐅᓲᑦ ᐱᖁᔭᒃᓴᒧᑦ, 
ᐋᔩᖃᑎᒌᖕᓂᖅ ᐊᒻᒪ ᐱᓕᕆᖃᑎᒌᖕᓂᖅ ᐊᔪᕈᓐᓃᖅᓴᕈᑕᐅᓗᓂ. 
ᑲᑎᒪᑎᑦᑎᔩ, ᐱᖁᔭᒃᓴᖅ 64 ᓴᖅᑭᓯᒪᔪᖅ ᐊᕐᕌᒍᓄᑦ ᐋᖅᑭᒋᐊᖅᑕᐅᓇᓱᐊᖅᖢᓂ ᑮᓇᐅᔭᑎᒍᑦ ᐃᑲᔫᑎ ᓄᓇᕗᒻᒥ 
ᐃᓕᓐᓂᐊᖅᑎᓄᑦ (FANS) ᐱᓕᕆᐊᒃᓴᖅ. ᑐᕌᒐᖃᖅᐳᖅ ᓈᒻᒪᒃᓯᓕᕈᑕᐅᓇᓱᒃᖢᓂ ᐊᔾᔨᒌᙱᑦᑐᓄᑦ ᐱᔭᐅᔭᕆᐊᓕᖕᓄᑦ 
ᓄᓇᕗᒻᒥ ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᑎᓄᑦ, ᑐᓗᖅᑕᕈᑎᓂᒃ ᐲᔭᐃᓪᓗᑎᒃ ᐃᓕᓐᓂᐊᖅᑕᖏᓐᓄᑦ, ᐱᕚᓪᓕᖅᑎᓪᓗᒋᓪᓗ 
ᐊᓂᒍᖅᑕᐅᕙᓪᓕᐊᔪᑦ.  
2022−ᒥ, ᐃᓕᓐᓂᐊᕐᓂᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᐊᒻᒪ ᓄᓇᕗᑦ ᑐᙵᕕᒃᑯᓐᓂ ᐋᖅᑭᒃᓯᓚᐅᖅᐳᑦ ᓄᓇᕗᒻᒥ 
ᐃᓕᓐᓂᐊᖅᑎᑦ ᑮᓇᐅᔭᖃᖅᑎᑕᐅᓂᖏᓐᓄᑦ ᐃᑲᔫᑎᓄᑦ ᕿᒥᕐᕈᔨᓂᒃ, ᐊᐅᓚᑕᐅᓪᓗᑎᒃ ᑎᓴᒪᓄᑦ ᑐᙵᕕᖕᓄᑦ: 
ᑲᑐᔾᔨᖃᑎᒌᖕᓂᖅ, ᐊᓯᔾᔨᒐᒃᓴᐅᔪᑦ, ᐊᔪᕐᓇᙱᓐᓂᖅᓴᑦ, ᐊᒻᒪ ᐅᒃᑯᐃᖓᑦᑎᐊᕐᓂᖅ. ᑖᓐᓇ ᒪᓕᒐᖅ ᓴᖅᑮᔪᖅ 
ᑐᙵᕕᐅᓂᐊᖅᑐᒥᒃ ᐃᓕᓗᒋᑦ ᑖᒃᑯᐊ ᑐᓐᖓᕕᐅᔪᑦ ᐃᓕᓐᓂᐊᖅᑏᑦ ᐱᓕᕆᐊᖏᓐᓄᑦ. 
 
ᐋᖅᑭᒋᐊᙱᖔᕐᓗᒍ ᐊᓯᔾᔨᕐᑕᐅᓯᒪᔪᖅ ᓄᑕᐅᔪᓐᓃᕐᑐᑦ ᐃᓕᓐᓂᐊᖅᑎᓄᑦ ᑮᓇᐅᔭᑎᒍᑦ ᐃᑲᔫᑏᑦ ᒪᓕᒐᖓ ᐱᔭᐅᓯᒪᔪᖅ 
ᓄᓇᑦᓯᐊᑉ ᒐᕙᒪᒃᑯᖏᓐᓂᑦ, ᑐᔅᓯᕋᖅᐳᒍᑦ ᐊᑕᖏᖅᑐᒥᒃ ᐲᖅᑕᐅᖁᓪᓗᒍ ᐊᒻᒪ ᑭᖑᕝᕕᖅᑕᐅᓗᓂ. ᑖᓐᓇ ᓄᓇᕗᒻᒥ 
ᓴᓇᔭᐅᓯᒪᔪᖅ ᒪᓕᒐᒃᓴᖅ, ᐋᖅᑭᓱᖅᑕᐅᓪᓗᓂ ᑎᒍᒥᐊᖅᑎᐅᖃᑕᐅᔪᓄᑦ ᐊᒻᒪᓗ ᑐᓴᖅᑕᒥᓂᐅᔪᓄᑦ ᑖᒃᑯᓇᙵᑦ ᑲᑎᒪᔨᕋᓛᓂᒃ, 
ᐅᖃᐅᓯᖃᖅᑐᑦ ᐊᑯᓂᒃ ᐃᓱᒫᓘᑎᐅᔪᓂᒃ ᓴᖅᑭᑕᐅᓯᒪᔪᓂᒃ ᒪᓕᒐᓕᐅᖅᑎᓄᑦ ᐊᒻᒪᓗ ᓂᕈᐊᖅᑎᓄᑦ. 
ᐋᖅᑭᒋᐊᖅᑕᐅᑐᐃᓐᓇᖅᐸᙱᓚᖅ ᐃᓕᓐᓂᐊᖅᑎᓄᑦ ᑮᓇᐅᔭᑎᒍᑦ ᐃᑲᔫᑎᑐᐃᓐᓇᐅᖏᑦᑐᓄᑦ ᑭᓯᐊᓂ ᖃᓄᖅ 
ᐃᑲᔪᖅᓱᖅᐸᑉᐸᕗᑦ ᐃᓕᓐᓂᐊᖅᑏᑦ. 
 
ᐱᓕᕆᖃᑎᒌᑦ ᓇᓂᓯᓪᓗᑎᒃ ᒫᓐᓇᐅᔪᖅ ᑮᓇᐅᔭᑎᒍᑦ ᐃᑲᔪᖅᓱᐃᓂᕐᒥᑦ ᓈᒻᒪᙱᑦᑐᓂᒃ ᐊᑭᑦᑐᖅᐸᓪᓕᐊᔪᓄᑦ ᐊᑭᓄᑦ, 
ᐱᑕᖃᙱᓐᓂᐅᔪᑦ ᓄᖅᑲᖓᑎᑦᑎᔪᑦ ᐃᓕᓐᓂᐊᖅᑎᑦ ᑲᔪᓯᑦᑎᐊᕐᓂᖏᓐᓄᑦ. ᐱᖁᔭᒃᓴᖅ 64, ᒪᓕᒐᖏᑦᑎᒍᑦ 
ᐱᕕᖃᖅᑎᑦᑎᓂᐊᖅᑐᖅ ᐱᓕᕆᕝᕕᖕᒥᒃ ᐅᓄᖅᓯᒋᐊᖅᓯᒪᔪᓂᒃ ᑮᓇᐅᔭᑎᒍᑦ ᐃᑲᔫᑎᒃᓴᓂᒃ−ᐱᓗᐊᖅᑐᒥᒃ ᐃᓄᖕᓄᑦ 
ᐃᓕᓐᓂᐊᖅᑎᓄᑦ−ᒥᑭᒡᓕᒋᐊᖅᑎᑦᑎᓗᑎᒃ ᑮᓇᐅᔭᑎᒍᑦ ᐊᒃᓱᕈᕐᓇᖅᑐᓂᒃ ᑲᒪᒋᔭᖃᕈᓐᓇᕐᓂᐊᕐᒪᑕ ᐃᓕᓐᓂᐊᖅᑕᐅᔪᓂᒃ ᐊᒻᒪ 
ᐱᐅᓯᒋᐊᖅᑎᑦᑎᓗᑎᒃ ᓴᖅᑭᑉᐸᓪᓕᐊᔪᓂᒃ.  

ᑮᓇᐅᔭᐅᑉ ᐅᖓᑖᓄᑦ, ᒪᓕᒐᖅ ᐱᔪᓐᓇᑎᑦᓯᔪᖅ ᑮᓇᐅᔭᐅᖏᑦᑐᓄᑦ ᐃᑲᔪᖅᑐᕐᓂᕐᒥᑦ ᓲᕐᓗ ᓅᑉᐸᓪᓕᐊᓂᕐᒧᑦ ᐃᑲᔫᑎᓂᑦ, 
ᐃᓕᓐᓂᐊᑎᑦᓯᓂᕐᒥᑦ, ᑕᒻᒪᕇᒃᑯᑎᓂᓪᓗ ᐱᔨᑦᓯᕋᕐᓂᕐᒥᑦ, ᐱᒻᒪᕆᐅᓂᖏᓐᓄᑦ ᐃᓕᓐᓂᐊᖅᑎᓄᑦ ᑮᓇᐅᔭᑎᒍᑦ ᐃᑲᔪᖅᑕᐅᓂᖅ 
ᐊᒥᒐᖅᑐᓄᑦ. 
 
ᐃᓕᓐᓂᐊᖅᑕᐅᔪᒃᓴᑦ ᓇᓗᓇᐃᔭᖅᓯᒪᔪᑦ ᒪᓕᒐᕐᓃᓐᓂᐊᖅᑐᑦ, ᐊᓯᔾᔨᒐᒃᓴᐅᓗᑎᒃ ᓱᖏᐅᓴᕐᓗᒋᑦ ᐊᓯᔾᔨᖅᐸᓪᓕᐊᔪᑦ 
ᐃᓕᓐᓂᐊᖅᑎᑦ ᐱᔭᕆᐊᖃᖅᑕᖏᑦ ᐊᒻᒪ ᑲᓇᑕᒥ ᓯᓚᑦᑐᖅᓴᕐᕕᖕᒥ ᓄᓇᐅᑉ ᑕᐅᑦᑐᐊ. ᑕᒪᓐᓇ ᐱᔪᓐᓇᕐᓂᖓ 
ᐃᓕᓐᓂᐊᖅᑎᓂᒃ ᑲᔪᓯᓂᖃᑦᑎᐊᕐᓂᕐᒥᒃ ᑮᓇᐅᔭᓕᐅᕋᓱᒃᐸᒃᑲᓗᐊᖅᐸᑕ, ᐃᒡᓗᖃᕋᓗᐊᖅᑎᓪᓗᒋᑦ, ᐱᓕᕆᔾᔪᑎᓄᓪᓘᓐᓃᑦ 
ᐊᓯᔾᔨᕋᓗᐊᖅᑎᓪᓗᒋᑦ. ᐱᔾᔪᑕᐅᓪᓗᐊᑕᖅᑐᖅ ᐱᐅᓯᒋᐊᖅᑎᑦᑎᓂᖅ ᐃᑲᔪᖅᑐᐃᓂᕐᒥᒃ ᐃᓄᖕᓂᒃ ᐃᓕᓐᓂᐊᖅᑎᓂᒃ, ᑕᒪᓐᓇᓗ 
ᐊᓯᔾᔨᖅᑎᕆᔪᓐᓇᖅᖢᓂ ᐊᕕᒃᓯᒪᓂᑦᑎᓐᓂᒃ ᐊᕗᖓᑲᓪᓚᒃ. ᐊᒥᓲᓂᖅᓴᑦ ᐃᓄᐃᑦ ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᑕᓖᑦ 
ᐃᖅᑲᓇᐃᔮᖅᑖᒃᑲᓐᓂᕐᓂᐊᖅᐳᑦ ᒐᕙᒪᒃᑯᓐᓂ ᐅᖓᑖᓄᓪᓗ.  
 
ᓄᓇᕗᒻᒥ ᐃᓄᐃᑦ ᐃᖅᑲᓇᐃᔭᖅᑎᑦ ᖃᐅᔨᓴᖅᑕᐅᓯᒪᔪᑦ ᐅᓂᒃᑳᖅ ᓇᓗᓇᐃᖅᓯᖕᒪᑦ ᓇᑉᐸᖏᑦᑕ ᐅᖓᑖᓂ 
ᐃᓐᓄᒃᑕᐅᓯᒪᙱᑦᑐᑦ ᓄᓇᕗᑦ ᒐᕙᒪᒃᑯᓐᓂ ᐃᖅᑲᓇᐃᔮᒃᓴᑦ ᓯᓚᑦᑐᖅᓴᕐᕕᒡᔪᐊᕐᒥ ᐃᓕᓐᓂᐊᖅᑕᐅᔭᕆᐊᖃᕐᓂᖏᓐᓂᒃ 
29%−ᑐᐃᓐᓇᖏᑦ ᐃᓄᐃᑦ ᓯᓚᑦᑐᖅᓴᕐᕕᖕᒥ ᐃᓕᑕᕆᔭᐅᔾᔪᑎᑖᖅᓯᒪᔪᑦ, ᐊᒻᒪ 3%−ᑐᐃᓐᓇᖏᑦ 
ᐃᓕᑕᕆᔭᐅᔾᔪᑎᑖᖅᓯᒪᓪᓗᑎᒃ ᖁᑦᑎᖕᓂᖅᓴᒥᒡᓘᓐᓃᑦ. ᒪᓕᒐᒃᓴᖅ 64 ᐃᑲᔪᖅᑐᐃᔪᖅ ᑎᑎᕋᖅᓯᒪᓂᓕᒃ 23ᒥᒃ ᐃᑲᔪᕐᓂᕐᒥᒃ 
ᐃᓄᓐᓂᒃ ᐃᓕᓐᓂᐊᕐᓂᕐᒥᒃ ᐊᒻᒪᓗ ᐃᑲᔪᒃᑲᓐᓂᕐᓂᒃᑯᑦ ᓄᓇᓕᑦᑎᓐᓄᑦ. 
 
ᐱᖁᔭᒃᓴᖅ 64 ᐊᑐᕐᓗᒍ, ᐃᑲᔪᖅᓱᖅᑕᐅᔪᓐᓇᖅᑐᑦ ᒪᕐᕈᐃᓕᖅᑲᖓᑎᑕᐅᕗᑦ: ᓄᓇᕗᒻᒥ−ᐃᓄᐃᓪᓗ ᖃᓪᓗᓈᓪᓗ, 
ᐃᑲᔫᑎᖃᖅᖢᑎᒃ ᐱᖓᓲᓕᖓᔪᓂᑦ −ᓄᓇᕐᔪᐊᒥᑦ, ᐊᐃᑉᐸᖏᓐᓂᑦ ᓄᓇᕐᔪᐊᒥᑦ, ᐃᓄᖕᓄᓪᓗ−ᑐᕌᖓᔪᓂᑦ ᐃᑲᔫᑎᓂᑦ.  
ᑖᓐᓇ ᓇᑲᑦᑎᕗᖅ ᐱᔭᕆᑐᔪᓂᒃ "ᐊᕐᕌᒍᓂ ᐃᓕᓐᓂᐊᕐᓇᓂᒃ ᓄᓇᕗᒻᒥ" ᓈᓴᖅᑕᐅᔪᓂᒃ ᐃᓄᓪᓚᕆᐅᙱᑦᑐᓄᑦ ᐊᒻᒪ 
ᓯᕗᓪᓕᐅᑎᔭᕆᐊᓕᖕᓂᒃ ᐃᓄᖕᓄᑦ ᐊᐃᑦᑑᑎᒃᑯᑦ ᐊᒻᒪ ᑲᔪᖏᖅᓴᐃᓂᒃᑯᑦ.  
 
ᒪᓕᒐᒃᓴᓕᐊᖑᔪᒪᔪᖅ ᐱᕕᖃᕈᑕᐅᓇᔭᕆᕗᖅᑕᐅᖅ ᐱᓕᕆᕝᕕᖕᒥ ᓇᓕᒧᓕᖅᑎᑦᑎᔪᓐᓇᕐᓗᑎᒃ ᐃᓕᓐᓂᐊᖅᑎᓄᑦ 
ᐊᑐᖅᑐᐊᕈᑎᓂᒃ ᐃᓄᓪᓚᕆᐅᙱᑦᑐᓄᑦ ᑐᕌᒐᖃᕐᓗᑎᒃ ᐊᖏᓂᖅᓴᓂᒃ ᒐᕙᒪᓂᒃ, ᐃᓚᒋᔭᐅᓗᓂ ᐊᑐᖅᑐᐊᕈᓐᓇᕐᓂᖅ 
ᐊᑐᖅᑕᐅᒃᑲᓐᓂᕈᓐᓇᕐᓗᓂ ᐊᒃᑐᐊᓂᖃᕐᓗᓂ ᐱᔭᐅᔪᒪᕐᔪᐊᖅᑐᓄᑦ ᐃᖅᑲᓇᐃᔮᒃᓴᓄᑦ, ᓲᕐᓗ ᑕᐃᒃᑯᓄᖓ ᐋᓐᓂᐊᕕᖕᒥ 
ᑲᒪᒋᔭᐅᓲᓄᑦ ᐅᕝᕙᓘᓐᓃᑦ ᐃᓕᓐᓂᐊᖅᑐᓕᕆᓂᕐᒧᑦ. ᑕᒪᓐᓇ ᐃᑲᔪᕐᓂᐊᖅᐳᖅ ᒐᕙᒪᒃᑯᓐᓂᒃ ᐃᓐᓄᒃᓯᓂᕐᒥᒃ 
ᐃᓐᓄᒃᓯᒪᙱᑦᑐᓂᒃ, ᐊᖏᒡᓕᒋᐊᖅᑎᑦᑎᓗᓂ ᐊᔪᙱᓐᓂᕆᔭᐅᔪᓂᒃ, ᐱᐅᓯᒋᐊᖅᑎᑦᑎᓗᓂᓗ ᐱᔨᑦᑎᕋᕐᓂᕆᔭᐅᕙᒃᑐᓂᒃ 
ᓄᓇᕗᒻᒥᐅᓄᑦ.  
 
ᑲᑐᔾᔨᖃᑎᒌᓐᓂᖅ, ᑐᙵᕕᓪᓗᐊᑕᐅᔪᖅ ᒐᕙᒪᒃᑯᓪᓗ ᓯᕗᓪᓕᐅᔾᔨᒋᐊᓕᒃ ᑲᔪᓯᑎᑦᓯᔪᖅ ᒪᓕᒐᑦᓴᖅ 64. ᑐᒃᓯᕋᖅᑐᖅ 
ᐃᓕᓐᓂᐊᒃᑲᓐᓂᕐᓂᕐᒧᑦ ᐃᓕᓐᓂᐊᕐᓂᕐᒧᑦ ᑲᑎᒪᓂᕐᒥ ᑐᓴᖃᑎᒌᒃᓗᑎᒃ ᖃᐅᔨᒪᔭᒥᓂᒃ, ᖃᐅᔨᓗᒋᑦ ᑐᓗᕈᑎᑦ, ᐱᖁᔨᓂᕐᓗ 
ᐋᖅᑭᒍᑎᒃᓴᓂᑦ, ᐱᐅᓯᒋᐊᕐᓗᒍ ᑭᐅᓴᕋᐃᓐᓂᖅ ᐃᓕᓐᓂᐊᖅᑎᐅᑉ ᐱᔭᕆᐊᖃᖅᑕᖏᓐᓂ ᒥᒃᖠᒋᐊᖅᑎᓪᓗᒍᓗ ᖃᓕᕇᓕᖅᓯᒪᔪᑦ 
ᐃᑲᔪᖅᓱᐃᔨᓄᑦ.  
 
ᐊᓯᖏᑦ ᑎᑎᕋᖅᓯᒪᔪᑦ ᐊᔪᙱᑎᑦᑎᔪᑦ ᑐᓴᐅᒪᔾᔪᑎᒃᓴᓂᒃ−ᐅᖃᖃᑎᒌᖕᓂᖕᓂᑦ ᐊᖏᕈᑎᓂᒃᓗ ᑲᓲᑎᓗᑎᒃ ᐊᖏᒃᓕᒋᐊᕐᓗᒍᓗ 
ᐱᔪᓐᓇᕐᓂᖅ ᐃᑲᔪᖅᓱᐃᔾᔪᑎᓄᑦ. ᐊᔪᐃᓐᓇᕆᐊᒃᑲᓐᓂᖅᑐᓄᑦ ᑲᑎᒪᔩᑦ ᓇᓗᓇᐃᖅᓯᓂᐊᖅᑐᑦ ᐊᔾᔨᒌᑎᑦᓯᓂᕐᒥᑦ, 
ᑕᑯᑦᓴᐅᑦᓯᐊᖅᑐᓂᑦ ᕿᒥᕐᕈᓂᕐᒥᑦ ᓄᓇᕗᒻᒥ ᐃᓕᓐᓂᐊᖅᑎᑦ ᑮᓇᐅᔭᖃᖅᑎᑕᐅᓂᖏᓐᓄᑦ ᐃᑲᔫᑎᓂᑦ ᐃᓱᒪᓕᐅᕈᑕᐅᔪᓂᑦ, 
ᒪᑐᐃᖓᑎᑦᓯᓂᕐᒥᑦ. 
 
ᑲᑎᒪᑎᑦᑎᔩ, ᐱᖁᔭᒃᓴᖅ 64 ᐊᓯᔾᔨᕐᔪᐊᖅᑐᑦ ᓇᓗᓇᐃᖅᓯᕗᑦ ᓄᑖᒥᒃ ᐱᓕᕆᔾᔪᓯᕐᒥᒃ ᓄᓇᕗᒻᒥ ᐃᓕᓐᓂᐊᖅᑎᓄᑦ 
ᐃᑲᔪᖅᓱᐃᔾᔪᑎᓄᑦ ᓯᓚᑦᑐᖅᓴᕐᕕᖕᒥ. ᖁᕕᐊᓱᑦᑎᐊᖅᐳᖓ ᑖᓐᓇ ᒪᓕᒐᒃᓴᖅ ᐱᐅᓯᕚᓪᓕᕈᓐᓇᑐᐃᓐᓇᕆᐊᖃᕐᒪᑦ 
ᐃᓕᓐᓂᐊᕐᓂᕐᒧᑦ, ᐃᑲᔪᖅᑐᐃᓗᑕ ᐃᓕᓐᓂᐊᖅᑎᖁᑎᑦᑎᓐᓂᒃ, ᐊᒻᒪᓗ ᓯᕗᒧᐊᖅᐸᓪᓕᐊᓗᑕ ᑕᑯᓐᓇᙳᐊᖅᑕᑎᓐᓂᒃ 
ᐃᓐᓇᕆᔭᑦᑎᓐᓂᒃ ᓯᕗᓂᒃᓴᖃᑦᑎᐊᖁᓪᓗᒋᑦ ᓯᓚᑦᑐᓴᕐᕕᑦᑎᓐᓄᑦ ᐃᓕᓂᐊᕐᑐᓄᑦ. 
 
ᖁᔭᓐᓇᒦᒃᑲᓐᓂᖅᐸᒋᑦ ᐃᓱᒪᒃᓴᖅᓯᐅᑦᑎᐊᖅᓯᒪᓂᕐᓄᑦ ᕿᒥᕐᕈᐊᒃᑲᓐᓂᕐᓂᕐᓄᑦ. ᓂᕆᐅᑦᑎᐊᖅᑐᖓ ᐊᐱᖅᑯᑎᒃᑕᖃᕈᔅᓯ 
ᐅᖃᐅᓯᒃᓴᖃᕈᔅᓯᓗ. ᖁᐊᓇ!  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᓯᕙᐅᑕᕆᔭᐅᔪᖅ ᐱᖁᔭᓕᕆᓂᕐᒧᑦ ᐅᖃᐅᓯᒃᓴᖃᖅᐹ? ᒥᔅᑕ ᓴᕕᑲᑖᖅ. 
 
ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑕᕆᔭᐅᑎᓪᓗᖓ ᑲᑎᒪᔨᕋᓛᖏᓐᓄᑦ ᐱᖁᔭᒃᓴᓕᕆᓂᕐᒧᑦ, 
ᒪᑐᐃᕈᑎᓂᒃ ᓇᐃᑦᑑᒐᓗᐊᓂᒃ ᐅᖃᐅᓯᖃᕈᒪᕗᖓ ᑲᑎᒪᑐᐃᓐᓇᕐᓗᑕ ᐃᓱᒪᒃᓴᖅᓯᐅᕈᑎᖃᓕᖅᑎᓪᓗᑕ ᐱᖁᔭᒃᓴᖅ 
64−ᒥ, ᖁᕝᕙᓯᖕᓂᖅᓴᒥᒃ ᐃᓕᓐᓂᐊᖅᑐᑦ ᐃᑲᔪᖅᑕᐅᓂᖏᓐᓄᑦ ᐱᖁᔭᕐᔪᐊᕐᒧᑦ. 
 
ᑲᑎᒪᔨᕋᓛᑦ ᐃᑲᔪᖅᑐᐃᕗᑦ ᐱᔾᔪᑎᖓᓂᒃ ᐱᖁᔭᒃᓴᐅᑉ, ᒥᓂᔅᑕᐅᑉ ᓇᓗᓇᐃᓚᐅᖅᑕᖏᑦ ᒪᓕᒡᓗᒋᑦ ᒪᑐᐃᕈᑎᖏᓐᓂ 
ᐅᖃᓕᒪᑎᓪᓗᒍ. 
 
ᑎᑎᕋᖅᑕᐅᓯᒪᓂᐊᕐᒪᑕ ᐅᔾᔨᕈᓱᒃᐳᖓ ᑕᓪᓕᒪᓂᒃ ᐱᖁᔨᕗᖔᕈᑎᖃᓚᐅᕐᒪᑕ ᐊᖏᖅᑕᐅᓪᓗᑎᒃ ᒥᓂᔅᑕ 
ᓵᖓᓄᐊᖅᓯᒪᑎᓪᓗᒍ ᑲᑎᒪᔨᕋᓛᑦ ᑲᑎᒪᑎᓪᓗᒋᑦ ᐃᓛᒃᑯᑦ ᑎᑎᕋᖅᓯᒪᓂᖏᑎᒍᑦ ᑲᑎᒪᔾᔪᑎᖃᖅᑎᓪᓗᒋᑦ ᐱᖁᔭᒃᓴᒥᒃ. ᐅᑯᐊ 
ᐋᖅᑭᒋᐊᕈᑕᐅᓚᐅᖅᑐᑦ: 
 
• ᑐᑭᓯᓇᖅᓯᑎᒃᑲᓐᓂᕐᓗᒍ ᖁᕝᕙᓯᖕᓂᖅᓴᓂ ᐃᓕᓴᖅᑏᑦ ᐃᑲᔪᖅᓲᑎᑖᕆᖃᑦᑕᖅᑕᖏᑦ ᑭᒃᑯᓕᒫᓄᑦ ᑐᕌᖓᔪᑦ; 
• ᖁᕝᕙᓯᖕᓂᖅᓴᓂ ᐃᓕᓴᖅᑏᑦ ᐃᓚᒋᔭᐅᖃᑕᐅᔪᑦ ᐊᔪᐃᓐᓈᕐᕕᐅᔪᓐᓇᖅᑐᓄᑦ ᑲᑎᒪᔨᓄᑦ ᓴᖅᑭᑕᐅᓯᒪᔪᑦ 

ᐱᖁᔭᖅᑎᒍᑦ ᓄᓇᕗᒻᒥᐅᑕᐅᖕᒪᖔᖏᑦ; 
• ᖁᕝᕙᓯᖕᓂᖅᓴᓂ ᐃᓕᓐᓂᐊᕐᓃᑦ ᑲᑎᒪᔨᖏᑕ ᓴᖅᑭᑕᐅᓯᒪᔪᑦ ᐱᖁᔭᕐᔪᐊᖅᑎᒍᑦ ᐱᔾᔪᑎᓕᐊᕆᔭᐅᓯᒪᔪᒧᑦ 

ᖃᓂᒡᓕᒋᐊᖅᑎᒃᑲᓐᓂᕐᓗᒋᑦ; 
• ᒪᓕᒐᐃᑦ ᐅᓄᖅᓯᒋᐊᒃᑲᓐᓂᕐᓗᑎᒃ ᐊᔪᕐᓇᓐᖏᑉᐸᑦ, ᐃᓚᖃᕐᓗᑎᒃ ᐊᔾᔨᒌᓐᖏᑦᑐᓕᒫᑦ ᑮᓇᐅᔭᖅᑎᒎᓐᖏᑦᑐᖅ 

ᐃᑲᔪᖅᓲᑏᑦ; 
• ᐱᖁᔭᕐᔪᐊᑉ ᐃᓗᓕᖏᓐᓃᑦᑐᑦ ᑮᓇᐅᔭᖅᑎᒎᓐᖏᑦᑐᑦ ᐃᑲᔪᖅᓲᑏᑦ ᐊᑐᓯᒋᐊᔾᔭᓐᖏᑦᑐᑦ ᑭᓯᐊᓂ ᒪᓕᒐᐃᑦ 

ᓴᓇᔭᐅᒃᐸᑕ ᐃᑲᔪᖅᓲᑏᑦ ᐱᔭᕇᖅᑕᐅᓇᓱᖕᓂᖏᓐᓂ. 
 
ᓴᖅᑭᔮᕋᑖᕐᓂᕆᔪᔭᖓᓂ ᑲᑎᒪᑐᐃᓐᓇᕐᓂᐅᑉ ᓵᖓᓂ, ᒥᓂᔅᑕᐅᔪᖅ ᓇᓗᓇᐃᖅᓯᔪᒻᒪᑦ ᑖᓐᓇ ᐱᖁᔭᒃᓴᖅ 64 
ᑲᔪᓯᑎᑕᐅᑉᐸᖅ, ᑖᓐᓇ ᐱᓕᕆᕕᐅᔪᖅ ᑐᒃᓯᕋᒃᑲᓐᓂᑐᐃᓐᓇᕆᐊᓕᒃ ᑮᓇᐅᔭᒃᑲᓂᕐᓂᑦ ᑕᒫᓂᐸᓘᖅᑐᓂᑦ $14 ᒥᓕᐊᓐ 
ᑖᓚᓂᑦ 2025-2026, ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ, $21-ᒥᓕᐊᓐ ᑮᓇᐅᔭᓂᑦ 2026-2027−ᒥ, ᐊᒻᒪᓗ 
$21,500,000.00-ᓂᑦ 2028-ᒥ. 
 
ᑲᑎᒪᔩᑦ ᑕᐃᒪᐃᖁᔨᔫᒐᓗᐊᑦ ᑕᒪᒃᑯᐊ ᐃᓚᒋᐊᖅᑕᐅᓯᒪᔪᑦ ᑮᓇᐅᔭᑦ ᐃᓕᐅᖅᑲᑕᐅᒃᑲᓐᓂᖅᑐᑦ ᐊᒻᒪᓗ 
ᑮᓇᐅᔭᐅᓐᖏᑐᒃᑯᑦ ᐃᑲᔪᖅᓰᔾᔪᑎᑦ ᓇᓗᓇᐃᖅᑕᐅᓯᒪᔪᑦ ᐱᖁᔭᐅᔪᒥ ᐋᖅᑭᒋᐊᖅᓯᖁᓇᖅᑐᑦ ᐃᓕᓐᓂᐊᖅᑐᑦ 
ᐱᔭᕇᑦᑎᐊᖃᑦᑕᓂᖅᓴᐅᓗᑎᒃ ᐊᒻᒪᓗ ᑲᔪᓯᑦᑎᐊᓂᖅᑕᐅᖃᑦᑕᕐᓗᑎᒃ ᓄᓇᕗᒻᒥᐅᑕᐃᑦ ᓯᓚᑦᑐᓴᖅᕕᓐᓂ 
ᐃᓕᓐᓂᐊᖅᑐᑦ. 
 
ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᐅᖃᐅᓯᒃᓴᐃᑦ ᓈᓴᐅᑎᖏᑎᒎᓚᐅᙱᓂᑦᑎᓐᓂᑦ? ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᓚᒥᑯᓗᒃ ᐅᖃᐅᓯᔅᓵᕐᔪᑐᐃᓐᓇᖅ ᑖᒃᑯᐊ ᖁᑦᑎᓂᖅᓴᒥᑦ 
ᐃᓕᓐᓂᐊᖅᐸᑦᑐᑦ.  
ᖁᕕᐊᓱᓪᓚᕆᒃᓯᒪᔪᖓ ᑕᒪᒃᑯᐊ ᐱᕙᓪᓕᐊᓯᒪᓪᓚᕆᓐᓂᖏᑦ ᑮᓇᐅᔭᓂᑦ ᐃᑲᔫᑎᐅᕙᑦᑐᑦ ᐃᓕᓐᓂᐊᖅᑎᓄᑦ ᐊᕐᕌᒍᓂᑦ 
ᐊᓂᒍᖅᑐᓂᑦ. ᒪᑕᓐᓇ ᐱᔭᕇᖅᐸᑦᑐᑦ ᐃᓕᓴᕆᔭᐅᔾᔪᑏᑦ ᐱᔭᕆᐊᖃᕐᒪᑕ ᐊᖑᒪᓂᐊᕈᑦᑎᒍ ᓈᓴᐅᑎᓂ ᐊᖏᕈᑎ 23, 
ᒐᕙᓚᒃᑯᓐᓂᑦ ᐃᖅᑲᓇᐃᔭᖅᑐᓂᑦ ᑕᒪᒃᑯᐊ 85% ᐃᓄᐃᑦ ᐊᖑᒻᒪᑎᓕᖁᓪᓗᒋᑦ ᐃᖅᑲᓇᐃᔮᓂᑦ. 
 
ᐃᓕᓐᓂᐊᖅᑎᐅᓪᓗᖓ, ᐃᓕᓐᓂᐊᖅᑎᓄᑦ ᐃᑲᔫᑎᐅᕙᑦᑐᑦ ᓄᓇᕗᒻᒥ ᐃᓕᓐᓂᐊᖅᑎᓂᑦ ᑮᓇᐅᔭᖅᑎᒍᑦ ᐃᑲᔫᑏᑦ, ᐊᓯᖏᓐᓂᒃ 
ᐋᓐᑎᐅᕆᐆᒥ OSAP ᓴᓂᐊᓂ ᐱᐅᓂᖅᓴᐅᓚᐅᖅᑐᖅ. ᑭᓯᐊᓂ ᓈᒻᒫᓂᙱᒃᑲᓗᐊᖅᑐᓂ. ᑖᓐᓇ $200-ᑖᓚᒥᒃ 

ᐃᓕᓐᓂᐊᕐᓇᐅᔪᒥᒃ ᐅᖃᓕᒫᒐᑐᐃᓐᓇᕐᒥᒃ ᓈᒻᒪᒃᐸᓚᐅᙱᑦᑐᖅ ᐊᑐᖅᑐᐊᖅᐸᓪᓗᓂ ᑭᓯᐊᓂᐅᕙᓚᐅᖅᑐᑦ ᐊᖑᒪᓂᐊᕐᓗᓂ 
ᐃᓕᓴᖅᑐᓂᒃ.  
 
ᐅᓪᓗᒥ ᖁᕕᐊᓱᑉᐳᖓ ᐅᕙᒍᑦ ᓄᓇᕗᒻᒥ ᐊᕗᖓᐅᔨᓗᐊᓕᕋᑦᑕ ᓯᕗᓪᓕᖅᐹᖑᓕᖅᓱᑕᓗ ᒐᕙᒪᖃᕐᕕᐅᔪᓂᒃ ᐃᑲᔪᖅᑐᐃᓂᕐᒥᒃ 
ᒪᓕᒐᑎᒍᑦ ᐊᒻᒪᓗ ᑮᓇᐅᔭᑎᒍᑦ ᐃᑲᔪᖅᑐᐃᒍᑎᐅᔪᓂᒃ ᖁᑦᑎᓂᖅᓴᒥᒃ ᐃᓕᓐᓂᐊᖅᑐᓄᑦ. 
 
ᐊᕐᕌᒍᑕᒫᑦ ᐱᔭᕇᖅᐸᑦᑐᑦ ᖁᑦᑎᓛᒥᒃ ᐃᓕᓴᕕᒻᒥ, ᑕᑯᕙᓪᓕᐊᓕᕌᖓᑦᑎᒍᑦ ᑕᑯᕙᓪᓕᐊᓂᐊᖅᑐᒍᑦ ᖁᑦᑎᓂᖅᓴᒧᑦ 
ᐃᓕᓐᓂᐊᕆᐊᖅᑐᓂᒃ ᐊᖏᕐᕋᒥᓂᓪᓗ ᕿᒪᐃᒋᐅᓕᑕᐃᓐᓇᕐᓗᑎᒃ ᐃᓅᓱᑦᑐᑦ ᑕᒪᒃᑯᐊ ᐃᑲᔪᖅᑐᐃᒍᑦᓴᐃᑦ 
ᐱᒻᒪᕆᐅᓂᖅᓴᖑᖅᐸᓪᓕᐊᓂᐊᖅᑐᑦ ᑲᔪᓯᑦᓯᐊᕐᓂᐊᑐᐊᕈᑎᒃ. ᑭᖑᕚᕇᑦ ᒪᓕᓪᓗᒋᑦ ᐅᓄᖅᓯᕙᓪᓕᐊᓂᐊᖅᑐᑦ ᓄᓇᕗᒻᒥ, 
ᖁᑦᑎᓂᖅᓴᒥᒃ ᐃᓕᓐᓂᐊᖅᐸᓪᓕᐊᓕᖅᑐᑦ. ᐃᒫᒃ, ᖃᐅᔨᒪᓂᖃᖅᐸᓪᓕᐊᑦᓯᐊᕐᓂᐊᖅᓕᖅᑐᑦ ᐊᖑᒻᒪᓕᕐᓗᑎᒃ ᑲᓇᑕᒦᑦᑐᓂᒃ.  
 
ᑖᓇ ᐱᖁᔭᔅᓴᖅ ᐊᒃᑐᐃᓂᖃᕐᓂᐊᖅᑐᖅ ᐊᕐᕌᒍᓄᑦ ᐊᓂᒍᕐᓂᐊᖅᑐᓄᑦ ᐃᑲᔪᖅᑐᐃᓪᓚᕆᒃᓱᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓚᐃᑦᓯᑑᓐ. ᐊᓯᖏᑦ ᐅᖃᐅᓯᔅᓴᑦ? ᒪᕐᕉᓂᑦᑕᐅᖅ ᐅᖃᐅᓯᔅᓴᖄᕐᔪᒻᒥᓗᖓ.  
 
ᒥᔅᑕ ᓚᐃᑦᓯᑑᓐ ᐃᒃᓯᕙᐅᑖᖅ, ᐅᖃᕐᕋᑖᕐᒪᑦ ᑖᒃᑯᐊ ᐃᑲᔪᖅᑐᐃᒍᑎᐅᕙᑦᑐᑦ ᒪᓕᒐᑎᒍᑦ ᐃᓘᓐᓇᑕ ᑕᑯᒍᒪᑦᓯᐊᕐᓂᐊᖅᑐᒍᑦ 
ᖃᓄᖅ ᐃᕕᖅᑎᑕᐅᕙᓪᓕᐊᓂᐊᕐᒪᖔᑕ. ᖃᓄᕐᓗ ᐃᑲᔪᖅᑐᐃᒍᑎᐅᕙᓪᓕᐊᓂᐊᖅᑐᑦ ᐃᓕᓐᓂᐊᖅᑎᓄᑦ.  
 
ᒫᓐᓇᓗ ᐱᕕᖃᑲᐃᓐᓇᕐᓗᖓ ᐃᓕᑕᖅᓯᓗᖓ ᑕᑯᓐᓇᑐᑦᓴᐅᕗᖅ ᐊᕐᕌᓂ ᖃᐅᔨᒪᓪᓗᖓ ᒥᓂᔅᑕᐅᑉ ᐅᐸᖃᑦᑕᖅᓯᒪᓕᕋᒃᑯ 
ᐊᔾᔨᒌᙱᑦᑐᓄᑦ ᑮᓇᐅᔭᓄᑦ ᐃᑲᔫᑎᐅᒍᓐᓇᖅᑐᓂᒃ ᐃᓕᓐᓂᐊᖅᑎᓄᑦ ᓄᓇᕘᒥ. ᐊᕐᕌᓂᓂᒃ ᐅᖃᕈᓐᓇᖅᐳᖓ 
ᐅᕐᓂᓪᓘᑎᐅᖃᑦᑕᖅᓯᒪᔪᑦ ᓄᖑᑉᐹᓪᓕᖅᓯᒪᓪᓚᕆᒻᒪᑕ. ᐃᓕᓐᓂᐊᖅᑎᓂᓪᓗ ᐅᖃᖃᑎᖃᖅᐸᒃᖢᖓ ᐃᒫᒃ 
ᑭᐅᔭᐅᑲᐅᑎᒋᓂᖅᓴᐅᓕᖅᓱᑎᒃ ᐃᑲᕐᕋᒐᓴᓐᓅᖏᑦᑐᖅ ᐅᓪᓗᓅᙱᑉᐸᑦ ᐱᓇᓱᐊᕈᓯᕐᓄᓪᓘᓐᓃᑦ.  
 
ᑕᕝᕙ ᐃᓕᑕᕆᔪᒪᕙᒃᑲ ᐃᓕᑕᕆᔭᐅᓪᓗᐊᒻᒪᑕ ᓄᓇᕗᒻᒥ ᐃᓕᓐᓂᐊᖅᑎᓄᑦ ᐃᑲᔫᓯᐊᖅᑐᓕᕆᔨᐅᕙᑦᑐᑦ. 
ᓈᒻᒫᓂᑦᑐᑯᓘᓕᙱᑦᑑᒐᓗᐊᑦ ᑭᓯᐊᓂ ᐅᓐᓂᒃᓗᒃᑐᑦ ᖃᑦᓰᓐᓇᕈᕐᐹᓪᓕᖅᓯᒪᓪᓚᕆᒻᒪᑕ ᐊᒻᒪ ᐅᑕᖅᑭᒋᐊᑐᒍᓐᓃᓕᖅᓱᑎᒃ 
ᓇᒧᓪᓗ ᐅᓐᓂᕐᓗᒍᓐᓇᑦᓯᐊᖅᐸᓕᕐᖓᑕ. ᒥᓂᔅᑕᐅᑉ ᐅᖃᐅᓯᕆᓚᐅᖅᓯᒪᔭᖓ ᐅᑭᐅᒃ ᒪᕐᕉᒃ ᐊᓂᒍᖅᑑᒃ ᑐᕌᕈᑎᒥᓂᒃ 
ᐃᑭᐊᖅᑭᕕᖓᓂᓪᓗ ᖃᐃᑦᓯᓚᐅᖅᓯᒪᓂᖓ ᐊᒃᓱᐊᓗᒃ ᐊᓯᔾᔨᕚᓪᓕᕈᑎᐅᓯᒪᒻᒪᑕ ᑕᒪᓐᓇ ᐃᓕᑕᕆᔪᒪᓪᓗᒍ.  
 
>>ᐸᒃᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᒃᑯᐊ ᑲᑎᒪᔩᑦ ᐸᐃᑉᐹᖁᑎᔅᓯᓐᓅᑲᐃᓐᓇᕐᓕᑦ ᐱᖁᔭᒃᓴᒧᑦ 64, ᖁᑦᑎᓂᖅᓴᒧᑦ ᐃᓕᓐᓂᐊᖅᑐᒧᑦ. 
1, ᐊᖏᖅᐱᓯᐅᒃ? 
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 2 ᐊᖏᖅᐱᓯᐅᒃ? 
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 3 ᐊᖏᖅᐱᓯᐅᒃ? 
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 4, ᒥᔅᑕ ᓯᒪᐃᓚᒃ. 
 
ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒃᑯᑦ, ᒥᓂᔅᑕ ᐱᓕᕆᔨᑎᓪᓗ. ᒪᕐᕉᒃ 
ᑐᑭᓯᑎᑕᐅᒋᐊᒃᑲᓐᓂᐊᕐᔪᒍᒪᑐᐃᓐᓇᖅᑐᖓ ᐃᑲᔫᑎᐅᕙᑦᑐᓄᑦ. ᑕᐃᒪ ᐊᕐᕌᒍᓂᒃ ᐊᖏᕈᑎᓂᒃ ᑐᓴᖃᑦᑕᖅᓯᒪᒐᒪ 
ᐅᓐᓂᕐᓗᒃᐸᒃᑐᓂᒃ ᐃᓚᖏᓐᓂᒃ ᐃᓕᓐᓂᐊᖅᑏᑦ ᐃᑲᔫᓯᐊᖅᑕᐅᕙᒃᑐᓂᒃ ᐃᓕᓐᓂᐊᕐᓂᕐᒧᑦ.  



ᐊᐃᑉᐹ, ᒫᔾᔨ 11, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑮᓇᐅᔾᔭᒃᓵᔅᓴᖏᑦ ᑭᖑᕙᖅᐸᒃᓱᑎᒃ ᓯᑕᕐᒥᕐᒥ ᖃᐃᑕᐅᓂᐊᕐᓂᕋᖅᑕᐅᓚᐅᕋᓗᐊᖅᓱᑎᒃ ᓇᒡᒐᔾᔭᒥᖔᖅ ᐱᓯᕙᒃᓱᑎᒃ. ᖃᓄᖅ 
ᑕᒪᓐᓇ ᑲᒪᒋᔭᐅᕙᓪᓕᐊᓯᒪᓕᖅᐸ ᐋᖅᑭᒍᑎᐅᔪᑦ ᐃᓱᒪᒋᓪᓗᒋᑦ. ᐃᓕᓐᓂᐊᖅᑐᓕᕆᔨᒃᑯᑦ ᓲᕐᓗ ᓂᕆᔾᔪᑎᔅᓴᖏᓐᓄᑦ ᑕᐃᑲᓂ 
ᐱᖃᑦᑕᐃᓇᕐᓂᐊᕐᒪᔾᔪᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᒥᓂᔅᑕ ᒍᕌᔅ. 
 
ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ. ᑕᒪᒃᑯᐊ 
ᑲᒪᒋᕙᓪᓕᐊᓯᒪᔭᕗᑦ ᐊᑭᓕᐅᑎᐅᕙᑦᑐᑦ ᐱᔾᔪᑕᐅᕙᔅᓯᒪᔪᑦ ᖃᐅᔨᒪᔪᖓ ᒐᕙᒪᒃᑯᓐᓂᒃ ᒫᓐᓇ ᑕᕝᕙᑲᐅᑎᒋᒃ 
ᐋᖅᑭᑲᐅᑎᒋᔪᓐᓇᖅᐸᖏᒻᒥᒻᒪᑦ ᐊᑭᓕᖅᑕᐅᒍᑎᒃᓴᓄᑦ ᐃᓕᓐᓂᐊᖅᑎᓄᑦ ᑮᓇᐅᔭᓕᕆᔨᒃᑯᓐᓂᒃ ᓯᒃᑭᓕᐅᕆᐊᓖᑦ ᑭᓱᓪᓗ 
ᓇᓕᖅᑲᕆᐊᓖᑦ ᐊᒥᓲᕙᒻᒪᑕ. ᐅᖃᕆᐊᓪᓚᕆᓪᓗᑕ ᑭᓯᐊᓂᐅᕙᒻᒪᑦ ᐃᓕᓐᓂᐊᖅᑏᑦ ᑕᑕᑎᕆᐊᓕᖏᑦ 
ᑐᓂᔭᐅᔅᓵᓕᖃᑦᑕᖁᓪᓗᒋᑦ ᐃᑲᔪᖅᑕᐅᒍᓐᓇᑦᓯᐊᖅ ᐃᑲᔫᓯᐊᖅᑐᓕᕆᔨᐅᕙᑦᑐᓄᑦ ᐃᓕᓐᓂᐊᖅᑎᓄᑦ.  
 
ᐋᖅᑭᒋᐊᖅᓯᓯᒪᓪᓚᕆᑦᑐᒍᑦ ᑕᒪᒃᑯᐊ ᐃᓕᓐᓂᐊᖅᑎᓄᑦ ᑕᑕᑎᕆᐊᖃᖅᐸᑦᑕᖏᑦ ᐃᓕᓐᓂᐊᕐᓂᐊᕈᑎᒃ ᓯᓚᑦᑐᓴᕐᕕᒻᒥ 
ᐃᑲᔪᖅᓯᒪᓪᓚᕆᒻᒥᔪᖅ ᐃᓕᓐᓂᐊᖅᑎᓄᑦ. ᑕᒪᒃᑯᐊ ᓄᑖᙳᕆᐊᖅᓯᒪᔪᑦ ᑕᑕᑎᕆᐊᓖᑦ ᐋᖅᑭᑦᑎᐊᖅᓯᒪᓂᖅᓴᐅᓕᕐᓗᑎᒃ 
ᐊᑭᓕᖅᑕᐅᔅᓵᓕᑦᑎᐊᖃᑦᑕᓕᕐᓗᑎᓪᓗ ᐃᓕᓐᓂᐊᖅᑏᑦ.  
 
ᐃᖅᑲᓇᐃᔮᕆᕙᓪᓕᐊᓯᒪᒻᒥᔭᕗᑦ ᑕᒪᓐᓇ ᐃᓚᓕᐅᖅᑕᐅᓯᒪᓕᕐᓂᖓ ᖃᕆᑕᐅᔭᖅᓯᐅᑎ Fusion Cloud, ᑖᒃᑯᐊ 
ᑐᓴᕈᑎᑦᑎᓐᓄᑦ ᐱᕚᓪᓕᕈᑎᐅᓯᒪᓕᕐᓂᖓᑕ ᑐᑭᒧᐊᑦᑎᐊᕈᑎᐅᓂᖅᓴᐅᕙᓐᓂᐊᓕᖅᑐᖅ. ᐊᑏᑐᖅ ᓯᕗᓂᔅᓴᑎᓐᓂ 
ᖃᓄᐃᕐᓘᑎᖃᓪᓗᐊᖅᐸᔾᔮᒍᓐᓃᖅᐳᒍᑦ ᑭᑐᑐᐃᓐᓇᑦᑎᐊᓂᒃ ᐊᑭᓕᐅᑎᐅᕙᑦᑐᓄᑦ ᐱᓗᐊᖅᑐᒥᒃ ᐊᑭᓕᖅᑕᐅᒍᒥᓇᓪᓚᕆᓲᖑᒻᒪᑦ 
ᐃᓕᓐᓂᐊᖅᑎᓄᑦ ᐱᓗᐊᖅᑐᒥᒃ ᐊᑐᓪᓚᕆᑉᐸᒻᒪᔾᔪᒃ ᑮᓇᐅᔭᐃᑦ ᐊᒻᒪ ᑭᖑᕙᙱᓪᓗᑎᒃ.  
 
ᐊᒻᒪ ᓂᕆᐅᓇᕐᓂᐊᖅᐳᖅ ᐃᓕᓐᓂᐊᕐᓇᐅᓛᖅᑐᒥᒃ ᑖᒃᑯᐊ ᓄᖑᑉᐹᓪᓕᖅᓯᒪᓪᓚᕆᓐᓂᐊᖅᑐᑦ ᖃᓄᐃᒍᑕᐅᖃᑦᑕᖅᓯᒪᔪᑦ. 
ᐃᓕᓐᓂᐊᖅᑏᓪᓗ ᖃᓄᐃᒍᑎᖃᕈᓐᓃᕐᓗᑎᒃ ᐋᖅᑭᒍᑎᐅᓂᐊᖅᑐᑦ ᑕᒪᒃᑯᐊ ᐱᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓯᒪᐃᓚᒃ. 
 
ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ ᑭᐅᒐᕕᑦ. ᐊᐱᖅᑯᑎᒪ ᐊᐃᑉᐹ ᑕᒪᒃᑯᐊ ᐅᖃᓕᒫᒐᕐᓄᑦ 
ᐃᑲᔫᑎᐅᕙᑦᑐᑦ ᐊᑐᓕᖁᔭᐅᓚᐅᕐᒪᑦ ᑕᒪᒃᑯᐊ ᐊᓯᐊᓅᖅᐸᓪᓕᐊᔪᑦ ᐃᓕᓐᓂᐊᖅᑎᐅᓂᕐᒧᑦ ᓄᓇᕘᒥ ᖃᓪᓗᓈᓂ 
ᓯᕗᓪᓕᖅᐹᒥᒃ ᓄᓇᖃᕆᐊᖅᑐᓕᑕᐃᓐᓇᖅᑐᓄᑦ. 
  
ᓅᓐᓂᖏᓐᓄᑦ ᐃᑲᔪᖅᑕᐅᔭᕆᐊᖃᓲᖑᒻᒪᑕ. ᐃᓕᓐᓂᐊᖅᑏᑦ ᐊᑐᓂᒃ ᐊᖏᔪᖅᑳᒥᒃ ᑭᓱᒥᓪᓘᓐᓃᑦ ᐃᓚᖃᕐᓗᑎᒃ 
ᐃᓕᓐᓂᐊᕐᓂᐊᓕᕈᑎᒃ ᖃᓪᓗᓈᓂ ᓱᖏᐅᑎᕙᓪᓕᐊᑦᓯᐊᕐᓂᐊᕋᒥ, ᑮᓇᐅᔭᖅᑕᖃᒃᑲᓂᖅᐸ ᑕᒪᑐᒧᖓ ᑐᕌᖓᓂᐊᖅᑐᒥᒃ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒍᕌᔅ. 
 
ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᖅᑯᑎᒋᒻᒪᒍ ᑖᓐᓇ. 
ᑲᑎᑦᑐᒋᑦ ᐊᑭᖏᑦ $1−ᒥᓕᐊᓐᑖᓚ ᑐᖔᓃᕌᕐᔪᒃᑐᖅ ᓅᑉᐸᓪᓕᐊᔪᑦ ᐃᓕᓐᓂᐊᖅᑏᑦ ᐱᓪᓗᒋᑦ 
$935,463−ᑕᐅᓴᑦᑖᓚᒦᓐᓂᐊᖅᑐᓂ ᓇᓚᐅᑦᑖᖅᑕᐅᓯᒪᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓯᒪᐃᓚᒃ. 
 
ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕ. ᐊᒻᒪᑦᑕᐅᖅ ᐃᒪᐃᑦᑐᖃᕐᓂᖅᐸᑦ ᐃᓕᓐᓂᐊᖅᑎᒥᒃ 
ᓄᖅᑲᕆᐊᖃᓕᕐᓂᕈᓂ ᐃᓕᓐᓂᐊᖅᑕᒥᓐᓂᒃ, ᐃᓕᓐᓂᐊᖅᑎᐅᔪᖅ ᐊᖏᔪᖅᑳᖓᓗ ᑲᒪᔨᖓᓘᓐᓃᑦ ᐊᑭᓖᔭᕆᐊᖃᕋᔭᖅᐹ? 
$10,000-ᑖᓚᒦᑦᑐᓐᓇᕐᒪᓪᓘᓐᓃᑦ ᖃᖓᑦᑕᐅᑏᑦ ᑐᔪᕐᒥᔾᔪᑏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒍᕌᔅ. 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᒪᓕᒐᓕᐅᖅᑎ ᐊᐱᖅᑯᑎᒋᒻᒪᒍ. ᑕᒪᒃᑯᐊ 
ᐃᑲᔪᕆᐊᕈᑏᑦ ᐊᑭᓕᖅᑕᐅ, ᐅᑎᖅᑎᑕᐅᒋᐊᑐᒐᔭᙱᑦᑐᑦ ᐅᕝᕙᓗ ᐊᑭᓕᖅᑕᐅᒋᐊᑐᒐᔭᙱᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓃᒻᒥᔪᖅ, ᒥᔅᑕ ᒪᓕᑭ. 
 
ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᒥᓂᔅᑕᑦ ᐃᖅᑲᓇᐃᔭᖅᑎᑎᑦ ᑐᙵᓱᒋᑦᑎ. ᑖᔅᓱᒧᖓᑐᐊᖅ ᐊᐱᖅᑯᑎᒃᓴᖃᕈᒪᒻᒥᔪᖓ 
ᑖᒃᑯᐊ ᑮᓇᐅᔭᖅᑖᕆᔭᐅᖃᑦᑕᖅᑐᐃᑦ ᐃᓕᓐᓂᐊᕆᐊᖅᑐᓄᑦ.  
 
ᐃᓛᓐᓂᒃᑯᑦ ᐃᓕᓐᓂᐊᕆᐊᖅᑐᐃᑦ ᒪᒃᑯᒃᑐᓪᓚᕆᐅᖃᑦᑕᕐᒪᑕ ᐃᓕᓐᓂᐊᕆᐊᖅᑎᓪᓗᒋᑦ ᐊᒻᒪ ᑖᒃᑯᐊ ᐃᓕᓐᓂᐊᕆᐊᖅᑐᐃᑦ 
ᕿᑐᕐᖓᖃᐅᖅᐸᒃᓱᑎᒃ ᐊᒥᒐᖅᓯᓂᐊᖅᑎᓪᓗᒋᑦ ᐃᓚᕈᔪᖏᓐᓄᑦ ᐃᑲᔪᖅᑕᐅᔭᕆᐊᖃᓕᖅᖢᑎᒃ ᐱᖃᑦᑕᕐᒪᑕ. ᑖᒃᑯᐊ ᑮᓇᐅᔭᐃᑦ 
ᑖᒃᑯᓄᖓ ᐃᓕᓐᓂᐊᖅᑐᒧᙵᐅᖓᔪᐃᑦ ᐊᖏᓂᖓ ᓈᒻᒪᒃᑲᓗᐊᕐᒪᖔᑦ ᑐᑭᓯᔪᒪᔪᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒍᕌᔅ. 
 
ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒻᒪᑦ. ᐅᓄᖅᓯᒋᐊᕈᒫᕐᓂᐊᖅᓯᒪᔪᑦ 
ᐃᓅᔾᔪᑎᒃᓴᖏᑦ $400-ᑖᓚᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓱᓖ ᒥᓂᔅᑖ? 
 
ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᐄ’, ᒪᒥᐊᓇᖅ. ᓄᑕᖅᑲᒧᑦ ᐊᑕᐅᓯᕐᒧᑦ ᐅᖃᖅᓯᓐᓈᕆᐊᖃᕋᑖᕋᓗᐊᕋᒪ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᓕᑭ. 
 
ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᓴᕈᒥᓇᖅᑐᖅ ᐊᓕᐊᓇᐃᒻᒪᕆᐊᓗᒃ. ᑖᒃᑯᓄᖓ ᐃᓕᓐᓂᐊᖅᑐᓄᑦ 
ᐃᑲᔪᖅᑕᐅᑦᑎᐊᕐᓂᐊᕐᒪᑕ ᑖᒃᑯᐊ.  
 
ᐊᒻᒪ ᑖᓐᓇ ᐃᓚᖓ ᐃᓱᒫᓘᑕᐅᖃᑦᑕᕐᒥᔪᖅ ᐃᓕᓐᓂᐊᖅᑐᓄᑦ ᐅᖃᐅᓯᐅᓯᒪᔪᖅ ᐊᑕᐅᓯᐊᕐᓇᖓ ᑐᓴᖅᓯᒪᓪᓗᒍᓗ. ᑖᒃᑯᐊ 
ᐃᓕᓐᓂᐊᕆᐊᖅᑐᐃᑦ ᐸᐃᕆᕝᕕᒃᓴᖏᑦ ᐃᓱᒫᓘᑕᐅᖃᑦᑕᕐᓂᖏᑦ ᑖᒃᑯᓇᙵᑦ ᐃᓕᓐᓂᐊᕆᐊᖅᑐᓂᒃ ᐃᑲᔫᑎᑕᖃᖅᐹ 
ᑖᒃᑯᓄᖓ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒍᕌᔅ. 
 
ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᒋᒻᒪᒍ ᒪᓕᒐᓕᐅᖅᑎᐅᑉ. 
ᐸᐃᕆᑦᑎᓂᐅᕙᑦᑐᖅ $400−ᑖᓚᑦ ᐃᖅᑯᓕᖃᓯᐅᑎᓯᒪᔪᖅ ᐊᒻᒪ ᐃᓚᓕᐅᑎᓯᒪᔪᖅ ᐅᓪᓗᖅ ᐊᑕᐅᓯᖅ $10.00 
ᐸᐃᕆᑦᑎᔾᔪᑎᒧᑦ, ᑭᓇ ᖁᑦᑎᓂᖅᓴᒥᒃ ᐃᓕᓐᓂᐊᖅᑐᒧᑦ $200-ᑖᓚᒦᒃᑲᔭᕐᒪᑦ ᑕᖅᑭᑕᒫᖅᓯᐅᑎᖓ ᐸᐃᕆᑦᑎᔾᔪᑎᒧᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᑕᕝᕗᖓ. ᐃᓚᒋᐊᕐᓗᒍ ᐊᐱᖅᑯᑎᖓ ᒥᔅᑕ ᒪᓕᑭᐅᑉ ᑭᐅᔾᔪᑎᒋᔭᓐᓄᑦ. ᖃᖓ 
ᐅᓄᖅᓯᒋᐊᖅᑕᐅᓂᖓ ᐊᑐᓕᖅᑎᑕᐅᓛᖅᐸ? ᐅᕝᕙᓗ ᒪᓕᒐᖃᐃ ᑭᓯᐊᓂ ᐊᑐᓕᖅᑎᑕᐅᓕᕈᓂ? ᒥᓂᔅᑕ ᒍᕌᔅ. 
 
ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᒐᕕᓪᓗ. ᐅᑕᖅᑭᒋᐊᖃᕐᓂᐊᖅᑐᒍᑦ ᒪᑯᐊ 
ᒪᓕᒐᕈᓯᖏᑦ ᐊᑐᓕᖅᑎᑕᐅᓯᒋᐊᕈᑎᒃ ᑭᓯᐊᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᖓ 4, ᐊᖏᖅᐱᓯᐅᒃ? 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 5, ᐊᖏᖅᐱᓯᐅᒃ? 
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 6, ᐊᖏᖅᐱᓯᐅᒃ? 
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 7, ᐊᖏᖅᐱᓯᐅᒃ? 
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 8, ᐊᖏᖅᐱᓯᐅᒃ? 
  
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 9, ᐊᖏᖅᐱᓯᐅᒃ? 
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 10, ᐊᖏᖅᐱᓯᐅᒃ? 
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 11, ᐊᖏᖅᐱᓯᐅᒃ? 
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 12, ᐊᖏᖅᐱᓯᐅᒃ? 
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 13, ᐊᖏᖅᐱᓯᐅᒃ? 
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 14, ᐊᖏᖅᐱᓯᐅᒃ? 
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 15, ᐊᖏᖅᐱᓯᐅᒃ? 
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 16, ᐊᖏᖅᐱᓯᐅᒃ? 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 17, ᒥᔅᑕ ᓯᒪᐃᓚᒃ. 
 
ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑖ, ᑕᒪᒃᑯᐊ ᐅᓐᓂᕐᓗᕝᕕᐅᕙᑦᑐᑦ ᑲᑎᒪᔨᖏᑦ, ᑭᓇ ᑭᒃᑯᑦ 
ᐃᒃᓯᕙᓇᔭᖅᐸᑦ ᐅᓐᓂᕐᓗᕝᕕᐅᔪᒧᑦ. ᖃᐅᔨᒪᓪᓗᖓ ᒪᓂᒪᒍᑎᐅᓛᕐᒪᑦ ᑐᙵᕕᒃᑯᓐᓄᓪᓗ ᐃᓄᐃᓪᓗ ᑲᑐᔾᔨᖃᑎᒌᖏᓐᓄᑦ. 
ᖃᓄᖅ ᑎᒃᑯᐊᖅᑕᐅᔪᒫᕐᒪᑕ ᑕᑯᒐᓱᒃᑲᓗᐊᕋᒪ ᑖᒃᑯᐊ ᐅᓐᓂᕐᓗᕝᕕᐅᔪᑦ ᒐᕙᒪᒃᑯᓐᓃᙶᖅᑐᓂᒃ ᐅᓄᕐᓂᖅᓴᐅᒐᔭᖁᓇᒋᑦ 
ᐃᓚᐃᓐᓇᖅᓱᙱᓂᖅᓴᐅᔾᔫᒥᒐᔭᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒍᕌᔅ. 
 
ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᑎᑎᖅᑲᒥᒃ ᑐᓴᖅᑎᑦᓯᓛᖅᑐᒍᑦ 
ᓄᓇᕗᑦ ᑐᙵᕕᒃᑯᓐᓄᑦ ᐊᒻᒪᓗ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ. ᐊᒻᒪᓗ ᓂᕈᐊᒐᔅᓴᐅᒐᔭᙳᐊᖅᑐᑦ ᓯᕗᓕᖅᑏᑦ 
ᑲᑎᒪᔨᖏᓐᓅᖅᑕᐅᒐᔭᕐᖓᑦ. ᑕᐃᑲᙵᑦ ᓯᕗᒧᐊᓕᕋᔭᖅᑐᖅ ᑎᒃᑯᐊᖅᑕᐅᕙᓪᓕᐊᓕᕐᓗᑎᒃ ᐅᓐᓂᕐᓗᒃᑎᓄᑦ ᐃᓕᔭᐅᓇᔭᖅᑐᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓯᒪᐃᓚᒃ. 
 
ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙ ᐃᓛᒃ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᓐᓇᐅᒍᓐᓇᑦᓯᐊᕐᒥᒻᒪᑕ. 
ᒐᕙᒪᒃᑯᓐᓂᓪᓗ ᒪᓕᓐᓂᐅᔭᓂᖅᓴᐅᓗᑎᒃ. ᖃᓄᖅ ᑖᒃᑯᐊ ᐃᓚᐃᓐᓇᖅᓱᖏᔾᔫᒥᒐᔭᖁᓪᓗᒋᑦ ᑕᐃᒪᐃᒃᑯᒥᓇᕐᓂᖅᓴᐅᒐᔭᖁᓪᓗᒍ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒍᕌᔅ. 
 
ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᒋᒻᒪᒍ. ᑖᒃᑯᐊ ᑎᒥᐅᔪᑦ 
ᐱᓇᓱᐊᖃᑎᒋᓪᓗᑎᒍ ᐃᓚᐃᓐᓇᖅᓱᙱᓂᖅᓴᐅᔾᔫᒥᒐᔭᖁᓪᓗᑎᒍ ᑕᐃᒪᐃᑦᑐᖅ. ᑖᒃᑯᐊ ᑲᑎᒪᔩᑦ ᓄᓇᕗᒻᒥ ᓄᓇᖃᖅᑐᓂᒃ 
ᕿᑎᕐᒥᐅᓂᒃ ᐊᑕᐅᓯᕐᒥᒃ, ᑭᕙᓪᓕᕐᒥᐅᒥᓪᓗ ᐊᑕᐅᓯᕐᒥᒃ, ᐊᒻᒪ ᕿᑭᖅᑖᓗᒻᒥᐅᒥᒃ ᐊᑕᐅᓯᕐᒥᒃ, ᐊᒻᒪ ᐊᑕᐅᓯᕐᒥᒃ 
ᓄᓇᕗᒻᒥᐅᒥᒃ ᐃᖅᑲᓇᐃᔭᖅᑎᐅᖏᑦᑐᒥᒃ ᑖᒃᑯᓄᖓ ᐃᓕᓐᓂᐊᖅᑐᓕᕆᔨᒻᒪᕆᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᓕᒃ 17, ᐊᖏᖅᑭᓯᐅᒃ? 
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 18, ᐊᖏᖅᑭᓯᐅᒃ? 
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 19, ᐊᖏᖅᑭᓯᐅᒃ? 
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 20, ᐊᖏᖅᑭᓯᐅᒃ? 
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 21, ᐊᖏᖅᑭᓯᐅᒃ? 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 22, ᐊᖏᖅᑭᓯᐅᒃ? 
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 23, ᐊᖏᖅᑭᓯᐅᒃ? 
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 24, ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 25. ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 26. ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 27. ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 28. ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 29. ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 30. ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 31. ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᑳᑦ ᒪᓕᒐᒃᓴᖅ 64 ᐃᓗᐃᑦᑑᓗᒍ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᓪᓗᖓ 62(2), ᑲᑎᒪᔩᑦ ᐊᖏᕐᖓᑕ, ᐊᖏᖅᑳᑦ ᐱᖓᔪᐊᓐᓂ ᐅᖃᓕᒫᖅᑕᐅᒍᓐᓇᖅᓯᖁᔭᐅᓗᓂ 
ᑲᑎᒪᔾᔪᑎᔅᓵᓅᕐᓗᓂ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ, ᓇᐃᑦᑐᓂᒃ ᒪᑐᓯᔾᔪᑎᖕᓂᒃ ᐅᖃᕈᓐᓇᓕᖅᑎᑦ. 
 
ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᓪᓗ ᑲᑎᒪᔨᓕᒫᑦ ᑖᔅᓱᒧᖓ 
ᐱᓕᕆᐊᕆᔭᑦᑎᐊᕚᓗᒋᔭᑦᑎᓐᓄᑦ. ᐊᓯᔾᔩᑦᑎᐊᕐᓂᐊᖅᑐᐊᓘᒻᒪᑕ ᓄᓇᕗᒻᒥᐅᑕᕐᓂᒃ ᓯᓚᑦᑐᓴᕐᕕᕈᓘᔭᕐᓂ 
ᐃᓕᓐᓂᐊᖃᑦᑕᓂᐊᖅᑐᓄᑦ ᐊᒻᒪᓗ ᓯᓚᑦᑐᓴᕐᕕᕈᓘᔭᕐᓄᑦ ᐃᓕᓐᓂᐊᕈᒪᓕᖅᑎᑦᑎᖁᓇᖅᑐᑦ ᓄᓇᕗᒻᒥ ᐃᓕᓐᓂᐊᖅᑎᓂᒃ. 
 
ᖁᔭᓐᓇᒦᕈᒪᔭᒃᑲ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᖃᑎᒌᓕᒫᑦᑎᐊᖏᑦ ᒪᓕᒐᓕᕆᔨᒃᑯᓪᓗ ᐃᑲᔪᖅᓰᓂᕆᓚᐅᖅᑕᖏᓐᓄᑦ. ᐊᒻᒪ 
ᑲᑐᔾᔨᖃᑎᒌᑦᑐᑎᒃ ᑎᑎᕋᕆᐊᕐᖓᐅᑎᓂᒃ ᓴᓇᖃᑦᑕᓚᐅᖅᑐᐃᑦ. ᐊᒻᒪ ᖃᐅᔨᓴᖅᑎᖏᓪᓗᑦᑕᐅᖅ, ᖃᐅᔨᓴᖅᑎᕗᓪᓗ 
ᐅᑎᖅᑕᕋᐅᔭᕈᓘᔭᖃᑦᑕᓚᐅᕋᑦᑕ ᐱᖁᔭᔅᓴᓕᕆᓪᓗᑕ, ᖁᔭᓐᓇᒦᖅᑕᐃᓐᓇᕆᕙᒃᑲ.  
 
ᒪᐃ ᐸᐃᑯ, ᐊᕐᕕᐊᓂ ᑕᐃᕙᒋᑦ ᐃᖅᑲᓇᐃᔭᖅᑎᓯᓗ ᐊᒻᒪᑦᑕᐅᖅ ᐊᓯᒃᑲᓐᓂᖓ ᐋᓚᓐ ᑯᓄᒃ ᐱᖃᑕᐅᕙᓚᐅᕐᒥᒻᒪᑦ. 
ᐊᔅᓱᕈᖅᑐᐊᓘᖃᑦᑕᓚᐅᖅᑐᑦ ᑎᑭᐅᑎᑎᑦᑎᒐᓱᑦᑐᑎᒃ ᑕᒪᐅᖓ. ᖁᔭᓐᓇᒦᒃᑲᓂᖅᑲᒃᑲ.  
 
ᑕᑯᓵᕈᒪᓪᓚᕆᓕᖅᑕᕗᑦ ᐊᑯᓂ ᐊᑦᑐᖅᓯᓂᐊᖅᑎᓪᓗᒍ ᑖᓐᓇ ᓄᓇᕗᒻᒥᐅᑕᕐᓂᒃ. ᖁᔭᓐᓇᒦᒃ ᐃᔅᓯᕙᐅᑕᖅ. 
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᑉᐳᖓ ᒥᔅ ᐸᐃᑯᒧᑦ, ᒥᔅᑕ ᐸᐃᑯᓚᖅᑲᐅᒐᒃᑯ. 
 
>>ᐃᓪᓚᖅᑐᑦ 
 
ᒪᓕᒐᒃᓴᖅ 69 - ᒪᓕᒐᖅ ᓴᖅᑭᑕᐅᓂᑰᔪᖅ ᑭᖑᓂᐊᑕ ᒐᕙᒪᒃᑯᑦ ᐋᖅᑭᒋᐊᖅᑕᐅᓂᐊᑕ ᐊᕐᕌᒍᐊᓂ 2025 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 
 
(ᑐᓵᔨᑎᒍᑦ): ᐃᖅᓱᖅᑎ, ᐅᖃᕆᐊᖅᑐᖅᓯᒪᔪᑦ ᐊᓂᑎᓚᐅᕐᒥᒃᑭᑦ. ᑲᑎᒪᔩᑦ ᑕᕝᕙᓃᑐᐃᓐᓇᕆᔅᓯ. ᐱᖁᔭᔅᓴᖅ 
69−ᒨᑦᑕᐅᑎᒋᓂᐊᕋᑦᑕ. ᖁᔭᓐᓇᒦᒃ.  
 
ᖁᔭᓐᓇᒦᒃ. ᑕᐃᒪ ᒪᓕᒐᒃᓴᖅ 69-ᖑᓕᕐᒥᔪᖅ. ᐱᖁᔭᖅ ᐱᒋᐊᖅᓯᒪᔪᖅ ᒐᕙᒪᒃᑯᑦ ᐋᖅᑭᒋᐊᕆᓂᖏᓐᓂᒃ 2025-ᒥ. ᓯᕗᓕᖅᑎ 
ᐊᕿᐊᕈᖅ, ᐱᓕᕆᔨᑎᑦ ᑭᒃᑰᖕᒪᖔᑕ ᓇᓗᓇᐃᓚᐅᕐᓗᒋᑦ ᒪᑐᐃᖅᓯᓅᕈᓐᓇᖅᓯᔪᑎᑦ. 
 
ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᖏᓕᕋ ᕙᐅᓗ ᐅᕙᖓ, ᑕᓕᖅᐱᖓᓃᑦᑐᖅ ᐊᒻᒪᓗ 
ᑖᒪᔅ ᐊᐅᓪᕗᐊᔅ, ᐊᖓᔪᖅᑳᖑᔪᖅ ᒪᓕᒐᕐᓂᐊᖅᑐᓕᕆᔨᒃᑯᖏᓐᓂ ᒪᓕᒐᓕᕆᔨᒃᑯᓐᓂ. 
 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᒃᐳᖓ ᐱᕕᖃᖅᑎᑕᐅᒐᒪ ᓴᖅᑭᑦᑎᓂᐊᕐᓗᖓ ᐱᖁᔭᒃᓴᖅ 69−ᒥ − ᐱᖁᔭᖅ ᐱᒋᐊᖅᓯᒪᔪᖅ 
ᒐᕙᒪᒃᑯᑦ ᐋᖅᑭᒋᐊᕆᓂᖏᓐᓂᑦ 2025-ᒥ. 
 
ᐅᓪᓗᒥ ᑕᕝᕙᓃᖃᑎᒋᔭᒃᑲ, ᐋᓇ ᕙᓗ, ᒥᓂᔅᑕᐅᑉ ᑐᒡᓕᐊ ᒐᕙᒪᓕᕆᔨᒃᑯᓐᓄᑦ, ᐊᒻᒪ ᑖᒪᔅ ᐋᓪᕗᐊᔅ, ᑐᑭᒧᐊᒃᑎᑦᑎᔨ, 
ᒪᓕᒐᓕᕆᔨᒃᑯᓐᓄᑦ, ᒪᓕᒐᓕᕆᔨᒃᑯᓐᓄᑦ.  
 
ᕿᒥᕐᕈᓗᒋᑦ ᐱᐅᓯᒋᐊᖅᑎᓪᓗᒋᓪᓗ ᓄᓇᕗᑦ ᒐᕙᒪᖓᓐᓂ ᐋᖅᑭᒃᓱᖅᑕᐅᓯᒪᔪᑦ ᐱᓕᕆᐊᒃᓴᑦ ᐱᔨᑦᑎᐅᑎᓪᓗ 
ᐊᖑᒻᒪᑎᔪᓐᓇᕐᓂᐊᕐᒪᑕ ᐊᒻᒪ ᓇᓗᓇᐃᖅᓯᓗᑎᒃ ᖃᓄᖅ ᓇᖕᒥᓂᖅᓱᓕᒃᑲᓐᓂᕐᕕᒃᓴᐅᔪᓐᓇᖅᑐᓂᒃ.  

ᐃᒃᓯᕙᐅᑖᖅ, ᐱᓕᕆᖃᑎᒌᔅᓯᒪᕗᒍᑦ ᑕᕝᕙᓂ ᒪᓕᒐᓕᐅᕐᕕᒻᒥ ᕿᒥᕐᕈᓪᓗᑕ ᐱᓕᕆᐊᔅᓴᓄᑦ ᐸᕐᓇᐅᑎᓂᒃ ᐊᒻᒪ 
ᓇᓚᐅᑦᑖᖅᑕᐅᓯᒪᔪᓂᒃ ᐃᑲᔪᖅᓱᕐᓂᐊᖅᑐᓂᒃ ᐱᓕᕆᐊᖏᓐᓂᑦ ᓄᓇᓕᓐᓂᑦ ᐱᔨᑦᓯᖅᑏᑦ ᐊᒻᒪ ᐃᖏᕐᕋᔪᓕᕆᔨᒃᑯᑦ 
ᐊᐅᓚᔪᓐᓇᐅᑎᓕᕆᔨᒃᑯᓪᓗ ᓄᓇᕗᒻᒥ.  
 
ᒪᓕᒐᒃᓴᖅ ᕿᒥᕐᕈᔭᕗᑦ ᒫᓐᓇ ᑭᒡᒐᖅᑐᐃᕗᖅ ᑭᖑᓪᓕᖅᐹᖓᓐᓂᒃ ᑐᙵᕕᒃᓴᒥᒃ ᓄᑖᒧᑦ ᑲᑐᔾᔨᖃᑎᒌᒧᑦ. ᐃᓚᖓᑦ 
ᐱᓕᕆᐊᖑᓚᐅᖅᑐᖅ ᐸᕐᓇᒃᑕᐅᑎᓪᓗᒍ ᐋᖅᑭᒃᓱᖅᑕᐅᒃᑲᓐᓂᖅᑎᓪᓗᒍ ᓇᓗᓇᐃᖅᓯᔪᒪᓪᓗᑎᒃ ᒪᓕᒐᓕᐊᖑᔪᒪᔪᓂᒃ ᐊᒻᒪ 
ᒪᓕᒋᐊᓕᖕᓂᒃ ᐃᓗᓕᖃᖅᑐᓂᒃ ᒐᕙᒪᒃᑯᑦ ᐋᖅᑭᒃᓯᒪᓂᕆᔭᖏᓐᓂᒃ ᐱᑕᖃᕈᓐᓃᖅᑐᓂᒃ, ᐅᕝᕙᓘᓐᓃᑦ ᐱᑕᖃᕈᓐᓃᖅᑐᑦ 
ᐋᖅᑭᒋᐊᖅᑕᐅᒃᑲᓐᓂᕐᓂᖓᓄᑦ.  
 
ᒪᓕᒐᒃᓴᖅ 69 ᐋᖅᑭᒋᐊᕆᔪᖅ ᑕᓪᓕᒪᓂᒃ ᒪᓕᒐᕐᓂᒃ ᐲᖅᑕᐅᔪᓐᓇᖁᓪᓗᒋᑦ ᑐᓴᕆᐊᕐᕕᐅᔪᓐᓇᖅᑐᑦ ᐱᓕᕆᕕᐅᔪᓄᑦ ᒪᓕᒐᕐᓂᑦ 
ᐊᑐᐊᒐᕐᓂᓪᓗ: 
 

• ᑎᑎᖅᑲᖁᑎᑐᖃᐅᔪᓄᑦ ᐱᖁᔭᖅ. 
• ᑯᐊᐸᒃᑯᑦ ᑲᑐᔾᔨᖃᑎᒌᖏᓐᓄ ᐱᖁᔭᖅ. 
• ᑲᒥᓯᓇᐅᑉ ᓄᓇᖁᑎᖏᓐᓄᑦ ᐱᖁᔭᖅ. 
• ᐅᑯᓇᓂ ᐃᓐᓇᕐᓄᑦ ᑎᒥᒥᑎᒍᓪᓗ ᐊᔪᕈᑎᓕᓐᓄᑦ ᐱᖁᑎᖏᓄᑦ ᑖᒃᓰᔭᐃᔭᖅᑕᐃᓕᒪᑎᑕᐅᓂᕐᒧᑦ ᐱᖁᔭᖅ; ᐊᒻᒪᓗ 
• ᐅᑯᓇᓂ ᑭᒡᓕᓯᓂᐊᕐᓂᕐᒧᑦ ᐱᖁᔭᖅ. 

 
ᑖᒃᑯᐊ ᐋᖅᑭᒋᐊᕈᑎᑦ ᐃᓇᖐᑐᐃᓐᓇᙱᓚᑦ ᑐᓴᕆᐊᕐᕕᐅᔪᓐᓇᖅᑐᓂᒃ ᐱᓕᕆᕝᕕᖕᓄᑦ ᐅᖃᐅᓯᖃᖅᑐᓂᒃ ᓄᑖᓄᑦ 
ᐱᓕᕆᕝᕕᖕᓄᑦ. ᓄᓇᕗᑦ ᒐᕙᒪᒃᑯᑦ ᐱᓕᕆᓯᒪᓕᖅᑐᑦ ᖃᐅᔨᒪᔭᐅᖁᓪᓗᒍ ᒪᓕᒐᓕᐊᖑᔪᒪᔪᑦ ᑎᑎᕋᖅᑕᐅᒋᐊᕐᖓᕐᓗᑎᒃ 
ᐅᖃᐅᓯᖅᑕᒃᑯᑦ ᐱᕕᖃᕈᑕᐅᓗᑎᒃ ᐊᐅᓚᑦᑎᔾᔪᑎᓄᑦ ᐃᓱᒪᓕᐊᕆᔭᐅᔪᑦ ᐋᖅᑭᒃᑕᐅᔪᓐᓇᕐᓗᑎᒃ ᐊᒻᒪ ᐊᑐᓕᖅᑎᑕᐅᓗᑎᒃ 
ᒪᓕᒐᓕᐊᖑᔪᒪᔪᑦ ᐊᓯᔾᔨᖅᑕᐅᙱᓪᓗᑎᒃ. ᐱᓇᔪᖃᑦᑕᖅᓯᒪᕗᑦ ᐊᑐᕈᒪᓪᓗᑎᒃ ᑕᒪᐃᓐᓄᑦ ᐅᓂᒃᑲᐅᓯᐅᓯᒪᔪᓂᒃ 
ᑲᒪᒋᔭᒃᓴᕆᔭᐅᔪᓂᒃ ᐃᒪᓐᓇᐅᙱᖔᖅᑐᖅ ᐱᑐᐃᓐᓇᐅᙱᑦᑐᓂᒃ ᖃᐅᔨᒋᐊᕐᕕᖃᕐᓂᕐᒥᒃ ᒫᓐᓇ ᒐᕙᒪᒃᑯᑦ 
ᐋᖅᑭᒃᓯᒪᓂᕆᔭᖏᓐᓄᑦ.  
 
ᑕᒪᒃᑯᐊ ᑲᒪᒋᔭᒃᓴᐃᑦ ᑐᓂᔭᐅᓕᖅᐸᒃᐳᑦ ᐱᑐᐃᓐᓇᐅᙱᑦᑐᓄᑦ ᐱᓕᕆᕝᕕᒋᔭᐅᔪᓄᑦ ᒥᓂᔅᑕᓄᓪᓗ ᐅᑯᑎᒎᓇᖅ, 
ᐋᖅᑭᒃᓯᒪᓕᖅᑎᑦᑎᓂᒃᑯᑦ ᐱᓕᕆᕝᕕᒋᔭᐅᔪᓂᒃ ᑲᒪᒋᔭᒃᓴᕆᔭᐅᔪᓂᒡᓗ ᐱᖁᔭᕐᓄᑦ ᒪᓕᒋᐊᖃᖅᐸᒃᑐᓄᑦ ᐋᖅᑭᒃᓱᖅᑕᐅᓯᒪᔪᓄᑦ 
ᐅᑯᑎᒎᓇᖅ, ᒪᓕᒐᓕᐅᕐᕕᖕᒥ ᐊᒻᒪ ᓯᕗᓕᖅᑎᑦ ᑲᑎᒪᔨᓄᑦ ᐱᖁᔭᖅ. ᑖᒃᑯᐊ ᒪᓕᒋᐊᓖᑦ ᓄᑖᙳᕆᐊᖅᑕᐅᓚᐅᖅᐳᑦ 
ᐋᖅᑭᒃᓱᖅᑕᐅᒃᑲᓐᓂᕈᑎᓄᑦ ᐊᑐᓕᓛᖅᖢᑎᒡᓗ ᐊᐃᕆᓕ 1, 2025−ᒥ. 
 
ᐃᒃᓯᕙᐅᑖᖅ, ᑖᒃᑯᐊ ᐋᖅᑭᒋᐊᕈᑎᑦ ᓇᓗᓇᖏᑎᐊᖅᑐᑦ ᑭᖑᕝᕕᖅᑕᐅᓂᖏᓐᓄᑦ ᑖᒃᑯᐊ ᐱᓕᕆᕕᐅᔪᑦ ᐋᖅᑭᒃᓯᒪᓂᖏᓐᓄᑦ 
ᐊᑕᐅᓯᕐᒥᒃ ᐱᙱᑎᑕᐅᓪᓗᑎᒃ. ᐅᑯᓇᓂ ᑲᒥᓯᓇᐅᑉ ᓄᓇᖁᑎᖏᓐᓄᑦ ᐱᖁᔭᖅ ᐅᖃᐅᓯᖃᙱᑦᑐᖅ ᐱᓕᕆᕝᕕᖕᒧᑦ. 
ᐋᖅᑭᒋᐊᕈᑎᑦ ᐱᔭᕆᐊᖃᖅᑐᑦ ᐃᑲᔪᕐᓗᒍ ᐋᖅᑭᒋᐊᕈᑎᑦ ᐊᑐᐊᒐᓄᑦ ᐋᖅᑭᒃᑕᐅᔪᓄᑦ ᑕᐃᑰᓇ ᐱᖁᔭᖅ: ᑲᒥᓯᓇᐅᑉ 
ᒥᑦᑕᕐᕕᖕᓄᑦ ᐊᑐᐊᒐᖏᑦ, ᐊᒻᒪ ᑲᒥᓯᓇᐅᑉ ᓄᓇᖁᑎᖏᑕ ᒪᓕᒋᐊᖃᖅᑕᖏᑦ. ᑖᒃᑯᐊ ᒪᓕᒋᐊᖃᖅᑐᑦ ᐱᕕᖃᖅᑎᑦᓯᔪᑦ 
ᑎᓕᔭᐅᓂᕐᒥᑦ ᐱᔪᓐᓇᕐᓂᖃᕐᓂᕐᒧᑦ ᑲᒥᓯᓇᒥᑦ ᐃᖅᑲᓇᐃᔭᖅᑎᓄᑦ. ᒫᓐᓇᐅᔪᖅ, ᒪᓕᒋᐊᓕᑦ ᐅᖃᐅᓯᖃᕐᒪᑕ 
ᐱᓕᕆᕕᓪᓗᐊᑕᐅᔪᓂᒃ. 
 
ᐊᑐᐊᒐᐃᑦ ᐊᓯᔾᔨᖅᑕᐅᔪᓐᓇᖏᑦᑐᑦ ᒪᓕᖁᓪᓗᒋᑦ ᓄᓇᕗᑦ ᒐᕙᒪᒃᑯᑦ ᐱᓕᕆᔾᔪᓯᖏᓐᓂᑦ ᐱᓕᕆᐊᔅᓴᓕᐅᓂᕐᒥᑦ 
ᓴᖅᑭᑎᑦᑎᓂᕐᒥᑦ ᐱᓕᕆᕝᕕᓐᓂᑦ ᐊᒻᒪ ᑲᒪᒋᔭᔅᓴᖏᓐᓂᑦ ᐱᖁᔭᕐᓂᑦ ᒪᓕᒐᕐᓂᑦ ᓯᕗᓪᓕᕐᒥ ᐋᖅᑭᒋᐊᖅᑕᐅᖅᑳᖅᑎᓐᓇᒍ 
ᑲᒥᓴᓇᐅᑉ ᓄᓇᓕᕆᓂᕐᒧᑦ ᐱᖁᔭᖅ, ᐱᓗᐊᖅᑐᒥᑦ ᐲᖅᓯᓂᕐᒥᑦ ᒪᓕᒐᕐᓂᑦ ᐋᕿᒃᑕᐅᓯᒪᔪᑦ ᑎᑎᕋᖅᓯᒪᓂᖏᑎᒍᑦ 
ᐱᔭᕆᐊᖃᖅᑎᑦᑎᔪᖅ ᑲᒥᓯᓇᒥᑦ "ᐱᔪᓐᓇᖅᑎᑦᑎᓗᓂ ᐃᓄᒻᒥᑦ" ᒪᓕᒋᐊᓕᒃᑎᒍᑦ. "ᐱᔪᓐᓇᖅᑎᑦᑎᓂᖅ ᐃᓄᖕᒥᒃ" ᐱᔭᕆᐊᖃᖅᐳᖅ 
ᖃᐅᔨᒋᐊᕐᕕᖃᕐᓂᕐᒥᒃ ᐃᓂᓄᑦ ᐱᓕᕆᕝᕕᒋᔭᐅᔪᓄᓪᓗ ᒪᓕᒋᐊᖃᖅᐸᒃᑐᓂ. 
 
ᒪᓕᒐᒃᓴᖅ 69 ᐱᔪᓐᓇᑎᑦᑎᒐᔭᖅᑐᖅ ᑲᒥᓯᓇᒥᒃ, ᐊᑐᓕᖁᔨᓂᒃᑯᑦ ᒥᓂᔅᑕᒧᑦ, ᑎᓕᓯᓗᓂ ᑲᒪᒋᔭᖃᕐᓂᕐᒥᒃ ᑎᑎᖅᑲᑎᒍᑦ 
ᐱᔪᓐᓇᕐᓂᖃᓂᒃᑯᑦ. 
 
ᐃᒃᓯᕙᐅᑖᖅ, ᑕᐃᒃᑯᐊ ᑲᒪᔪᑦ ᑕᒪᑐᒥᖓ ᐱᓕᕆᐊᒥᒃ ᓄᓇᕗᑦ ᒐᕙᒪᒃᑯᖏᓐᓂ ᑲᒪᒋᔭᖃᐃᓐᓇᕐᓂᐊᖅᑐᑦ ᑖᔅᓱᒥᖓᒃᓴᐃᓐᓇᖅ 
ᒪᓕᒐᒃᓴᐅᔪᖅ ᐊᖏᖅᑕᐅᓐᓂᖅᐸᑦ. ᑭᓯᐊᓂ, ᐸᐃᑉᐹᓕᕆᔭᐅᔭᕆᐊᓖᑦ ᐱᔪᓐᓇᖅᑎᑦᑎᓂᕐᒧᑦ ᐱᓕᕆᐊᖏᓐᓂᑦ ᐊᓯᔾᔨᕐᓂᐊᖅᑐᑦ. 

ᓄᓇᕗᒻᒥᐅᑦ ᑕᑯᔾᔮᙱᑦᑐᑦ ᐊᔾᔨᒌᙱᓐᓂᐅᔪᒥᑦ ᐱᓕᕆᖃᑎᖃᓕᕌᖓᒥᒃ ᐃᖅᑲᓇᐃᔭᖅᑎᓂᑦ ᑲᒥᓯᓇᐅᑉ ᓄᓇᖁᑎᖏᓐᓂᑦ 
ᐱᔾᔪᑎᒋᓪᓗᒍ ᑖᓐᓇ ᒪᓕᒐᓕᐊᖅ ᐊᑐᐊᒐᑎᒍᓪᓗ ᐊᓯᔾᔨᕐᓂᐅᔪᖅ.  
 
ᐃᒃᓯᕙᐅᑖᖅ, ᑭᐅᖃᑦᑕᕈᒪᑦᑎᐊᕐᓂᐊᖅᐳᖓ ᒪᓕᒐᓕᐅᖅᑎᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᑦ ᐃᔅᓯᕙᐅᑕᖓ ᒪᑐᐃᖅᓯᒍᑎᔅᓴᖃᕆᕙ? ᒥᔅᑕ ᓴᕕᑲᑖᖅ. 
 
ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᖁᔭᓕᕆᓂᕐᒧᑦ ᑲᑎᒪᔨᕋᓛᓄᑦ ᐃᒃᓯᕙᐅᑕᐅᓪᓗᖓ, ᓇᐃᓈᖅᑐᓂᒃ 
ᒪᑐᐃᖅᓯᔾᔪᑎᓂᒃ ᐅᖃᐅᓯᖃᒐᓛᒍᒪᔪᖓ ᑲᑎᒪᑐᐃᓐᓇᕈᑕᐅᓯᒋᐊᖅᑎᓪᓗᒍ ᐱᖁᔭᒃᓴᖅ 69, ᐱᖁᔭᕐᔪᐊᖅ 2025-ᒥ ᒐᕙᒪᒃᑯᑦ 
ᐋᖅᑭᒃᓱᐃᒃᑲᓐᓂᓚᐅᖅᑎᓪᓗᒋᑦ ᑭᖑᓂᐊᓂ ᖃᓄᐃᓐᓂᐅᓂᐊᖅᑐᑦ. 
 
ᑲᑎᒪᔨᕋᓛᑦ ᖃᐅᔨᒪᕗᑦ ᑭᓱᒥᒃ ᐱᔾᔪᑎᖃᕐᒪᖔᖓ ᑖᓐᓇ ᐱᖁᔭᒃᓴᖅ, ᒥᓂᔅᑕᐅᑉ ᐅᓂᒃᑲᐅᓯᕆᓚᐅᕐᒪᒍ ᒪᑐᐃᖅᓯᔾᔪᑎᒥᒍᑦ.  
ᑕᒪᓐᓇ ᐊᑐᕆᐊᖃᑐᐃᓐᓇᖅᑐᖅ ᐊᒻᒪ ᐊᑭᕋᖅᑑᑎᒃᓴᖃᓐᖏᖢᓂᓗ.  
 
ᑕᕝᕙᐅᕗᑦ ᒪᑐᐃᖅᓯᔾᔪᑎᒃᑲ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᔅᓴᑐᐃᓐᓇᓕᒃᑕᖃᖅᑲ ᒪᑐᐃᖅᓯᒍᑎᐅᕋᑖᖅᑐᓄᑦ? ᑕᑯᙱᓐᓇᒪ, ᐱᖁᔭᔅᓴᖅ 
69ᒨᕆᔅᓯ ᐃᔾᔪᔪᔅᓯᓐᓂ. ᒪᓕᒐᒃᓴᖅ 69, ᐱᒋᐊᖅᓯᒪᔪᖅ ᒐᕙᒪᒃᑯᑦ ᐋᖅᑭᒋᐊᕆᓂᖏᓐᓂ 2025-ᒥᑦ. ᑎᑎᕋᖅᓯᒪᓂᖓ 1. 
ᐊᖏᖅᑭᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 2. ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 3. ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 4. ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 5. ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 6. ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᐊᖏᖅᑲᑦ ᐱᖁᔭᔅᓴᖅ 69 ᐃᓗᐃᑦᑑᓗᒍ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᒻᒪ ᒪᓕᓪᓗᒍ 62(2), ᒪᓕᒐᖅ ᑖᓐᓇ ᐱᖓᔪᐊᓐᓂ ᐅᖃᓕᒫᖅᑕᐅᓂᔅᓴᖓᓄᑦ 
ᑲᑎᒪᔾᔪᑎᔅᓴᓅᖅᑕᐅᒍᓐᓇᓕᕐᒥᔪᖅ.  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᐃᓈᕐᓗᒋᑦ ᒪᑐᓯᒍᑎᑎᑦ, ᒥᓂᔅᑕ? 
 
ᐊᖓᔪᖅᑳᖅ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᓪᓚᕆᒍᒪᔭᒃᑲ ᒪᓕᒐᓕᐅᖅᑎᓕᒫᑦᑎᐊᑦ 
ᐃᑲᖅᓯᕐᖓᑕ ᐱᖁᔭᔅᓴᕐᒥᒃ ᐊᒻᒪ ᓯᕗᓪᓕᖅᐹᒥ ᐃᖃᓗᑦᑑᑦᑎᐊᕐᒥ ᑲᑎᒪᓚᐅᖅᓯᒪᒐᑦᑕ ᐃᖅᑲᐃᔪᒐᒪ. ᐋᖅᑭᑦᑎᕆᓪᓗᑕ 
ᓄᓇᕗᒻᒥᐅᓂᒃ ᐱᔨᑦᑎᕋᐅᑎᐅᖃᑦᑕᓂᐊᖅᑐᓂᒃ ᐋᖅᑭᒋᐊᖅᑕᐅᓯᒪᔪᓂᒃ. ᑕᕝᕙ ᐱᓂᐊᕐᓂᕋᓚᐅᖅᓯᒪᔭᕗᑦ ᓴᖅᑭᖅᐸᕗᑦ.  
 
ᖁᔭᓐᓇᒦᕈᒪᓪᓚᕆᒃᑭᔅᓯ ᐃᖅᑲᓇᐃᔭᖅᑎᕗᓪᓗ ᐃᖅᑲᓇᐃᔭᖅᑎᒋᕈᓘᔭᕈᓐᓇᕋᑦᑎᒍᑦ ᐊᔅᓱᕈᖃᑦᑕᓚᐅᖅᑐᐃᑦ ᐋᖅᑭᒋᐊᕆᓪᓗᑎᒃ 
ᒪᕐᕉᓐᓂᒃ ᒐᕙᒪᒃᑯᑦ ᐱᓕᕆᕕᖏᓐᓂ. ᑕᐃᒪᐃᓕᓚᐅᕐᓗᖓ ᖁᔭᓐᓇᒦᕈᒪᕙᒃᑲ, ᖁᔭᓐᓇᒦᕈᒪᕙᔅᓯ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, ᑖᒃᑯᐊ ᐊᓂᑎᒍᓐᓇᓕᕐᒥᔭᑎᑦ ᐅᖃᕆᐊᖅᑐᖅᓯᒪᔪᑦ. ᒫᓐᓇ ᐱᔭᕇᕋᑦᑎᒍᑦ, 
ᑲᑎᒪᑐᐃᓐᓇᓂᕐᒥ ᓂᑯᕕᙳᓱᓕᕋᒪ ᐱᕙᓪᓕᐊᓂᕆᓯᒪᔭᑦᑎᓐᓂᒃ ᐅᓂᒃᑳᕐᓗᖓ.  
 
>>ᑲᑎᒪᑐᐃᓐᓇᕐᓂᖅ ᐱᔭᕇᖅᑐᖅ 16:20 ᐊᒻᒪᓗ ᐱᒋᐊᒃᑲᓂᖅᑐᑎᑦ 16:22 
 
ᐅᖃᖅᑎ (ᑐᓵᔨᑎᒍᑦ) ᑲᑎᒪᔾᔪᑎᒃᓴᖅ 20. ᐅᓂᒃᑳᖏᑦ ᑲᑎᒪᑐᐃᓐᓇᕐᓂᐅᑉ, ᒥᔅᑕ ᕼᐃᒃᔅ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 
 
ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᐃᔅᓯᕙᐅᑕᖅ, ᑲᑎᒪᔨᖁᑎᑎᑦ ᐃᓱᒪᔅᓴᖅᓯᐅᕈᑎᖃᕋᑖᕐᖓᑕ ᒪᓕᒐᒃᓴᐃᑦ 43, 
50, 64, 67, 68, 69, 71 ᐊᒻᒪ 72, ᐊᒻᒪᓗ ᐅᓂᒃᑳᕈᒪᔪᒍᑦ ᒪᓕᒐᒃᓴᐃᑦ 43, 50, 64, 67, 68, 69, 71, 72 ᐊᒻᒪ 
ᒫᓐᓇ ᐊᑐᐃᓐᓇᐅᓕᖅᑐᑦ ᐱᖓᔪᐊᓐᓂ ᐅᖃᓕᒫᖅᑕᐅᒍᓐᓇᓕᖅᑐᑎᒃ. ᐅᖃᖅᑏ, ᐱᒋᐊᖅᑎᑦᑎᕗᖓ ᑲᑎᒪᑐᐃᓐᓇᕐᓂᖅ 
ᐅᓂᒃᑳᖓ ᓈᒻᒪᒋᔭᐅᖁᔭᕋ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎ ᓈᒻᒪᒻᒪᑦ. ᐊᐃᑉᐱᖅᑕᐅᕙ? ᒥᔅ ᐳᕌᔅᑐ.  
 
ᐱᖁᔨᕗᖔᕈᑎ ᑲᔪᓯᔪᖅ. ᑲᑎᒪᔾᔪᑎᒃᓴᖅ 21. ᐱᖑᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ 
ᒥᓂᔅᑕ ᑯᓱᒐᖅ. 
 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 
 
ᒪᓕᒐᒃᓴᖅ 71 - ᐃᓚᒋᐊᕈᑏᓐ ᑮᓇᐅᔭᑦ (ᐊᐅᓚᑦᑎᔾᔪᑎᒃᓴᑦ ᒪᑭᒪᐅᑎᒋᔭᖏᓄᓪᓗ) ᒪᓕᒐᖅ, #2, 2025-26 - 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓅᑦᑎᕗᖓ, ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ 
ᖁᑦᑎᒃᑐᕐᒧᑦ, ᒪᓕᒐᒃᓴᖅ 71, ᐃᓚᒋᐊᕈᑎ ᑮᓇᐅᔭᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᓇᐃᓴᐅᑎᖓ 2, 2024-2025 
ᐱᖓᔪᐊᖓᓄᑦ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍ): ᐱᖁᔨᕗᖔᕈᑎ ᓈᒪᒻᒪ. ᐱᖁᔨᕗᖔᕈᒻᒧᑦ.  
 
ᐃᓚᖓ ᒪᓕᒐᓕᐅᖅᑎ: ᓂᕈᐊᖅ.  

(ᑐᓵᔨᑎᒍᑦ): ᓂᕈᐊᕈᒪᓕᕐᒪᑕ. ᓈᒻᒪᒃᓴᖅᑐᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᕗᖅ. ᒪᓕᒐᒃᓴᖅ 71  
ᐱᙳᖅᑎᑕᐅᔪᓐᓇᖅᓯᕗᖅ. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᑯᓱᒐᖅ. 
 
ᒪᓕᒐᒃᓴᖅ 72 -  ᐃᓚᒋᐊᕈᑏᓐ ᑮᓇᐅᔭᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, #1, 2025-26 - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓅᑦᑎᕗᖓ ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᖓᓐᓄᑦ 
ᖁᑦᑎᒃᑯᖅ, ᒪᓕᒐᒃᓴᖅ 72, ᐃᓚᒋᐊᕈᑎ ᑮᓇᐅᔭᖅᑐᕈᑎᒃᓴᓄᑦ (ᐊᑭᑐᔫᑎᓄᑦ) ᓇᐃᓴᐅᑎᖓ 1, 2025-2026 ᐱᖓᔪᐊᓐᓄᑦ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍ): ᐱᖁᔨᕗᖔᕈᑦ ᓈᒻᒪᒻᒪᑦ. ᐱᖁᔨᕗᖔᕈᒻᒧᑦ.  
 
ᐃᓚᖓ ᒪᓕᒐᓕᐅᖅᑎ: ᓂᕈᐊᖅ.  
 
(ᑐᓵᔨᑎᒍᑦ): ᓂᕈᐊᕈᒪᓕᕐᒪᑕ, ᓈᒻᒪᒃᓴᖅᑐᑦ. ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᕗᖅ ᐊᒻᒪᓗ ᒪᓕᒐᒃᓴᖅ 72 
ᐱᙳᖅᑎᑕᐅᔪᓐᓇᖅᓯᕗᖅ. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᖅ. ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ  ᑯᓱᒐᖅ. 
 
ᒪᓕᒐᒃᓴᖅ 50 - ᐅᖅᓱᐋᓗᒃᓴᐃᑦ ᑖᒃᓰᔭᕈᑎᐊᓄᑦ ᒪᓕᒐᖅ- ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓅᑦᑎᕗᖓ, ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᖓᓐᓄᑦ 
ᖁᑦᑎᒃᑐᖅ, ᒪᓕᒐᒃᓴᖅ 50, ᐅᖅᓱᐊᓗᐃᑦ ᑖᒃᓰᔭᖅᑕᐅᓂᖏᓐᓄᑦ ᐱᖓᔪᐊᓐᓂ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᖕᒪᑦ. ᐱᖁᔨᕗᖔᕈᖕᒧᑦ. 
 
ᐃᓚᖓ ᒪᓕᒐᓕᐅᖅᑎ: ᓂᕈᐊᖅ: 
 
(ᑐᓵᔨᑎᒍᑦ): ᐱᖁᔨᕗᖔᕈᖕᒧᑦ ᓂᕈᐊᕈᒪᓕᕐᒪᑕ. ᓈᒻᒪᒃᓴᖅᑐᑦ? ᐊᑭᕋᖅᑐᖅᑐᑦ? ᐱᖁᔨᕗᖔ ᑲᔪᓯᕗᖅ, ᒪᓕᒐᒃᓴᖅ 50 
ᐱᙳᖅᑎᑕᐅᔪᓐᓇᖅᓯᕗᖅ. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᓐᓂᒃ ᒪᓕᒐᒃᓴᐃᑦ, ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, ᒥᓂᔅᑕ ᑯᓱᒐᖅ. 
 
ᒪᓕᒐᒃᓴᖅ 67 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᓴᓇᔪᓄᑦ ᑖᒃᓰᔭᐅᑦ (ᐃᓐᑲᒻ ᑖᒃᔅ) - ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓅᑦᑎᕗᖓ, ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᖓᓐᓄᑦ 
ᐸᓐᓂᖅᑑᑉ, ᒪᓕᒐᒃᓴᖅ 67, ᑮᓇᐅᔭᓕᐊᓄᑦ ᑖᒃᓰᔭᐅᔾᔪᑎ ᐋᖅᑭᒋᐊᕈᑎ, ᐱᖓᔪᐊᓐᓂ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔ ᓈᒻᒪᖕᒪᑦ. ᐱᖁᔨᕗᖔᕈᖕᒧᑦ. 
 
ᐃᓚᖓ ᒪᓕᒐᓕᐅᖅᑎ: ᓂᕈᐊᖅ: 
 
(ᑐᓵᔨᑎᒍᑦ): ᓂᕈᐊᕈᒪᓕᕐᒪᑕ. ᓈᒻᒪᒃᓴᖅᑐᑦ? ᐊᑭᕋᖅᑐᖅᑐᑦ? ᐱᖁᔨᕗᖔ ᑲᔪᓯᔪᖅ ᐱᖁᔭᒃᓴᖅ 67 ᐱᙳᖅᑎᑕᐅᔪᓐᓇᖅᓯᕗᖅ. 
 
ᐱᖓᔪᖓᓐᓂᒃ ᐅᖃᓕᒫᖅᑕᐅᓂᖏᑦ. ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᑯᓱᒐᖅ. 
 
ᒪᓕᒐᒃᓴᖅ 68 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᑕᕝᕚᑯᓄᑦ ᐊᓯᖏᓪᓗ ᑖᒃᓰᔭᐅᑎᓄᑦ ᒪᓕᒐᖅ - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓅᑦᑎᕗᖓ, ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᖓᓐᓄᑦ 
ᐸᓐᓂᐊᖅᑑᑉ, ᒪᓕᒐᒃᓴᖅ 68, ᐋᖅᑭᒋᐊᕈᑦ ᐱᖁᔭᖅ ᑖᒃᑯᓄᖓ ᑕᕝᕙᑮᑦ ᑖᒃᓰᔭᖅᑕᐅᓂᖓᓐᓄᑦ, ᐱᖓᔪᐊᓐᓂ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔ ᓈᒻᒪᖕᒪᑦ. ᐱᖁᔨᕗᖔᕈᖕᒧᑦ. 
 
ᐃᓚᖓ ᒪᓕᒐᓕᐅᖅᑎ: ᓂᕈᐊᖅ: 
 
(ᑐᓵᔨᑎᒍᑦ): ᓂᕈᐊᕈᒪᓕᕐᒪᑕ. ᓈᒻᒪᒃᓴᖅᑐᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᕗᖅ ᒪᓕᒐᒃᓴᖅ 68 
ᐱᙳᖅᑎᑕᐅᔪᓐᓇᖅᓯᕗᖅ. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ ᑲᒪᔪᖅ ᓄᓇᕗᒻᒥ ᓇᖕᒥᓂᖃᖅᑎᓄᑦ 
ᐊᑐᖅᑐᐊᕐᕕᒃ, ᒥᔅᑕ ᑕᐃᕕᑎ ᐊᕿᐊᕈᖅ. 
 
ᒪᓕᒐᒃᓴᖅ 43 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᓄᓇᕘᑉ ᐱᔅᓇᓯᓄᑦ ᐊᑐᖅᑎᑦᑎᔨᑦ ᑎᒥᖁᑎᐊᓄᑦ ᒪᓕᒐᖅ ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. ᐱᒋᐊᓚᐅᙱᓂᓐᓂᖃᐃ, ᐊᑯᑭᑦᑐᒥᐅᑦ ᓂᕈᐊᖅᑎᐊᕐᓂᐊᖅᐳᑦᑑᖅ ᐅᓐᓄᒃ. 
ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ ᑲᖏᖅᖠᓂᐅᑉ ᓂᒋᐊᓄᑦ, ᒪᓕᒐᒃᓴᖅ 43, 
(ᑐᓵᔨᑎᒎᓕᖅᑐᖅ) ᐋᖅᑭᒋᐊᕈᑎ ᐱᖁᔭᖅ ᓄᓇᕗᒻᒥ ᓇᖕᒥᓂᖃᖅᑎᓄᑦ ᐊᑐᖅᑐᐊᕐᕕᒃ ᐱᖁᔭᖅ, ᐅᖃᓕᒫᖅᑕᐅᖁᓪᓗᒍ 
ᐱᖓᔪᐊᓐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔ ᓈᒻᒪᖕᒪᑦ. ᐱᖁᔨᕗᖔᕈᖕᒧᑦ. 
 
ᐃᓚᖓ ᒪᓕᒐᓕᐅᖅᑎ: ᓂᕈᐊᖅ: 
 
(ᑐᓵᔨᑎᒍᑦ): ᓂᕈᐊᕈᒪᓕᕐᒪᑕ. ᓈᒻᒪᒃᓴᖅᑐᑦ? ᐊᑭᕋᖅᑐᖅᑐᑦ? ᐱᖁᔨᕗᖔ ᑲᔪᓯᔪᖅ ᐱᖁᔭᒃᓴᖅ 43 ᐊᑐᐃᓐᓇᐅᓕᖅᑐᖅ 
ᐱᙳᖅᑎᑕᐅᔪᓐᓇᖅᓯᓪᓗᓂ. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᑦ, ᒥᔅ ᒍᕌᔅ. 
 
ᒪᓕᒐᒃᓴᖅ 64 - ᓯᓚᑦᑐᖅᓴᕐᕕᒡᔪᐊᓃᑦᑐᑦ ᐃᓕᓐᓂᐊᖅᑎᕗᑦ ᐃᑲᔫᓯᐊᖏᓄᑦ ᒪᓕᒐᖅ - ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓅᑦᑎᕗᖓ, ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᖓᓄᑦ ᐃᖃᓗᐃᑦ 
ᓂᐊᖅᑯᖒᕐᒧᑦ, ᒪᓕᒐᒃᓴᖅ 64, ᖁᕙᓯᓐᓂᖅᓴᒧᑦ ᐃᓕᓐᓂᐊᖅᑐᑦ ᐃᑲᔪᖅᑐᐃᔾᔪᑎᒃᓴᖅ ᐱᖁᔭᒃᓴᖅ, ᑖᓐᓇ ᐅᖃᓕᒫᖅᑕᐅᖁᓪᓗᒍ 
ᐱᖓᔪᐊᓐᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔ ᓈᒻᒪᖕᒪᑦ. ᐱᖁᔨᕗᖔᕈᖕᒧᑦ. 
 
ᐃᓚᖓ ᒪᓕᒐᓕᐅᖅᑎ: ᓂᕈᐊᖅ: 
 
(ᑐᓵᔨᑎᒍᑦ): ᓂᕈᐊᕈᒪᓕᕐᒪᑕ. ᓈᒻᒪᒃᓴᖅᑐᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᕗᖅ ᐊᒻᒪᓗ ᒪᓕᒐᒃᓴᖅ 64,  
ᐱᙳᖅᑎᑕᐅᔪᓐᓇᖅᓯᕗᖅ. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ ᐊᐅᓚᑦᑎᔨᒃᑯᑦ  
ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᓪᓗ, ᒥᔅᑕ ᐸᐅᓗᓯ ᐊᕿᐊᕈᖅ. 
 
ᒪᓕᒐᒃᓴᖅ 69 - ᒪᓕᒐᖅ ᓴᖅᑭᑕᐅᓂᑰᔪᖅ ᑭᖑᓂᐊᑕ ᒐᕙᒪᒃᑯᑦ ᐋᖅᑭᒋᐊᖅᑕᐅᓂᐊᑕ ᐊᕐᕌᒍᐊᓂ 2025 - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 
 
ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓅᑦᑎᕗᖓ, ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᖓᓄᑦ 
ᐃᖃᓗᑦᑑᑦᑎᐊᖅ, ᒪᓕᒐᒃᓴᖅ 69, ᒪᓕᒐᖅ ᒪᓕᒃᓴᖅᑎᑦᑎᓂᕐᒧᑦ ᒐᕙᒪᒃᑯᑦ ᐋᖅᑭᔅᓱᐃᒃᑲᓐᓂᕐᓂᕆᓚᐅᖅᑕᖓᓐᓄᑦ 2025-ᒥ, 
ᐱᖓᔪᐊᓂ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᖕᒪᑦ. ᐱᖁᔨᕗᖔᕈᖕᒧᑦ. 
 
ᐃᓚᖓ ᒪᓕᒐᓕᐅᖅᑎ: ᓂᕈᐊᖅ: 
 
ᐅᖃᖅᑎ (ᑐᓵᔨᑎᒍᑦ): ᓂᕈᐊᕈᒪᓕᕐᒪᑕ. ᓈᒻᒪᒃᓴᖅᑐᑦ? ᐊᑭᕋᖅᑐᖅᑐᑦ? ᐱᖁᔨᕗᖔ ᑲᔪᓯᔪᖅ, ᒪᓕᒐᒃᓴᖅ 69  
ᐱᙳᖅᑎᑕᐅᔪᓐᓇᖅᓯᕗᖅ. ᒥᔅᑕ ᖂᑭᐊᖅ. 
 
ᖂᑭᐊᖅ (ᑐᓵᔨᑎᒍᑦ): ᐃᓘᓐᓇᖏᓐᓄᑦ ᐊᖏᖅᑕᐅᔪᒪᐅᑎᑲᐃᓐᓇᖁᓪᓗᖓ ᑲᑎᒪᔾᔪᑎᒃᓴᑎᓐᓄᑦ ᑕᓪᓕᒪᖓᓐᓄᑦ 
ᐅᑎᑲᐃᓐᓇᕈᒪᓪᓗᖓ. ᖁᔭᓐᓇᒦᒃ. ᐃᓘᓐᓇᖏᓐᓄᑦ ᐊᖏᖅᑕᐅᔪᒐᓗᐊᖅᑐᖓ. 
 
ᐅᖃᖅᑎ (ᑐᓵᔨᑎᒍᑦ): ᑲᑎᒪᔨ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᒐᓗᐊᕐᒪᑦ ᐅᑎᖁᓪᓗᒍ ᑲᑎᒪᔾᔪᑎᒃᓴᑦᑎᓐᓄᑦ ᑕᓕᒻᒪᖓᓐᓄᑦ. 
ᐋᒃᑳᖅᑐᖃᖅᐹ? ᐋᒃᑳᖅᑐᖃᙱᒻᒪᑦ. ᐊᑏ. 
 

ᐅᑎᑲᐃᓐᓇᖅᑐᑦ ᑲᑎᒪᔾᔪᑎᒃᓴᖅ 5−ᒧᑦ: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎᐅᖃᑎᒃᑲ. ᒫᓐᓇ ᐃᓕᓴᖅᓯᔪᒪᓵᕋᒪ ᑖᒃᑯᐊ ᒪᕐᕉᒃ 
ᓂᕈᐊᖅᑎᕕᒋᔭᐅᓯᒪᔪᑦ, ᓗᐊᕆ ᐸᓂᐊᖅ ᐊᒻᒪᓗ ᓘᓯ ᐲᑐᓘ, ᑕᒫᓂ ᒪᓕᒐᓕᐅᕐᕕᖕᒦᒻᒪᑎ ᐅᓪᓗᒥ, ᐅᖃᖅᑏ.   
 
ᑕᓗᕐᔪᐊᕐᒦᖔᖅᑐᐃᓐᓅᖕᒪᑎ, ᐅᖃᖅᑏ, ᑐᙵᓱᑎᐊᐃᓐᓄᓚᐅᕐᓚᕗᑦ ᒪᓕᒐᓕᐅᕐᕕᖕᒧᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᑦᑎ ᒪᓕᒐᓕᐅᕐᕕᖁᑎᔅᓯᓐᓄᑦ. ᑲᑎᒪᔾᔪᑎᒃᓴᑎᓐᓄᑦ ᐅᑎᕐᓗᑕ. ᑎᑎᕋᖅᑎ ᑎᓕᓕᖅᐸᕋ ᑕᐃᓐᓇ 
ᑲᒥᓯᓇ ᓄᓇᕗᒻᒥ ᐃᓯᕈᓐᓇᖅᓯᒪᖔᖅ ᒪᓕᒐᓕᐅᕐᕕᖕᒧᑦ ᐱᙳᖅᑎᓐᓂᐊᕐᒪᒋᑦ ᒪᓕᒐᒃᓴᐃᑦ. 
 

ᐊᖏᖅᑕᐅᓂᖏᑦ ᒪᓕᒐᒃᓴᐃᑦ 
 
ᑲᒥᓯᓇ ᐋᕆᐊᖅ: ᒪᓕᒐᓕᐅᖅᑎ ᐃᖏᓪᓗᓯ. ᓄᓇᕗᒧᑦ ᑲᒥᓯᓇᐅᓪᓗᖓ ᖁᕕᐊᓱᒻᒪᕆᑉᐳᖓ ᐅᑯᐊ ᐱᖁᔭᒃᓴᑦ 
ᐱᙳᖅᑎᑦᑐᓐᓇᕋᒃᑭᑦ: 
 
ᓄᓇᕗᒻᒧᑦ ᑲᒥᓴᓇᐅᓪᓗᖓ, ᖁᕕᐊᓱᒃᑐᖓ ᐅᑯᐊ ᐱᖁᔭᒃᓴᑦ ᐱᖖᒍᖅᑎᑦᑐᓐᓇᕋᒃᑭᑦ: 
 

• ᒪᓕᒐᒃᓴᖅ 43, ᐱᖁᔭᕐᔪᐊᖅ ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᓄᓇᕗᒻᒥ ᐱᓯᓂᓯᓄᑦ ᐊᑮᑦᑐᖅᑕᕐᕕᐊᑕ ᐱᖁᔭᕐᔪᐊᖓ; 
 

• ᒪᓕᒐᒃᓴᖅ 50, ᐅᖅᓱᐊᓗᐃᑦ ᑖᒃᓰᔭᐃᕝᕕᐅᓂᖏᓐᓄᑦ ᐱᖁᔭᕐᔪᐊᖅ; 
 

• ᒪᓕᒐᒃᓴᖅ 63, ᐱᖁᔭᕐᔪᐊᖅ ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᒪᓕᒐᓕᐅᕐᕕᐅᑉ ᓄᖅᑲᕈᒻᒪᓯᐊᑦ ᐱᖁᔭᕐᔪᐊᖓᓐᓂᒃ ᐊᒻᒪ 
ᓄᖅᑲᕈᒻᒪᓯᐊᑦ ᐃᓚᒋᐊᕈᑎᖏᑦᑕ ᐱᖁᔭᕐᔪᐊᖓᓐᓂᒃ; 

 
• ᒪᓕᒐᒃᓴᖅ 64, ᖁᕝᕙᓯᖕᓂᖅᓴᓂ ᐃᓕᓴᖅᑎᓄᑦ ᐃᑲᔪᖅᓲᑎᖏᑦᑕ ᐱᖁᔭᕐᔪᐊᖓ; 

 
• ᒪᓕᒐᒃᓴᖅ 67, ᐱᖁᔭᕐᔪᐊᖅ ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᐃᓐᑲᒻᑖᒃᓯᓕᕆᓂᕐᒧᑦ ᐱᖁᔭᕐᔪᐊᕐᒥᒃ. 

 
• ᒪᓕᒐᒃᓴᖅ 68, ᐱᖁᔭᕐᔪᐊᖅ ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᑕᕝᕙᑮᑦ ᑖᒃᓰᔭᐃᕝᕕᐅᓂᖏᓐᓄᑦ ᐱᖁᔭᕐᔪᐊᕐᒥᒃ; 

 
• ᒪᓕᒐᒃᓴᖅ 69, ᐱᖁᔭᕐᔪᐊᖅ ᐊᑐᖅᑐᖅ ᒐᕙᒪᒃᑯᑦ ᐋᖅᑭᒋᐊᖅᑕᐅᓚᐅᖅᑎᓪᓗᒋᑦ 2025-ᒥ; 

• ᒪᓕᒐᒃᓴᖅ 70, ᑮᓇᐅᔭᖅᑐᕈᑏᑦ (ᐊᐅᓚᔾᔪᑏᑦ ᒪᑭᒪᐅᑎᓪᓗ) ᐱᖁᔭᕐᔪᐊᖓᑦ, 2025-2026; 

 
• ᒪᓕᒐᒃᓴᖅ 71, ᑮᓇᐅᔭᖅᑐᕈᑏᑦ ᐃᓚᒋᐊᕈᑎᖏᑕ (ᐊᐅᓚᔾᔪᑏᑦ ᒪᑭᒪᐅᑎᓪᓗ) ᐱᖁᔭᕐᔪᐊᖓᑦ, ᓈᓴᐅᑎᓕᒃ 2, 

2024-2025; ᐊᒻᒪ 
 

• ᒪᓕᒐᒃᓴᖅ 72, ᑮᓇᐅᔭᖅᑐᕈᑏᑦ ᐃᓚᒋᐊᕈᑎᖏᑕ (ᐊᑭᑐᔪᖅᑐᕈᑏᑦ) ᐱᖁᔭᕐᔪᐊᖓᑦ, ᓈᓴᐅᑎᓕᒃ 1, 2025-
2026.  

 
ᓄᓇᕐᔪᐊᖅ ᐅᐃᒪᓇᖅᓯᕙᓪᓕᐊᒐᓗᐊᖅᑎᓪᓗᒍ, ᓱᓕ ᑲᔾᔮᕐᓇᖅᐸᒃᐳᖅ ᖁᕕᐊᓇᖅᐸᒃᐳᕐᓗ ᑕᐅᕕᒡᔪᐊᖅ ᐊᓂᒍᕌᖓᑦ ᐊᒻᒪ 
ᖃᐅᒻᒪᒃᐸᓪᓕᐊᓕᕌᖓᑦ. 
 
ᓄᓇᔅᓯᓐᓄᑦ ᐃᓚᔅᓯᓐᓄᓪᓗ ᐅᑎᖅᐸᓪᓕᐊᓂᐊᓕᖅᑎᓪᓗᓯ ᐃᖏᕐᕋᑦᑎᐊᖁᓇᖅᐳᓯ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᒋᐊᓚᐅᙱᓐᓂᑦᑎᓐᓂᑦ ᑭᖑᓪᓕᐹᖅᓯᐅᑎᓂᒃ ᑲᑎᒪᔾᔪᑎᒃᓴᑦᑎᓐᓂᒃ, ᐅᓄᖏᑦᑑᒐᓗᐊᓂᒃ 
ᐊᐅᓪᓚᕐᓂᐊᖅᑎᓪᓗᑕ ᐅᖃᐅᓯᒃᓴᖃᕋᒪ. ᑭᒡᒐᖅᑐᖅᖢᒋᑦ ᐃᓘᓐᓇᖏᑦ ᑲᑎᒪᔩᑦ ᒫᓐᓇ ᖁᔭᓐᓇᒦᕈᒪᓪᓗᖓ ᐃᖅᓱᑎᑕᓵᑦᑎᓐᓄᑦ, 
ᐃᒻᒥᓚᔪ ᐊᕐᓇᖅᑯᖅ.  
 
>>ᐸᑦᑕᑐᖅᑐᑦ 
 
 (ᑐᓵᔨᑎᒍᑦ): ᖁᔭᓐᓇᒦᕈᒪᓪᓗᒋᑦ ᐱᔨᑲᑖᕗᑦ ᑖᒃᑯᐊ ᐃᓕᓴᕆᓂᐊᖅᑕᒃᑲ ᐊᑎᖏᑎᒍᑦ, ᑕᐃᕕᑎ ᐋᓗᓘ. 
 
>>ᐸᑦᑕᑐᖅᑐᑦ 
 
 (ᑐᓵᔨᑎᒍᑦ): ᑳᓖᑕ ᕗᐃᓐ. 
 
>>ᐸᑦᑕᑐᖅᑐᑦ 
 
 (ᑐᓵᔨᑎᒍᑦ): ᑎᐅᕋᓐ ᓂᖏᐅᖓᓐ. 
 
>>ᐸᑦᑕᑐᖅᑐᑦ 
 
 (ᑐᓵᔨᑎᒍᑦ): ᐋᓂᑲ ᖃᐅᕐᓂᖅ. 
 
>>ᐸᑦᑕᑐᖅᑐᑦ 
 
(ᑐᓵᔨᑎᒍᑦ): ᒐᐃᐳᕆᐊᓪ ᓵᓚᒨᓂ. 
 
>>ᐸᑦᑕᑐᖅᑐᑦ 
 
 (ᑐᓵᔨᑎᒍᑦ): ᐊᐃᒥ ᕖᕕ. 
 
>>ᐸᑦᑕᑐᖅᑐᑦ 
 
(ᑐᓵᔨᑎᒍᑦ): C.J. ᕕᓐᓴᓐᑦ−ᐅᐊᕝ 

>>ᐸᑦᑕᑐᖅᑐᑦ 
 
(ᑐᓵᔨᑎᒍᑦ): ᖁᔭᓐᓇᒦᖃᑎᒋᓚᐅᕐᓚᔅᓯ ᒪᒃᑯᒃᑐ ᑖᒃᑯᐊ ᓄᓇᕗᒻᒥᐅᑦ ᐱᓪᓗᒋᑦ. 
 
>>ᐸᑦᑕᑐᖅᑐᑦ 
 
(ᑐᓵᔨᑎᒍᑦ): ᖁᔭᓐᓇᒦᖃᑎᒋᔪᒪᕙᔅᓯᑦᑕᐅᖅ, ᑐᓵᔨᑦᑎᓐᓂᒃ. 
 
>>ᐸᑦᑕᑐᖅᑐᑦ 
 
(ᑐᓵᔨᑎᒍᑦ): ᑕᖃᓚᐅᖅᓯᒪᙱᖦᖢᑎ ᐃᖅᑲᓇᐃᔭᕐᒪᑕ ᐱᓗᐊᙳᐊᖅᑐᒥᒃ ᐃᑲᕐᕋ 12 ᐅᖓᑖᓂ ᑲᑎᒪᖃᑦᑕᖅᑎᓪᓗᑕ. 
ᖁᔭᓐᓇᒦᕌᓘᔪᓯ. 
 
>>ᐸᑦᑕᑐᖅᑐᑦ 
 
(ᑐᓵᔨᑎᒍᑦ): ᐊᒻᒪᓗᑦᑕᐅᖅ ᖁᔭᓐᓇᒦᕈᒪᓪᓗᖓ ᑕᖅᑲᒃᑯᐊ ᑐᓵᓂᖏᓐᓂᒃ ᐅᖃᐅᓯᕐᓄᑦ ᑲᒥᓯᓇᒋᔭᐅᓚᐅᖅᑐᒥᒃ, ᒥᔅ ᑳᓖᓐ 
ᐋᕆᐊᒃ, ᑖᔅᓱᒪᙵᑦ ᐱᔨᔅᓯᑎᑦᑎᐊᓚᐅᕐᒪᑦ ᓄᓇᕗᒻᒥ. 
 
>>ᐸᑦᑕᑐᖅᑐᑦ 
 
(ᑐᓵᔨᑎᒍᑦ): ᒥᔅ ᐋᕆᐊᒃ ᐃᓱᓕᓚᐅᕐᒪᑦ ᑲᒥᓯᓇᐅᓂᕆᔭᖓ ᐊᒻᒪᑦᑕᐅᖅ ᓯᕗᒧᐊᑦᑎᐊᖁᓂᐊᖅᐸᕗᑦ ᓯᕗᓂᒃᓴᒃᑎᓐᓂᒃ 
ᐱᓕᕆᔭᖏᓐᓂᑦ ᑕᐃᒫᒃ ᑖᒃᑯᓇᓂ. ᐅᑉᐱᕈᓱᑦᑐᖓ ᐊᒻᒪᓗ ᐱᓇᓱᐊᕈᓯᒐᓚᖕᓂᑦ ᑕᒫᓂ ᐃᖃᓗᓐᓃᓯᒪᓕᕋᑦᑕ, ᐊᒻᒪᓗ 
ᓂᕆᐅᑉᐳᒍᑦ ᓂᕈᐊᕐᕕᑦᑎᓐᓄᑦ ᐅᑎᕐᓂᐊᕋᑦᑕ ᐊᒻᒪᓗ ᓄᓇᑦᑎᓐᓄᑦ. ᐅᖅᑰᓯᕙᓪᓕᐊᓕᖅᑎᓪᓗᒍ ᐊᑏ ᒪᓕᒐᓕᐅᖅᑎᓕᒫᑦ 
ᐊᐅᓪᓚᑲᐃᓐᓇᖃᑦᑕᕐᓕᑦ, ᑕᖃᐃᖅᓯᕐᓗᓯᓗ. 
 
ᒪᓕᒐᓕᐅᖅᑏᑦ ᐃᓚᖏᑦ ᑕᖅᑭᐅᓂᐊᖅᑐᒥᑦ ᐅᑎᕐᓂᐊᖅᑐᑦ ᑕᓚᕖᓴᒃᑯᑦ ᑲᑎᒪᔨᕋᓛᑦ ᓈᓚᓐᓂᖃᕐᓂᐊᕐᒪᑕ, ᐊᒻᒪᓗ ᑕᕝᕗᖓ 
ᐅᑎᒃᑲᓐᓂᓛᖅᑐᑦ ᒪᐃᒥᑦ ᐅᐱᕐᖔᖅᓯᐅᒥ ᑲᑎᒪᕐᔪᐊᕐᓂᐊᓕᖅᑎᓪᓗᑕ. 
 
ᐊᒻᒪᓗ ᐃᖅᑲᓇᐃᔭᖅᑎᒃᑲ ᑕᐃᒃᑯᐊ ᖁᔭᓐᓇᒦᕈᒪᓪᓗᒋᑦ ᑭᓱᓕᒫᑦᑎᐊᖅ ᐋᖅᑭᒃᓯᒪᑎᖕᒪᑕ ᑕᕝᕙᓃᑦᑎᐊᕈᓐᓇᖁᓪᓗᖓ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᐊᒻᒪᓗ ᒥᔅ ᖁᕕᖅ, ᐊᒻᒪᓗ ᒥᔅ ᓄᓱᑦᑕ ᐊᒻᒪᓗ ᑎᑎᕋᖅᑎᕗᑦ ᑖᓐᓇ ᓯᕗᓪᓕᖅᐹᑦᑎᐊᕐᒥᑦ 
ᑲᑎᒪᕐᔪᐊᖃᑕᐅᓯᒪᖕᒪᑦ ᑎᑎᕋᖅᑎᐅᓪᓗᓂ ᒪᓕᒐᓕᐅᕐᕕᖕᒧᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᑖᓐᓇᐅᖃᐅᑎᓪᓗᒍ ᑲᑎᒪᔾᔪᑎᒃᓴᑎᓐᓄᑦ 22-ᒧᑦ, ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᐃ 22-ᒥᑦ 1:30ᒧᑦ ᑲᑎᒪᔾᔪᑎᔅᓴᐃᑦ: 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 
ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᕐᕕᒃ ᒪᑐᓯᒪᓂᐊᖅᑯ ᕿᑎᖅᑰᕈᕋᓱᓐᓂᖓᓂ, ᒪᐃ 22, 1:30-ᒥ ᐅᓐᓄᓴᒃᑯᑦ.  
 
ᐃᖅᓱᖅᑎ. 
 
>>ᑲᑎᒪᓂᖅ ᓄᖅᑲᖅᑐᖅ 16:42ᒧᐊᖅᑎᓪᓗᒍ



 

 

 


